
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᕕᕝᕗᐊᕆ 26, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᒥᑭᓐᖑᐊᖅ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᓯᕗᓕᖅᑎ, ᑲᑎᒪᔨᐅᖃᑎᒃᑲᓗ ᐅᓐᓄᓴᒃᑯᑦ. 
ᓄᓇᕗᒻᒥᐅᖑᖃᑎᕗᑦ, ᓇᓂᑐᐃᓐᓈᖅᑐᑦ 
ᐅᓐᓄᓴᒃᑰᖅᐸᔅᓯ, ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ. 
ᒥᔅᑕ ᒥᑭᓐᖑᐊᖅ ᖁᔭᓐᓇᒦᒃ. ᒫᓐᓇ 
ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓚᐅᖅᑕ. ᒥᓂᔅᑕᐃᑦ 
ᐅᖃᐅᓯᖏᑦ, ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᔾᔪᐊᒃᑯᑦ ᑯᐊᐳᕇᓴᖓᓐᓂᒃ, ᒥᓂᔅᑐ 
ᓇᑦᓯᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 159 - 5(2): 

ᐅᖁᐃᔭᐃᓂᖅ (ᓇᑦᓯᖅ) 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 
ᐅᓐᓄᒃᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ 
ᐅᐱᕐᖓᒃᓴᔪᐃᓐᓅᓕᕐᒥᖕᒪᑦ ᓯᓚ  

ᑲᔾᔮᓐᓇᓪᓚᕆᓕᖅᑐᖅ. 
 
(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥᐅᑦ 
ᐃᒡᓗᓕᕆᔨᔾᔪᐊᒃᑯᑦ ᓯᕗᒧᑦ ᑕᑯᒋᐊᖅᑎᓪᓗᑕ, ᑕᐃᒪ 
ᑕᕝᕙ ᑕᑯᓐᓈᖅᑯᒍᑦ ᐅᖁᑦᑕᐃᓕᒪᑎᑦᑎᓂᒻᒥ. 
ᐃᒡᓗᓕᕆᔨᔾᔪᐊᒃᑯᑦ ᐆᒃᑐᕋᖅᑐᑦ ᒫᓐᓇ ᐃᒡᓘᑉ 
ᖄᒃᓴᓐᖏᓐᓂᒃ ᑰᒐᕐᕈᒃ, ᐃᒡᓗᓕᖕᒥ, ᖃᒪᓂᑦᑐᐊᒻᒥᓗ, 
ᖃᒪᓂᑦᑐᐊᑦᑎᐊᕚᓗᒻᒥᒎᖅ… 
 
>>ᐃᓪᓚᖅᑐᑦ 
 
... ᐱᐅᓂᖅᓴᖅᓯᐅᖅᑐᑎᒃ ᐅᖁᓐᓇᖏᔾᔫᒥᔪᓂ 
ᐊᕐᕕᐊᒻᒥ, ᐃᖃᓗᖕᓂᓗ ᐃᒡᓗᓕᕆᔨᔾᔪᐊᒃᑯᑦ 
ᐆᒃᑐᕋᐅᑎᖃᖅᑐᑦ ᓄᑖᓂᒃ ᐃᒡᓗᐃᑦ 
ᓯᓚᑎᒋᕋᔭᖅᑕᖏᓐᓂᑦ ᓄᑖᓂᒡᓗ ᐃᒡᓘᑉ ᐃᓗᐊᓂ 
ᐊᓄᕌᕈᑎᔅᓴᐅᔪᓂ. ᐅᖃᖅᑏ, ᑖᒃᑯᐊ ᓄᓇᕗᒻᒥ 
ᓴᓇᔭᐅᓯᒪᔪᑦ ᐆᒃᑐᕋᕈᑕᐅᓇᓱᒃᑐᐃᑦ ᑐᕌᖓᓪᓚᕆᒃᑐᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᑦᑎᓐᓄᑦ 
ᐃᒡᓗᓕᕆᔨᒃᑯᑎᒍᑦ ᑕᒪᒃᑯᐊᖏᓛᒃ 
ᐱᒡᒐᓇᖅᐸᖕᒥᖕᒪᑕ ᐅᑭᐅᖅᑕᖅᑐᒥᐅᑕᐅᒐᑦᑕ. 
ᑕᒪᒃᑯᐊᖏᓛᒃ ᐃᒡᓗᓕᐅᖃᑦᑕᕈᒪᓂᐊᕋᑦᑕ 
ᐅᖁᓐᓂᐅᓴᓐᖏᑦᑐᓂᒃ, ᓯᐊᒻᒪᖃᑦᑕᖏᓪᓗᑎᒃ 
ᐅᖁᐊᓗᐃᑦ ᓄᑖᓂᒃ ᐃᒡᓗᓕᐅᑦᑎᓐᓂ. 
 
ᒫᓐᓇᓕᑕᐃᒪ ᐅᖁᓐᓂᒃ ᐲᔭᐃᒐᓱᒃᑐᐃᑦ 
(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ ᑭᓐᖓᓐᓂᓪᓗ 
ᐃᖃᓗᖕᓂᒡᓗ ᑕᒫᓂ ᐊᕐᕕᐊᓂᓗ ᐱᓕᕆᐋᕆᔭᕗᓐ. 
ᐃᒡᓗᓕᕆᔨᔾᔪᐊᒃᑯᑦᑕᐅᖅ ᐱᓕᕆᖃᑎᖃᕆᕗᑦ 
ᑕᐃᑲᓂ ᓱᓇᐱᖕᓇ? ᓴᓂᕋᔭᖕᒥ ᑭᒻᒥᕈᑦ ᑕᒪᑦᓱᒪ 
ᐅᖂᓂᖃᓘᐃᑦ ᒥᒃᓵᓄᑦ ᐊᒻᒪ 
ᐱᐊᓂᒃᐸᓪᓕᐊᓂᐊᓕᖅᖢᑎᒃ ᒫᔾᔨᒥᑦ. ᑕᐃᑲᓂᑦᑕᐅᖅ 
ᑕᓗᕐᔪᐊᓂᓗ ᖃᒪᓂᑦᑐᐊᕐᒥᓗ ᐃᖃᓗᒃᑑᑦᓯᐊᖅ 
ᐅᖅᓱᖅᑑᖅ, ᐃᒡᓗᓕᒃ, ᓴᓂᑭᓗᐊᖅ ᐊᒻᒪ ᑰᒐᔾᔪᒻᒥᐅᑦ 
ᐱᓕᕆᐊᕆᖕᒥᔭᕗᑦ ᑕᒪᓐᓇ, ᐅᖃᖅᑏ.  
 
(ᑐᓵᔨᑎᒍᑦ) ᑕᒪᓐᓇ ᑲᔪᓯᒋᐊᓪᓗᒍ ᐃᒡᓗᓕᕆᔾᔪᐊᒃᑯᑦ 
ᐅᑯᐊ ᐱᔭᕇᕋᑖᑦᑎᐊᓚᐅᕐᒥᒻᒪᑕ 
ᖃᐅᔨᓴᓐᓂᕆᔭᒥᓂᖕ ᖃᓄᑎᒋ ᐅᖁᖅᑲᐅᒻᒪᖔᑕ 
ᐃᒡᓗᖁᑎᖏᑦ. ᐱᐅᔪᖅ ᑖᓐᓇ ᑐᓴᕆᐊᒃᓴᖅ 
ᐊᒥᓲᓂᖅᓴᐃᑦ ᐅᖅᑯᐃᑦ ᐲᔭᖅᑕᐅᒍᓐᓇᕐᖓᑕ 
ᓇᖕᒥᓂᖅ ᐊᖏᕐᕋᖃᖅᑎᓄᑦ 
ᐅᐊᓴᐅᑎᖄᔾᔪᑐᐃᓐᓇᓪᓗᒋᑦ ᐊᒻᒪ ᐃᒥᒻᒧᑦ. ᑕᐃᒫᒃ 
ᑕᕝᕙ ᐃᒡᓗᓕᖃᖅᑎᓕᒫᑦᑎᐊᖅ  

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᐅᖁᐃᑦ ᐃᕐᒥᒃᓱᒋᑦ 
ᓄᖑᑎᕆᐊᖅᑐᑯᓗᖕᒪᑕ. (ᑐᓵᔨᑎᒍᑦ) ᑕᐃᒃᑯᐊ 
ᐅᖁᖃᒐᓛᑐᐃᓐᓇᖅᑐᐃᑦ ᐸᐃᑉᐹᑎᑐᑦ 
ᒥᑭᓐᓂᓕᑯᓗᖕᒥ ᑖᓐᓇ ᐃᒡᒍᑎ 
ᐅᐊᓴᐅᑎᓕᑐᐃᓐᓇᓪᓗᒍ ᐅᐊᓴᕈᓐᓇᖅᑕᓯ. ᐊᒻᒪᓗ 
ᐊᖏᓂᖅᓴᐅᑉᐸᑦ ᐃᒡᓗᓕᕆᔨᒃᑯᓯᓐᓄᑦ 
ᐅᖄᓚᒍᓐᓇᖅᑐᓯ ᐃᑲᔪᖅᑕᐅᒍᒪᓗᓯ. ᐊᒡᓛᑦ ᒪᑯᐊ 
ᐅᖁᑦᑕᐃᓕᒪᑎᑕᐅᒐᔅᓴᐅᓐᓂᕋᓗᐊᕐᒥᒻᒪᑕᑦᑕᐅᖅ 
ᐃᒡᓗᐃᑦ ᕿᐅᒃᑲᖓᖃᑦᑕᖅᑐᑎᒃ ᐃᒡᓗᐃᑦ 
ᐅᖁᓚᕿᖃᑦᑕᕐᖓᑕᒎᖅ ᐊᒻᒪᓗ ᐃᒡᓗᓕᕆᔨᒃᑯᓐᓄ 
ᐅᖃᐅᓯᐅᖃᑦᑕᕆᐊᓖᑦ ᓄᓇᓕᖕᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. ᓄᓇᕗᑦ 
ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 160 - 5(2): 

ᐊᐅᐸᔮᖅᑐᖅ ᐅᓪᓗᖅ 2019 (ᓴᕕᑲᑖᖅ) 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᕼᐃ. ᐸᓂ’ᓈᖅ 
ᐅᑉᓗᖃᑦᓯᐊᕆᑦ. 
 
(ᑐᓵᔨᑎᒍᑦ) ᐅᖃᖅᑏ, ᐊᕐᕌᒍᑕᒫᑦᑎᐊᖅ ᑕᐃᒪ 
ᑭᖑᓪᓕᖅᐹᕆᓕᕋᐃᒻᒪᒍ ᕖᕝᕗᐊᕆᒥ ᓄᓇᕗᑦ 
ᒐᕙᒪᒃᑯᖏᑦ ᑲᑐᔾᔨᖃᑎᖃᖅᑐᑎᒃ ᑲᓇᑕᒥ 
ᐱᓂᕐᓗᐊᕿᔪᓕᕆᔨᒃᑯᑦ ᑲᑐᔾᔨᔨᖏᓐᓂᒃ 
ᖁᕕᐊᓱᒍᑎᖃᖅᐸᒻᒪᑕ ᑲᓇᑕᓕᒫᕐᒥ 
ᐱᕋᔭᑦᑕᐅᑦᑕᐃᓕᒪᓂᕐᒧᑦ ᐊᐅᐸᕈᔪᑦᑐᓂᒃ 
ᐅᓪᓗᕆᔭᐅᔪᒥ ᐊᐅᐸᕈᔪᑦᑐᒥ ᐊᑐᕐᓇᐅᓪᓗᓂ. 
ᑕᐃᒪ ᑕᕝᕙᓂ ᐊᕐᕌᒍᑦᑎᓐᓂ ᖃᓄᖅ 
ᐊᔪᓐᖏᑦᑐᖁᑎᒋᔭᐅᒌᓚᒻᒪᑦ. ᕖᕝᕗᐊᕆᓯ ᑕᐃᒪ 
ᐊᐅᐸᕈᔪᑦᑐᓂᑦ ᐊᑐᖁᔭᐅᓛᖅᑯᓯ ᐃᑲᔪᖅᓰᒍᒪᒍᔅᓯ.  
 
ᐊᒻᒪ ᑕᒪᒃᑯᐊ ᐱᕋᔭᐅᑎᖃᑦᑕᖅᑐᐃᑦ 
ᐱᕋᔭᑦᑕᐅᖃᑦᑕᖅᑐᐃᑦ ᐃᓕᓴᕕᑦᑎᓐᓂ 
ᐃᑲᔪᕋᓱᑦᑐᒋᑦ ᐋᓐᓂᐊᖅᑕᐅᒌᖅᓯᒪᓕᕋᓗᐊᖅᑎᓪᓗᒋᑦ 
ᑖᒃᑯᐊ ᐊᐅᐸᕈᔪᑦᑐᓕᔭᖅᑐᑎᑦ ᐃᑲᔪᖃᑦᑕᖅᑐᐃᑦ 
ᐃᖅᑲᓇᐃᔭᖅᑎᖏᑦ. ᐃᓕᓐᓂᐊᑏᓪᓗ  

ᐅᖃᐅᓯᖃᖃᑦᑕᖅᑐᑎᑦ ᖃᓄᖅ 
ᐊᑦᑐᐃᓂᖃᖃᑦᑕᕐᒪᖔᑕ ᑕᒪᒃᑯᐊ ᐱᕋᔭᖃᑦᑕᖅᑐᐃᑦ 
ᓲᖑᓵᖃᑦᑕᑐᐃᓪᓗ. ᑕᐃᒪᐃᖃᑦᑕᓐᖏᑉᐸᑕ 
ᐊᑦᑕᓇᓐᖏᑦᑐᑯᓗᓐᓂᒃ ᐃᑉᐱᒍᓱᑦᑎᐊᖃᑦᑕᐅᑎᔪᓂᒃ 
ᐃᓕᓴᕕᑦᑕᖃᕋᔭᖅᑐᖅ. ᐊᕐᕌᓂ 17 ᐃᓕᓴᕖᑦ, 15-
ᓂᑦ ᓄᓇᓕᓐᓂ ᐱᖃᑕᐅᓚᐅᖅᑐᐃᑦ ᐊᐅᐸᕈᔪᑦᑐᒥ 
ᐅᕕᓂᕈᖅᓯᒪᓐᓇᐅᑎᓪᓗᒍ ᐅᓪᓗᖅ. ᐊᒥᓲᓂᖅᓴᐃᑦ 
ᐃᓕᓴᕖᑦ ᐱᖃᑕᐅᖁᑦᑕᕋᓗᐊᖅᑲᒃᑲ ᑕᕝᕙᓂ 
ᐊᕐᕌᒍᑦᑎᓐᓂ.  
 

ᐊᐅᐸᕈᔪᑦᑐᒥ ᐅᕕᓂᕈᖅᓯᒪᓇᖅ ᐅᓪᓗᖅ ᑕᐃᒫᒃ 
ᐅᕙᑦᑎᓐᓂ ᐃᖅᑲᐃᑎᑦᑎᒍᑎᑦᑎᐊᕚᓗᒃ 
ᐃᓅᖃᑎᒌᑦᑎᐊᓂᕐᒥᒃ, ᐊᓯᑦᑎᓐᓂ ᐃᑉᐱᒍᓱᑦᑎᐊᓂᕐᒥᒃ, 
ᐃᓅᖃᑎᖃᑦᑎᐊᕐᓂᕐᒥᒃ ᐊᒻᒪ ᐃᑉᐱᒍᓱᑦᑎᐊᓂᕐᒥᒃ 
ᐃᓅᖃᑎᑦᑎᓐᓂ. ᑖᓐᓇ ᐱᒐᓱᑦᑕᕗᑦ ᒐᕙᒪᒃᑯᑦ 
ᓄᓇᕘᒥ ᐊᖏᖅᓯᒪᓂᖃᑦᑎᐊᖅᑯᑦ ᐱᑕᖃᖁᔨᓪᓗᑎᑦ 
ᑕᐸᓱᑦᑕᐅᓇᓐᖏᑦᑐᒥᒃ ᐃᖅᑲᓇᐃᔭᕐᕕᒻᒥ 
ᐊᑦᑕᓇᓐᖏᑦᑐᓂᑦ ᐃᓕᓴᕕᓐᓂ ᐊᒻᒪ 
ᖃᓄᐃᓐᖏᑎᐊᖅᑐᓂᓪᓗ ᓄᓇᓕᓐᓂ. ᓄᓇᕗᑦ 
ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᑦ ᐊᑐᓛᕐᒥᔪᐃᑦ 
ᐊᐅᐸᕈᔪᑦᑐᓂ ᕖᕝᕗᐊᕆ 27-ᖑᓕᖅᑲᑦ. 
ᐃᖅᑲᓇᐃᔭᕐᕕᒻᒥ ᐊᖏᕐᕋᒥᓗ ᐃᑲᔪᖅᓰᓗᑎᑦ 
ᑕᒪᑐᒥᖓ.  
 

ᒥᑭᔪᒥᒃ ᐊᖏᔪᒥᒃ ᐱᓕᕆᒍᑦᑕ ᐊᓯᔾᔩᓂᐅᓴᑐᐃᓐᓇᕐᖓᑦ. 
ᑕᐃᒫᒃ ᐃᑉᐱᒍᓱᑦᑎᐊᖃᑦᑕᕐᓗᑕᓗ ᐃᑲᔪᖃᑦᑕᕐᓗᒋᓪᓗ 
ᑕᒪᒃᑯᐊ ᐱᕋᔭᑦᑕᐅᔪᑦ ᑕᐃᒫᒃ ᐃᑲᔪᖅᑎᐅᔪᓐᓇᕋᕕᑦ. 
ᒪᓕᒐᓕᐅᖅᑎᐅᖃᑎᒃᑲ ᐅᖃᕈᑎᓪᓗᒋᑦ 
ᐃᖅᑲᐃᑎᒍᒪᕙᒃᑲ ᓄᓇᕗᒻᒥᐅᑕᐃᑦ ᐱᑦᑎᐊᖃᑦᑕᕐᓂᒃ 
ᑭᒃᑯᓕᒫᓄᑦ ᓈᒻᒪᒋᔭᐅᖕᒪᑦ. ᑕᒪᓐᓇ 
ᓄᖅᑲᖅᑎᓚᐅᕐᓚᕗᑦ ᐱᑦᑎᐊᖃᑦᑕᓐᖏᓐᓂᖅ. 
ᖁᔭᓐᓇᒦᒃ. 
 

>>ᐸᑦᑕᒃᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

ᐃᓕᓐᓂᐊᕕᓐᓂ 
ᐊᖓᔪᖅᑳᑦᑎᐊᕙᐅᓛᖑᓂᕐᒧᑦ 
ᐃᓕᓴᕆᔭᐅᔾᔪᑎᑖᖅᑐᖅ 2019-ᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ 
ᐊᒻᒪ ᐅᓪᓗᒃᑯᑦ.  
 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑖᓐᓇ 
ᖁᕕᐊᒃᑯᑦᑎᔪᒪᓪᓗᒍ ᑳᑐᕆᓐ ᓕᕙᓛᓐᒃ. ᒫᓂ ᐅᓗᔪᑉ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᕕᒻᒥ ᐊᖓᔪᖅᑳᕆᔭᐅᓪᓗᓂ 
ᑲᖏᖅᖠᓂᕐᒥ. ᑖᓐᓇ ᐃᓕᓴᕆᔭᐅᔾᔪᑎᑖᕐᓂᐊᕐᒪᑦ 
ᑲᓇᑕᐅᑉ ᐃᓕᓐᓂᐊᕐᕕᖕᓂ ᐊᖓᔪᖅᑳᑦᓯᐊᕙᐅᓂᕐᒧᑦ 
2019-ᖑᔪᒥᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᑲᓇᑕᐅᑉ ᐃᓕᓴᕕᒻᒥ 
ᐊᖓᔪᖅᑳᖁᑎᑦᑎᐊᕚᓗᖏᑦ ᑕᐃᒫᒃ ᑲᓇᑕᓕᒫᕐᒥ 
ᐃᓕᓴᕆᔭᐅᖃᑦᑕᖅᑯᑦ ᐅᐱᒍᓱᑦᑐᑎᒃ 
ᐊᔾᔨᐅᓐᖏᓐᓂᖏᓐᓂᒃ ᐃᓕᐅᖅᑲᐃᖃᑦᑕᕐᓂᖏᓐᓂᑦ 
ᐃᓕᓴᕕᒻᒥ ᐊᖓᔪᖅᑳᖑᔪᐃᑦ ᒐᕙᒪᒃᑯᑦ 
ᐃᓕᓴᕕᖁᑎᖏᓐᓂᒃ. ᑎᓴᒪᓂᒃ ᐅᓪᓗᓂᑦ 
ᐱᓕᒻᒪᓴᖅᑎᑕᖃᑦᑕᕐᒥᔪᑦ ᓯᕗᓕᖅᑎᐅᓂᕐᒧᑦ ᑐᕌᓐᑑᑉ 
ᓯᓚᑦᑐᖅᓴᕐᕕᖓᑕ ᐊᐅᓚᑦᑎᓂᕐᒧᑦ ᐃᓕᓴᕕᖓᓂ. 
 
ᐅᖃᖅᑏ, ᐅᖃᖅᑕᐅᑎᓪᓗᒍ ᑖᓐᓇ ᒥᔅ ᓚᕙᓛᓐᒃ 
ᐅᖃᓚᐅᖅᑐᑦ, ᕿᓚᒥᕈᓘᒐᓗᐊᕉᖅ ᑳᑐᕆᓐ 
ᐃᓕᓴᕕᒥᓂᒃ ᐊᓯᕈᐃᓯᒪᔪᖅ. ᑕᒪᐅᖓ 
ᐃᖅᑲᔅᓴᕐᕕᔅᓴᐅᑦᑎᐊᖅᑐᓂᒃ ᓄᓇᓕᖕᓂ 
ᐊᐅᓚᑦᑎᒋᐊᖃᑕᐅᔪᓐᓇᖅᑐᓂ 
ᐊᑦᑕᓇᓐᖏᑎᐊᖅᑐᓂᓗ ᐊᒻᒪᓗ 
ᐅᐸᒍᒥᓇᑦᑎᐊᖅᑐᓂ ᐃᓕᓴᕕᔅᓴᐅᓕᖅᑐᓂ. ᑳᑐᕆᓐ 
ᑐᑭᓯᓯᒪᒻᒪᑦ ᐱᒻᒪᕆᐊᓘᓂᖓᓂᒃ ᐱᖅᑯᓯᑐᖃᐃᑦ 
ᑲᓱᖅᓯᒪᔭᐅᓂᖏᓐᓂᑦ ᐅᐱᒋᔭᐅᓂᖏᓐᓂᓪᓗ 
ᐃᓕᓐᓂᐊᖅᑎᓄᑦ ᐃᓚᒌᓄᓪᓗ. ᐃᓕᖅᑯᓯᑐᖃᖅ 
ᐃᓚᒋᔭᐅᖃᑕᐅᑎᖃᑦᑕᖅᑐᖅ ᖃᕋᓴᐅᔭᒃᑯᑦ 
ᐃᓕᓐᓂᐊᖅᑎᑕᐅᓪᓗᑎᒃ ᐅᖃᐅᓯᓕᕆᓂᕐᒥᒃ. ᑖᓐᓴ 
ᓯᕗᓕᖅᑎᐅᖃᑦᑕᖅᑐᖅ ᐊᔾᔨᐅᓐᖏᒻᒪᕆᑦᑐᓂ 
ᓇᓕᕇᑎᑦᑎᒍᓐᓇᖃᑦᑕᖅᑐᖅ 
ᐅᖃᓕᒫᕆᐅᖅᓴᓂᖏᓐᓂᑦ ᐃᖅᑲᓇᐃᔭᖅᑎᖏᓐᓂᓪᓗ 
ᐃᑲᔪᖅᐸᑦᑐᓂ. ᖃᐅᔨᒪᓂᕐᒥᑎᒍᑦ 
ᑲᑐᔾᔨᖃᑎᒌᑎᑦᑎᕙᑦᑐᓂᓗ. 
 
(ᑐᓵᔨᑎᒎᕈᓐᓃᖅᑐᖅ) ᒥᔅ ᓚᕙᓛᓐᒃᑎᑐᑦ ᑖᒃᑯᐊ 
ᐃᓕᓐᓂᐊᕐᕕᒻᒥ ᐊᖓᔪᖅᑳᕆᔭᐅᔪᑦ ᑕᕝᕙᓂ 
ᓄᓇᕗᒻᒥ ᓈᓴᕋᑦᓴᐅᓐᖏᒻᒪᕆᑦᑐᓂᑦ 
ᐃᑲᕐᕋᐃᕈᑎᖃᑦᑕᖅᓯᒪᕗᑦ ᐃᑲᔪᖅᑐᐃᖃᑦᑕᖅᓱᑎᑦ 
ᐱᕙᓪᓕᐊᑎᑦᓯᖃᑕᐅᓪᓗᑎᑦ ᐃᓕᓐᓂᐊᖅᑎᖁᑎᒥᓂᒃ 
ᐊᒻᒪᓗ ᐃᖅᑲᓇᐃᔭᖅᑎᖁᑎᒥᓂᒃ. ᑕᒪᓐᓇ 
ᐊᖓᔪᖅᑳᕆᔭᐅᔪᓄᓪᓗ ᓄᓇᖅᑲᑎᒌᓄᓪᓗ 
ᑐᓐᖓᕕᒋᔭᐅᑦᓯᐊᖅᓱᓂ ᐊᒻᒪᓗ 
ᑐᓐᖓᓱᒍᑎᒋᔭᐅᓪᓗᓂ ᐃᓚᐅᖃᑕᐅᒍᓐᓇᖁᓪᓗᒍ 
ᑖᒃᑯᐊ ᕿᑐᕐᖓᕆᔭᖏᑕ ᐃᓕᓐᓂᐊᕐᓂᕆᔭᖏᓐᓄᑦ. 
 
ᑕᒪᓐᓇ ᐃᓕᓐᓂᐊᓐᓂᖅ ᒐᕙᒪᑦᑕ ᑐᓐᖓᕕᖓᓄᑦ 
ᐱᓪᓗᐊᑕᕆᔭᐅᑎᓪᓗᓂ ᐃᑲᔪᖅᑕᐅᓪᓚᕆᒃᐳᒍᑦ  

ᑖᑦᓱᒧᖓ ᒥᔅ ᓚᐸᓛᓐᒃᒧᑦ, 
ᐊᔪᓐᖏᓐᓂᖅᑖᕈᓐᓇᖅᑎᓯᒻᒪᑦ ᕿᑐᓐᖓᕆᔭᑦᑎᓐᓂ 
ᐃᓕᓴᐃᔨᒋᔭᑦᑎᓐᓂᓪᓗ ᑲᔪᓯᓂᖃᑦᓯᐊᕈᓐᓇᖁᓪᓗᒋᑦ 
ᓄᓇᔾᔪᐊᒥᐅᖃᑎᒌᖏᓐᓇᖅᐸᓪᓕᐊᖏᓐᓇᖅᑎᓪᓗᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑲᒪᒋᔭᖃᖅᑐᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, 
ᒥᓂᔅᑐ ᓯᐅᑎᐊᐱᒃ. 

ᐃᓚᒌᑦᑎᐊᕐᓂᕐᒧᑦ/ᐊᐅᐸᔮᖅᑐᒥᒃ 
ᐅᕕᓂᕈᖅᓯᒪᓂᕐᒧᑦ ᐅᓪᓗᖅ (ᕕᕝᕗᐊᕆ 27) 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᖃᐅᑉᐸᑦ ᐅᓪᓗᑦᓯᐊᕙᐅᕖᖓᓛᖅ 
ᑖᓐᓇ pink favourite color-ᕆᕋᒃᑯᑦ, ᖃᐅᑕᒫᖅ 
ᐊᑐᕈᓐᓇᖅᐸᓚᐃᔭᕋᓗᐊᕋ. 
 
(ᑐᓵᔨᑎᒍᑦ) ᐅᖃᖅᑏ, ᐱᓕᕆᖃᑎᒌᑦᑎᐊᓐᓂᕐᓂᑦ 
ᐋᖅᑭᑦᑎᕆᓂᖅ ᑕᒡᕙ ᐱᒻᒪᕆᓪᓚᕆᐋᓘᕗᖅ 
ᐱᑦᑎᐊᖃᑦᑕᐅᑎᖏᑦᑐᓂᒃ ᐃᓚᒌᓂᒃ 
ᐋᖅᑭᒍᑕᐅᒍᓐᓇᖅᑐᖅ. ᐅᓪᓗᒥ 
ᐃᓕᓴᖅᓯᕙᓪᓕᐊᑐᐃᓐᓇᖅᑯᒍᑦ 
ᐃᓅᖃᑎᒌᑦᑎᐊᓐᓂᒻᒥᒃ ᑕᐃᒫᒃ ᐊᑐᖅᑎᑦᑎᓪᓗᑕ 
ᐊᐅᐸᕈᔪᑦᑐᓂᒃ ᐅᕕᓂᕈᓐᓂᒃ ᐅᓪᓗᓕᒫᖅ 
ᑲᓇᑕᓕᒫᒥ ᓄᖅᑲᖁᓪᓗᒍ ᑕᒪᓐᓇ 
ᓲᖑᓴᓐᓂᐅᖃᑦᑕᖅᑐᖅ. 
 
ᐊᐅᐸᕈᔪᑦᑐᓂ ᐅᕕᓂᕈᖃᓐᓂᖅ ᐅᓪᓗᖅ, ᑕᐃᒫᒃ 
ᓄᖅᑲᑲᐃᓐᓇᓪᓗᑕ 
ᐃᓱᒪᒃᓴᖅᓯᐅᕈᑎᖃᑲᐃᓐᓇᕈᓐᓇᖅᑯᒍᑦ 
ᐱᑦᑎᐊᖏᓐᓂᐅᖃᑦᑕᖅᑐᓂ ᐃᓕᓴᕕᒻᒥ ᖃᓄᓪᓗ 
ᐃᓕᓐᓂᐊᖅᑏᑦ ᒪᒃᑯᒃᑐᐃᑦ 
ᐊᔪᕆᒐᒃᓴᕈᑦᑎᐊᕈᓐᓇᕋᔭᒻᒪᖔᑕ ᐃᓅᓯᖏᑦ.  
 
ᒥᓂᔅᑐᒋᔭᐅᓪᓗᖓ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ, 
ᑕᒪᒃᑯᐊ ᖁᔭᒋᖃᑦᑕᕆᐊᖃᓪᓚᕆᑉᐸᕗᓐ 
ᓄᖅᑲᑎᑦᑎᒐᓱᐊᖃᑦᑕᖅᑐᓐ 
ᐋᓐᓂᖅᑎᕆᓂᐅᖃᑦᑕᖅᑐᓂ ᓄᓇᕘᒥ. 
ᐋᓐᓂᖅᑎᕆᓂᐅᖃᑦᑕᖅᑐᖅ ᐃᓕᓴᕕᒻᒥ,  

ᐃᖅᑲᓇᐃᔭᕕᒻᒥ ᐊᖏᕐᕋᒥᓘᓐᓃᑦ ᑕᕝᕙᓂ 
ᐊᕐᕌᒍᑦᑎᓐᓂ ᐊᐅᐸᕈᔪᑦᑐᒥ ᐅᕕᓂᕈᖅᓯᒪᓂᖅ 
ᓴᖅᑭᔮᖅᑎᑦᑎᒋᐊᓪᓚᕝᕕᐅᒐᓱᓐᓂᐊᖅᑯᑦ ᑕᐃᒃᑯᓂᖓ 
ᐃᑲᔪᖅᑎᐅᖃᑦᑕᖅᑐᓂ ᓴᖅᑭᔮᑦᑎᐊᑎᑦᑎᖃᑦᑕᖅᑐᓂ 
ᐱᑦᑎᐊᖃᑦᑕᐅᑎᓂᒻᒥᑦ. 
 
ᑲᑐᔾᔨᓗᑕ ᐅᖃᓚᐅᖅᑕ ᓲᖓᓵᖃᑦᑕᓐᓂᖅ 
ᐃᓂᖃᓐᖏᒻᒪᑦ ᐃᓕᓴᕕᑦᑎᓐᓂ ᐃᖅᑲᓇᐃᔭᕝᕕᑦᑎᓂ 
ᐃᓚᑦᑎᓐᓂᓘᓐᓃᑦ, ᖃᖓᑐᐃᓐᓇᑦᑎᐊᖅ ᐊᕐᕌᒎᑉ 
ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓂᒃ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 163 - 5(2): ᓄᑖᑦ 

ᐃᑯᒪᓕᐅᕐᕖᑦ ᒪᑐᐃᖅᑕᐅᓂᖏᑦ ᑭᓐᖓᕐᓂ 
ᐊᐅᓱᐃᑦᑐᒥᓗ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 
(ᑐᓵᔨᑎᒍᑦ) ᐅᓐᓄᓴᒃᑯᑦ ᐃᖃᓗᒃᑑᑦᑎᐊᕐᒥᐅᑦ. 
 
ᐅᖃᖅᑏ, 2018-ᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐱᔭᕇᓚᐅᕐᖓᑕ ᓴᓇᔭᐅᓂᖓᓂ ᐊᒻᒪᓗ 
ᐆᒃᑐᕋᖅᑕᐅᓂᖏᓐᓂᒃ ᒪᕐᕉᒃ ᐆᒻᒪᖅᑯᑎᓕᐅᕐᕖᒃ 
ᓄᑖᒃ ᐊᑕᐅᓯᖅ ᑭᓐᖓᓐᓂ ᐊᒻᒪᓗ ᐊᐃᑉᐹ 
ᐊᐅᓱᐃᑦᑐᒥ. ᖁᕕᐊᓱᓪᓚᕆᒃᑐᖓ ᐅᖃᖅᑯᖓ 
ᑖᒃᑯᐊ ᑕᒪᒃᑮᒃ ᓄᑖᕈᕆᐊᖅᑕᐅᓯᒪᔫᒃ 
ᐱᔭᕇᖅᑕᐅᔪᒻᒪᑎᒃ ᐱᔭᕇᖅᑕᐅᕕᒃᓴᖓ 
ᓈᒻᒪᒃᓯᓚᐅᓐᖏᒻᓚᕆᒃᑎᓪᓗᒍ, ᑮᓇᐅᔭᖏᓪᓗ 
ᓈᒻᒪᓈᖅᑐᑎᒃ.ᐊᓯᓃᓪᓗᑎᒃ ᑖᒃᑯᐊ 
ᐱᑐᖃᐅᓗᐊᓕᓚᐅᖅᓯᒪᔪᓂ 
ᐆᒻᒪᖅᑯᑎᓕᐅᕝᕕᐅᔫᓐᓂᒃ.  
 
>>ᐸᑦᑕᑐᖅᑐᑦ 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐋᓗᒃᑐᕐᓂᖓ 
ᒥᑭᓪᓕᕚᓪᓕᓂᐊᖅᑐᒋᔭᐅᔪᖅ ᐱᔾᔪᑎᒋᓪᓗᒍ ᑖᒃᑯᐊ 
ᓄᑖᑦ ᐆᒻᒪᖅᑯᑎᓕᐅᕐᕖᑦ ᓄᑖᓂᒃ 
ᐊᐅᓚᐅᑎᖃᓐᓂᐊᓕᕐᖓᑕ 
ᐅᖅᓱᐋᓗᒃᑕᖏᓐᓂᖅᓴᐅᔪᓂᒃ ᐊᒻᒪᓗᑦᑕᐅᖅ 
ᓯᕗᓂᑐᖃᑦᑎᓐᓄᑦ ᐆᒻᒪᖅᑯᑎᖃᕆᐊᖃᓐᓂᖏᓐᓂᑦ  

ᓈᒻᒪᓐᓂᐊᓕᖅᑐᑎᒃ ᑖᒃᑯᐊ ᓄᑖᑦ ᐊᐅᓚᐅᑎᖃᕝᕖᑦ 
ᐊᓯᖏᓐᓂ ᐃᓚᓕᐅᔾᔭᐅᒍᓐᓇᒻᒪᕆᓐᓂᐊᖅᑐᐃᑦ 
ᑕᒪᒃᑯᓂᖓ ᓄᖑᑉᐸᓪᓕᐊᖏᑦᑐᓂᒃ 
ᐆᒻᒪᖅᑯᑎᓕᐅᕈᑕᐅᓲᓂᒃ ᑮᓇᐅᔭᖅ 
ᐊᑐᐃᓐᓇᕈᖅᐸᓪᓕᐊᓂᖓ ᒪᓕᑦᑐᒍᑦ. 
 
ᐊᐅᓱᐃᑦᑐᒻᒥ ᑖᓐᓇ ᓯᕗᓪᓕᐹᑦᑎᐊᖑᔪᖅ 
ᖃᐅᒪᓕᐅᕐᕕᐅᔪᖅ ᓴᓇᔭᐅᒋᐊᕐᖓᖅᑳᓚᐅᖅᑐᓂ 
ᐋᖅᑭᑎᖅᑕᐅᑐᐃᓐᓇᖅᓯᒪᔪᖅ ᑕᑉᐹᓂ, ᐊᒻᒪ 2018-
ᖑᑎᓪᓗᒍ ᑎᑎᕋᐅᔭᖅᑕᐅᓯᒪᓂᖓ 
ᐱᔾᔪᓯᐊᕈᑕᐅᓚᐅᕐᒥᔪᖅ... 
 
>>ᐸᑦᑕᑐᖅᑐᑦ 
 
ᓴᕕᕋᔭᖕᒥᑦ ᓴᓇᔭᐅᓯᒪᔪᓄᑦ ᐱᑦᑎᐊᖅᓯᒪᓂᖓᓄᑦ. 
ᑖᒃᑯᓇᓐᖓᑦ ᑲᓇᑕᒥ ᑎᒥᒋᔭᖏᓐᓂᒃ ᓴᕕᕋᔭᖕᒥᑦ 
ᐃᒡᓗᓕᐅᖅᑎᐅᔪᓄᑦ ᐃᒡᓗᓕᐅᓐᓂᒻᒥ. ᑕᐃᒪ ᑕᕝᕙ 
ᑯᐊᐳᕇᓴᓐ ᐱᑎᑕᐅᖕᒪ ᐱᔾᔪᓯᐊᖅᑎᑕᐅᖕᒪᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᖅᓯᒪᓂᕆᔭᖓᑦ 
ᓴᖅᑭᔮᑦᑎᐊᖅᑯᖅ ᐱᑐᖃᕈᖅᓯᒪᔪᓂᒃ ᐱᖁᑎᔾᔪᐊᓂᒃ 
ᐊᓯᓃᓂᐊᓪᓗᑎᒃ ᓄᑖᓂᒃ 
ᐊᑐᖅᑕᐅᓚᐅᖅᓯᒪᓐᖏᒻᓚᕆᒃᑐᓂᒃ 
ᐋᖅᑭᒃᑕᐅᒍᓐᓇᖅᑐᓂ ᓄᓇᕗᒻᒧᑦ. 
 
ᑕᐃᒫᒃ ᑐᕌᒎᑦ ᒪᓕᒃᑐᒍᑦ ᐋᔩᖃᑎᒌᓐᓂᖅ ᐊᒻᒪᓗ 
ᐊᕙᑎᑦᑎᓐᓂ ᑲᒪᑦᑎᐊᕐᓂᖅ ᑭᓐᖓᓐᓂ 
ᐆᒻᒪᖅᑯᑎᓕᐅᕝᕕᖓ ᓅᑕᐅᓚᕐᒥᔪᖅ ᕼᐋᒻᒪᓚᐅᑉ 
ᓯᓚᑎᑦᑎᐊᖓᓅᖅᑕᐅᓪᓗᓂ ᓄᓇᓕᖏᓐᓄᑦ 
ᑕᐃᒪᐃᖁᔭᐅᓂᖓ ᒪᓕᑦᑐᒍ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᑦᑎᐊᕋᓱᒃᑐᑦ ᑖᓐᓇ 
ᓄᑖᖅ ᐆᒻᒪᖅᑯᑎᓕᐅᕝᕕᐅᔪᖅ 
ᐅᖅᓱᐋᓗᒃᑐᖏᓐᓂᖅᓴᐅᓂᐊᓪᓗᓂ. 
ᑕᐃᒫᓪᓗ ᐳᔫᖅ ᐃᓯᐊᕿᓐᖏᓂᖅᓴᐅᓗᓂ 
ᓂᐱᑭᓐᓂᖅᓴᐅᓗᓂᓗ ᑭᓐᖓᕐᓂ.  
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᓪᓕᐅᑎᓯᒪᒻᒪᒋᑦ 
ᓄᑖᕈᖅᑎᒋᐊᕐᓂᐊᕐᓗᒋᑦ ᑕᒪᒃᑯᐊ 
ᐱᖁᑎᕐᔪᐊᕈᓘᔭᕗᑦ ᐊᒻᒪᓗᑦᑕᐅᖅ ᒪᑐᐃᖅᑎᕆᓗᑕ 
ᐱᖃᑕᐅᓕᖅᑎᑦᑎᒍᓐᓇᖅᑐᓂᑦ 
ᐅᖅᓱᐊᓗᑦᑐᓐᖏᑦᑐᓄᑦ ᐆᒻᒪᖅᑯᑎᓕᐅᕈᑎᓂᑦ 
ᐅᓪᓗᒥ ᓄᓇᕘᒧᑦ. 
 
ᐅᖃᖅᑏ, ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 
ᐅᖃᕈᑎᓪᓗᒋᑦ ᖁᔭᓕᒍᒪᕗᖓ ᑭᓐᖓᕐᒥᐅᓂᑦ 
ᐊᒻᒪᓗᑦᑕᐅᖅ ᐊᐅᓱᐃᑦᑐᕐᒥᐅᓂᑦ ᐃᑲᔪᖅᓰᓯᒪᒻᒪᑕ 
ᓴᓇᔭᐅᑎᓪᓗᒋᒃ ᑖᒃᑯᐊᒃ ᖃᐅᒪᓕᐅᕐᕖᒃ ᒪᕐᕉᒃ. 
ᐊᒻᒪᑦᑕᐅᖅ ᖁᕕᐊᓱᖃᑕᐅᓛᕐᓂᐊᕐᓂᕐᓂᑦ  

ᓂᕆᐅᑦᑎᐊᖅᑯᖓ ᒫᓐᓇ ᐅᐱᕐᖔᖅ 
ᒪᑐᐃᖅᓯᓕᖅᑲᑎᒃ ᑖᒃᑯᐊᒃ ᓄᓇᓖᒃ ᒪᕐᕉᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 164 - 5(2): ᒍᕆᔾᓕᔅ 

ᓂᕈᐊᒐᒃᓴᓐᖑᖅᑎᑕᐅᔪᑦ ᑲᓇᑕᒥ 
ᑕᑯᓐᓇᒐᒃᓴᓕᐅᕐᓂᕐᒧᑦ ᐃᓕᓴᕆᔭᐅᔾᔪᑎᒧᑦ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎᑦ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᖓ 
ᐅᖃᕆᐊᔅᓴᖅ ᑖᓐᓇ ᑕᕐᕆᔮᖅ ᐊᐅᓚᔫᓕᐊᖑᓯᒪᔪᖅ 
ᒍᕆᔾᓕᔅ ᖁᕐᓗᖅᑑᒥ ᐊᔾᔨᓕᐅᖅᑕᒥᓂᖅ. ᑲᓇᑕᒥ 
ᑕᕐᕆᔮᒃᓴᓄᑦ ᐱᔾᔪᓯᐊᖅᑐᔅᓴᒫᖑᓕᕐᖓᑦ 
ᓂᕈᐊᕋᔅᓴᒫᖑᒻᒪᑦ. ᑖᓐᓇ ᐊᑐᓪᓚᕆᖅᑕᒥᓂᕐᓂᑦ 
ᖁᕐᓗᖅᑑᒥ ᓚᑯᕌᔅᑎᐅᔪᓂᒃ ᐅᓂᒃᑳᖃᖅᓯᒪᔪᖅ 
ᖃᓄᕐᓗ ᑖᓐᓇ ᐱᓐᖑᐊᕐᓂᖅ ᐊᓯᕈᐃᓐᓂᕐᖓᑦ 
ᖁᕐᓗᖅᑑᒥ. ᑕᑯᔅᓴᐅᑎᑦᑎᔪᖅ ᖃᓄᖅ ᓚᑯᕌᔅ 
ᐱᐅᔪᖅᑎᒍᑦ ᐊᑦᑐᐃᓂᕐᖓᑦ 
ᐅᐸᓐᓂᖅᓴᐅᓕᖅᑎᑦᑎᖃᑦᑕᖅᑐᑎᑦ ᐃᓕᓴᕕᒻᒧᑦ 
ᐊᒻᒪᑦᑕᐅᖅ ᖃᑦᑏᓐᓇᕈᖅᐹᓪᓕᑎᑦᑎᔪᒥᓂᐅᓪᓗᓂ 
ᐃᓅᓱᑦᑐᐃᑦ ᐃᒻᒥᓃᖃᑦᑕᕐᓂᖏᓐᓂᒃ ᓄᓇᓕᓐᓂ.  
 
>>ᐸᑦᑕᑐᖅᑐᑦ 
 
ᒍᕆᔅᓕᔅ ᑕᕐᕆᔮᖅ ᓴᖅᑭᕆᐊᓐᖓᓚᐅᖅᑐᖅ ᑐᕌᓐᑐᒥ 
ᓯᓚᕐᔪᐊᕐᒥᐅᓕᒫᑦ ᑕᕐᕆᔮᔅᓴᖏᓐᓂᒃ 
ᓴᖅᑭᔮᖅᑎᑦᑎᑎᓪᓗᒋᑦ. ᓵᓚᖃᓚᐅᖅᑐᖅ ᑲᓇᑕᒥ 
ᓵᓚᓖᑦ ᒫᑦᓯᒥ ᐅᖃᐅᓯᐅᓲᖑᒻᒪᑕ 
ᑏᕖᒃᑰᓲᖑᓪᓗᑎᓪᓗ ᓰᐲᓰᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᐅᓯᒋᐊᕈᑎᑦ ᖃᒪᓂᑦᑐᐊᑉ 
ᖃᖓᑕᓲᖃᕐᕕᖓᓂ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᐳᖓ 
ᐅᖃᐅᕼᐃᒃᓴᖃᕈᒪᑉᓗᖓ ᐱᔾᔪᑎᖃᖅᑐᒥᒃ ᖃᒪᓂ’ᑑᑉ 
ᒥᑦᑕᕐᕕᐊᓂᒃ.  
 
ᐅᖃᖅᑎᑦᓯᔩ, ᖃᐅᔨᒪᑦᓯᐊᖅᐳᑎᑦ ᑕᒪᓐᓇ 
ᐊᑦᓱᕉᑎᒋᑉᓗᒍ ᐅᖃᐅᕼᐃᕆᖅᑕᖅᕼᐃᒪᒐᑉᑯ ᑕᒡᕙᓂ 
ᒪᓕᒐᓕᐅᕐᕕᖕᒥ ᐊᕐᕌᒍᓂᑦ ᐊᒥᕼᐅᓂᒃ ᖄᖏᖅᑐᓂᒃ.  
ᐱᕚᓪᓕᕆᐊᖃᕐᓂᖓᓂᒃ ᖃᒪᓂ’ᑐᐊᕐᒥ 
ᒥᑦᑕᕐᕕᖁᑎᒋᔭᖅᐳᖅ. ᐱᓗᐊᖅᑐᒥᖏᓛᑦ, ᑎᒥᒥᒍᑦ 
ᐊᔪᕈᑎᖃᓕᖅᑐᓂᒃ ᐅᕝᕙᓘᓐᓃᑦ ᐋᓐᓂᐊᓪᕕᖕᓂᒃ 
ᖃᐃᕙᓪᓕᐊᔪᓂᒃ. ᑕᒪᓐᓇ, ᐅᖃᖅᑎᑦᓯᔩ, 
ᐱᒻᒪᕆᐅᑎᒋᑉᓗᒍ ᓇᖕᒥᓂᖅ ᐊᓪᓛᑦ 
ᐊᑦᑐᐃᓂᖃᓕᓚᐅᕐᒪᑦ. ᐅᑭᐊᒃᓵᖑᔪᖅ ᓄᓕᐊᕋᓗ 
ᖃᒪᓂ’ᑐᐊᕐᒧᑦ ᐅᑎᖅᐸᓪᓕᐊᓕᑕᐃᓐᓇᖅᕼᐅᑕ 
ᐋᓐᓂᐊᓪᕕᖕᒦᓐᖔᖅᕼᐅᑕ. 
 
ᐅᖃᖅᑎᑦᓯᔩ, ᓇᓗᓇᐃᑦᓯᐊᕈᒪᑉᓗᖓ ᐅᖃᓗᒃᐳᖓ 
ᐅᑉᓗᒥ ᖁᕕᐊᕼᐅᒃᖢᖓ ᖁᔭᓕᑉᓗᖓᓗ 
ᑎᑎᖅᑲᕐᒥᒃ ᑐᓂᔭᐅᔪᓐᓇᓚᐅᕋᒪ ᒥᓂᔅᑕᐅᔪᒥ 
ᐃᖏᕐᕋᔪᓕᕆᔨᒃᑯᓐᓂᑦ. ᓇᓗᓇᐃᔭᐃᕼᐃᒪᑉᓗᓂ 
ᖃᒪᓂ’ᑐᐊᕐᒥ ᒥᑦᑕᕐᕕᖁᑖ ᐱᕚᓪᓕᖅᑎᑕᐅᓂᐊᓕᕐᒪᑦ 
ᐃᓚᐅᓂᐊᓕᖅᕼᐅᓂ ᐊᒡᓛᑦ ᐊᒃᓴᓗᐊᓕᖕᓄᑦ 
ᐊᔭᐅᕈᑎᓂᒃ ᒥᑦᑕᕐᕕᒃ ᑎᖕᒥᕼᐆᕐᒥᒃ ᑕᐃᑯᖓ 
ᒥᑦᑕᕐᕕᖕᒧᑦ ᐃᑎᕐᓂᐊᕐᓗᓂ ᐅᕝᕙᓘᓐᓃᑦ 
ᒥᑦᑕᓪᕕᖕᒥᑦ ᑕᐃᑯᖓ 
ᑎᖏᒥᕼᐆᕐᒨᐊᖅᐸᓪᓕᐊᓂᐊᖅᕼᐅᓂ. 
ᐱᕚᓪᓕᖅᑎᑕᐅᓂᐊᓕᕐᒪᑦ ᐊᒃᓴᓗᐊᓕᖕᓄᑦ 
ᐊᔭᐅᕈᖕᒥᒃ ᒪᔪᕋᐅᖕᒥᒃ ᐱᑕᖃᕐᓂᐊᓕᕐᒪᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᓯᔩ, ᖃᐅᔨᒪᑦᓯᐊᖅᐳᖓ ᐃᑉᐸᒃᓴᖅ ᑕᐃᒪ 
ᑐᕼᐊᖅᑎᑕᐅ’ᒫᓕᓚᐅᕐᒥᒐᑉᑕ ᒐᕙᒪᑐᖃᒃᑯᑦ 
ᑕᒪᒃᑯᓂᖓ ᖃᐅᔨᕼᐊᖅᑎᕐᔪᐊᖑᔪᑦ ᑖᒃᑯᐊ 
ᐅᑭᐅᖅᑕᖅᑐᒥ ᑎᖕᒥᕼᐆᑦ ᑕᒫᓂ ᐅᑭᐅᖅᑕᖅᑐᒥ 
ᕗᔅᑦ ᐃᐊᕐ ᐊᒻᒪᓗ ᑲᓇᐃᑎᐊᓐ ᓄᐊᑦ 
ᑲᑎᑦᓱᒪᓕᓚᐅᕐᒪᑦ ᐃᓛᒃ ᑕᐱᕇᓪᓗᑎᒃ 
ᐱᓕᕆᖃᑎᒌᓪᓗᑎᒃ. ᑭᕼᐃᐊᓂᑉᑕᐅᖅ 
ᐃᒃᐱᒋᔭᕆᐊᖃᕐᒥᒐᑉᑎᒍᑦ.  
 
ᐅᖃᖅᑎᑦᓯᔩ, ᐅᖃᕇᒃᓴᕋ ᐱᔭᕇᕈᒪᑉᓗᒍ 
ᐊᐱᕆᒐᓗᐊᖅᐳᖓ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑖᒃᑯᓂᖓ 
ᐅᖃᐅᓯᕆᔭᒥᓂᒃ ᐅᓪᓗᒥ ᐱᔭᕇᕈᓐᓇᕈᒪᓪᓗᓂ 
ᐊᖏᖅᑕᐅᓇᓱᐊᕐᒪᑦ. ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ. 
ᒥᔅᑐ ᒥᑭᓐᖑᐊᖅ, ᑲᔪᓯᓚᐅᕆᑦ. 



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2195 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ, ᐊᒻᒪᓗ 
ᒪ’ᓈᖅᖢᒋᑦ ᒪᓕᒐᓕᐅᖅᑎᐅᖃᑎᒋᔭᑉᑲ. 
ᐅᖃᖅᑎᑦᓯᔩ, ᑕᐃᒪ ᐅᖃᓚᐅᕋᒪ ᐅᐊᑦᓯᐊᖅ, ᑖᒃᑯᐊ 
ᒐᕙᒪᑐᖃᒃᑯᑦ ᖃᐅᔨᕼᐊᖅᑎᐅᕙᒃᑐᑦ ᑎᖕᒥᕼᐆᓂᑦ 
ᐅᑭᐅᖅᑕᖅᑐᒥ ᑎᖕᒥᕙᒃᑐᑦ ᐃᕼᐅᒫᓗᓐᓇᖅᑑᖕᒪᑦ 
ᑲᑎᑦᓱᐊᓕᕋᔭᕐᓂᖅᐸᑕ. ᐊᒻᒪᓗᑦᑕᐅᖅ ᐃᑮᓪᓗᐅᕈᑏᑦ 
ᐊᒥᕼᐅᑦ ᕼᐊᖅᑭᕼᐃᖕᓇᕆᐊᖃᕐᒪᑕ ᑕᒫᓂ 
ᐅᑭᐅᖅᑕᖅᑐᕐᒥᒃ ᑎᖕᒥᑦᑕᖅᑎᓪᓗᒋᑦ 
ᐊᒡᔭᖅᑐᐃᑕᖅᑎᓪᓗᒋᑦ ᓄᓇᕗᒻᒥᐅᑕᐅᔪᓂᒃ. 
 
ᑭᕼᐃᐊᓂᓕ, ᐅᖃᖅᑎᑦᓯᔩ, ᑖᒻᓇ ᑐᕼᐊᒐᒃᓴᖅ 
ᐱᕚᓪᓕᖅᑎᑕᐅᓂᐊᕐᓂᖓ ᖃᒪᓂ’ᑐᐊᕐᒥ ᒥᑦᑕᕐᕕᖓ 
ᒪ’ᓈᓪᓚᕆᒃᐳᖓ ᑭᓪᒐᖅᑐᖅᑕᒃᑲ ᐱᔾᔪᑎᒋᓪᓗᒋᑦ. 
ᑎᒥᒥᒍᑦ ᐊᔪᕈᑎᓖᑦ ᐅᕝᕙᓘᓐᓃᑦ ᐋᓐᓂᐊᕐᓂᒃᑯᑦ 
ᐊᔭᐅᕈᑎᒃᑯᑦ ᐃᑎᖅᑕᕆᐊᖃᓕᖅᑕᕐᒪᑕ. 
ᒪ’ᓈᓪᓚᕆᑉᐳᖓ ᖁᔭᓕᓪᓚᕆᒃᐳᖓ ᒥᓂᔅᑕᐅᔪᒧᑦ 
ᐊᒻᒪᓗ ᐃᖅᑲᓇᐃᔭᕐᕕᒋᔮᓄᑦ 
ᐃᖅᑲᓇᐃᔭᖅᑎᒋᔭᓐᓄᓪᓗ ᑕᒪᐃᓐᓄᑦ. ᑕᒪᓐᓇ 
ᐋᖅᑭᒃᑕᖅᕼᐃᒪᒐᑉᑯ ᐊᑕᐅᕼᐄᓐᖏᒃᖢᒍ 
ᐱᔾᔪᑎᒋᑉᓗᒍ ᖃᒪᓂ’ᑐᐊᕐᒥᐅᑕᐃᑦ ᒪ’ᓇᓪᓗᐊᕕᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

ᐱᕐᔪᐊᕆᔭᐅᔪᐃᑦ ᐊᕐᕌᒍᑕᒫᑦ ᐅᒥᐊᕐᔪᐊᒃᑯᑦ 
ᓂᐅᕋᖅᑕᐅᖃᑦᑕᕐᓂᕐᒧᑦ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᓂᑯᕕᐅᑎᖃᖅᑐᖓ ᐅᖃᐅᓯᖃᕈᒪᓪᓗᖓ 
ᑕᒪᒃᑯᐊ ᑭᒡᒐᑐᖅᑕᑎᓐᓂ ᐱᓗᐊᖅᑐᒥᒃ ᑕᒪᒃᑯᓄᖓ 
ᕼᐊᒻᓚᒃᑯᑦ ᑎᑭᑎᑕᐅᕙᑦᑐᑦ ᐱᖁᑏᑦ ᐊᖏᔫᑏᑦ 
ᐊᕐᕌᒍᑕᒫᑦ, ᐊᕐᕌᒍᑕᒫᖑᓐᖏᑦᑑᒐᓗᐊᕐᓗ ᐱᖁᑏᑦ 
ᐃᓚᖏᑦ ᑎᑭᑎᑕᐅᕙᒻᒪᑕ. 
 
ᐅᖃᖅᑎᑦᑎᔩ, ᐃᓚᖓᒍᑦ, ᐃᓛᒃ, ᐅᕙᓐᓄᓪᓕ 
ᐊᑲᐅᓐᖏᓕᐅᕈᑎᑕᖃᓲᖑᖕᒪᑦ ᐃᓚᖏᑦ 
ᑎᑭᓐᖏᑦᑐᒥᓂᐅᑎᓪᓗᒋᑦ ᑎᑭᓵᖑᓯᒪᔫᒐᓗᐊᑦ  

ᐊᑲᐅᓐᖏᓕᐅᕈᑎᑕᖃᓕᓲᖑᖕᒪᑦ ᐃᓛᓐᓂᒃᑯᑦ.  
 
ᐱᓗᐊᖅᑐᒥᒃ ᑕᒪᒃᑯᐊ, ᐅᖃᖅᑎᑦᑎᔩ, ᓄᓇᓕᓐᓂ 
ᐸᕐᓇᐃᓯᒪᓲᖑᖕᒪᑕ ᕼᐋᒻᓚᐅᔪᑦ ᐊᕐᕌᒍᓄᑦ 
ᑕᓪᓕᒪᓄᑦ ᐱᖁᑎᑖᕆᔪᒪᔭᒥᓂᒃ ᐊᑭᑐᔫᑎᓂᓪᓗ 
ᐸᕐᓇᐃᓯᒪᓲᖑᖕᒪᑕ ᑕᐃᒪᐃᖁᔭᐅᓂᑎᑦ ᒪᓕᑦᑐᒋᑦ. 
ᐸᕐᓇᐃᓯᒪᔭᕆᐊᖃᖃᑦᑕᐸᒻᒪᑕ. ᑕᒪᓐᓇ 
ᐱᓕᕆᐊᕆᕙᒃᑲᑦᑎᒍᑦ ᒪᓕᒐᓕᐅᖅᑎᐅᓪᓗᑕ 
ᐊᖏᕆᐊᖃᓲᖑᓪᓗᑕᓗ ᐊᑭᑐᔫᑎᑦ ᑭᓱᑦ 
ᓄᓇᓕᖕᓄᑦ ᐱᔭᐅᔭᕆᐊᖃᖅᑐᑦ. ᑕᒪᒃᑯᓇᓐᖓᑦ 
ᐱᓕᕆᕕᐅᔪᓂᒃ ᐊᔾᔨᒌᓐᖏᑦᑐᓂᑦ 
ᐱᔭᐅᓂᐊᖅᑎᓪᓗᒋᑦ ᐱᓗᐊᖅᑐᒥᒃ ᕼᐊᒻᓚᒃᑯᑦ 
ᐱᖁᑎᑖᕆᓂᐊᖅᑕᖏᑦ ᐅᒥᐊᕐᔪᐊᒃᑰᖅᑐᔅᓴᐃᑦ 
ᐃᓚᖏᑦ ᐸᕐᓇᑕᐅᓯᒪᓕᓲᖑᖕᒪᑕ ᐅᕙᓂ ᐊᕐᕌᒍᒥ 
ᑎᑭᓛᕐᓂᐊᕐᓂᕋᖅᑕᐅᓪᓗᑎᑦ. 
 
ᐃᓛᓐᓂᒃᑯᑦ ᑕᒪᒃᑯᐊ ᑎᑭᓐᖐᓐᓇᖃᑦᑕᕐᖓᑕ 
ᑭᖑᕙᕆᐊᖅᑐᒥᓂᐅᑎᓪᓗᒋᑦ ᑭᓱᑐᐃᓐᓇᐃᑦ 
ᐃᓪᓗᓴᐃᓪᓘᓐᓃᑦ ᕼᐋᒻᓚᒃᑯᓪᓘᓐᓃᑦ ᐱᖁᑎᒋᔭᖏᑦ 
ᖃᓄᐃᑦᑐᑐᐃᓐᓇᑦ ᓄᓇᓕᖕᓄᑦ ᑎᑭᓐᓂᐊᖅᑐᑦ. 
ᐊᓯᐊᓂᒃ ᑐᐊᕕᕐᓇᖅᑑᔪᒥᒃ 
ᓴᖅᑭᖅᑐᖃᑲᓪᓛᑦᑐᒥᓂᐅᑎᓪᓗᒍ ᐃᓚᖏᑦ 
ᑭᖑᕙᕆᐊᖅᑕᐅᓲᖑᖕᒪᑕ. 
 
ᐃᓛᓐᓂᒃᑯᑦ ᐅᕙᒍᑦ ᒪᓕᒐᓕᐅᖅᑎᑐᐃᓐᓇᐅᔪᒍᑦ, 
ᐅᕙᖓᓖᓛᒃ, ᓄᓇᓕᒃ ᑭᒡᒐᑐᖅᑕᓐᓂᑦ 
ᒪᖓᑦᑎᔪᒥᓂᐅᔮᓲᖑᒐᑦᑕ ᑎᑭᓐᖏᑦᑐᒥᓂᐅᑎᓪᓗᒋᑦ 
ᑕᒪᒃᑯᐊ. ᓴᖑᑎᑕᒥᓂᐅᔪᖃᖅᑎᓪᓗᒍ ᐊᓯᐊᓄᑦ 
ᑖᓐᓇ ᑎᑭᓐᓂᐊᓚᐅᖅᑑᒐᓗᐊᖅ ᐊᓯᐊᓂᒃ 
ᑐᐊᕕᕐᓇᓂᖅᓴᒥᒃ ᐱᑕᖃᕆᐊᖃᓕᖅᑐᒥᓂᐅᑎᓪᓗᒍ 
ᐱᔭᐅᒌᓐᓇᓲᖑᖕᒪᑕ. 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᔪᑎᒍᖅᑲᐃ 
ᓯᕗᓪᓕᐅᑎᑕᐅᖃᑦᑕᕈᑦᑕ ᓄᓇᓕᖁᑎᑦᑎᓐᓂ 
ᖃᐅᔨᒃᑲᐃᔭᕇᖃᑦᑕᕐᓂᐊᕋᑦᑕ ᑭᓱᑐᐃᓐᓇᖅ 
ᑭᖑᕙᕆᐊᖅᑕᐅᓂᕐᒪᖔᖅ ᐅᖃᐅᔾᔭᐅᖃᑦᑕᕐᔫᒥᒍᑦᑕ 
ᒪᓕᒐᓕᐅᖅᑎᐅᓪᓗᑕ. ᑕᕝᕙᓴᐃᓐᓇᖅ 
ᑐᐊᕕᕐᓇᖅᑐᒥᒃ ᐱᓕᕆᔪᒥᓂᐅᑎᓪᓗᒋᑦ ᓯᕗᓕᖅᑏᑦ 
ᑕᒪᕐᒥᒃ ᐅᖃᐅᔾᔭᐅᑦᑕᐅᑎᒋᖃᑦᑕᕈᑦᑕ 
ᒪᓕᒐᓕᐅᖅᑎᐅᔪᑎᒍᑦ ᓄᓇᓕᖁᑎᑦᑎᓐᓄᑦ 
ᓴᖅᑮᑎᑦᑎᖃᑦᑕᐅᑎᒋᓂᐊᕋᑦᑕ ᑕᒪᓐᓇ ᐃᓚᖓᒍᑦ 
ᐊᑲᐅᓈᓐᖏᖃᑦᑕᕐᖓᑦ ᐅᕙᑦᑎᓐᓄᑦ 
ᒪᓕᒐᓕᐅᖅᑎᑐᐃᓐᓇᐅᔪᑎᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 258 - 5(2): 

ᐊᒪᕈᐃᑦ ᑲᑐᔾᔨᖃᑎᒌᑦ ᐸᓐᓂᖅᑑᒥ (ᓇᑲᓱᒃ) 
 
ᓇᑲᓱᒃ: ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 
ᐸᓐᓂᖅᑑᕐᒥᐅᑦ ᐅᓪᓗᒃᑰᖅᑲᔅᓯ.  
 
ᓇᖏᖅᓯᔾᔪᑎᖃᖅᑐᖓ ᐃᓕᓴᖅᓯᒍᒪᓪᓗᖓ 
ᐸᓐᓂᖅᑑᒥ ᐃᓅᓱᑦᑐᑯᓗᒃ ᑎᓃᔅ ᓇᐅᔪᖅ, ᑖᓐᓇ 
ᐱᒋᐊᕆᐊᓐᖓᓚᐅᖅᓯᒪᔪᖅ 2017 ᐃᒥᒐᐅᑎᒥᓂᕐᒥᒃ 
ᐊᑐᓕᖅᑭᑖᖑᓛᖅᑐᓂᑦ ᖃᓄᖅ 
ᐅᑎᖅᑎᑕᐅᒐᓱᐊᕈᓐᓇᖁᓪᓗᒋᑦ ᖃᓪᓗᓈᓄᑦ 
ᓄᖑᓯᒪᔪᐃᑦ ᓄᐊᑕᐅᓲᖑᖕᒪᑕ. 
 
ᑕᐃᑲᓐᖓᑦ ᐱᒋᐊᓚᐅᖅᓯᒪᔫᒐᓗᐊᖅ ᐃᓅᓱᑦᑐᐃᑦ 
ᐊᒥᓱᑦ ᐃᓚᒋᔭᐅᒍᒪᓕᖅᓯᒪᓂᖓᓄᑦ ᑖᒃᑯᐊ ᐊᒪᕈᐃᑦ 
ᑲᑐᔾᔨᔨᐅᓕᖅᑐᐃᑦ ᐸᖕᓂᖅᑑᒥ ᐃᓅᓱᒃᑐᓂ 
ᐃᑲᔪᖅᑎᓪᓚᕆᐅᖃᑦᑕᓕᕐᖓᑕ 
ᓂᕆᕕᔾᔪᐊᖅᑐᖃᖅᑎᓪᓗᒍ, ᓱᔪᖃᓐᓂᐊᖅᑎᓪᓗᒍ 
ᑖᒃᑯᐊ ᒧᒥᖅᑎᑦᑎᓂᒃᑯᓪᓗ ᐊᒻᒪᓗ ᓯᐊᕐᕆᔮᓐᓂᒃᑯᑦ 
ᓱᕈᓯᑉᓂᑦ ᐊᒻᒪ ᐃᓅᓱᑦᑐᓂ 
ᐃᕿᐊᓐᖑᐃᔭᐃᑎᑦᑎᓪᓗᑎᒃ 
ᓱᕈᓘᔭᖃᑦᑕᖅᑐᑯᓘᒻᒪᑕ ᑖᒃᑯᐊ ᐃᓕᓴᕆᔪᒪᓪᓗᒋᑦ. 
 
ᑖᓐᓇ ᐱᒋᐊᖅᑎᑦᑎᓂᑯ ᑕᓃᔅ ᓇᐅᔪᖅ, ᐅᑯᐊ  

ᑲᑎᒪᔨᐅᓕᖅᑐᐃᑦ: 
 
• ᓯᐴᓚ ᒪᓐᓂᐊᐱᒃ 
• ᓱᓯ ᖃᖅᑲᓯᖅ 
• ᑖᔅᓴ ᐸᐅᑐᕆᔾ 
• ᕙᐃᓐ ᓇᐅᓪᓚᖅ 
• ᕙᐃᓐ ᒪᐃᑯᓪ 
• ᐋᓚᓐ ᐊᓕᕙᖅᑕᖅ 
• ᐋᓪᒥ ᐃᓱᓪᓗᑕᖅ 
• ᑭᐅᕈᓚᐃᓐ ᒪᐃᒃ 
• ᒍᕋᐃᔅ ᒥᑦᑐᖅ 
• ᕼᐊᓐᕆ ᓇᑲᓱᒃ 
• ᔭᐃᒻᔅ ᐃᕕᒃ 
• ᔮᓂᔅ ᓇᑲᓱᒃ 
• ᔪᐄ ᓇᐅᔪᖅ 
• ᒪᓕᓴ ᐋᑯᓗᒡᔪᒃ 
• ᓇᐃᑕᓐ ᒪᓐᓂᐊᐱᒃ 
• ᓂᑯᓚᔅ ᒪᐃᒃ 
• ᓇᐃᔾᔪ ᖁᒻᒧᐊᑐᖅ, ᐊᒻᒪᓗ 
• ᕋᐅᔅᒥᐅᕆ ᐊᓕᕙᑕᖅ. 
 
ᑖᒃᑯᐊ ᓇᖏᖅᓯᔾᔪᑎᒃᑲ ᐃᓕᓴᕆᔪᒪᓪᓗᒋᑦ 
ᕿᑲᖅᓯᔪᐃᑦᑑᖃᑦᑕᕐᖓᑕ ᐸᖕᓂᖅᑑᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᔅ ᓇᑲᓱᒃ, ᑕᐃᒃᑯᐊᖓᐃ 
ᐊᑏᑦ ᑕᐃᕋᑖᖅᑕᑎᑦ ᑎᑎᕋᖅᓯᒪᓗᑎᒃ ᐅᑯᓄᖓ 
ᑎᑎᕋᖅᑎᑦᑎᓐᓄᐊᓐᓂᐊᖅᐸᑎᑦ 
ᑎᑎᕋᖅᓯᒪᑦᑎᐊᓐᓂᐊᒻᒪᑕ ᑲᑎᒪᔾᔪᑎᕕᓂᓐᓂᒃ. 
ᒪᓕᒐᓕᐅᖅᑏᑦ ᐅᖃᐅᓯᖏ, ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 259 - 5(2): 

ᑯᒑᕐᔪᒻᒥ ᐃᒥᐊᓗᓕᕆᓂᒻᒧᑦ 
ᓂᕈᐊᕐᓂᕆᓚᐅᖅᑕᖓᑦ (ᕿᓐᖑᖅ) 

 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐅᓪᓗᒃᑰᖅᐸᒃᑲᓗ ᑰᒐᔾᔪᒻᒥᐅᑕᐅᖃᑎᒃᑲ 
ᑕᓗᔾᔪᐊᒻᒥᐅᑕᓪᓗ ᐊᒻᒪᓗ ᑲᑎᒪᔨᐅᖃᑎᒃᑲ. 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ  

ᓂᕈᐊᖅᑎᒃᑲ ᑰᒐᔾᔪᒻᒥ ᖁᔭᓐᓇᒦᕈᒪᓪᓗᒋᑦ ᓂᐱᖏᑦ 
ᑐᓴᖅᑕᐅᔪᓐᓇᓚᐅᕐᒪᑕ ᐃᑉᐸᒃᓴᖅ 
ᐃᓱᒪᓯᐅᖅᑕᐅᑎᓪᓗᒋᑦ ᓂᕈᐊᓐᓂᖅᑕᖃᖅᑎᓪᓗᒍ 
ᐃᒥᐊᓗᓕᕆᓂᕐᓄᑦ ᒪᓕᒐᔾᔪᐊᖅ ᐊᑐᖅᖢᒍ.  
 
ᐅᖃᖅᑏ, ᐊᒃᓱᐋᓗᒃ ᐅᐱᒋᕙᕋ ᓄᓇᒐ, ᐊᒻᒪᓗ 
ᓂᕈᐊᕆᐊᖅᑐᖅᑐᓐ ᐊᒥᓱᐋᓘᓚᐅᖅᑐᓐ, ᐊᒻᒪᓗ 
ᑎᓴᒪᐅᒃᐸᑕ ᓂᕆᐊᖅᑏᑦ ᑖᒃᑯᓇᓐᖓᖅᑐᑦ ᐱᖓᓱᑦ 
ᐊᖏᓚᐅᓐᖏᑦᑐᑦ ᐊᒻᒪᓗ 300-ᖏᓃᑦᑐᑦ 
ᓂᕈᐊᓚᐅᖅᖢᑎᖕ. 
 
ᐅᖃᖅᑏ, ᑕᒪᓐᓇ ᐱᔭᓐᓂᓚᐅᓐᖏᑦᑐᖅ 
ᐃᓱᒪᓕᐅᕈᑕᐅᓇᓱᒃᑎᓪᓗᒍ ᐊᒻᒪᓗ 
ᐅᐱᒋᔭᕆᐊᖃᖅᐸᕗᑦ ᐊᔾᔨᒌᖏᑦᑐᓂᒃ 
ᐃᓱᒪᖃᖃᑦᑕᒻᒪᑕ ᐃᓄᐃᑦ 
ᓂᕈᐊᓐᓂᖅᑕᖃᖅᑎᓪᓗᒋᑦ. ᑕᐃᒪᐃᒃᑲᓗᐊᖅᑎᓪᓗᒍ 
ᐅᖃᖅᑏ, ᐃᓄᐃᑦ ᐊᒻᒪᓗ ᑯᒐᔾᔫᑉ ᓄᓇᓕᖁᑖ 
ᐃᓱᒪᓕᐅᑦᑎᐊᓚᐅᖅᓯᒪᔪᓐ 
ᐃᒥᐊᓗᖃᕆᐊᖃᓐᖏᑎᓪᓗᓂᐅᒃ ᓄᓇᓂ. 
 
ᐅᖃᖅᑏ, ᖃᐅᔨᒪᔪᖓ ᐊᒥᓱᑦ ᑯᒑᔾᔪᒻᒥᐅᓐ 
ᐊᒃᓱᕉᑎᖃᒻᒪᑕ ᓯᕗᓂᒃᓴᒥ ᒪᑭᒪᑦᑎᐊᓪᓗᑎᒃ 
ᓯᕗᓂᒃᓴᖃᕈᓐᓇᓐᓂᐊᒻᒪᑕ ᐊᒻᒪᓗ ᐱᓗᐊᓪᓗᒍ 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᒪᒃᑯᒃᑐᑦ ᑯᒑᔾᔪᒻᒥᐅᑕᐃᑦ 
ᑕᒪᑐᒥᖓ ᐊᒃᑐᐃᓂᖃᓪᓚᕆᒃᑐᒥᒃ 
ᓂᓪᓕᐅᑎᖃᕈᓐᓇᓚᐅᕐᒪᑕ. 
 
ᐅᖃᖅᑏ, ᑕᐃᒃᑯᐊ ᓂᐅᕐᕈᑎᖃᖅᐸᒃᑐᓐ ᒪᑯᓂᖓᓗ 
ᓱᕐᕋᖕᓇᖅᑐᓂᒃ ᓂᐅᕐᕈᑎᖃᖅᐸᒃᑐᓐ 
ᓱᒃᑯᐃᔪᕐᔪᐊᒻᒪᕆᐋᓘᐃᑦ ᓄᓇᑦᑎᓐᓂ 
ᓄᓇᓕᖁᑎᑦᑎᓂᒡᓗ. ᐊᒻᒪᓗ ᓴᓇᕐᕈᑎᒋᖃᓯᐅᑎᔭᕗᑦ 
ᒪᓕᒐᓕᐅᕝᕕᖕᒥ, ᒐᕙᒪᒃᑯᑦ ᑕᒪᑐᒥᖓ 
ᐊᑭᕋᖅᑐᖁᓪᓗᒋᑦ ᓲᓪᓗ ᒪᓕᒐᕐᓂᒃ ᓯᖁᒥᑦᑎᓗᑎᒃ 
ᐱᖁᑎᑖᕆᓯᒪᔭᓂᒃ ᐊᖅᓵᖅᓯᖃᑦᑕᓐᓂᒻᒧᑦ 
ᒪᓕᒐᔾᔪᐊᖅ ᐊᑐᓪᓗᒍ.  
 
ᐅᓪᓗᒥ ᓈᒻᒪᒃᓯᒃᐸᓐ ᑕᒪᓐᓇ ᒐᕙᒪᒃᑯᑦ 
ᒪᓕᒐᔾᔪᐊᒻᒥᖕ ᐊᑐᓕᖅᑎᑉᐸᓪᓕᐊᓂᖓ 
ᐊᐱᖅᑯᑎᒋᓂᐊᖅᑕᕋ.  
ᐅᖃᖅᑏ, ᐊᑏ ᐃᓘᓐᓇᓯ ᒪᓕᒐᓕᐅᖅᑏᑦ 
ᐃᑲᔪᖅᓱᐃᓕᑦ ᑯᒑᔾᔪᒻᒥᐅᑦ ᓄᓇᖁᑖᓂᒃ.  

(ᑐᓵᔨᒃᑰᖏᑦᑐᖅ)ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 260 - 5(2): 

ᐃᓕᑕᕆᔭᐅᓂᖓ ᑎᕙᓐ ᒪᓂᒃ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᐃᓕᓴᕆᔪᒪᒐᒃᑯ ᑕᑉᐹᓂ 
ᖃᐅᓱᐃᑦᑐᒻᒦᑦᑐᖅ, ᑕᕙᓐ ᒪᓂᖅ ᐅᕙᓂ ᒪᒃᑯᒃᑐᐃᑦ 
ᑲᑎᒪᑎᓪᓗᒋᑦ ᐅᕙᓂ ᐃᒃᓯᕙᐅᑕᓐᓂ 
ᐃᒃᓯᕚᓚᐅᖅᑐᖅ ᐊᒻᒪᓗ ᐊᒡᓚᒡᕕᓐᓂ ᑕᑉᐹᓂ 
ᖁᑦᑎᒃᑐᒥ ᓂᕈᐊᖅᑕᐅᓯᒪᓐᖑᐊᖅᓱᓂ 
ᑕᒫᓃᑎᑕᐅᔪᐃᓐᓅᓚᐅᕐᒪᑦ. 
 
ᑖᓐᓇ ᓄᖅᑲᕈᓐᓇᖏᓐᓂᖓ ᐃᓕᓴᕆᔪᒪᒐᒃᑯ, ᐊᒻᒪᓗ 
ᒪᒃᑯᒃᑑᖃᑎᖏᓐᓄᑦ ᐅᖃᐅᑎᒋᐊᕈᒪᓪᓗᒋᑦ ᐊᑏ, 
ᑕᐃᒪᓐᓇ ᐱᓇᓱᕈᓘᔭᖃᑦᑕᕆᑦᓯ, ᒫᓐᓇᐅᔪᖅ ᑕᐃᒪ 
ᐊᐅᔭᐅᔪᖅ ᐅᒥᐊᔾᔪᐊᒃᑰᕋᓱᒍᒪᓪᓗᓂ 
ᑐᒃᓯᕋᖅᓯᒪᓕᒻᒥᒐᒥ ᑕᐃᒃᑯᐊ Students on Ice-
ᖑᓂᕋᖅᑕᐅᔪᑎᒍᑦ. ᑕᐃᒪᓐᓇᐃᒃᑲᓗᐊᖅᓱᓂ 19-
ᖑᓪᓗᓂ ᒫᓐᓇ ᖃᓄᐃᓕᐅᕈᓘᔭᖃᑦᑕᕐᒪᑦ. ᑕᕝᕙᓂ 
ᑕᐃᒪ ᐅᑭᐊᖅ ᐱᒋᐊᓕᓚᐅᖅᓱᓂ ᕿᒧᓯᐅᑎᓂ 
ᕿᒻᒥᖁᑎᑕᓚᐅᕋᒥ ᒫᓐᓇ ᕿᒧᔅᓯᖃᑦᑕᓕᖅᓱᓂ 
ᑕᒫᓂ ᐱᓇᓱᐊᕈᓯᐅᓚᐅᖅᑐᒥ ᐃᓕᓴᐃᔩᑦ 
ᑲᑎᒪᑎᓪᓗᒋᑦ ᑕᑉᐹᓂ ᖃᐅᓱᐃᑦᑐᒥ 
ᐊᐅᓪᓚᐅᔾᔨᑲᑕᖃᑦᑕᓚᐅᖅᓱᓂ. 
 
ᐃᒪᓐᓇ ᐅᐱᓐᓇᑦᑎᐊᕐᒪᓐ ᐊᒻᒪᓗ ᒪᒃᑯᒃᑐᐃᑦ ᐊᑏ 
ᑕᐃᒪᓐᓇ ᐱᓇᓱᑦᑎᐊᑯᓗᖃᑦᑕᕆᑦᓯ ᑖᓐᓇ 
ᐊᒥᓱᒃᑲᓐᓂᖅᐸᑕ ᒪᒃᑯᒃᑐᐃᑦ ᑕᐃᒪᓐᓇᐃᑦᑐᐃᑦ 
ᑕᕝᕙᓂ ᓄᓇᕗᑦᒥ ᐊᒃᓱᐋᓗᒃ ᐃᓅᓯᖅᐳᑦ 
ᖁᕙᕋᔭᖅᑐᖅ. ᑕᐃᒪᓐᓇᐃᖃᑦᑕᑦᑎᐊᕆᔅᓯ 
ᒪᒃᑯᒃᑐᖃᑏᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᐃᕕᖏᖕᒧᑦ, ᒥᔅᑐ ᓇᑦᓯᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 261 - 5(2): 

ᑲᑎᑎᑕᐅᓯᒪᓂᖓᑕ ᓇᓪᓕᐅᓐᓂᕈᑖ 39 
ᐊᕐᕌᒎᓕᖅᑐᑦ (ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒥ ᖁᔭᓕᔪᒪᑉᓗᖓ ᓇᖏᖅᓯᕗᖓ. 
 
ᐅᑉᓗᒥ, ᐅᖃᖅᑏ, 39-ᓂ ᐊᕐᕌᒍᓂᒃ 
ᑲᑎᑎᑕᐅᓯᒪᓂᕆᔭᕗᑦ ᓇᓪᓕᐅᑎᖕᒪᑦ ᓄᓕᐋᑯᓗᒐᓗ 
ᑐᓄᓐᓃᑦᑐᖅ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑏ, ᐅᖃᕈᓐᓇᖅᑐᖓ ᑲᑎᑎᑕᐅᒐᓐᓄᒃ 
ᓯᕗᓂᑦᑎᓐᓃᓐᓂᐊᖅᑐᒥᒃ ᖃᐅᔨᒪᓚᐅᓐᖏᑦᑐᒍᒃ 
ᑭᓯᐊᓂ ᖃᐅᔨᒪᓕᖅᑐᒍᒃ ᓇᐅᒃᑰᓚᐅᓐᓂᑦᑎᓐᓂ, 
ᐅᖁᒪᐃᑦᑐᒃᑰᖃᑦᑕᓚᐅᖅᑐᒍᒃ ᑭᓯᐊᓂ 
ᐊᖏᖅᓯᒪᓂᑦᑎᓐᓄᑦ ᐃᖕᒥᓄᑦ ᑕᒪᒃᑯᐊ 
ᐊᖅᑯᓵᖅᑑᒐᓗᐊᑦ ᓵᓚᒋᒋᐊᖃᑦᑕᓚᐅᕋᑦᑎᒍᒃ ᐅᑉᓗᒥ 
ᓇᖏᕈᓐᓇᖅᐳᖓ ᐅᕙᓂ ᑭᒡᒐᖅᑐᓪᓗᖓ 
ᓄᓇᖃᖅᑎᒃᑲᓂ.  
 
ᖁᔭᓐᓇᒦᖅᑕᖃᕈᒪᒐᒪ ᐊᒃᓱᕈᓗᐊᖃᑦᑕᖅᑎᑉᓗᓄᒃ 
ᐃᖕᓇ ᐊᖓᔪᑯᓗᒐ ᐊᒪᐅᔭᖅ ᓇᑦᓯᖅ 
ᖃᐃᖁᑐᐊᕌᖓᒃᑯ ᐱᓕᕆᒐᓗᐊᕌᖓᒥ 
ᖃᐃᖃᑦᑕᓚᐅᖅᓯᒪᖕᒪᓐ ᐃᓱᒪᓗᓗᐊᖅᑎᓪᓗᖓ. 
ᐊᖓᔪᕐᖑᑯᓗᒋᓚᐅᖅᑕᕋᓗ ᑕᓐᖑᓛᖅ ᓵᓐᑎ 
ᑕᐃᓐᓇ ᐅᕙᑦᑎᒻᓂᒃ ᓴᓂᑦᑎᓂ 
ᓇᖐᓐᓇᓚᐅᖅᓯᒪᔪᖅ ᐱᑕᖃᕈᓐᓃᖅᑐᒐᓗᐊᖅ. 
 
ᐊᒻᒪ, ᐅᖃᖅᑏ, ᐃᓐᓇᐅᓕᕋᓗᐊᖅᑎᓪᓗᑕ 
ᐊᖓᔪᖅᑳᑦᑎᓐᓄᑦ ᓱᓕ ᓄᑕᕋᕆᔭᐅᓲᖑᒐᑦᑕ. 
ᐃᓐᓇᐅᓕᕋᓗᐊᖅᑎᑉᓗᑕ ᓱᓕ ᐊᑖᑕᖃᓱᖓᕌᖓᑦᑕ 
ᐊᓈᓇᖃᓱᖓᕌᖓᑦᑕ ᓄᑕᕋᕆᔭᐅᔪᒍᑦ 
ᓴᒃᑯᑕᐅᔪᓐᓇᖏᑦᑐᒍᑦ ᐋᖅᑭᒃᓱᖅᑕᐅᖏᓐᓇᓲᖑᔪᒍᑦ 
ᐋᖅᑭᒍᒪᓂᖃᕌᖓᑦᑕ ᑖᒃᑯᓄᖓ ᐊᖓᔪᖅᑳᑦᑎᓐᓄ  

ᒥᑭᒡᓕᑎᕌᖓᑦᑕ ᐋᖅᑭᒡᕕᖃᐃᓐᓇᓲᖑᔪᒍᑦ. 
 
ᑕᐃᓐᓇ ᐊᓈᓇᑯᓗᒋᓚᐅᖅᑕᕋ ᐊᒃᓱᐋᓗᒃ 
ᓇᒡᓕᒋᓕᖅᑕᕋ ᑭᖑᒨᓕᖅᑐᖅ ᖃᐃᒑᖓᒥ 
ᓂᑉᓕᖅᑕᐃᓕᕙᓚᐅᖅᓯᒪᖏᒻᒪᓐ ᐅᕙᑦᑎᓐᓄ 
ᓇᓕᑦᑎᓐᓄᑦ, ᓱᑰᖅᐸᒃᓱᓂ ᐅᑉᓗᒥ 
ᓇᖏᐊᓐᓇᖏᑦᑐᒦᓕᖅᐳᒍᒃ ᑕᐃᒃᑯᓄᖓ 
ᐱᕈᖅᓴᔭᐅᓚᐅᖅᓯᒪᒐᓐᓄᒃ ᐊᓈᓇᑦᑎᓐᓄᑦ. 
ᑕᐃᓐᓇᓗ ᓴᑭᑯᓗᒋᓚᐅᖅᑕᕋ 
ᐱᑕᖃᕈᓐᓃᖅᑑᒐᓗᐊᖅ ᑕᐃᒪᓐᖓᓕᒫᖅ 
ᑐᒃᓯᐅᔾᔨᕙᓚᐅᖅᓯᒪᖕᒪᑦ ᐅᕙᑦᑎᓐᓂ. 
 
ᐅᑉᓗᒥ ᖁᔭᓕᕗᖓ ᑕᐃᒃᑯᐊ ᐅᕙᑦᑎᓐᓂ 
ᐊᖅᑯᓯᐅᓚᐅᖅᓯᒪᖕᒪᑕ ᐱᕕᒃᓴᖃᖅᑐᐃᓐᓇᐅᒐᑦᑕ 
ᐃᓅᓂᑦᑎᓐᓂ ᓴᐱᓕᖅᑕᐃᓕᕙᒋᑦᑎ, ᓱᓇᓗᒃᑖᑦ 
ᐊᓂᒍᓲᕈᓘᖕᒪᑕ ᐊᓂᒍᕈᔾᔭᐅᓯᒪᒋᕗᒍᑦ ᐅᑉᓗᒥ 
ᖁᔭᓕᕗᖓ ᐅᖃᖅᑏ. ᖁᔭᓐᓇᒦᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 
 
>>ᐸᑦᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᕙᓃᑦᑐᑎᒍᑦ ᑕᒪᐃᑕ 
ᐃᓕᔅᓯᓐᓂᒃ ᐊᐃᑉᐸᐃᓪᓗ ᐱᒃᑯᒍᓱᒃᐳᒍᑦ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ.  ᐅᖃᐅᓯᒃᑯᑦ 
ᐊᐱᖅᑯᑎᕕᓂᓐᓄᑦ ᑭᐅᔾᔪᑎᑦ. ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᓯᐅᑎᐊᐱᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 309 - 

5(2): ᑐᐊᕕᕐᓇᖅᑐᖅᓯᐅᑎᑦ ᕿᒫᕖᑦ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓯᐅᑎᐊᐱᐅᑦᑕᑐᐃᓐᓇᓕᓐᓂᕋᒪ. 

>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐊᐱᖅᑯᑎᖃᓚᐅᕐᒪᑦ 
ᒪᓕᒐᓕᐅᖅᑎᒥᑦ ᒥᔅᑕ ᓚᐃᑦᓯᑑᓐ. ᑖᓐᓇ 
ᑐᓴᑦᓯᐊᓚᐅᓐᖏᓐᓇᒃᑯ ᐊᐱᖅᑯᑖ, 
ᑭᐅᑦᓯᐊᕈᒪᓚᐅᕋᒃᑯ. 
 
ᑖᓐᓇ ᐊᐱᖅᑯᑕᐅᔪᖅ: 
 
ᓄᓇᓖᑦ ᑕᒪᒃᑯᐊ ᐊᕐᓇᐃᑦ ᐊᒻᒪ ᓱᕈᓰᑦ 
ᕿᒫᓕᕌᖓᑕ ᓇᓕᐊᒃ ᓄᓇᓖᑦ ᕿᒫᕝᕕᖃᖅᐸᓐ? 
 
ᑭᐅᔾᔪᑎᒐ: 
 
ᑕᓪᓕᒪᑦ ᑕᒫᓂ ᓄᓇᕗᒻᒥ ᕿᒫᕝᕕᖃᖅᑐᖅ, 
ᐅᕙᓃᑦᑐᐃᑦ, ᐃᖃᓗᐃᑦ, ᑲᖏᖅᖠᓂᖅ, 
ᐃᖃᓗᒃᑑᑦᓯᐊᖅ, ᖁᓪᓗᖅᑑᖅ ᐊᒻᒪᓗ ᑯᒑᕐᕈᒃ.  
 
ᑕᒪᒃᑯᐊ ᕿᒫᕖᑦ ᓯᑕᒪᐅᖕᒥᔪᑦ 
ᐊᖏᕐᕋᕆᔭᐅᔪᓐᓇᖅᑐᐃᑦ ᓄᓇᕗᒻᒥ, ᐊᕐᕕᐊᑦ, 
ᐃᒡᓗᓕᒃ, ᐊᒻᒪ ᒥᑦᓯᒪᑕᓕᒃ. 
 
ᑕᒪᒃᑯᐊ ᐊᖏᕐᕋᕆᔭᐅᔪᑦ ᕿᒫᕝᕕᐅᔪᓐᓇᖅᑐᑦ ᒫᓐᓇ 
ᓲᕐᓗ ᐊᔾᔨᓕᐅᖅᓯᒪᔪᑐᑦ ᐱᖕᒪᑕ. ᑕᒪᒃᑯᐊ 
ᐊᖏᕐᕋᕆᔭᐅᔪᓐᓇᖅᑐᐃᑦ ᖁᕝᕙᖃᑦᑕᖅᑐᐃᑦ 
ᐊᒥᓲᔪᓐᓃᖃᑦᑕᖅᑐᐃᑦ ᐊᖏᕐᕋᐃᑦ ᑕᐅᑐᓪᓗᒋᑦ. 
ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐊᕕᑦᑐᖅᓯᒪᔪᓂᑦ ᐱᓕᕆᖃᑎᖃᐃᓐᓇᖅᑐᐃᑦ 
ᓄᓇᓕᖁᑎᖏᓐᓂᒃ ᑖᒃᑯᐊ ᕿᒫᕝᕕᐅᔪᓐᓇᖅᑐᓂᑦ 
ᐃᑲᔪᖅᑐᑉᓗᑎᑦ. 
 
ᕿᒫᕝᕕᖃᓐᖏᑉᐸᑦ ᑕᒪᒃᑯᐊ ᐃᓄᓕᕆᔨᒃᑯᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔪᓕᕆᔨᒃᑯᑦ ᑖᒃᑯᐊ 
ᓇᔪᖅᑕᐅᔪᓐᓇᖅᑐᒥᒃ ᓄᓇᓕᒻᒥᒃ ᕿᓂᕈᓐᓇᕐᒥᔪᐃᑦ. 
ᐃᓄᓕᕆᔨ ᑖᒃᑯᐊ ᐊᐅᓪᓛᕈᑎᒃᓴᖓᓂᒃ ᓄᓇᓕᖕᒧᑦ 
ᐊᓯᐊᓄᑦ ᑐᕌᕆᐊᖃᕋᔭᓕᕐᓂᖅᐸᑦ. ᑕᒪᓐᓇ 
ᑭᖑᓪᓕᖅᐹᖑᑉᓗᒍ ᑕᑯᖃᑦᑕᖅᑕᕗᑦ ᐊᑐᕈᒪᑉᓗᒍ. 
 
ᑕᒪᒃᑯᐊ ᓄᓇᓕᖁᑎᖕᒥᓃᒋᐊᖃᖅᐸᑕ 
ᖃᖓᑦᑕᐅᑎᖓᑦ ᐱᑕᖃᓐᖏᓐᓂᖓᓄᑦ ᓱᓕ, ᑖᓐᓇ  

ᓱᓕ ᐃᓄᓕᕆᔨ ᕿᒫᒡᕕᒃᓴᖓᓂᒃ ᓇᔪᒐᒃᓴᖓᓂᒃ 
ᓇᓂᔪᓐᓇᕋᔭᖅᑐᖅ ᐃᓚᖓᓂᓪᓘᓐᓃᑦ ᐅᕝᕙᓘᓐᓃᑦ 
ᓄᓇᓕᖕᓂᒃ ᑕᐃᒪᓐᓇ ᐱᓕᕆᖃᑦᑕᖅᑐᓂᒃ.  
 
ᑕᒪᒃᑯᐊ ᐃᓄᓕᕆᔩᑦ ᐱᓕᕆᖃᑎᖃᕐᓗᑎᒃᑕᐅᖅ 
ᐳᑭᖅᑕᓕᒃᑯᓐᓂᑦ ᑕᒪᒃᑯᐊ ᖃᓄᖓᓴᐅᑎᑎᓪᓗᒋᑦ 
ᐃᓚᒌᑦ ᑕᒪᓐᓇᓗ ᑖᓐᓇ ᖃᓄᖓᓴᖅᑎᐅᔪᖅ 
ᐳᑭᖅᑕᓕᖕᒧᑦ ᑎᒍᔭᐅᑉᐸᑦ, ᑖᓐᓇ ᐊᕐᓇᖅ 
ᐊᖏᕐᕋᖅᓯᒪᔪᓐᓇᖅᑐᖅ ᐃᑲᔪᖅᑕᐅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 
ᓇᑦᓯᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᓇᖏᕋᔪᓪᓚᕆᓕᖅᑐᖓ ᐅᑉᓗᒥ. ᐅᖃᖅᑏ, 
ᑐᓐᖓᓱᖁᓪᓗᒍ ᑕᐃᓐᓇ ᐅᓐᓂᖅᓯᐅᕈᑎᒋᕋᑖᖅᑕᕋ 
ᒨᓇ ᓇᑦᓯᖅ. ᐃᕐᖑᑕᑯᓗᕗᓪᓗ ᑖᓐᓇ ᑑᑎ, 
ᐊᖓᔪᒃᖠᖅᐹᑯᓗᒃ ᐃᕐᖑᑕᑦᑎᓐᓂ.  
 
(ᑐᓵᔨᑎᒍᑦ) ᐅᖃᖅᑎᑦᓯᔩ ᑐᓐᖓᓱᖁᕙᒃᑲ ᑖᒃᑯᐊᒃ 
ᑕᒡᕙᓃᑦᑑᒃ. ᐊᒻᒪ ᐅᖃᖅᑎᑦᓯᔩ, ᓄᓕᐊᕋ 
ᐱᓱᖕᓂᐊᖅᑕᒻᓂᒃ ᐸᕐᓇᐃᕙᖕᒪᑦ ᐱᓱᒃᑎᓪᓗᖓᓗ 
ᐱᓱᑦᓯᐊᕈᑎᒋᕙᒃᑲᒃᑯ 39 ᐊᕐᕌᓂ ᑎᖑᖓᓂᓪᓗ 
ᐃᖢᐊᖅᓴᐃᕙᖕᒪᑦ 
 
>>ᐃᓪᓚᖅᑐᑦ 
 
ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ, ᓄᓕᐊᕋ ᒨᓇ ᓇᑦᓯᖅ. 
(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓛᒃ 
ᐱᓕᕆᑦᓯᐊᕆᑦ. ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓕᓴᕆᒍᒪᔭᕋ ᑖᒃᑯᐊᒃ ᒪᕐᕉᒃ ᑕᑉᐹᓂ 
ᐃᒃᐱᐊᕐᔪᖕᒥᐅᑖᒃ ᓂᕈᐊᖅᑕᐅᕝᕕᒋᓯᒪᔭᓐᓃᑦᑑᒃ. 
ᒥᐅᑕᑦ ᑕᒪᐅᖓ ᓯᓚᑦᑐᖅᓴᕐᕕᖕᒧᑦ 
ᐃᓕᓐᓂᐊᕆᐊᖅᓯᒪᖕᒪᑎᒃ ᑖᓐᓇ ᐊᐃᑯᓗᒐ ᑳᓂ 
ᕿᓗᖅᑭᓵᖅ ᐊᒻᒪᓗ ᐊᒫᓐᑕ ᒪᒃᐸ. ᑐᓐᖓᓱᒋᔅᓯᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ 
ᒪᓕᒐᓕᐅᕐᕕᖁᑎᔅᓯᖕᓄᑦ ᑲᑎᒪᕕᖁᑎᔅᓯᖕᓄᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᐊᑎᖁᑎᖃᕈᓐᓃᕋᒪ. ᑖᒃᑯᐊᓗ ᑕᐃᔭᐅᓐᖏᑦᑑᒐᓗᐊᑦ 
ᒪᓕᒐᓕᐅᕐᕕᖁᑎᔅᓯᖕᓄᑦ ᑐᓐᖓᓱᖃᑦᑕᕆᑦᑎ 
ᑕᐃᒪᓐᖓᓕᒫᖅ ᖃᐃᖃᑦᑕᕆᑦᑎ. 
 
>>ᐸᑦᑕᑐᖅᑐᑦ 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-
ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 340 - 5(2): ᐱᕐᔪᐊᑦ 

ᐃᖅᑲᓇᐃᔭᓚᐅᐱᓪᓚᑦᑎᑦᑎᓂᕐᒧᑦ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᐱᒋᐊᓐᖏᓂᒻᓂ, ᐅᖃᖅᑏ, 
ᖁᔭᓐᓇᒦᒃ. ᓇᓗᓇᐃᖅᓯᒪᔪᖓ ᐅᑉᓗᒥ  

ᐸᑎᖅ ᐅᖃᐅᓯᕆᔮ ᐊᒃᓱᐊᓗᒃ ᐃᒃᐱᖕᓇᖅᑐᖅ 
ᖁᔭᓐᓇᒦᒃ. 
 
ᐅᑉᓗᒥ ᓂᑯᕕᑉᐳᖓ ᐊᐱᖅᑯᑎᖃᖅᐳᖓ ᑖᒃᑯᐊ 
ᐱᔨᑦᓯᕋᖅᑏᑦ ᒐᕙᒪᒃᑯᓐᓂ  
 
ᑎᓯᐱᕆ ᓇᓗᓇᐃᕐᕕᐅᓚᐅᕋᒪ ᑭᒡᒐᖅᑐᖅᑕᒻᓂ 
ᑕᒪᒃᑯᐊ ᓇᐃᑦᑐᒥᒃ ᐃᖅᑲᓇᐃᔭᖅᑎᑕᐅᓚᐅᕐᒪᑕ 
ᒐᕙᒪᒃᑯᓐᓂ. ᑖᒃᑯᐊᓗ ᐃᖅᑲᓇᐃᔭᕈᑎᖏᓐᓂᒃ 
ᐱᖃᒃᑲᓐᓂᓚᐅᓐᖏᒻᒪᑦ. ᑕᒪᒃᑯᐊ ᐃᓱᐊ 
ᑎᑭᑲᐅᑎᒋᖃᑦᑕᕐᒪᑦ ᓄᑖᓐᖑᖅᑎᑕᐅᖃᑦᑕᕐᒪᑕ. 
ᑕᒪᒃᑯᐊ ᐊᑯᓂ ᓇᐃᑦᑐᒥ ᓴᓇᔪᐃᑦ 
ᓄᖅᑲᖅᑎᑕᐅᓕᖃᑦᑕᕐᒪᑕ ᑖᒃᑯᐊ ᐃᓂᖏᑦ ᑖᒃᑯᓇᓂ 
ᐃᖅᑲᓇᐃᔮᖓ ᓴᖅᑭᔮᓐᖏᒻᒪᑕ 
ᑮᓇᐅᔭᖃᖅᑎᑕᐅᓐᖏᑦᑐᒧᑦ. 
 
ᐅᖃᖅᑏ, ᑕᒪᒃᑯᐊ ᐃᖅᑲᓇᐃᔭᖅᑐᐃᑦ 
ᕿᑲᖃᑕᐅᔪᒪᔪᐃᑦ ᐊᑭᓕᖅᑕᐅᓗᑎᒃ 
ᐊᑭᓕᖅᑕᐅᖃᑦᑕᓐᖏᒻᒪᑕ ᐃᖅᑲᓇᐃᔭᓐᖏᒃᑳᖓᑕ. 
ᐊᒻᒪ ᑭᖑᓪᓕᖅᐹᖅ ᐅᑉᓗᖓ ᓄᕖᕝᕙ 30-ᒧᑦ 
ᐅᑉᓗᒧᑦ ᐃᓱᖃᓚᐅᖅᑐᖅ. ᑖᒃᑯᐊ ᐊᑯᓂ. ᑕᒪᓐᓇᓗ 
ᐊᕗᖓ ᑎᓰᕝᕙ 1-ᒧᑦ ᑐᕌᖓᔪᕐᒧᑦ 
ᐃᖅᑲᓇᐃᔭᖅᑎᑕᐅᖃᑦᑕᓐᖏᒻᒪᑕ 
ᐃᓕᑕᕆᔭᐅᔪᓐᓇᕈᑎᖓᑦ ᓇᓪᓕᓐᖏᑎᓪᓗᒍ. 
 
ᖃᑉᓯᑦ ᐃᖅᑲᓇᐃᔭᖅᑐᒥᒃ ᓇᐃᑦᑐᐃᑦ 
ᓄᖅᑲᖅᑎᑕᐅᒋᐊᖃᓚᐅᖅᐹᑦ ᑕᐃᒪᓐᓇ ᐃᓂᖃᓐᖏ 
ᐃᖅᑲᓇᐃᔮᒃᓴᖅ ᑮᓇᐅᔭᖃᓐᖏᑎᑕᐅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ  

ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒃᑯᑦ, ᖁᔭᓐᓇᒦᓪᓗ ᑖᓐᓇ 
ᑲᑎᒪᔨᐅᖃᑎᖃᒐ ᑖᑉᓱᒥᖓ ᐊᐱᕆᖕᒪᑦ.  
ᐅᖃᖅᑎᑦᓯᔩ, ᐱᓕᕆᕝᕖᑦ ᑕᒪᕐᒥᒃ ᐃᓚᖏᑦ 
ᐱᓕᕆᔩᑦ ᓴᒃᑯᑕᐅᔭᕆᐊᖃᓲᖑᖕᒪᑕ 
ᐊᔾᔨᒌᓐᖏᑦᑐᓂᒃ ᐱᔾᔪᑎᑕᖃᖅᖢᑎᒃ. ᐱᔾᔪᑎᖏᓪᓗ 
ᐱᓕᕆᕝᕕᐅᑉ ᐃᓗᐊᓂ ᓲᖑᔪᐃᓐᓇᐅᓲᖑᖕᒪᑕ. 
ᐅᑉᓗᒥ ᐅᖃᐅᑎᓂᖅ ᐊᔪᖅᐸᕋ ᑭᓯᐊᓂ ᖃᑉᓯᒻᒪᕇᑦ 
ᓴᒃᑯᑕᐅᓯᒪᓕᕐᒪᖔᑖ ᐅᕝᕙᓘᓐᓃᑦ ᐱᓕᕆᐊᒃᓴᖏᑦ 
ᒪᑐᓯᒪᓕᕐᒪᖔᑕ ᑖᒃᑯᓇᓂ ᒐᕙᒪᒃᑯᓐᓄᑦ 
ᐱᔨᑦᓯᕋᖅᑎᓂᑦ. ᑖᓐᓇ ᓈᓴᐅᑦ 
ᑕᕝᕙᓐᖓᑦᓴᐃᓐᓇᕐᖏᓛᒃ ᑎᒍᑐᐃᓐᓇᕐᓂᒃ 
ᐊᔪᕐᓇᕐᒪᑦ. ᐅᒡᒍᐊᕋᓗᐊᖅᐳᖓ. 
ᓇᓗᓇᕈᓐᓃᖅᐸᑦ ᑖᓐᓇ ᓈᓴᐅᑦ ᑖᑉᓱᒧᖓ 
ᑲᑎᒪᔨᐅᖃᑎᒻᓄᑦ ᓇᓗᓇᐃᕈᓐᓇᑦᓯᐊᕋᓗᐊᖅᖢᒍ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᑭᐅᑦᓯᐊᕐᒪᑦ ᑖᓐᓇ ᒥᓂᔅᑕ. ᑖᓐᓇ 
ᓲᖃᐃᒻᒪᑦ ᖃᐅᔨᒪᓐᖏᒻᒪᒍ ᒫᓐᓇ. ᐱᖃᑖᓕ ᒫᓐᓇ 
ᖃᓄᐃᓕᐅᖅᐱᓯᓕ ᒫᓐᓇ ᑕᒪᒃᑯᐊ ᓇᐃᑦᑐᒥᒃ 
ᐃᖅᑲᓇᐃᔭᖅᑎᑕᐅᔪᐃᑦ ᐃᓱᒪᓐᓇᕋᔭᕐᒪᑦ ᑖᒃᑯᐊ 
ᐃᖅᑲᓇᐃᔭᓪᓚᑦᑖᖑᔪᓄᑦ ᐃᓂᑖᖅᑎᑕᐅᑉᐸᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐅᖃᐅᓯᕆᔭᖏᑦ 
ᓴᓇᔪᓐᓃᓚᐅᖅᑐᑦ ᐃᓚᖏᑦ ᓇᒧᑦ 
ᐃᓕᔭᐅᓇᓱᓚᐅᕐᒪᖔᑕ ᖃᓄᕐᓗ 
ᐊᔪᕐᓇᕈᑎᑕᖃᓚᐅᕐᒪᖔᑦ ᓇᐅᒃᑯᓪᓗ 
ᐃᓕᔭᐅᒃᑲᓐᓂᕋᓱᒐᔭᕐᒪᖔᑕ, ᑕᒪᒃᑯᐊᖏᓛᒃ, 
ᐅᖃᐅᑎᖅᑲᐅᒐᒃᑯ ᖃᐅᔨᒪᓐᖏᒃᖢᒋᑦ 
ᓇᓕᐊᖑᖕᒪᖔᑖ. ᑕᒪᒃᑯᐊ ᓇᓗᓇᐃᖅᐸᑕ  

ᓇᓗᓇᐃᕈᓐᓇᑦᓯᐊᖅᑐᒍᑦ.  
 
ᑕᒪᒃᑯᐊ ᐊᐱᖅᑯᑎᒋᔭᖏᑦ ᑎᑎᕋᖅᓯᒪᓐᖏᑉᐸᑕ 
ᑎᑎᕋᖅᓯᒪᑉᐸᑕ ᐅᓇ ᐅᖃᓕᒫᖅᑕᕋ 
ᐃᔾᔪᔪᒻᒪᕆᐊᓘᓇᔭᖅᑰᕐᒪᑦ. ᖁᔭᓐᓇᒦᖅᐸᕋᓗ 
ᑕᒪᑐᒥᖓ ᐊᐱᖅᓱᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᖃᐅᔨᕙᓪᓕᐊᓕᕋᒃᑯ ᐃᒃᐱᒋᓚᐅᖅᑕᒃᑲ 
ᓂᓐᖓᒍᑎᒋᓚᐅᖅᑕᒃᑲ ᑕᐃᒪᓐᓇ 
ᓴᒃᑯᑕᐅᑐᐃᓐᓇᖅᑎᓪᓗᒋᑦ ᒐᕙᒪᒃᑯᓐᓄᑦ. ᑖᒃᑯᐊ 
ᓇᓗᓇᓐᖏᑦᑐᑦ ᖁᕕᐊᓱᒡᕕᒃᓯᐅᑦᓯᐊᓚᐅᓐᖏᑦᑐᐃᑦ. 
ᐊᐱᖅᑯᑎᒐ ᑖᓐᓇ ᑕᐃᒪᓐᓇ ᐃᓄᖕᓂᒃ 
ᑕᐃᒪᓐᓇᐃᓕᐅᕈᒪᖃᑦᑕᖅᐱᓰ? ᐃᖅᑲᓇᐃᔭᖅᑐᐃᑦ 
ᐃᖅᑲᓇᐃᔭᕋᓱᒋᑎᓪᓗᒋᑦ ᓱᓕ 
ᓄᖅᑲᖅᑎᑦᑎᑐᐃᓐᓇᖃᑦᑕᖅᐱᓰ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐊᑦᓯᑦᑐᒃᑯᑦ 
ᐋᓐᓂᕋᓱᓚᐅᖅᐸᖓ ᑖᓐᓇ ᐅᓂᒃᑳᕋᓱᖕᒪᑦ ᐊᒥᓱᓂᑦ 
ᐃᖅᑲᓇᐃᔭᖅᑎᖃᕋᑉᑕ ᑕᒪᒃᑯᐊ ᒐᕙᒪᒃᑯᓐᓂ 
ᓇᓂᑐᐃᓐᓇᖅ, ᑭᓇᑐᐃᓐᓇᖅ, ᓴᓇᓐᖏᑦᑐᐃᑦ 
ᓄᖅᑲᖅᑎᑦᓯᔪᒪᖃᑦᑕᓐᖏᑦᑐᒍᑦ. ᖃᓄᓗᒃᑖᖅ 
ᐱᓇᓱᖃᑦᑕᖅᑐᒍᑦ ᐃᖅᑲᓇᐃᔭᖅᑎᕗᑦ ᑖᒃᑯᐊ 
ᑮᓇᐅᔭᖃᖅᑎᑕᐅᓐᖏᒃᑲᓗᐊᖅᐸᑕᓘᓐᓃᑦ ᐃᓛᓐᓂ 
ᓄᖅᑲᖃᑦᑕᕐᒪᑕ ᑕᐃᒪᓐᓇ. 

ᑕᒪᓐᓇ ᑕᑯᒋᐊᕐᓂᐊᕐᓂᕋᖅᓯᒪᒐᑉᑯ. ᑖᓐᓇᓗ 
ᑐᑭᓯᒋᔭᒃᓴᐅᓕᖅᐸᑦ ᑭᐅᓂᐊᖅᐸᕋ ᐊᒻᒪ ᑖᓐᓇ 
ᐱᓕᕆᖃᑎᒐ 34 ᐅᓪᓗᐃᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᓯᒪᓕᖅᐸᑦ ᒥᓂᔅᑕ 
ᓱᓕ ᐅᑉᓗᒥ ᓱᓕ ᓴᖅᑭᓐᖏᒻᒪᑦ. ᑖᓐᓇ 
ᑭᓇᑐᐃᓐᓇᕐᒥᒃ ᒫᓐᓇᒧᑦ ᐊᕕᑦᑎᓯᒪᓐᖏᒻᒪᑦ. 
ᐃᒃᐱᒋᔭᒃᑲ. ᓈᒻᒪᒃᑐᒥᒃ ᓄᖅᑲᖅᑎᕕᖃᓐᖏᖕᒪᑦ. 
ᑭᓯᐊᓂ ᓂᕈᐊᒃᑲᓐᓂᕈᓐᓇᖅᑕᕗᑦ ᐃᖅᑲᓇᐃᔮᒃᓴᓄᑦ.  
 
ᖁᔭᓐᓇᒦᖅᐸᕋ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓴᖅᑭᑕᐅᓂᐊᓕᖅᑐᑦ ᓄᑖᑦ. ᑖᑦᓱᒥᖓ 
ᐱᔾᔪᑎᖃᓐᖏᑦᓯᐊᕐᒪᑕ. ᒫᓐᓇ ᐱᕙᓪᓕᐊᓂᕆᔮ 
ᓄᕖᕝᕙ 30-ᒥ ᐊᐅᓪᓛᖅᑐᖅ ᑕᑯᒋᐊᓛᖅᑕᕋ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 341 - 5(2): ᐹᓯᓄᑦ ᓯᕐᓗᐊᑦ 

(ᑕᐅᑐᓐᖏ) 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 
ᓇᒡᓕᐅᓐᓂᖅᓯᐅᑦᑎᐊᕐᓕ ᓄᑲᕋᓗ ᐸᑎᕐᓗ. 
ᑲᖏᖅᓯᓂᕐᒥᐅᑕᐃᑦ ᐅᑉᓗᒃᑰᖅᐸᒃᑲ ᐊᒻᒪ 
ᐃᒡᓗᓕᕌᕐᔪᖕᒥᐅᑕᐃᑦ.  
 
ᐃᖅᑲᐅᒪᕗᖓ ᔮᓐ ᑕᑎ ᑲᑲᒃ ᐊᖓᔪᒃᖠᖅᐹᖅ 
ᐊᑦᑕᒐ ᐃᓕᔭᐅᓂᐊᖅᑎᓪᓗᒍ ᐋᓂ ᒪᓃᓚᖅ-ᑕᑎ, 
ᐃᖅᑲᐅᒪᕙᔅᓯ. ᐃᑉᐱᒍᓱᑉᐳᒍᑦ. 
 
ᑭᓯᐊᓂ, ᐅᖃᖅᑎᑦᑎᔩ, ᐅᓇ ᐊᐱᖅᓱᕈᒪᒐᒃᑯ 
ᒥᓂᔅᑕᒋᔭᐅᔪᖅ ᐃᓕᓐᓂᐊᕐᓂᕐᒧᑦ.  
 
ᑕᐃᒃᑯᐊ ᐃᒡᓗᓕᒑᕐᔪᖕᒥ ᐊᒻᒪ ᑲᖏᖅᓯᓂᕐᒥ ᒫᓐᓇ 
ᐅᑭᐅᖑᔪᖅ ᐃᒃᑮᓐᓇᕐᓚᑦᑖᖃᑦᑕᕐᒪᑦ 61 ᐊᒻᒪ 65.  
ᕙᓯᖃᐅᕐᒪᑎᒃ ᓄᓇᓖᒃ ᑕᒪᕐᒥᒃ. ᑕᒪᒃᑯᐊ ᓄᑕᕋᐃᑦ  

ᐅᑕᖅᑭᕝᕕᖃᓐᖏᑦᑎᐊᖅᓱᑎᒃ ᕙᓯᒥᒃ 
ᐅᑕᖅᑭᖃᑦᑕᕐᒪᑕ ᓯᓚᐃᓐᓇᕐᒥᒃ.  
 
ᑖᓐᓇᓕ ᖃᓄᖅ ᒥᓂᔅᑕᐅᑉ ᐃᖅᑲᖅᓴᐅᑎᒋᓯᒪᕙᐅᒃ 
ᐃᒃᑮᓇᓗᐊᖅᑎᓪᓗᒍ ᐅᑭᐅᖑᑎᓪᓗᒍ ᐅᖂᑕᓄᑦ 
ᓄᑕᕋᓄᑦ ᑐᕌᖅᑐᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒪ 
ᐊᐱᖅᑯᑎᖓᓄᑦ. ᑕᒪᒃᑯᐊ ᒫᓐᓇᐅᔪᖅ 
ᐃᓕᓐᓂᐊᖅᑐᓕᕆᔨᒃᑰᓪᓗᑕ ᐊᑭᑐᔫᑎᓂᑦ 
ᐱᓕᕆᕙᑦᑎᓪᓗᑕ ᑖᓐᓇ ᐃᓕᓐᓂᐊᕐᕕᒻᒧᑦ 
ᑐᕌᖓᖃᑦᑕᖅᑐᖅ. ᐊᒻᒪᑦᑕᐅᖅ ᒥᑭᔫᒐᓗᐊᖅ ᑖᓐᓇ 
ᐅᖃᐅᓯᕆᓚᐅᖅᑕᕋ $280,000-ᒥᒃ ᕙᓯᑖᕈᑎᓄᑦ 
ᓴᓂᕐᕙᐃᖃᑦᑕᕆᓪᓗᑕ ᑮᓇᐅᔭᓂᑦ. 
 
ᑭᓯᐊᓂ ᑐᑭᓯᑎᒋᐊᒃᑲᓐᓂᕐᓗᒍᖃᐃ ᒪᑯᐊ ᕙᓯᐅᔪᐃᑦ 
ᐃᓂᒃᓴᖃᑦᑎᐊᕋᓗᐊᕐᒪᖔᖏᑦᑕ ᓂᓪᓚᓱᓐᓂᖓ 
ᐅᑭᐅᑕᒫᑦ ᓂᓪᓚᓱᓕᖅᐸᒻᒪᑦ ᖃᐅᔨᒪᒐᓗᐊᕋᑦᑕ. 
ᑭᓯᐊᓂ ᐃᓚᖏᑦ ᓄᓇᓕᐅᔪᑦ ᕼᐊᒻᓚᒃᑯᑎᒍᓪᓗᑭᐊᖅ 
ᐅᕝᕙᓘᓐᓃᑦ ᐊᓯᖏᓪᓗ ᐃᓚᖏᑦ ᓇᒻᒥᓂᖃᖅᑐᑎᒍᑦ 
ᑲᒻᐸᓂᒃᑯᑎᒍᑦ ᕙᓯ ᐊᐅᓚᑕᐅᒻᒪᑕ.  
 
ᑖᒃᑯᐊᓕ ᐃᓂᖃᖅᑎᑕᐅᑦᑎᐊᖃᑦᑕᓲᖑᑎᓪᓗᒋᑦ 
ᑖᓐᓇ ᒫᓐᓇᐅᔪᖅ ᐃᓂᒃᓴᖏᓐᓂᒃ 
ᐃᓱᒪᒃᓴᖅᓯᐅᕈᑎᖃᓗᐊᖅᓯᒪᓐᖏᑦᑐᒍᑦ ᐊᒻᒪᓗ 
ᑮᓇᐅᔭᐃᑦ ᐊᒥᒐᖅᓯᓂᖏᓐᓄᑦ. ᑖᒃᑯᐊ 
ᒥᑭᔫᒍᑎᒋᓚᕿᕕᖏᑦ ᕙᓯᑖᕈᑎᒋᕙᑦᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᖅᑲᐃ 
ᓇᓗᓇᐃᕆᐊᕈᓐᓇᖅᐳᖅ ᐅᕙᑦᑎᓐᓄᑦ  

ᖃᔅᓰᖅᑕᖅᓱᑎᑦ ᐱᓕᕆᔨᖁᑎᖏᑦ 
ᑲᑎᒪᖃᑎᖃᖃᑦᑕᕐᒪᖔᖏᑦᑕ ᐃᓕᓐᓂᐊᖅᑐᑦ 
ᑲᑎᒪᔨᖏᓐᓂᑦ ᑕᒪᒃᑯᓄᖓ ᐊᖏᔪᓄᑦ ᑐᕌᖅᑐᓄᑦ 
ᐱᔭᐅᔭᕆᐊᖃᖅᑐᓄᑦ ᐃᓕᓐᓂᐊᕐᕕᖕᓂ ᓄᓇᖏᓐᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᓐᓇ 
ᐃᑉᐸᒃᓴᖅ ᐃᑉᐸᒃᓴᐅᓚᐅᖅᐸᓪᓚᐃᔪᕐᖏᓐᓇ 
ᐊᐱᖅᓱᖅᑕᐅᒐᒪ ᓴᓂᑭᓗᐊᑉ ᒪᓕᒐᓕᐅᖅᑎᖓᓄᑦ 
ᕙᓯᓕᕆᓂᕐᒧᑦ ᑕᒪᒃᑯᐊ ᑐᑦᓯᕋᖃᑦᑕᖅᐸᑕ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᕝᕙ 
ᕿᒥᕐᕈᕆᐊᕈᓐᓇᖅᓯᒐᔭᖅᑐᒍᑦ. 
 
ᐊᒻᒪᓗ ᑖᓐᓇ ᐊᕐᕌᒍᑕᒫᑦ ᐊᑭᑐᔫᑎᓕᕆᓂᖅ 
ᐱᓕᕆᐊᕆᖃᑦᑕᕐᒥᒐᑦᑎᒍᑦ ᐊᒻᒪᓗ ᐊᐅᓚᔾᔪᑏᑦ 
ᑖᒃᑯᐊ ᕿᒥᕐᕈᖃᑦᑕᕋᔭᖅᑕᕗᑦ ᐊᕐᕌᒍᑕᒫᑦ 
ᑐᑦᓯᕋᐅᑎᑖᑐᐊᕈᑦᑕ ᑕᕝᕙᓂ 
ᐱᒋᐊᕈᑎᒋᔭᐅᖃᑦᑕᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᔪᐊᓇᓯ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹ, 
(ᑐᓵᔨᑎᒍᑦ) ᒥᓂᔅᑕ ᑖᒃᑯᐊ ᑳᓐᑐᕌᒃᑦ-ᖑᔪᑦ 
ᓄᓇᑦᑎᓐᓂ ᑲᖏᖅᖠᓂᕐᒥ ᐃᒡᓗᓕᒑᕐᔪᖕᒥᓗ 
ᐃᓱᒪᒋᔭᐅᖃᑦᑕᓐᖏᑦᑐᑦ ᐱᑕᖃᕆᐊᖃᕐᓂᖏᓐᓂᒃ 
ᓲᕐᓗ ᑐᖅᑯᐃᕕᒃᓴᒥᒃ ᑕᒪᒃᑯᓄᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  
ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 
(ᑐᓵᔨᑎᒍᑦ) ᐊᒻᒪᓗ ᑭᖑᓪᓕᕐᒥᒃ ᐅᖃᒃᑲᓐᓂᕐᓗᒍ  

ᐅᖃᐅᓯᕆᖅᑲᐅᔭᒃᑲ ᐅᑯᐊ ᐱᓕᕆᖃᑎᒌᑦᑐᑦ 
ᑲᑐᔾᔨᓪᓗᑎᒃ ᐱᓕᕆᐊᖃᓲᖑᖕᒪᑕ ᐱᔪᒪᔭᐅᔪᓂᒃ 
ᐊᒻᒪ ᑲᔪᓯᓪᓗᑎᑦ ᐱᓕᕆᐊᖏᑦ ᐊᐅᓚᑕᐅᔪᑦ. 
 
ᐊᒻᒪ ᐊᐱᖅᑯᑎᒃ ᒪᓐᓇ ᐱᓪᓗᒍᓪᓕ ᒪᑯᓂᖓ 
ᓄᓇᒃᑰᕈᑎᑯᑖᓂᒃ ᐃᓕᓐᓂᐊᖅᑐᓄᑦ ᐊᑐᖅᑕᐅᓲᑦ 
ᒫᓐᓇ ᓄᓇᒃᑰᕈᑎᑯᑖᑦ ᑳᓐᑐᕌᒃᑦ-ᖃᕐᒪᑕ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑎᒎᖃᑦᑕᕐᒪᑕ ᐊᒻᒪ 
ᓇᓂᑐᐃᓐᓇᕈᓘᔮᕐᒪᑦ ᑖᓐᓇ 
ᖃᓄᖅᑑᕈᑎᒋᔭᐅᕕᐅᒐᔭᖅᑐᓂᒃ ᐊᒻᒪ 
ᑮᓇᐅᔭᖃᖅᑎᑦᑎᓂᕐᓗ ᑖᒃᑯᓄᖓ ᐊᕐᕌᒍᑕᒫᑦ 
ᐋᖅᑭᒃᑕᐅᖃᑦᑕᖅᑐᑦ. ᑲᑎᒐᓱᖃᑦᑕᖅᑕᕗᑦ ᐊᑐᓂ 
ᓄᓇᓯᐅᑎᑯᑖᒃ ᓱᕈᓯᓄᑦ ᐊᑐᓂ ᐱᓐᓇᓱᖃᑦᑕᖅᑕᕗᑦ. 
ᐊᒻᒪ ᑖᒃᑯᐊ ᓱᑲᖓᖕᒪᑕ ᐊᑭᑐᔫᑎᓄᑦ 
ᑮᓇᐅᔭᖁᑎᕗᑦ ᒫᓐᓇ. ᐱᓕᕆᕕᑦᑎᓐᓂ ᒫᓐᓇ 
ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᐋᓚᓐ ᕋᒻᐴᑦ. 
 
ᐊᐱᖅᑯᑦ 342 - 5(2): ᐃᒥᖅᑐᕈᑎᓄᑦ 

ᐱᖁᑎᕐᔪᐊᑦ ᐅᐸᓗᖓᐃᔭᐅᑏᓪᓗ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 
ᐆᒧᖓ ᒐᕙᒪᒃᑯᓐᓄᑦ ᐱᔨᑦᑎᕋᕈᑎᓂᒃ.  
 
ᒥᓂᔅᑕ ᖃᐅᔨᒪᖕᒪᑦ ᓴᓂᑭᓗᐊᖅ ᐃᒪᖃᐅᑎᖏᑦ 
ᐅᑭᐅᓄᑦ ᐊᑲᐃᓪᓕᐅᕈᑎᒧᑦ ᐅᑭᐅᓄᑦ ᐅᓄᖅᑐᓄᑦ. 
ᐊᒻᒪᓗ ᑖᓐᓇ ᐱᔾᔪᑎ ᓴᖅᑭᑎᖃᑦᑕᖅᓯᒪᔭᕋ 
ᐅᓄᖅᖢᒍ ᑕᕝᕙᓂ ᒪᓕᒐᓕᐅᕐᕕᖕᒥ. 
 
ᐅᖃᖅᑏ, ᓴᖅᑭᑎᓚᐅᖅᓯᒪᖕᒥᒐᒃᑯ ᐱᔾᔪᑎᐅᔪᖅ 
ᐊᒃᑑᕝᕙ 29, 2018-ᖑᑎᓪᓗᒍ. ᒥᓂᔅᑕ  
ᐅᖃᕈᓐᓇᖅᐹ ᖃᖓ ᓂᕆᐅᒍᓐᓇᕐᒪᖔᑦᑕ 
ᐱᓕᕆᕕᖓ ᐱᓕᕆᓂᐊᕐᒪᖔᑦ ᑐᒃᓯᕋᐅᑎᓂᒃ, 
ᑐᒃᓯᕋᐅᑎᓂᒃ ᓯᕗᓂᐊᓂ ᖁᕕᐊᓱᕝᕕᐅᓚᐅᖅᑎᓐᓇᒍ  

ᑖᒃᑯᐊ ᑕᐅᕗᖓ ᐅᖓᓯᒃᑐᒧᑦ ᓄᓇᓕᖕᓂ ᐊᑦᑐᐊᔪᒃ 
ᐃᒥᖅᑕᕈᑕᐅᖃᑦᑕᖅᑐᑦ? ᐅᖃᖅᑏ, ᐅᐱᕐᖔᖅ 
ᑕᒪᓐᓇ ᕿᓚᒥᑯᓘᓂᐊᕐᒪᑦ.  
 
ᒥᓂᔅᑕ ᑖᒃᑯᐊ ᐅᓪᓗᒥᒨᓕᖓᔪᑦ ᐅᖃᕈᓐᓇᖅᐱᒋᑦ 
ᓇᓪᓕᐊᑦ ᐱᓕᕆᕕᒃ ᐱᓕᕆᐊᕐᒪᖔᖅ? 
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᒃᑯᐊ ᐃᒪᖓᑕ ᒥᒃᓵᓄᑦ 
ᖃᐅᔨᓴᖅᑎᐅᓂᐊᖅᑐᓄᑦ ᒫᓐᓇ ᐅᑉᓗᓂᑦ 
ᑭᖑᓪᓕᖅᐹᓃᓕᖅᑐᒍᑦ ᓇᓗᓇᐃᕆᔭᕆᐊᖅ ᑭᒃᑯᑦ 
ᖃᓄᕐᓗ ᐱᓕᕆᓂᐊᕐᒪᖔᑕ ᑖᑉᓱᒪᑉ 
ᐊᐱᖅᑯᑎᒋᔭᖓᑕ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ 
ᒥᓂᔅᑕᐅᑉ ᐃᖅᑲᐅᒪᔪᒃᓴᐅᕗᖅ ᒪᓕᒐᓕᐅᕐᕕᒃ 
ᐊᖏᓚᕐᒪᑦ $608,000-ᓂᒃ ᐊᑭᑐᔫᑎᓂᒃ ᑮᓇᐅᔭᓂᒃ 
ᐱᓕᕆᕕᖓᓄᑦ 2018-2019 ᐅᑭᐅᖓᓂ. ᓄᑖᒧᑦ 
ᐃᒪᕐᕕᓕᕆᔾᔪᑕᐅᓂᐊᖅᑐᑦ ᓴᓂᑭᓗᐊᕐᒥ ᐃᓚᒋᓪᓗᒋᑦ 
ᓄᑖᑦ ᐃᒪᕐᓂ ᒪᒪᖅᓯ ᐃᓛᒃ 
ᐃᒪᖃᑦᑎᐊᖅᑎᑦᑎᕕᐅᓐᓇᓱᐊᕐᓂᖅ ᑕᐃᓐᓇ 
ᖃᑦᑕᖓ. ᑭᓯᐊᓂ ᑖᒃᑯᐊ ᑲᔪᓯᓚᐅᕐᒪᑕ 2018 
ᐃᒃᓯᕚᖅᑎᓪᓗᒋᑦ. 
 
ᒪᓕᒐᓕᕆᔨᒃᑯᑦ ᑐᑭᓯᔪᒪᔪᒍᑦ ᑖᒃᑯᐊ ᐱᓕᕆᔨᖏᑦ 
ᐅᖃᕐᓂᐊᕐᒪᖔᑕ ᑖᓐᓇ ᓄᖅᑲᖓᑎᑕᐅᓂᖓᓂᒃ 
ᐊᒻᒪᓗ ᖃᖓᒃᑯᑦ ᑖᒃᑯᐊ ᐅᖃᖅᐳᖓ ᑖᓐᓇ 
ᓴᖅᑭᓐᓂᐊᖅᐸ ᐃᒪᖃᑦᑎᐊᖃᓐᖏᓐᓂᕐᒧᑦ 
ᓴᓂᑭᓗᐊᕐᒥ ᐊᑦᑐᖅᓯᓯᒪᔪᑦ ᓴᓂᑭᓗᐊᕐᒥ? 
 
ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᐱᓕᕆᐊᖅ ᓱᓕ 
ᑲᔪᓯᓂᐊᖅᐸ ᐅᑭᐅᖑᓂᐊᖅᑐᒧᑦ ᐅᐱᕐᖔᒥ  

ᐃᒃᓯᕚᓕᕈᑦᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᕆᒐᕕᑦ. 
ᑕᐃᑲᓃᓛᒃ ᓴᓂᑭᓗᐊᕐᒥ ᑕᒪᓐᓇ ᐃᒪᖅ, 
ᐃᒪᓕᕆᓂᕐᖏᓛᒃ ᐃᒪᑦᓯᐊᕆᓐᖏᓐᓂᖅ 
ᐱᒻᒪᕆᐊᓘᖕᒪᑦ. ᐊᑯᓂᐊᓗᓪᓗ ᐱᓕᕆᐊᖑᓕᖅᖢᓂ 
ᒐᕙᒪᒃᑯᓐᓄᑦ. ᑕᒪᓐᓇ ᖃᓄᐃᓐᓂᐊᕐᒪᖔᑕ ᑕᒡᕙᓂ 
ᐅᐱᕐᖔᖅ. 
 
ᖃᓄᕐᓗ ᑮᓇᐅᔭᖅ ᐊᑐᖅᑕᐅᓂᐊᕐᓂᕆᔭᖓ ᒫᓐᓇ 
ᐱᓕᕆᐊᕆᒐᑉᑎᒍᑦ. ᓇᓗᓇᐃᑐᐊᖅᐸᑦ 
ᑭᖑᕙᕆᐊᕆᐊᖃᕐᒪᖔᑦ ᑭᖑᕝᕙᕆᐊᔾᔮᓐᖏᒻᒪᖔᓪᓗ 
ᐅᖃᖃᑎᒋᓂᐊᖅᐸᕋ ᑖᓐᓇ ᑲᑎᒪᔨᐅᖃᑎᒐ 
ᑐᓴᐅᒪᑎᑦᓯᐊᕐᓂᐊᕋᒃᑯ ᖃᓄᐃᑦᑑᖕᒪᑕ ᒪᑐᒪᑉ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᑦᑎᐊᕐᓂᐊᕋᒪ ᓂᕆᐅᑦᑎᐊᖅᐳᖓ.  
 
ᐃᓚᖓᑦ ᐱᓕᕆᕖᑦ ᓯᕗᓪᓕᐅᑎᑦᑐᒪᔭᖏᑦ 
ᓴᖅᑭᑎᑦᑎᓗᑎᑦ ᓴᖅᑭᑦᑎᓗᑎᑦ ᐃᒪᓕᕆᓂᕐᒧᑦ 
ᐋᖅᑭᐅᒪᔪᒥᒃ. ᒥᓂᔅᑕ ᑐᑭᓯᓇᖅᑎᑦᑎᔪᓐᓇᖅᐹ 
ᐅᐸᓗᖓᐃᔭᐅᑎᓂᒃ ᐱᐊᓂᒍᑕᐅᓂᐊᖅᑐᑦ 
ᓇᓗᓇᐃᕈᑕᐅᓗᑎᒃ ᓴᓂᑭᓗᐊᒧᑦ? ᐊᒻᒪ ᑕᒪᒃᑯᐊ 
ᐊᑲᐅᓐᖏᓕᐅᕈᑎᒌᓐᓇᕋᑦᑎᒍᑦ ᐃᒪᓕᕆᓂᖅ 
ᐊᑲᐅᓐᖏᑦᑐᑦ. ᑖᓐᓇ ᐅᖃᖃᑎᒋᓂᐊᖅᐸᖏᑦ 
ᐱᕙᓪᓕᐊᓂᖓᓂᒃ ᑕᒪᑦᓱᒧᖓ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᓐᓇᐃᓛᒃ ᐃᒪᑦᓯᐊᕆᒍᓐᓇᕐᓂᖅ 
ᓄᓇᕗᒻᒥ 
ᐃᒪᑦᓯᐊᕆᒍᓐᓇᖅᑐᓗᒃᑖᖑᔭᕆᐊᖃᕋᓗᐊᕋᑉᑕ. 
ᑕᒪᒃᑯᐊᓗ ᓄᓇᓖᑦ ᐃᓚᖏᑦ 
ᐃᒪᑦᓯᐊᕆᒃᓯᔪᓐᓇᐃᓪᓕᓯᒪᖃᑦᑕᕐᒪᑕ ᐱᓗᐊᖅᑐᒥᒃ 
ᐅᐱᕐᖔᕌᖓᑦ ᐊᒻᒪ ᐅᑭᐊᒃᓵᒃᑯᑦ. ᐃᒪᐅᑉ 
ᐃᖏᕐᕋᓂᐊ ᐱᑉᓗᒍ. ᐃᓱᒪᒋᑉᓗᒋᑦ ᓴᓂᑭᓗᐊᖅ, 
ᑎᑭᕌᕐᔪᐊᖅ, ᐃᒡᓗᓕᒃ, ᑲᖏᖅᖠᓂᖅ. ᑕᒪᒃᑯᐊ 
ᐃᒪᕐᒥᒃ ᓈᒻᒪᒃᓯᔪᓐᓇᐃᓪᓕᓲᖑᖕᒪᑕ ᐃᒪᖅ 
ᐊᐅᓚᔾᔭᖃᑦᑕᓕᓵᖅᑎᓪᓗᒍ. 
 
ᐅᖃᖅᑎᑦᓯᔩ, ᑕᒪᓐᓇ ᐃᓗᓕᖃᕐᓂᐊᕐᒪᑦ ᖃᓄᖅ 
ᓄᓇᕗᒻᒥ ᐃᒪᑦᓯᐊᕆᓂᖕᒥᒃ 
ᐊᑐᖅᑐᐃᓐᓇᐅᓕᕈᓐᓇᕐᒪᖔᑉᑕ ᐊᒻᒪᓗ ᑕᒪᒃᑯᐊ 
ᓄᓇᓖᑦ ᐃᒪᑦᓯᐊᕆᒍᓐᓇᐃᓕᓯᒪᖃᑦᑕᖅᑐᑦ ᖃᓄᖅ 
ᐋᖅᑭᒃᑕᐅᔪᓐᓴᕐᓂᐊᕐᒪᖔᖅ ᑕᒪᓐᓇ 
ᐃᒪᑦᓯᐊᕆᔪᓐᓇᖁᓗᒋᑦ.  
 
ᐅᖃᐅᑎᔪᓐᓇᖅᐸᕋ ᑲᑎᒪᔨᐅᖃᑎᒐ ᓴᓂᑭᓗᐊᕐᒥᐅᑦ 
ᑎᑭᕌᕐᔪᐊᕐᒥᐅᑦ ᐃᒡᓗᓕᖕᒥᐅᑦ, ᐊᓯᖏᓪᓗ ᑕᒪᒃᑯᐊ 
ᐃᒪᑦᓯᐊᕆᒃᓯᔪᓐᓇᐃᓪᓕᖃᑦᑕᖅᑐᑦ ᑕᒪᕐᒥᒃ 
ᑕᒪᕐᒥᐅᓐᓂᓐᖏᑉᐸᑕ ᓄᓇᕗᒻᒥᐅᑦ ᓄᓇᓕᖏᑦ. 
ᐅᖃᖃᑎᒋᔭᐅᓂᐊᖅᑐᖅ ᖃᓄᖅ ᑕᒪᓐᓇ 
ᐱᕚᓪᓕᕈᑕᐅᔪᓐᓇᕐᒪᖔᖅ ᐊᒻᒪ ᕿᓄᐃᓵᕐᕕᒋᓗᒋᑦ 
ᓄᓇᓖᑦ. ᑖᒃᑯᐊ ᓄᓇᓖᑦ ᖃᐅᔨᒪᓂᖅᐹᖑᓲᖑᖕᒪᑕ 
ᓇᓂ ᐃᒪᑦᓯᐊᕙᒃᑕᖃᕐᒪᖔᑦ.  
 
ᑕᒪᒃᑯᐊ ᐅᖃᖃᑎᒋᓂᐊᖅᑕᕗᑦ ᐊᒻᒪ 
ᖃᐅᔨᓇᓱᓪᓗᑎᒍᑦ ᖃᓄᖅ ᑕᒪᓐᓇ 
ᐃᒪᑦᓯᐊᕙᐅᓂᐅᔪᖅ ᑎᑭᑕᐅᔪᓐᓇᕐᒪᖔᑦ 
ᐊᓯᖏᓐᓄᓪᓗ ᐃᒪᑦᓯᐊᕙᖃᕈᓐᓇᖅᓯᔪᒪᓂᕐᒥᒃ 
ᓄᓇᕗᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

ᑐᑦᑐᓕᕆᓂᖅ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᕋ ᐊᐱᖅᑯᓯᕆᓂᐊᖅᑕᕋ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑕᒪᓐᓇᐃᓛᒃ ᐊᐱᖅᑯᓯᕆᓇᓵᒻᒪᕆᒃᑲᒃᑯ 
ᐊᐱᖅᑯᓯᕇᓐᓇᓲᕋ 
ᐊᓯᕙᖅᑎᐅᖃᑕᐅᕙᓚᐅᕋᓗᐊᕐᒥᒐᒪ ᒪᓕᒐᓕᐅᕐᕕᐅᑉ 
ᐊᓯᐊᓄᑦ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᕋ ᑕᐃᒪᐃᓛᒃ 
ᑐᒃᑐᒍᓐᓇᖅᑎᑕᐅᕙᒃᑲ ᕿᑭᖅᑖᓗᖕᒥᐅᑎᒍᑦ 250-
ᓂᒃ ᐊᕐᕌᒍᑕᒫᑦ ᑖᓐᓇ ᖃᐅᔨᒪᒐᑦᑎᒍᑦ.  
 
ᐅᖃᖅᑎᑦᑎᔩ, ᐅᓪᓗᒥᑭᐊᕐᖓᐃ ᖃᓄᐃᓕᖓᓕᖅᑲᑦ 
ᑖᒃᑯᐊ ᑐᒃᑐᑕᐅᕙᒃᑐᑦ, ᖃᑦᑎᓪᓗ ᐱᔭᐅᓯᒪᓕᕆᕙᑦ 
ᑕᒫᓂ ᐊᕐᕌᒍᒥ? ᑕᕝᕙᓐᖓᑦ 250-ᓂᑦ 
ᑐᒃᑐᒋᔭᒃᓴᕆᔭᑦᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃᖅ. ᐊᕙᑎᓕᕆᔨᒃᑯᓐᓄᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᒪ’ᓈ 
ᒪᓕᒐᓕᐅᖅᑎ ᕿᔪᒃᑖᖅ ᐊᐱᕆᓐᓇᕕᒃ 
ᓂᕆᐅᖃᑦᑖᑦᓯᐊᒥᐊᓚᐅᕋᒃᑯ ᐊᐱᕆᓂᐊᖅᑕᐃᑦ. 
ᐊᐱᕇᓐᓇᕼᐆᖑᒐᕕᑦ.  
 
>>ᐃᓪᓚᖅᑐᑦ 
 
ᒫᓐᓇᒧᑦ ᑖᒃᑯᐊ ᔪᓚᐃ 1-ᒥ ᐱᒋᐊᖅᖢᒍ ᔮᓐᓄᐊᕆ 
10-ᒧᑦ ᑎᑭᓪᓗᒍ 131-ᓂᑦ ᕿᑭᖅᑖᓗᖕᒥᐅᑦ  

ᑐᒃᑐᕼᐃᒪᔪᑦ. ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒪᐃᓛᒃ ᐊᐱᖅᓱᖃᑦᑕᓲᖑᒐᒪ ᑖᔅᓱᒧᖓ 
ᐅᑭᐊᖅᓵᖅᓯᐅᑎᒥᒃ ᑲᑎᒪᑎᓪᓗᑕ 
ᐊᐱᖅᓱᓚᐅᖅᓯᒪᒻᒥᒐᒪ. ᑕᒪᒃᑯᐊ ᐃᓱᒪᒋᓪᓗᒋᑦ 
ᐃᓐᓇᕆᔭᕗᑦ ᐅᖃᐅᓯᕆᓚᐅᖅᓯᒪᒻᒥᒐᒃᑯ ᑖᓐᓇ 
ᐊᖑᑕᐃᓐᓇᕐᓂᒃ ᑐᒃᑐᒍᓐᓴᖅᑎᑕᐅᓯᒪᒐᑦᑕ ᐅᑭᐅᒃᑯᑦ 
ᑕᒪᒃᑯᐊ ᓂᕈᐊᒐᕆᓗᐊᓐᖏᒃᑲᓗᐊᕋᑦᑎᒍᓕ 
ᐊᓯᕙᖅᑎᓄᑦ ᐱᓗᐊᖅᑐᒥᒃ ᑕᒪᒃᑯᐊ 
ᐃᓐᓇᐅᓂᖅᓴᐃᑦ. ᐊᖑᑎᒥᓃᓐᓈᓘᓐᖏᑦᑐᓂᑦ 
ᓂᕆᔪᒪᓲᖑᒐᓗᐊᕐᖓᑕ.  
 
ᑕᒪᓐᓇ ᐊᐱᖅᓲᑎᒋᓚᐅᖅᓯᒪᒐᒃᑯ ᐅᑭᐊᒃᓵᖅ ᖃᓄᖅ 
ᐱᓕᕆᐊᖑᕙᓪᓕᐊᕐᒪᖔᖅ. ᐆᒪᔪᓕᕆᔨᒃᑯᑦ ᑕᐃᑲ 
ᑐᓵᑎᑦᑎᓚᐅᖅᓯᒪᖅᑰᕐᒪᑕ ᑖᔅᓱᒥᖓ ᐱᓕᕆᓪᓗᑎᒃ 
ᖃᓄᐃᓕᐅᖅᐸᓪᓕᐊᖁᔭᐅᒻᒪᖔᑕ  
 
ᑕᒪᒃᑯᐊ ᑐᒃᑐᒐᒃᓴᐅᔪᑦ ᐊᕐᓇᓂᒃ 
ᐊᖑᑕᐃᓐᓈᓘᓐᖏᑦᑐᓂᑦ ᑐᒃᑐᒍᓐᓇᖅᓯᔪᓐᓇᕐᒪᖔᑕ 
ᐊᓯᕙᖅᑎᐅᔪᑦ ᐃᓐᓇᖁᑎᒋᔭᕗᑦ ᐃᓱᒪᒋᓪᓗᒋᑦ. 
ᑕᒪᓐᓇᑭᐊᕐᖓᐃ ᖃᓄᐃᓕᖓᓕᖅᑲ ᐅᓪᓗᒥ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, ᑕᐃᒪ 
ᑲᑎᒪᓚᐅᕐᒪᑕ ᑐᒃᑐᓕᕆᓂᐅᑉ ᕿᑭᖅᑖᓗᑉ ᑐᒃᑐᖏᑦ  
ᐱᔾᔪᑎᒋᒃᖢᒋᑦ. ᑐᕼᐊᖅᑕᓚᐅᖅᑐᒍᑦ ᐃᓚᖏᑦ, ᐄ, 
ᐋᒻᒪ, ᐸᖕᓂᕐᓂᒃ ᑐᒃᑐᒍᐊᓐᖏᑐᑦ. ᑖᓐᓇ ᑖᒃᑯᐊ 
ᒪᖃᐃᑎᒃᑯᑦ ᑲᑎᒪᔨᖏᑦ, ᐆᒪᔪᓕᕆᔨᒃᑯᑦ 
ᑲᑎᒪᔪᖏᑦ, ᑐᒃᕼᐃᕋᖅᑑᓪᓗᐊᕐᒪᑕ ᑖᒃᑯᐊ  

ᐸᖕᓂᐅᓐᖏᑦᑐᓂᒃ ᐱᒍᐊᕐᓗᑎᒃ. ᐄ, ᑖᓐᓇ 
ᕿᒥᕐᕈᐊᖅᑕᐅᑦᓯᐊᕋᔭᖅᑐᖅ ᑕᐃᒃᑯᐊ 
ᖃᐅᔨᒪᓗᒃᑖᖅᑐᑦ. 
 
ᑖᒃᑯᐊ ᐊᕐᓇᓪᓗᐃᑦ ᑐᒃᑐᓂᒃ ᓄᕐᕋᓕᐅᖅᑎᐅᖕᒪᑕ 
ᑕᐃᒪ ᐊᖑᑏᓐᓇᕐᓂᒃ ᐱᖁᔨᑦᑕᖅᑐᒍᑦ ᑖᒃᑯᐊ 
ᓄᕐᕋᓕᐅᖅᑏᑦ ᐊᒥᓲᓂᖅᓴᐅᓂᐊᕐᒪᑕ. ᐃᓚᖏᑦ 
ᐅᖃᖅᑕᖅᑑᒍᓗᐊᑦ ᑖᒃᑯᐊ ᐊᖑᑏᑦ ᐸᖕᓃᑦ ᑐᒃᑐᑦ 
ᓱᑕᐃᑦᑑᓕᖅᐸᑕ ᑖᒃᑯᐊᑦᑕᐅᖅ ᓄᕐᕋᓕᐅᕐᓂᖅ 
ᐊᔪᕐᒪᑕ.  
 
ᑭᓯᐊᓂ ᑖᓐᓇ ᑕᐅᑐᒃᖢᒍ ᑖᒃᑯᐊ ᑐᒃᑐᑦ ᓄᕐᕋᓖᑦ 
ᐊᕐᓇᐅᔪᑦ ᐸᖕᓂᖅ ᐊᑕᐅᓯᓐᓈᖑᒐᓗᐊᖅᐸᑦ ᑖᒃᑯᐊ 
ᖁᓕᐅᒃᐸᑕ ᑐᒃᑐᑦ ᑕᒪᕐᒥᒃ 
ᓯᖓᐃᓕᖅᑑᓪᓗᐊᕋᓗᐊᕐᒪᑕᓕ. ᐃᒡᓗᐊᓄᖔᖅ 
ᑕᐅᑐᒍᑦᑎᒍᑦ ᑖᓐᓇ ᐊᕐᓇᓪᓗᒃ ᑐᒃᑐ ᐊᑕᐅᓯᐅᒃᐸᑦ 
ᑖᑉᑯᐊ ᐸᖕᓂᑦ ᖁᓕᐅᒃᐸᑕ ᑖᓐᓇ ᐊᑕᐅᓯᓐᓈᖅ 
ᑭᓯᒥ ᓄᕐᕋᓕᐅᕈᒫᓕᕐᒪᑦ ᑖᓐᓇ ᐱᔾᔪᑎᒋᖦᖢᒍ ᑖᒃᑯᐊ 
ᐸᖕᓃᓐᓇᕐᓂᒃ ᒫᓐᓇ ᐱᖁᔨᑦᑕᖅᑐᒍᑦ. ᑖᒃᑯᐊ 
ᕿᑭᖅᑖᓘᑉ ᑐᒃᑑᑎᖏᑦ ᒫᓐᓇᐅᔪᖅ 
ᐊᒥᓲᖏᓗᐊᕐᒪᑕ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᒃᑖᖅ. 
 
ᕿᔪᒃᑖᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒪᐃᓛᒃ ᐅᖃᖅᑲᐅᒐᒪ 
ᐊᓯᕙᖅᑎᐅᖃᑕᐅᕈᓗᐊᕐᒥᒐᒪ ᒪᓕᒐᓕᐅᕐᕕᐅᑉ 
ᐊᓯᐊᓄᑦ. 
 
ᖃᐅᔨᒪᖃᑕᐅᐸᓗᖕᒥᒐᒪ ᑕᒪᒃᑯᓂᖓ, 
ᖃᐅᔨᒪᖕᒪᑕᐃᓛᒃ ᑕᒪᒃᑯᐊ ᐊᓯᕙᖅᑏᑦ ᐊᒥᓱᑦ 
ᑕᒪᒃᑯᐊ ᐊᓯᕙᓪᓚᕆᖃᑦᑕᖅᑐᑦ ᖃᐅᔨᒪᑦᑎᐊᕐᖓᑕ 
ᓇᓕᐊᒃ ᓄᕐᕋᓕᐅᒻᒪᖔᖅ ᓇᓕᐊᓪᓗ  

ᓄᕐᕋᐃᑦᑑᒻᒪᖔᖅ ᐊᕐᓇᓪᓘᒐᓗᐊᖃᑎᒃ 
ᖃᐅᔨᒪᓇᑦᑎᐊᕐᖓᑦ. 
 
ᐊᓯᕙᖅᑏᑦ ᑕᒪᒃᑯᓂᖓ ᖃᐅᔨᒪᓪᓚᕆᖕᒪᑕ. ᓇᓕᐊᒃ 
ᓄᕐᕋᖃᕈᓐᓇᕐᒪᖔᖅ ᓇᓕᐊᒃ ᓄᕐᕋᖃᕈᓐᓇᖏᒻᒪᖔᖅ 
ᐊᕐᓇᓪᓗᐃᓐᓇᐅᒍᓗᐊᖅᑎᓪᓗᖏᑦ ᐅᑭᐅᒃᑯᑦ 
ᓇᓗᓇᖏᑦᑎᐊᖃᑦᑕᕋᓗᐊᕐᖓᑕ. 
 
ᑕᒪᒃᑯᐊ ᖃᐅᔨᒪᔭᐅᑦᑎᐊᖅᑐᑎᓪᓗ ᐊᓯᕙᖅᑎᓂᒃ 
ᐊᖑᑎᑦ ᐸᖕᓃᓐᓇᐅᖏᑦᑐᑦ 
ᐱᓇᓱᐊᖅᑕᐅᔪᓐᓇᕆᐊᖃᖅᑑᔭᕋᓗᐊᕐᖓᑕ ᑕᒪᒃᑯᐊ 
ᓄᕐᕋᐃᑦᑐᐃᑦ ᓄᕐᕋᖅᑖᕈᓐᓇᖏᒻᒪᑕ ᐃᓚᖏᑦ 
ᐅᑭᐅᒃᑯᑦ ᓇᓗᓇᖏᑦᑎᐊᖃᑦᑕᖅᑐᑎᒃ ᐊᓯᕙᖅᑎᓄᑦ 
ᖃᐅᔨᒪᔭᐅᓪᓚᕆᖕᒪᑦ ᑕᒪᓐᓇ 
ᖃᐅᔨᒪᖃᑕᐅᐸᓈᒃᑐᖓᓗ ᑕᒪᒃᑯᓂᖓ 
ᓄᕐᕋᐃᑦᑐᓂᒃ. 
 
ᓄᕐᕋᖃᕈᓐᓇᖏᒻᒪᑕ ᐊᕐᓇᓪᓘᒐᓗᐊᖅᑐᑎᒃ 
ᑕᒪᓐᓇᖃᐃ ᐃᓱᒪᒋᔭᐅᒋᐊᒃᑲᓐᓂᕈᓐᓇᖃ 
ᐊᖑᑕᐃᓐᓈᓘᖏᑦᑐᓂᒃ ᐅᑭᐅᒃᑯᑦ 
ᑐᒃᑐᖃᑦᑕᕈᓐᓇᖅᓯᓇᔭᕐᒪᖔᑕ ᓯᕗᓂᑦᑎᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. 
ᐅᖃᖅᑏ ᐃ ᑖᕙᓂ ᓯᕗᓂᒃᓴᑦᑎᓐᓂ 
ᑕᑯᒋᐊᖅᑐᓘᓪᓗᐊᖅ ᑖᒃᑯᐊ ᑐᒃᑐᑦ 
ᖃᐅᔨᓴᐅᖅᑕᐅᓕᕐᒥᖕᐸᑕ ᑖᒃᑯᐊ ᖃᐅᔨᓴᖅᐸᑕ 
ᑖᒃᑯᐊ ᐊᕐᓇᐅᔪᑦ ᑐᒃᑐᑦ ᐊᒥᓲᓗᐊᖅᖠᑦ ᑖᒃᑯᐊ  
ᐊᖑᑎᐅᔪᑦ ᐸᖕᓂᐅᔪᑦ ᐊᒥᓲᖏᓗᐊᖅᐸᑕ ᑖᒃᑯᐊ 
ᐊᔾᔨᒋᖏᓗᐊᓕᕐᓂᖅᐸᑕ ᑖᓐᓇ 
ᑕᑯᔭᐅᒋᐊᖅᑕᐅᔫᓪᓗᐊᕋᔭᖅᑐᖅ  
 
ᑭᓯᐊᓂ ᒫᓐᓇᐅᔪᖅ ᖃᐅᔨᓴᕐᓂᒃᑯᑦ ᑖᓐᓇ 
ᖃᐅᔨᓴᖅᓯᒪᖏᒻᒪᑦ. ᐅᑭᐅᒃᓵᒃᑯᑦ  

ᖃᐅᔨᓴᓱᖅᑑᒐᓗᐃᑦ ᑖᑉᑯᐊ ᓄᕐᕋᐃᑦ ᐊᒥᓲᓐᓂᖏᑦ 
ᓈᓴᖅᑕᐅᑦᑕᖅᖢᑎᒃ ᐅᑭᐊᒃᓵᒃᑯᑦ ᐊᒻᒪ 
ᐅᐱᓐᖔᖑᓕᕌᖓᑦ ᑖᑉᑯᐊ ᓈᓴᖅᑕᐅᒃᑲᓐᓂᖅᖢᑎᒃ 
ᓄᕐᕋᐃᑦ ᖃᐅᔨᓂᐊᕐᒪᑕ ᑖᒃᑯᐊ ᖃᓄᖅ ᐊᒥᓲᓂᖏᑦ 
ᐆᒫᓂᓱᕐᒪᖔᑕ ᐅᑭᐅᕐᒥ. 
 
ᒫᓐᓇ ᐅᖃᕐᓂᖅ ᐊᔪᖅᑐᖓ ᑖᑉᑯᐊ ᐃ, 
ᐸᖕᓂᐅᖏᑦᑐᓂᒃ ᒫᓐᓇ ᑐᒃᑐᑦᑐᓪᓗᐊᕈᒪ 
ᕿᑭᖅᑖᓗᖕᒥ ᑭᓯᐊᓂ ᖃᐅᔨᓴᕐᓂᖃᑦᓯᐊᖅᐸᑦ ᑖᒃᑯᐊ 
ᐸᖕᓂᐅᔪᑦ ᐊᒥᓲᖏᓗᐊᕐᓗᑎᒃ ᑖᒃᑯᐊ 
ᐊᕐᓇᐅᖔᖅᑐᑦ ᑐᒃᑐᑦ ᐊᒥᓲᓗᐊᓕᕐᓂᖅᐸᑕ ᑖᒃᑯᐊ 
ᐊᔾᔨᒌᖏᓗᐊᓕᕐᓂᖅᐸᑕ ᑖᓐᓇ 
ᑕᑯᒋᐊᖅᑕᐅᔫᓪᓗᐊᕋᔭᖅᑐᖅ ᑭᓯᐊᓂ ᒫᓐᓇᐅᔪᖅ 
ᐸᖕᓃᓐᓇᕐᓂᒃ ᕿᑭᖅᑖᓗᖕᒥᐅᑦ ᑐᒃᑐᑦᑑᓪᓗᐃᑦ ᓱᓕ. 
ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᐅᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᐊᐱᖅᑯᑦ 344 - 5(2): ᐊᐅᓪᓚᖅᑎᑕᐅᓗᑎᒃ 

ᐃᖅᑲᖅᑐᒐᒃᓴᓐᖑᖅᑎᑕᐅᓂᖏᑦ 
ᖁᓄᔪᕐᓂᐊᕐᓂᑯᐃᑦ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓄᓇᖃᑎᒃᑲ 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒃᑰᖅᐸᒃᑲ.  
 
ᑕᐃᒪᐃᓛᒃ ᑕᒪᑦᑕ ᓈᓚᐅᑎᖃᖅᑰᖃᑦᑕᕋᑦᑕ 
ᓈᓚᐅᑎᒥᒃ ᑐᓵᖃᑦᑕᖅᑯᕋᑦᑕ. 
 
ᒪᒥᐊᓇᖅ, ᐅᖃᖅᑎᑦᓯᔩ, ᐊᐱᕆᔪᒪᔭᕋ, ᓯᕗᓕᐅᖅᑎ. 
 
ᓈᓚᐅᑎᒥᒃ ᑐᓵᖃᑦᑕᖅᑰᕋᑦᑕ ᑕᒪᑦᑕ ᐅᕝᕙᓘᓐᓃᑦ 
ᑏᕖᒃᑯᑦ ᑏᕖᖅᐸᒃᖢᑕ, ᓱᖃᐃᒻᒪ. ᑕᐃᒪ 
ᑐᓴᕐᓇᓕᓚᐅᕐᒪᓂᓛᒃ ᒫᓐᓇᕈᓘᓚᐅᖅᓯᒪᔪᖅ ᑖᒃᑯᐊ 
ᒐᕙᒪᑐᖃᒃᑯᑦ ᐃᖅᑲᖅᑐᐃᔨᖁᑎᖏᑦ ᑕᐃᒪ  

ᐃᖅᑲᖅᑐᐃᒐᒃᓴᐅᖁᔨᔪᒥᒃ ᑕᕆᐅᑉ ᐊᑭᐊᓂᕐᒥᐅᑕᒥᒃ 
ᖁᓄᔪᕐᓂᐊᖅᓯᒪᔪᕕᓂᕐᒥᒃ. 
 
ᑖᓐᓇ ᔪᕼᐊᓇᔅ ᕆᕗᐊᕐ Father Riviore-
ᖑᓂᕋᖅᐸᓚᐅᖅᓯᒪᔭᕗᑦ ᐃᖅᑲᐅᒪᖅᑰᕋᑦᑕ 
ᐊᒥᓱᑎᒍᑦ ᑕᕝᕙᓃᑦᑐᑎᒍᑦ. 
ᑕᐃᓐᓇ ᐱᔾᔪᑎᒋᓪᓗᒍ ᑖᒃᑯᐊ ᒐᕙᒪᑐᖃᒃᑯᑦ 
ᖁᔭᓈᓕᓚᐅᕐᒪᑕ ᐃᖅᑲᖅᑐᐃᑎᑦᑎᓂᕐᒥᒃ 
ᖁᓄᔪᕐᓂᐊᖃᑦᑕᓚᐅᖅᑎᓪᓗᒍ ᐃᓄᖕᓂᒃ ᓄᑕᖅᑲᓂᒃ 
ᐊᒥᓱᓂᒃ. 
 
ᐊᐱᕆᔪᒪᔪᖓ ᓯᕗᓪᓕᖅᐹᒥᒃ ᑖᔅᓱᒧᖓ premierᒧᑦ 
ᒐᕙᒪᒃᑯᑦ ᖃᓄᖅ ᑕᒪᑐᒥᖓ ᐅᒃᐱᕈᓱᑦᑎᐊᖅᐹᑦ 
ᑖᒃᑯᐊ ᖁᓄᔪᕐᓂᐊᖃᑦᑕᖅᑐᕕᓃᑦ ᐅᕝᕙᓘᓐᓃᑦ 
ᖁᓄᔪᕐᓂᐊᖅᐸᒃᑐᑦ ᐃᖅᑲᖅᑐᖅᑕᐅᔭᕆᐊᖃᖅᑐᑦ 
ᑖᔅᓱᒥᖓ ᐅᒃᐱᕈᓱᒃᐹᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, ᑖᓐᓇ 
ᒪᓕᒐᓕᐅᖅᑎ ᐊᖏᖃᑎᒋᔭᕋ ᑖᒃᑯᐊ 
ᖁᓄᔪᕐᓂᐊᖅᑐᑦ ᐃᖅᑲᖅᑐᐃᕕᖕᒧᑦ 
ᐃᓕᔭᐅᒋᐊᖃᖅᑕᖅᑐᑦ ᑖᓐᓇ ᐊᖏᖃᑎᒋᔭᕋ. ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᑕᒪᓐᓇ 
ᐱᒻᒪᕆᐊᓘᖕᒪᑦ ᐊ, ᑕᐃᒪᓐᓇᐃᑎᓪᓗᒍ ᒐᕙᒪᒃᑯᑦ 
ᓇᓗᓇᐃᑦᑎᐊᓵᕐᒪᑕ ᑕᒪᒃᑯᐊ 
ᐃᖅᑲᖅᑐᖅᑕᐅᔭᕆᐊᓖᑦ.  
 
ᑕᐃᒪ ᐅᖃᖅᑲᐅᑎᓪᓗᖓ ᒐᕙᒪᑐᖃᒃᑯᑦ ᑖᔅᓱᒥᖓ 
ᓄᖅᑲᖅᑎᑦᑎᓚᐅᕐᒪᑕ  
ᐃᖅᑲᖅᑐᖅᑕᐅᒋᐊᖃᕐᓂᖓᓂᒃ. ᑖᓐᓇᒎᖅ 
ᐱᔾᔪᑎᖃᖅᖢᓂ ᑕᐅᕙᒃᑯᐊ ᑕᕆᐅᑉ ᐊᑭᐊᓂ 
ᓄᓇᓖᑦ ᓄᓇᖃᖅᑐᑦ ᓄᓇᖃᕐᕕᖓ ᑖᓐᓇ 
ᐊᓂᑎᑦᑎᔪᓐᓇᖏᒻᒪᑕ ᓴᐱᓕᖅᑰᔨᓚᐅᕐᒪᑕ ᑖᒃᑯᐊ  

ᒐᕙᒪᑐᖃᒃᑯᑦ. 
 
ᑕᐃᒪᓕ ᒫᓐᓇ ᐊᐱᖅᑯᑎᒋᓕᖅᐸᕋ ᑖᒃᑯᐊ ᒐᕙᒪᒃᑯᑦ 
ᖃᓄᖅᑑᒃᑲᓐᓂᕈᒪᓇᓱᖕᓂᐊᖅᐸᑦ ᑕᒪᑐᒥᖓ 
ᐃᑲᔪᖅᑐᕐᓗᒋᑦ ᑖᒃᑯᐊ ᓄᓇᕗᑦᒥᐅᑕᐃᑦ ᒪᒃᑯᒃᑐᑦ, 
ᐃᓛᒃ ᒪᒃᑯᒍᓐᓃᖅᑐᑦ, ᐃᓐᓇᖑᖅᓯᒪᓕᖅᑐᑦ 
ᑕᒪᑐᒥᖓ ᖁᓄᔪᕐᓂᐊᖅᑕᐅᓚᐅᖅᓯᒪᓂᕐᒥᓂᒃ 
ᐃᑲᔪᖅᑕᐅᔪᒪᖕᒪᑕ ᖃᓄᐃᓕᒃᑲᓐᓂᕐᓂᐊᓕᖅᐸᑦ. 
ᑕᐃᒪ ᑖᒃᑯᐊ ᒐᕙᒪᑐᖃᒃᑯᑦ ᐃᑲᔪᖅᑐᑦᑎᐊᖅᐸᑕ 
ᑖᒃᑯᓂᖓ ᖁᓄᔪᕐᓂᐊᖅᑕᐅᓚᐅᖅᓯᒪᔪᓂᒃ ᒫᓐᓇ 
ᖃᓄᖅᑑᕈᑎᒃᓴᒃᑲᓐᓂᕐᒥᒃ ᓴᖅᑭᑎᑦᑎᓂᐊᖂᔨᕚᑦ 
ᒐᕙᒪᒋᔭᕗᑦ ᒫᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑕᐃᒃᑯᐊ ᒐᕙᒪᑐᖃᒃᑯᑦ federal government 
ᑕᐃᒪ ᑲᒪᓱᕐᒪᑕ ᑖᒃᑯᐊ ᓄᓇᓕᐅᑉ ᑲᓇᑕᖑᖏᑦᑐᓂᒃ 
ᖃᓄᖅ, ᓱᓇᒥᐊᕐᒥᒃ ᐃᖅᑲᖅᑐᐃᓂᕐᒥᒃ 
ᑭᐳᒃᑎᕆᓂᕐᒥᒃ ᓱᓇᒥᐊᕐᒥᒃ ᑲᒪᓱᕐᒪᑕ ᑖᒃᑯᐊ 
ᓄᓇᓕᐅᑉ ᐊᓯᐊᓂᒃ. 
 
ᐅᕙᒍᓪᓕ ᑕᒫᓂ ᓄᓇᕗᒻᒥ ᑲᒪᓱᕋᑉᑕ, ᑕᐃᓐᓇ 
ᓯᕗᓕᖅᑎᐅᓚᐅᖅᓯᒪᔪᖅ ᑎᑎᕋᓚᐅᖅᓯᒪᖕᒪᑦ 
ᑲᓇᑕᐅᑉ ᐊᖓᔪᖅᑰᕐᕗᐊᖓᓄᑦ ᑖᓐᓇ ᓱᓇᐃᓐᓇ, 
ᐅᐃᕖᑦ ᓄᓇᖓᓂᑦ. 
 
ᑖᓐᓇ ᓯᕗᓕᖅᑎᐅᓚᐅᖅᑐᖅ ᐃᑲᔪᖅᑐᖅᖢᓂ ᑖᓐᓇ  
ᑲᓇᑕᒧᑦ ᖃᐃᖁᔭᐅᓗᓂ ᑕᐃᑲᖓᑦ ᐅᐃᕖᒃᑯᑦ 
ᓄᓇᖓᓐᓂᒃ ᐊᓂᑕᐅᓗᓂ ᐃᖅᑲᖅᑐᖅᑕᐅᓂᐊᕐᒪᑦ. 
ᑐᓴᒃᑲᓐᓂᖏᑕᐃᓐᓇᖅᓯᒪᔪᒍᑦ ᑕᐃᓐᓇ 
ᑎᑎᕋᖅᑕᐅᓚᐅᕐᒪᑦ ᒫᓐᓇᓕ ᑕᐃᒃᑯᐊ ᒐᕙᒪᑐᖃᒃᑯᑦ 
ᓴᒃᑯᒻᒪᒍ ᑎᑎᕋᖅᑑᓪᓗᐊᕋᓗᐊᖅᑐᒍᑦ ᐊ, 
ᐊᐱᕆᓗᒋᑦ ᓲᖅ ᓴᒃᑯᖕᒪᖔᑎᒍᑦ. 
 
ᑭᓯᐊᓂ ᐃᑲᔪᖅᑐᐃᔪᒍᑦ ᑖᒃᑯᐊ ᐃ, 
ᒪᒥᕚᓪᓕᕐᓂᐊᕐᒪᑕ ᓄᓇᕗᓐᒥᒃ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2209 

ᐱᑦᓯᐊᑕᐅᖏᓚᐅᖅᑐᑦ ᑖᓐᓇ ᑕᕝᕗᖓ ᑲᓇᑕᒧᑦ 
ᐅᑎᖃᒐᓗᐊᖅᑕᕗᑦᑕᐅᖅ ᑭᓯᐊᓂᑦᑕᐅᖅ 
ᐱᔪᓐᓇᖃᖏᓐᓇᑉᑕ. ᒫᓐᓇ ᑎᐊᓐᓇᐃᑦᑐᖅ, 
ᐄᑯᓘᒐᓗᐊᖅ ᑕᐃᒃᑯᐊ ᑲᓇᑕᒃᑯᑦ, ᖃᓄᖅ 
ᓄᖅᑲᒥᐊᕐᒪᑕ. ᐱᔾᔪᑕᐅ … ᐅᐊᑦᓯᐊᖅ ᐅᖃᓚᐅᕋᕕᑦ 
ᐅᖃᓕᒫᓚᐅᖅᖢᖓᑦᑕᐅᖅ ᑖᓐᓇᒎᖅ ᐱᔾᔪᑕᐅᔪᖅ 
ᑕᐃᓐᓇ ᐅᐃᕖᒃᑯᑦ ᓄᓇᖓᓐᓂᒃ 
ᐊᓂᑎᑕᐅᓚᖕᖏᖂᕐᒪᑦ. 
ᓱᓪᕖᑦᑑᔭᓕᖅᑐᒍᑦ ᓄᓇᕗᒻᒥᐅᑦ 
ᐃᑲᔪᖅᑐᕋᓗᐊᖅᖢᒋᑦ ᒪᒥᖁᖢᒋᑦ. 
ᑖᓐᓇ ᑕᒪᐅᖓᒥᐊᖅ ᓄᖅᑲᖅᑑᔭᕐᒪᑦ. ᒪᓈ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖁᔭᓐᓇᒦᒃᓗ 
ᓯᕗᓕᖅᑎᕗᑦ ᐃᒃᐱᒍᓱᑦᑎᐊᕐᒥᖕᒪᑦ ᓇᓗᓇᖏᓚᖅ 
ᐅᕙᒍᑦ ᑕᒪᑦᑕ ᓄᓇᕗᒻᒥᐅᑕᐅᔪᑎᒍᑦ. ᑕᐃᒪᓐᓇ 
ᐃᒃᐱᒍᓲᑎᖃᕋᑦᑕ ᓲᕐᓗ ᓴᐱᓕᕆᐊᖃᖏᒃᑲᓗᐊᕐᒪᑕ 
ᓲᕐᓗ ᑕᒪᓐᓇ ᐱᒻᒪᕆᐅᑎᓪᓗᒍ ᐊᒻᒪᓗ 
ᒫᓐᓇᓵᖑᓚᐅᖅᓯᒪᔪᖅ ᑕᐃᔅᓱᒪᓂ. 
 
ᐃᓛᒃ ᒫᓐᓇᓵᖑᖏᑦᑑᒐᓗᐊᖅ ᑭᓯᐊᓂ ᒐᕙᒪᑐᖃᒃᑯᑦ 
ᒪᒥᐊᓯᒪᖕᒪᑕ ᒪᑯᓄᖓ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ ᐱᔾᔪᑎᒋᓪᓗᒍ. 
ᑕᒪᓐᓇ ᑖᔅᓱᒧᖓ ᐊᑑᑎᖃᓪᓚᕆᖅᑰᕐᒪᑦ 
reconciliation-ᖑᓂᕋᖅᑕᐅᔪᖅ ᑕᒪᓐᓇ, ᑖᓐᓇ 
ᐱᔾᔪᑎᒋᓪᓗᒍ. ᑕᐃᒪ ᐅᖃᓵᖅᑰᖅᑐᒍᓗᐊᖅ  
ᑎᑎᕋᑐᐃᓐᓇᕆᐊᖃᕐᒪᑕᒎᖅ. 
 
ᐊᐱᕆᒃᑲᓐᓂᑐᐃᓐᓇᖅᐸᕋ ᑭᖑᓪᓕᖅᐹᒥᒃ 
ᑎᑎᕋᕐᓂᐊᖅᐱᓯ? ᑕᒪᓐᓇ ᓄᓇᕗᒻᒥᐅᑕᐃᑦ 
ᑭᒡᒐᖅᑐᕐᓗᒋᑦ ᑕᒪᒃᑯᐊ ᐊᒃᑐᖅᑕᐅᓗᐊᖅᓯᒪᔪᕕᓃᑦ 
ᐱᔾᔪᑎᒋᓪᓗᒋᑦ, ᑭᒡᒐᖅᑐᕐᓗᒋᑦ ᓄᓇᕗᒻᒥᐅᑕᐃᑦ, 
ᑎᑎᕋᒃᑲᓐᓂᕈᓐᓇᖅᐱᓯ ᑕᒪᓐᓇ 
ᓈᒻᒪᒋᔭᐅᖏᓐᓂᖓᓂᒃ ᓄᓇᕗᒻᒥᐅᓂᒃ 
ᐃᒃᐱᒋᔭᐅᕐᔪᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐃ, 
ᐅᖃᖅᑑᓪᓗᐊᖅᑐᖓ ᑎᑎᕋᖅᑑᓪᓗᐊᖅᑐᖓ ᐊᒻᒪ 
ᑎᑎᕋᕐᓂᐊᖅᐳᖓ ᑖᓐᓇ ᐃᒃᐱᒋᔭᐅᖕᒪᑦ 
ᓄᓇᕗᒻᒥᐅᓄᑦ ᐊᒻᒪ ᑭᐅᔭᐅᖏᑕᐃᓐᓇᖅᓯᒪᖕᒪᑦ 
ᑕᐃᖕᓇ premier-ᓚᐅᖅᑐᖅ ᑎᑎᕋᖅᑎᓪᓗᒍ 
ᑲᓇᑕᒃᑯᓐᓄᑦ. ᑎᑎᕋᒃᑲᓐᓂᕐᓂᐊᖅᐳᖓ ᑖᓐᓇ 
ᑭᐅᔭᐅᒍᐊᕐᓗᖓ. ᑖᓐᓇ ᓈᒻᒪᒋᔭᐅᖏᒻᒪᑦ. ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᐅᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 
ᐊᐱᖅᑯᑦ 345 - 5(2): ᐃᒡᓗᑭᒃᓴᕐᓂᖅ 

ᐸᓐᓂᖅᑑᒥ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᖃᐅᔨᒪᓪᓗᓂᓗ ᒥᓂᔅᑕ 
ᐸᓐᓂᖅᑑᒥ ᐊᐱᕆᖃᑦᑕᖅᓯᒪᔪᖓ 
 
ᑕᐃᒪ ᐸᓐᓂᖅᑑᒥᑦᑕᐅᖅ ᑕᐃᒫᔅᓴᐃᓐᓇᖅ 
ᐃᒡᓗᑭᔅᓱᕐᓂᐅᖃᑦᑕᕐᖓᑦ. ᐊᒻᒪᓗ 2019-2020 
ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ 
ᑐᔅᓯᕋᐅᑎᓕᐊᕆᓯᒪᔭᖓ ᐸᕐᓈᕆᔭᐅᓯᒪᔪᖅ  
ᐃᓪᓗᓕᐅᖅᑕᐅᒐᔭᖅᑐᑎᒃ ᒐᕙᒪᒃᑯᓐᓄᑦ ᑭᓯᐊᓂ 
ᐃᓪᓗᔅᓴᑦ. ᑖᒃᑯᐊᓗ ᖃᐅᔨᒪᑦᑎᐊᖅᑐᑎᒍᑦ ᒐᕙᒪᒃᑯᑦ 
ᐃᓪᓗᖁᑎᒋᔭᐅᔪᑦ ᐃᓐᓄᖃᖏᐅᔭᓲᖑᓂᖏᑦ. 
 
ᑖᓐᓇ ᐸᕐᓈᕆᔭᐅᓯᒪᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐅᕙᓂ ᐅᖃᑦᑎᐊᒻᒪᕆᓪᓗᒍ ᖃᓪᓗᓈᑎᑐᑦ 
(ᑐᓵᔨᑎᒍᑦ) ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ 
ᐸᕐᓇᐅᑎᒋᔭᖏᑦ ᐅᖃᓕᒫᕐᓗᖓ, ᓴᓇᒌᖅᓯᒪᔪᑦ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓛᕆᓯᒪᓪᓗᑎᒃ ᑎᓴᒪᓂᒃ ᐃᖅᑲᓇᐃᔭᖅᑎᓄᑦ 
ᑐᕌᖓᔪᓂᑦ ᐃᓪᓗᓂᒃ ᐃᓪᓗᓕᕆᔨᒃᑯᓐᓄᑦ ᐊᕐᕌᒍᑦ 
ᒪᕐᕉᒃ ᐊᓂᒍᓕᖅᑎᓪᓗᒋᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᓪᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᖃᐃ ᐃᓱᒪᔅᓴᖅᓯᐅᖅ…ᐃᓛᒃ 
ᐸᕐᓈᕆᔭᖃᕈᓐᓇᖅᐸ ᑖᒃᑯᐊ ᒐᕙᒪᒃᑯᓐᓄᑦ 
ᐃᓪᓗᖁᑏᑦ ᓄᓇᓕᒻᒧᑦ 
ᐃᓪᓗᖁᑎᑖᖑᔪᓐᓇᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐱᕇᓴᖓᓂᒃ, 
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ:  ᖁᔭᓐᓇᒦᒃ, ᐅᖃᖅᑏ, 
ᑖᓐᓇ ᒪᓕᒐᓕᐅᖅᑎᐅᖃᑎᑦᑕ ᐅᖃᐅᓯᕆᔭᖓ 
ᐅᖃᐅᓯᕆᓕᖅᑭᒃᑖᖅᓯᒪᓕᖅᑕᕋᓗᐊᕋ 
ᐃᖅᑲᓇᐃᔭᖅᑎᑦᑎᓐᓄᑦ ᑕᐃᒪᓐᓇᐃᓕᐅᓚᐅᕈᑦᑕ 
ᐃᒡᓗᑭᒃᓴᐃᓪᓕᐅᖅᑐᒻᒪᕆᐊᓘᒐᑦᑕ ᓄᓇᕗᓕᒫᒥ, 
ᑕᐃᒪᐃᓕᐅᕐᓂᕈᑦᑕ ᑐᓂᓯᓚᐅᕐᓂᕈᑦᑕ 
ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐅᓚᐅᖅᑑᒐᓗᐊᒥᒃ 
ᓱᒐᒥᓕᑭᐊᖅ ᓱᓇᒧᑦ ᐱᔾᔪᑎᖃᖅᐱᑕ ᑕᐃᒃᑯᐊ 
ᐃᓄᖃᖏᔅᓲᔭᖅᑐᐊᓗᐃᑦ 
ᐃᒡᓗᑭᒃᓴᐃᓪᓕᐅᓂᐊᓗᑦᑎᓐᓄᑦ ᑐᓂᔪᓐᓇᖏᑉᐱᑎᒍ 
social housing-ᒧᑦ ᑕᒪᓐᓇ 
ᐅᖃᐅᓯᕆᓕᖅᑕᕋᓗᐊᕗᑦ ᖃᖓ ᐱᒋᐊᓛᕐᒪᖔᖅ 
ᖃᐅᔨᒪᖏᑐᐃᓐᓇᖅᑐᖓ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑕ 
ᑕᐃᒫᒃ ᑭᐅᔪᓐᓇᕐᖓᑦ ᓂᕆᐅᓐᓂᐊᕆᕗᒍᑦ  
ᖃᓄᐃᑉᐸᓪᓕᐊᓂᖓᓂᑦ, ᐸᕐᓈᕆᔭᖓᓂᒃ.  
 
(ᑐᓵᔨᒃᑰᓕᖅᑐᖅ) ᑐᑭᓯᑦᑎᐊᖅᑐᖓ 
ᐃᓕᓴᖅᓯᓪᓗᖓᓗ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᑐᕌᒐᖃᕆᐊᖃᕐᖓᑕᐃᓛᒃ ᐱᒋᐊᖃᓕᕋᐃᑉᐸᑕ 
ᐊᑐᐃᓐᓇᕆᖃᑦᑕᓂᕐᒥᒃ ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ 
ᐊᖏᕐᕋᔅᓴᓂᑦ ᐊᒻᒪᑦᑕᐅᖅ ᐃᓕᑕᖅᓯᒋᓪᓗᖓ 
ᓄᓇᓕᓕᒫᑦᑎᐊ ᓄᓇᕗᒥ ᐊᒥᒐᖅᓯᖕᒪᑕ 
ᐊᖏᕐᕋᔅᓴᓂ ᐃᓪᓗᓂ.  
 
ᐅᑭᐊᒃᓵᖑᓚᐅᖅᑐᖅ ᐃᓪᓗᓕᕆᔨᕐᔪᐊᒃᑯᑦ  

ᓄᑖᕈᕆᐊᖅᓯᒪᔭᖏᑦ ᐱᑖᖑᔭᕆᐊᓕᓐᓂ 
ᒪᓕᒐᓕᐅᕐᕕᖕᒧᑦ ᓴᖅᑭᖅᑕᐅᔪᒻᒪᑕ ᒥᓂᔅᑕ 
ᓇᓗᓇᐃᖅᓯᒍᓐᓇᓕᖅᑲ ᖃᖓ ᐸᓐᓂᖅᑑᖅ 
ᐸᐅᓐᖓᕆᐊᖅᑕᐅᓛᕐᒪᖔᖅ ᑎᑎᕋᖅᑕᐅᓯᒪᔪᓂ 
ᓯᕗᓪᓕᐅᖁᔭᐅᓯᒪᔪᓄᑦ ᐊᒻᒪᓗ ᐱᓕᕐᓗᑎᒃ ᓄᑖᓂᑦ 
ᐃᓪᓗᓕᕆᔨᒃᑯᓐᓄᑦ ᑐᕌᖓᔪᓂᒃ ᐃᓪᓗᔅᓴᓂᒃ. 
ᖁᔭᓐᓇᒦᒃ, ᐅᖃᖅᑎ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ:  ᖁᔭᓐᓇᒦᒃ, 
ᐅᖃᖅᑏ, ᐅᖃᖅᑏ, ᑕᐃᒃᑯᐊ ᐃᒡᓗᓄᑦ ᐆᒃᑐᖅᑐᓄᑦ 
ᐅᑯᐊ ᐅᓄᖅᑑᑎᒋᓕᖅᐳᑦ ᐅᕙᓂ ᓄᓇᓕᖕᓂ ᐅᑯᐊ 
ᓄᓇᓕᖕᓂ ᐅᕙᓂ ᐃᒪᐃᓐᓇᐃᑦᑐᑦ 
ᐆᒃᑐᖅᓯᒪᓕᖅᐳᑦ. ᑕᐃᒃᑯᐊ ᐊᒥᓲᓛᓂᒃ 
ᐃᒡᓗᑭᒃᓴᐃᓪᓕᐅᓛᑦ ᐅᒃᑐᖅᑐᑦ ᓈᓴᖅᓱᑎᒍᑦ 
ᐃᒡᓗᑖᖅᑎᑕᐅᖃᑦᑕᕐᒪᑕ ᑕᒪᒃᑯᓄᖓ 
ᐃᓄᑐᐃᓐᓇᕐᓄᑦ ᑐᕌᖅᑐᓂᒃ. ᐸᖕᓂᖅᑑᖅ ᐊᒥᓲᓛᓂᒃ 
ᐃᒡᓗᑭᒃᓴᓕᕐᓂᖅᐸᑦ ᑕᐃᒪ ᐆᒃᑐᖅᓯᒪᔪᓄᑦ 
ᐃᒡᓗᓕᕆᔨᒃᑯᓐᓄᑦ ᐆᒃᑐᖅᑐᕕᓃᑦ ᐊᒥᓲᓂᖅᓴᐅᒃᐸᑕ 
ᑕᐃᑲᓂ ᐅᕙᓂᓘᓐᓃᑦ. ᓄᓇᓖᑦ ᐊᓯᐊᓂ 
ᐊᒥᓲᓂᖅᓴᐅᓕᖅᐸᑕ ᑕᐃᒪ ᐃᒡᓗᑭᒃᓴᐃᓪᓕᐅᖅᑐᑦ 
ᑕᒡᕗᖓ ᑕᐃᒪ ᓄᓇᓕᖕᓄᑦ  
ᑐᕌᖅᑎᑦᑎᓯᓕᕋᔭᖅᑐᒍᑦ ᐃᒡᓗᒃᓴᖏᓐᓂᒃ. ᖁᔭᓐᓇᒦᒃ 
ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᓄᓇᕗᒥ ᐃᓪᓗᓕᕆᔨᒃᑯᑦ 
ᐱᑕᖃᕆᐊᖃᓕᕋᐃᒻᒪᓂᓛᒃ ᐃᓕᐅᖃᐃᓂᖓ 
ᐃᓕᐅᖃᐃᓂᕆᕙᑦᑕᖓ ᐊᖏᕐᕋᔅᓴᓂᑦ ᑕᒪᒃᑯᓂᖓ 
ᑲᒪᖃᑦᑕᕐᖓᑕᐃᓛᒃ ᒪᓕᖃᑦᑕᕐᖓᑕ ᖃᑦᑎᑦ 
ᐅᑕᖅᑭᒻᒪᖔᑕ ᐊᖏᕐᕋᔅᓴᒧᑦ ᑐᔅᓯᕋᖅᓯᒪᔪᑦ ᑖᒃᑯᐊ 
ᒪᓕᒐᓕᐅᕐᕕᖕᒥ ᓴᖅᑭᖅᑕᐅᔪᔪᑦ ᓇᓗᓇᐃᖅᓯᔪᒻᒪᑕ 
ᐅᑭᐅᔅᓵᕐᖏᓛᒃ 109 ᐅᑕᖅᑭᒻᒪᑕ ᐊᖏᕐᕋᔅᓴᒥ  

ᐸᓐᓂᖅᑑᒥ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖃ ᖃᓄᖅ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᓰᕙᒻᒪᖔᑕ ᓄᓇᓕᓐᓂ 
ᐃᓪᓗᓕᕆᔨᒃᑰᔪᓂᑦ ᖃᐅᔨᒪᑦᑎᐊᑎᑦᑎᒐᓱᐊᖅᑐᑎᒃ 
ᑕᒪᒃᑯᐊ ᐅᑕᖅᑭᔪᖁᑎᖏᑦ ᓱᓕᒐᓗᐊᕐᒪᖔᑕ 
ᐅᓪᓗᒥᒨᖓᑦᑎᐊᕋᓗᐊᕐᒪᖔᑕᓗ. (ᑐᓵᔨᒃᑰᖏᑦᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᖃᓄᖅ 
ᐃᓕᐅᖃᐃᕙᒻᒪᖔᑕᐃᓛᒃ ᐊᖏᕐᕋᔅᓴᓂᒃ 
ᐃᓪᓗᓕᕆᔨᒃᑯᓐᓄᑦ ᓄᓇᓕᓐᓄᑦ 
ᐅᓪᓗᒥᒨᖓᑦᑎᐊᖅᑐᑦ ᐊᖑᒻᒪᑎᓯᒪᑦᑎᐊᖅᑐᖅ 
ᒪᓕᑦᑎᐊᕋᓱᑉᐸᑦᑕᕗᓪᓗ ᐊᔪᕐᓇᖏᒐᐃᒻᒪᑦ 
ᐊᑐᐊᒐᐃᑦ ᒪᓕᑦᑐᒌᑦ, ᐋᖅᑭᑦᑕᐅᓯᒪᔪᑦ ᑐᓂᔭᐅᓯᒪᔪᑦ 
ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 346 - 5(2): ᑎᑎᕋᕐᕕᒻᒥᒃ 

ᒪᑐᑎᑦᑎᓂᕐᒧᑦ ᐊᑐᐊᒐᖅ (ᒥᑭᓐᖑᐊᖅ) 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᑖᓐᓇ 
ᓯᕗᓪᓕᖅᐹᑦᑎᐊᖑᖅᑰᖅᑐᖅ ᐊᐱᖅᑯᑦ ᑖᓐᓇ ᒥᓂᔅᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑎᒍᓯᓚᐅᖅᑎᓪᓗᒍ. 
 
ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᑖᓐᓇ 
ᐊᑕᐅᓯᐊᕐᓇᒍ ᓂᓪᓕᐅᑎᒋᖃᑦᑕᖅᓯᒪᓕᖅᑕᕋ 
ᐊᔾᔨᒌᖏᖢᑎᒃ ᐱᓕᕆᐊᕆᔭᐅᖃᑦᑕᕐᒪᑕ 
ᐃᓕᓐᓂᐊᕐᕖᑦ ᑎᑎᕋᕐᕖᓪᓗ ᒪᑐᔭᐅᓂᐊᖅᑎᓪᓗᒋᑦ 
ᓯᓚ ᐱᔾᔪᑎᒋᓪᓗᒍ ᐃᓚᓕᐅᖢᒍ ᖃᒪᓂᑦᑐᐊᕐᒥ. 
 
ᑖᓐᓇ ᒥᓂᔅᑕ ᖃᐅᔨᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑎᑎᖃᖁᑎᖏᑦ ᐱᓕᕆᕝᕕᒃᑖᓵᖓᓄᑦ 
ᐅᑎᖅᑎᑕᐅᓂᐊᖅᑐᑦ ᑮᓇᐅᔭᓕᕆᔨᒃᑯᓐᓂᑦ ᑎᓕᐅᕈᑦ 
ᓈᓴᐅᑎᓕᒃ 1,011 ᐱᔾᔪᑎᓕᒃ ᓯᓚᕐᓗᒃᑎᓪᓗᒍ 
ᒐᕙᒪᒃᑯᓪᓗ ᑎᑎᕋᕐᕕᖏᑦ ᒪᑐᖃᑦᑕᕐᓂᖏᑦ. 
ᑕᐃᒪᒃᑲᓗᐊᖅᑎᓪᓗᒍ ᑖᓐᓇ ᑎᓕᐅᕈᑦ  

ᓄᑖᖑᕆᐊᖅᑕᐅᓯᒪᒍᓐᓃᖅᑐᖅ ᐊᕐᕌᒍᑦ ᖁᓕᑦ 
ᓇᑉᐸᓪᓗᐊᖓᓐᓂ. 
 
ᓯᕗᓪᓕᖅᐹᖅ ᐅᓇ ᒥᓂᔅᑕᕆᔭᕋ ᓄᑖᕐᒧᑦ, ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᑖᓐᓇ ᑎᓕᐅᕈᑦ 
ᕿᒥᕐᕈᓇᒃᑕᐅᖁᓪᓗᒍ ᓯᕗᓪᓕᐅᔾᔭᐅᓯᒪᓗᒍᓗ 
ᑕᒪᑐᒪᓂ ᐊᕐᕌᒍᒥ ᓯᕗᓪᓕᖅᐹᒥᒃ 
ᐱᓕᕆᕝᕕᖑᓵᓚᐅᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ ᒥᓂᔅᑑᕝᕕᒋᖏᑕᒻᓄᑦ ᓱᓕ 
ᐊᐱᕆᔭᐅᒐᒪ.  
 
>>ᐃᓪᓚᖅᑐᑦ 
 
34 ᐅᑉᓗᑦ ᐱᐊᓂᒃᐸᑕ 
ᒥᓂᔅᑕᖑᕐᓂᐊᖅᑐᖓᐅᒐᓗᐊᖅ ᓈᓴᐃᓇᖓᓗ.  
 
ᐅᖃᖅᑎᑦᓯᔨ, ᑕᐃᑲᓂ ᐊᒻᒪ ᑕᐃᑉᓱᒪ ᐅᑉᓘᑉ 
ᑐᖔᓂ ᑕᒪᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᒃᓵᓄᑦ 
ᒪᓕᒐᐃᑦ ᐊᒥᓲᖕᒪᑕ ᕿᒥᕐᕈᕙᓪᓕᐊᕙᒌᕋᓱᒃᑕᒃᑲ 
ᑕᐃᖕᓇ ᐅᑉᓗᖅ ᕿᓚᓈᖅᑕᐅᔪᒪᖏᖢᖓ. 
ᖃᐅᔨᒪᔪᖓᓗ ᑖᒻᓇ ᐅᑉᓗᖅ ᐱᖅᓯᖃᑦᑕᖅᑐᖅ 
ᓴᓇᓐᓇᖏᓐᓂᐅᖃᑦᑕᖅᑐᖅ ᒥᒃᓵᓄᑦ ᒪᓕᒐᖅ  
ᐊᖏᔫᖕᒪᑦ ᓯᓚᓗ ᐊᓯᖑᖅᐸᓪᓕᐊᖏᓐᓇᖅᖢᓂ 
ᓄᓇᕗᑦ ᐃᓗᐊᓂ, ᑕᒪᓐᓇ ᕿᒥᕐᕈᓂᐊᕐᒥᔭᕗᑦ 
ᓇᓗᓇᖏᑦᑐᖅ ᑕᒡᕙᓂ ᐅᑭᐅᑉ ᐃᓗᐊᓂ ᑕᐃᑯᖓ 
ᐃᓕᑕᐃᓐᓇᕐᓂᕈᒪ ᑎᑭᐅᑎᓐᓂᕈᒪ, ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᑕᒪᑐᒪᓂ ᐊᕐᕌᒍᖅ ᐱᒋᐊᓕᓵᖃᐅᑎᓪᓗᒍ 
ᖃᒪᓂᑦᑐᐊᕐᒥᐅᑦ ᐅᒃᑭᐅᒃᑯᑦ  

ᐱᖅᑐᖅᓯᐅᓚᐅᖅᓯᒪᖕᒪᑕ ᐊᒻᒪᓗ ᐊᒃᓱᐊᓗᒃ 
ᓂᒃᓚᓱᒃᖢᓂ 0-ᒥ ᖃᓂᒃᓴᕐᓂᐅᓴᖏᑎᓪᓗᒍ 
ᐱᖅᓯᖅᑐᐊᓘᓪᓗᓂᓗ ᑕᐃᒪᐃᒃᑲᓗᐊᖅᑎᓪᓗᒍ 
ᐅᖃᖅᑎ, ᐊᑕᐅᓯᐅᖏᑦᑐᖅ ᑎᑎᕋᕐᕖᑦ ᓄᓇᑦᑎᓐᓂ 
ᒪᑐᖁᔭᐅᓚᐅᖅᓯᒪᔪᑦ. ᐃᓚᖏᑦ ᐃᓕᓐᓂᐊᕐᕖᑦ 
ᒪᑐᐃᖓᑎᓪᓗᒋᑦ. 
 
ᐅᖃᖅᑏ, ᑕᐃᒪᓐᓇ ᐊᔾᔨᒌᖏᑦᑑᑎᑦᑎᖃᑦᑕᖅᑎᓪᓗᒍ 
ᐃᖢᕐᕆᔮᕐᓇᖏᑦᑐᕐᔪᐊᒻᒪᕆᐊᓗᒃ ᓄᓇᓕᖕᒥᐅᓄᑦ 
ᐃᖃᓗᐃᑦ ᓯᓚᑖᓃᑦᑐᓄᑦ. ᑖᓐᓇ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ 
ᑐᑭᒧᐊᑦᑎᐊᕐᓂᖅᓴᐅᓕᕈᓐᓇᖁᓪᓗᒋᑦ ᑕᒪᒃᑯᐊ 
ᒐᕙᒪᒃᑯᑦ ᐊᔾᔨᒌᖏᑦᑐᓄᑦ ᐱᓕᕆᔪᑦ ᑕᒪᓐᓇ 
ᐊᑐᐊᒐᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᑕᐃᒻᓇᓗ ᒪᓕᒐᖅ ᐅᖃᐅᓯᕆᔭᖓ 
ᕿᒥᕐᕈᓯᒪᖏᖢᒍ ᑕᐃᑯᖓ ᐃᖏᑕᐃᒻᓇᕐᓂᕈᒪ 
ᑕᒪᒃᑯᐊ ᐱᖁᔭᐃᑦ ᕿᒥᕐᕈᓚᐅᕐᓗᑎᒍᑦ ᓇᐅᒃᑯᓪᓗ 
ᓴᓐᖏᒃᑎᒋᐊᕆᐊᖃᕐᒪᖔᑕ 
ᐋᖅᑭᒋᐊᕐᕕᒃᓴᖃᕆᐊᖃᕐᒪᖔᑕᓗ ᕿᒥᕐᕈᓂᐊᖅᐸᕗᑦ 
ᐅᖃᖃᑎᒋᓗᑎᒍᑦ ᑕᐃᒃᑯᐊ ᑕᒪᑐᒥᖓ ᒪᓕᒐᕐᒥᒃ 
ᐱᓐᖑᖅᑎᑦᑎᓲᑦ ᓄᓇᓕᖕᒥ ᒪᑐᓯᒪᔭᕆᐊᖃᕐᓃᑦ 
ᒥᒃᓵᓄᑦ. ᐅᖃᖅᑎᑦᓯᔩ ᑕᐃᒻᓇ ᐅᑉᓗᖅ ᑎᑭᑉᐸᑦ 
ᕿᒥᕐᕈᕕᒃᓴᕗᑦ ᑕᒪᑐᒥᖓ ᑕᒪᒃᑯᐊ ᓇᓗᓇᖏᑦᑐᖅ 
ᐅᖃᐅᓯᕆᔪᒫᖅᑕᕗᑦ ᑐᑭᓯᕙᕋᓗ ᖃᓄᖅ 
ᐱᖅᓯᖃᑦᑕᖅᑎᒋᖕᒪᖔᖅ ᖃᒪᓂᑦᑐᐊᖅ 
ᑲᖏᖅᖠᓂᕐᒥᐅᑕᐅᒐᒪ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ 
ᓇᑭᓐᖔᖅᑑᖕᒪᖔᕐᒪ ᖃᐅᔨᒪᔪᐃᓐᓇᐅᖂᕋᔅᓯ  
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐅᖃᖅᑎ ᓇᓗᓇᐃᖅᓯᕙᕋ ᐊᒻᒪᓗ ᐅᖃᖅᑎᐅᑉ 
ᓄᓇᖁᑎᒥᖕᓂᒃ ᖃᐅᔨᒪᔪᐃᓐᓇᐅᑦᑎᐊᕐᒪᑕ  

ᓄᓇᒐᑦᑕᐅᖅ ᖃᐅᔨᒪᖕᒥᒐᒃᑯ.  
 
ᐅᖃᖅᑏ, ᑐᑭᖃᔮ ᐃᓱᒪᓕᐅᕈᔾᔭᐅᖃᑦᑕᖅᐸᑕ 
ᑎᑎᕋᕐᕖᑦ ᒪᑐᖁᔭᐅᓗᑎᒃ ᖃᒪᓂᑦᑐᐊᕐᒥ 
ᐅᕝᕙᓘᓐᓃᑦ ᓴᓂᑭᓗᐊᕐᒥ ᐊᐅᓱᐃᑦᑐᒥᓪᓘᓐᓃᑦ 
ᖁᕐᓗᖅᑐᒥᓘᓐᓃᑦ ᐊᒻᒪ ᐃᓱᒪᓕᐅᖅᑎᐅᓗᑎᒃ 
ᐃᖃᓗᖕᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕈᓗᐃᑦ. 
ᑖᒃᑯᐊ ᒐᕙᒪᒃᑯᓐᓄᑦ ᐅᖄᓚᒍᓐᓇᕐᒪᑕ ᐊᒻᒪᓗ 
ᑕᐃᒪᓐᓇ ᐃᓱᒪᓕᐅᕈᑎᖃᖃᑦᑕᕐᓃᑦ ᐅᕙᓂ 
ᒐᕙᒪᖃᕐᕕᖕᒥ ᑐᑦᑕᕐᕕᖃᓗᐊᕐᒪᑕ.  
 
>>ᐸᑦᑕᑐᖅᑐᑦ 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 
ᐃᓱᒪᓕᐅᖅᑎᐅᕙᒃᑐᑦ ᒪᑐᓯᓂᐊᕐᓂᖅ ᑖᔅᓱᒥᖓ 
ᐊᑐᐊᒐᕐᒥᒃ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᖕᓄᖔᖅ 
ᐃᖅᑲᓇᐃᔭᖅᑎᓄᓪᓗ ᑎᒍᒥᐊᖅᑕᐅᓕᕈᓐᓇᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ, ᒥᓂᔅᑐ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ:  ᐄ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 347 - 5(2): ᓄᖅᑲᖅᑎᑦᑎᒐᓱᐊᕐᓂᖅ 

ᐃᒥᐊᓗᓐᓂᒃ ᓯᐴᖅᑐᕐᓗᒐᕐᓂᓪᓗ 
ᓂᐅᕐᕈᑎᖃᖃᑦᑕᖅᑐᓂᒃ  (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. ᓇᓪᓕᐅᓐᓂᖅᓯᐅᕐᒪᑦ 
ᓇᑦᑎᓕᖕᒥᐅᑕᐅᖃᑎᒐ. 
 
(ᑐᓵᔨᑎᒍᑦ) ᐅᖃᖅᑎ, ᐅᑯᐊ ᐊᐱᖅᑯᑎᒃᑲ 
ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᖅᑯᑎᒋᓂᐊᖅᑕᒃᑲ. 
 
ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ  

ᓇᓗᓇᐃᖅᓯᖃᐅᒐᒪ ᑰᒑᕐᔪᖕᒥᐅᑦ 
ᐃᓱᒪᓕᐅᖅᓯᒪᓕᖅᑐᑦ ᐃᒥᐊᓗᖃᕈᒪᖏᖢᑎᒃ 
ᓄᓇᒥᖕᓂ.  
 
ᐃᓚᖓᑦ ᑖᓐᓇ ᓴᓇᕐᕈᑎᒋᔭᐅᔪᓐᓇᖅᑐᖅ 
ᒪᓕᒐᓕᐅᕐᕕᖕᒧᑦ ᐅᖃᖅᓯᒪᕗᖅ, ᒐᕙᒪᒃᑯᑦ ᒪᑯᓂᖓ 
ᓂᐅᕐᕈᑎᖃᖅᐸᒃᑐᓂᒃ ᐃᒥᐊᓗᖕᓂᒃ ᐊᒻᒪ 
ᓱᕐᕋᖕᓇᖅᑐᓂᒃ ᑲᒪᒋᔭᐅᖕᒪᑕ ᐱᕋᔭᒃᖢᑎᒃ 
ᑮᓇᐅᔭᓕᐅᕈᑎᑦ ᐱᖁᑎᖏᑦ 
ᐊᖅᓵᖅᑕᐅᖃᑦᑕᖁᓪᓗᒋᑦ ᐱᖁᔭᕐᔪᐊᖅᑎᒍᑦ. ᑖᓐᓇ 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᓐᓇ ᐱᕐᔪᐊᕌᓗᒃ 
ᒪᓕᒐᖅ ᐊᑐᓕᖅᑎᑕᐅᓂᐊᕐᒪᖔᖓ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃᓗ ᒥᔅᑕ ᕿᓐᖑᖅ ᑕᒪᑐᒪᓂ 
ᐊᐱᖅᑯᑎᖃᕐᒪᑦ. ᑖᒃᑯᐊ ᒪᓕᒐᓕᕆᔨᒃᑯᑦ 
ᐋᖅᑭᒃᓱᐃᓯᒪᓕᖅᑐᑦ ᐃᖅᑲᓇᐃᔮᒃᓴᑦ ᖃᓄᐃᑦᑐᓂᒃ 
ᐃᓗᓕᖃᐅᕐᓂᐊᕐᒪᖔᖅ ᐱᖃᑎᒋᓪᓗᒋᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ. ᒫᓐᓇ ᑕᐃᒃᑯᐊ 
ᐃᓐᓄᒃᑕᐅᓰᓕᖅᑕᕗᑦ ᐱᓗᐊᕐᓗᒍ ᑕᐃᓐᓇ 
ᐊᖓᔪᖅᑲᕆᔭᐅᔪᖅ ᐱᓕᕆᐊᕆᑦᓴᐅᑎᒋᓇᓱᒃᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, (ᑐᓵᔨᑎᒍᑦ)  
ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ, 
ᒫᓐᓇᕈᓘᓛᖅᑐᖅ ᓇᓗᓇᐃᖅᓯᓛᖅᑐᒃᓴᐅᖕᒪᑦ. 
 
ᒫᓐᓇ ᐊᑐᖅᑕᑦ ᒪᓕᒐᓕᕆᔨᒃᑯᑦ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 
ᐃᒪᓐᓇ “...ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᑐᑦ 
ᓴᓂᕐᕙᐃᓂᐊᖅᑎᓪᓗᒋᑦ ᑎᑎᕋᕐᕕᒃᑖᓵᖅ 
ᑮᓇᐅᔭᖃᕈᓐᓇᕐᓂᐊᕐᒪᑦ. 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑎᑎᕋᕐᕕᐊᑕ 
ᐊᑐᕈᒫᕐᓂᐊᖅᑐᖁᑎᖏᑦ ᐊᑐᕐᓂᐊᕐᒪᖔᖏᑦ 2019-
20 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᖁᔭᓐᓇᒦᒃ,  

ᐅᖃᖅᑏ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅᑐᖅ ᑖᒃᑯᐊ 
ᐃᓗᓕᑯᓘᔭᖏᓐᓂᑦ ᐱᓯᒪᖏᓐᓇᒪ ᒫᓐᓇ ᑐᑭᓯᒍᒃᑭᑦ 
ᑖᓐᓇ ᒪᓕᒐᓕᐅᖅᑎ ᖃᐅᔨᒃᑲᕐᓂᐊᖅᐸᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, (ᑐᓵᔨᑎᒍᑦ) 
ᒥᓂᔅᑕ ᓂᕆᐅᒃᐳᖓ ᑐᓴᕐᕕᒋᓛᕋᒃᑯ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᐱᓕᕆᕝᕕᐊ 
ᖃᓄᐃᓕᐅᒃᑲᓐᓂᕐᒪᖔᑦ ᑕᒪᒃᑯᐊ ᐃᒥᐊᓗᖕᓂᑦ 
ᓱᕐᕋᖕᓇᖅᑐᓂᒃᓗ ᓂᐅᕐᕈᑎᖃᖅᐸᒃᑐᑦ 
ᑲᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ, ᑖᒃᑯᐊ ᐊᖅᓵᖅᓯᖃᑦᑕᕐᓂᕐᒧᑦ 
ᑎᑎᕋᕐᕕᒋᔭᐅᔪᖅ ᐱᔾᔪᑎᒋᓪᓗᒍ 
ᐃᖅᑲᓇᐃᔭᖃᑎᖃᖅᑐᒍᑦ ᐸᓖᓯᒃᑯᓐᓂᒃ ᐊᒻᒪᓗ 
ᒪᓕᒐᓕᕆᔨᒃᑯᓐᓂᒃ ᐃᖅᑲᖅᑐᐃᕕᖕᓂᒃᓗ ᑕᒪᒃᑯᐊ 
ᑲᒪᒋᓇᓱᒃᑕᕗᑦ ᓄᓇᑦᑎᓐᓂ ᐃᒥᐊᓗᖕᓂ  
ᓱᕐᕋᖕᓇᖅᑐᓂᒃᓗ ᓂᐅᕐᕈᑎᖃᖅᑕᖅᑐᑦ ᒪᓕᒐᓂᒃ 
ᓯᖁᒥᑦᑎᓪᓗᑎᒃ.  
 
ᐱᕋᔭᖕᓂᒃᑯᑦ ᐱᓕᕆᐊᕆᔭᐅᔪᑦ 
ᐃᖅᑲᓇᐃᔭᖃᑎᒌᒃᑐᒍᑦ ᐱᓕᕆᕝᕕᐅᔪᒍᑦ ᓲᕐᓗ 
ᐃᖅᑲᖅᑐᐃᕕᒃᑎᒎᕈᑎᒃ ᐸᓯᔭᒃᓴᖑᖅᑎᑕᐅᒃᐸᑦ ᑕᐃᒪ 
ᐊᖅᓵᖅᓯᓇᔭᖅᐳᒍᑦ ᑮᓇᐃᔭᐃᑦ ᐊᑐᓚᐅᖅᑕᕗᑦ 
ᐅᑎᖅᑎᑕᐅᔪᓐᓇᕐᓂᐊᕐᒪᑕ. 
 
ᐊᖅᓵᖅᓯᔨ ᑕᐃᓐᓇ ᐃᖅᑲᓇᐃᔭᖃᑎᖃᕐᓂᐊᖅᑐᖅ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2214 

ᐱᓕᕆᕝᕕᑦᑎᓐᓂᒃ ᐊᑐᐊᒐᕐᓂᒃ ᐋᖅᑭᒃᓱᐃᓗᑎᒃ 
ᖃᓄᖅ ᑖᓐᓇ ᑎᑎᕋᕐᕕᒃ ᐊᐅᓚᓂᐊᕐᒪᖔᖓ ᐊᒻᒪᓗ 
ᖃᓄᖅ ᑲᒪᒋᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ 
ᐱᕋᔭᒃᖢᑎᒃ ᓂᐅᕐᕈᑎᖃᖅᐸᒃᑐᑦ ᐃᒥᐊᓗᖕᓂᑦ 
ᓱᕐᕋᖕᓇᖅᑐᓂᒃᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᐊᐱᖅᑯᑦ 348 - 5(2): ᐃᒥᖃᑦᑎᐊᕐᓂᖅ 

(ᐊᕐᓇᒃᑲᖅ) 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᐅᖅᓯᐊᓪᓚᒡᓚᖓᐃ. 
 
ᐃᒥᑦᑎᐊᕙᒃ. ᐊᐱᖅᑯᑎᒃᑲᐅᑯᐊ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᓂᔅᑕᖓᓐᓅᖓᔪᑦ, 
ᐊᒥᒐᖅᓯᖏᓐᓂᖅ ᐃᒥᕐᒥᒃ ᑖᔅᓱᒥᖓ ᐱᓕᒃ.  
 
ᓄᓇᓕᖕᓂ ᓇᑉᐸᐅᒃᐸᑦ, ᓇᑉᐸᒃᑲᓐᓂᓪᓗᐊᖏᑦ 
ᐃᖃᓗᖕᒥᐅᑕᐃᑦ ᐊᒻᒪᓗ ᖃᐅᔨᒪᓪᓗᑕ 
ᓄᓇᓕᐸᐅᔭᐅᑉ ᓱᓇᒃᑯᑖᖏᑦ ᐱᖁᑎᕐᔪᐊᑦ 
ᐃᓚᓕᐅᓪᓗᒋᑦ ᐃᒥᑦᑎᐊᕙᖃᕐᓂᖅ ᐊᒃᓱᐊᓗᒃ ᒫᓐᓇ 
ᐱᔭᕐᓂᖏᑦᑐᖅᓯᐅᕐᒪᑦ. 
 
ᐊᐅᔭᖅ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ 
ᐃᓕᑉᐹᓪᓕᐅᑎᒋᓚᐅᖅᑕᕗᑦ ᑕᐃᓐᓇ ᑕᓯᖅ 
ᐃᒥᖅᑕᕐᕕᒋᖃᑦᑕᖅᑕᕗᑦ ᐅᓄᖅᓯᓗᐊᕋᑦᑕ 
ᐊᖑᒻᒪᑎᒍᓐᓃᖅᑐᖅ ᑖᒃᑯᐊᓗ ᓄᓇᓕᐸᐅᔭᐃᑦ 
ᓇᓂᓯᓇᓱᒃᑐᑦ ᐊᓯᖏᓐᓂᒃ ᐃᒥᖅᑕᕐᕕᐅᔪᓐᓇᖅᑐᓂᒃ.  
 
ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ ᓄᓇᓕᐸᐅᔭᒃᑯᑦ 
ᒫᓐᓇ ᐱᓕᕆᐊᒃᓴᓂᒃ ᐋᖅᑭᒃᓱᐃᓇᓱᒃᑐᖅ ᐊᕗᖓᐅᔨ 
…ᐃᓛᒃ ᐃᓱᖃᖏᑦᑐᒥᒃ ᓴᓗᒪᔪᒥᒃ 
ᐃᒥᑦᑎᐊᕙᖃᕈᓐᓇᕐᓂᐊᕋᑦᑕ.  
 
ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑮᓇᐅᔭᖅᑎᒍᑦ 
ᐃᑲᔪᖅᑎᒋᔪᓐᓇᖅᑕᖏᓪᓗ 
ᐊᑐᐃᓐᓇᕈᖅᑎᑕᐅᓯᒪᖕᒪᑦ ᓄᓇᓕᐸᐅᔭᒃᑯᓐᓄᑦ 
ᑕᒪᓐᓇ ᐱᓪᓗᒍ ᐊᒻᒪᓗ ᓄᓇᓕᐸᐅᔭᐃᑦ 
ᐸᕐᓇᐅᓯᐊᕆᓯᒪᔭᖏᑦ ᒪᓕᒐᖅᑎᒍᑦ  

ᑐᓐᓂᖁᑎᒋᔭᕆᐊᖃᖅᑕᖏᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᒻᒪᑦ ᑕᒪᑐᒪ 
ᒥᒃᓵᓄᑦ. ᐅᖃᖅᑎᑦᓯᔩ, ᑖᒃᑯᐊ ᐊᐱᖅᑯᑎᒋᔭᖏᑦᑕ 
ᐃᓚᖓ ᑭᐅᓂᐊᖅᐸᕋ. ᑖᒃᑯᐊ ᒐᕙᒪᒃᑯᑦ ᐊᕐᕌᒍᑕᒫᑦ 
ᑮᓇᐅᔭᓂᒃᓯᓲᖑᒻᒪᑕ ᐊᕕᒃᓯᒪᕙᒌᒃᖢᑎᒃ ᐃᖃᓗᐃᑦ 
ᓄᓇᓕᐸᐅᔭᖓᓄᑦ ᑐᕌᕐᓂᐊᖅᑐᓂᒃ 
ᐊᑐᒐᒃᓴᐅᓂᐊᖅᖢᓂ. ᑕᒪᒃᑯᓄᖓ ᓄᓇᓕᐸᐅᔭᐃᑦ 
ᐊᑐᕈᒪᓂᕆᔭᖏᓐᓄᑦ ᒪᓕᖢᖓᖅᐸᑕ ᑖᒃᑯᐊ 
ᑮᓇᐅᔭᐃᑦ ᑎᑎᖅᑕᐅᓯᒪᔪᑦ ᐊᑐᕈᑎᖏᓐᓄᑦ, 
ᑕᐃᑰᓇ ᑮᓇᐅᔭᑲᒡᓚᓐᓂᒃ ᑐᓂᖃᑦᑕᖅᑕᕗᑦ 
ᐃᖃᓗᐃᑦ ᐊᐅᓪᓛᑦᓯᐊᕈᓐᓇᖁᓗᒋᑦ ᓄᓇᓕᐸᐅᔭᐃᑦ 
ᐱᓕᕆᐊᖃᖅᑎᒡᓗᒋᑦ ᐃᒪᓕᕆᓂᕐᒥᑦ ᐊᒻᒪ 
ᐱᖁᑎᕐᔪᐊᓂᒃ. ᑕᐃᑰᓇ ᑮᓇᐅᔭᓂᒃᓯᒪᖃᑦᑕᖅᑕᕗᑦ 
ᐊᖏᔪᑲᓪᓚᒻᒥᒃ. ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 
ᑕᐃᓐᓇ ᒥᓂᔅᑕ ᐃᓚᐃᓐᓇᑯᓗᐊᓂᒃ ᑭᐅᓵᕐᒪᑦ, 
ᑭᐅᖅᑲᐅᓐᖏᑦᑐᖅ ᖃᓄᖅ ᐃᑲᔪᖃᑦᑕᕐᒪᖔᖏᑦ 
ᑕᐃᒃᑯᐊ ᐊᕙᑎᓕᕆᔨᒃᑯᑦ ᐱᔾᔪᑎᒋᓪᓗᒋᑦ 
ᐃᑲᔪᖃᑦᑕᕐᓂᖏᑦ ᑮᓇᐅᔭᖅᑎᒍᑦ, ᐃᓄᒃᑎᒍᒡᓗ. 
ᖃᐅᔨᒪᓪᓗᖓᓗ ᐊᕐᕌᒍᑕᒫᑦ ᑮᓇᐅᔭᓂᑦ 
ᑐᓂᓯᖃᑦᑕᖅᑐᑦ ᐃᖃᓗᐃᑦ ᓄᓇᓕᐸᐅᔭᖓᓄᑦ, 
ᐊᒻᒪᓗ ᖃᐅᔨᒪᑦᑎᐊᖅᑐᑎᑦ ᒫᓐᓇ ᐃᒥᖅ ᐊᒃᓱᐊᓗᒃ 
ᐊᑲᐅᓐᖏᓪᓕᐅᕈᑕᐅᒻᒪᑦ ᒫᓐᓇ. 
ᐅᖓᑕᐅᔾᔨᓱᓐᖓᖅᖢᑎᒃ ᑕᒪᒃᑯᓂᖓ  
ᐱᓕᕆᐊᖃᖅᑐᑦ ᐊᒻᒪᓗ ᑐᑭᔪᒪᑦᑎᐊᖅᑐᖓ ᖃᓄᖅ 
ᐱᓕᕆᕝᕕᓯ ᐃᖅᑲᓇᐃᔭᖃᖃᑎᖃᑦᑕᕐᒪᖔᑦ 
ᓄᓇᓕᐸᐅᔭᒃᑯᓐᓂᑦ.  
 
ᒫᑦᓯᐅᓚᐅᖅᑐᒥ ᐊᕐᕌᓂ ᑲᓇᑕᐅᑉ ᒐᕙᒪᒃᑯᖏᑦᑕ 
ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᓯᑎᖏᑦ 
ᓇᓗᓇᐃᖅᑕᐅᓚᐅᖅᓯᒪᔪᑦ. ᐸᕐᓇᐅᑏᑦ 
ᐃᓗᓕᖏᑦᑎᒍᑦ ᓄᓇᕗᒻᒥᐅᑦ $566.761.-
ᒥᓕᐊᓐᑖᖅᑎᑕᐅᓂᐊᖅᑐᑦ ᖁᓕᓄᑦ ᐊᕐᕌᒍᓄᑦ, 
ᐱᒋᐊᕐᓗᒍ 2018 ᐃᓱᓕᕝᕕᖃᕐᓗᓂ 2028. 
ᑲᑎᓐᖓᔪᑦ ᐊᖏᕈᑏᑦ ᐃᓗᓕᖏᓐᓃᑦᑐᖅ 
ᓈᓴᐅᑎᓕᒃ 8 ᐊᖏᕈᑕᐅᓯᒪᔪᖅ ᑲᓇᑕᐅᑉ ᐊᒻᒪᓗ  

ᐅᑭᐅᖅᑕᖅᑐᒥᐅᑦ ᒐᕙᒪᒃᑯᖏᑦ ᐅᖃᖅᓯᒪᕗᑦ 
ᐊᑐᐃᓐᓇᕈᐃᓯᒪᓗᑎᒃ ᐃᓗᓕᖃᐅᑯᓘᔭᖅᑐᓂᑦ 
ᐱᖁᑎᕐᔪᐊᓄᑦ ᐸᕐᓇᐅᑎᓂᒃ ᓄᓇᕗᒻᒥ 
ᓴᓇᔭᐅᔪᒫᕐᓂᐊᖅᓯᒪᔪᓂᑦ ᐊᖏᖅᑕᐅᑦᓰᓗᒋᑦ 
ᑲᓇᑕᒧᑦ, ᑮᓇᐅᔭᖅᑎᒍᑦ 
ᑮᓇᐅᔭᖅᑖᖅᑎᑕᐅᔪᓐᓇᕐᓂᐊᕐᒪᑦ ᑖᒃᑯᑎᒎᓇ 
ᐊᖏᕈᑎᑎᒍᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᒡᓗᒥᒧᑦ ᑎᑭᒃᖢᒍ 
ᓄᓇᕗᑦ ᒐᕙᒪᒃᑯᑦ ᖃᔅᓯᓂᒃ ᑮᓇᐅᔭᓂᑦ 
ᑐᒃᓯᕋᖅᓯᒪᒻᒪᖔᑦ ᐃᒥᓕᕆᓂᕐᒧᑦ ᑐᕌᖓᓂᐊᖅᑐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒪᓂᐊᖅᐳᖅ 
ᐊᐱᖅᑯᑎᒋᔮ ᓇᓗᓇᐃᖅᖠᖅᑲᐅᒻᒪᑦ ᐊᐱᕆᖅᑲᐅᒻᒪᑦ 
ᓄᓇᓕᐸᐅᔭᖅ ᖃᓄᖅ ᐃᑲᔪᕐᒪᖔᑦ , ᑭᐅᖅᑲᐅᔭ. 
ᐊᑕᐅᓯᕐᒥᒃ ᑭᐅᖃᑦᑕᕋᑉᑕ ᐊᐱᖅᑯᑕᐅᔪᒥᑦ. 
 
ᒐᕙᒪᕗᑦ ᑮᓇᐅᔭᖃᖅᑎᑦᓯᔪᐃᑦ ᐊᖏᔪᑲᓪᓚᒻᒥᒃ 
ᓄᓇᓕᐸᐅᔭᓄᑦ ᓴᕝᕙᖅᓯᕙᒻᒪᑕ. ᑕᒪᒃᑯᐊ ᐃᒪᖁᓯᑎ 
ᐃᖃᓗᓐᓂ ᐱᔾᔪᑎᒋᓗᒍ, ᑖᒃᑯᐊ ᓄᓇᓕᐸᐅᔭᖅ 
ᐊᖏᓛᓪᓚᕆᒻᒥᒃ ᓄᓇᕗᒻᒥᑦ ᓄᓇᓕᒡᓂ 
ᑐᓂᔭᐅᖃᑦᑕᖅᑐᖅ. ᑖᓐᓇ ᒫᓐᓇ ᐅᓂᒃᑲᐅᓯᖓ 
ᑮᓇᐅᔭᖏᓪᓗ ᖃᐅᔨᒪᓐᖏᑕᕋ.  
 
(ᑐᓵᔨᑎᒎᓐᖏᑦᑐᖅ) ᑕᐅᓂᕆᓂᐊᖅᑕᖏᑦ ᐃᒪᐅᑉ 
ᒥᒃᓵᓄᒡᓚᕆᑯᓗᒃ ᑐᕌᖓᔪᓂᑦ ᑮᓇᐅᔭᓂᑦ 
ᑐᒃᓯᕋᐅᑎᒋᓂᐊᖅᑕᕗᑦ ᐃᓛᒃ ᑮᓇᐅᔭᐃᑦ  
ᐊᑐᕐᓂᐊᖅᑕᕗᑦ ᑖᑉᓱᒪ ᒥᒃᓵᓄᑦ ᑕᕝᕙᓐᖓᑦ 
ᑮᓇᐅᔭᓂᒃᑕᐅᓯᒪᕕᒋᔭᑉᑎᓐᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓂᑦ. 
 
ᐃᓗᓕᖏᑦ ᓱᓇᑦ ᐊᑦᑎᒋᓂᕆᔭᖓᑦ ᑮᓇᐅᔭᒧᑦ 
ᑐᕌᕐᓂᐊᕐᒪᖔᑦ ᖃᐅᔨᓚᐅᕐᓗᒍ, ᑲᑎᒪᔨᐅᖃᑎᒻᓄᑦ 
ᑕᒪᐃᓐᓄᑦ ᑐᓂᔪᓐᓇᑦᑎᐊᕐᓂᐊᖅᑕᕋ, 
ᖃᐅᔨᑦᑎᐊᓚᐅᕐᓗᒍ ᐃᒪᐃᑦ ᒥᒃᓵᓄᑦ ᑐᕌᖓᔪᓂᑦ  

ᖃᓄᖅ ᑮᓇᐅᔭᓂᑦ ᐊᑐᕐᓂᐊᕐᒪᖔᑉᑕ ᑖᑉᓱᒪᓐᖓᑦ 
ᑮᓇᐅᔭᓂᑦ ᐊᐱᖅᑯᑎᒋᔭᖓᑕ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᑯᒍ ᐅᖃᐅᓯᐅᕙᒻᒪᑦ ᐃᖃᓗᐃᑦ ᐱᓛᖑᕙᒻᒪᑦ 
ᑐᓂᔭᐅᓛᖑᕙᒻᒪᑦ. ᐃᖃᓗᒻᒥᐅᑦ 
ᖁᕕᐊᒋᔭᕆᐊᖃᖅᑕᕗᑦ ᑐᓂᔭᐅᑎᓪᓗᒍ, ᑭᓯᐊᓂ 
ᐃᖃᓗᐃᑦ ᐊᖏᓛᖑᔪᖅ, ᐊᒥᓲᓛᖑᔪᑦ 
ᐃᖃᓗᒻᒥᐅᑕᐅᔪᑦ ᓄᓇᕘᒥ. ᑖᓐᓇᓗ ᓄᓇᓕᐸᐅᔭᖅ 
ᓄᓇᓕᐸᐅᔭᑐᐊᓐᖑᒻᒪᑦ ᓄᓇᕗᒻᒥ, ᑖᓐᓇ 
ᐃᑲᔪᖃᑦᑕᖅᑕᕗᑦ, ᐄ, ᑐᓂᓯᖃᑦᑕᖅᑐᒍᑦ 
ᒐᕙᒪᑯᓐᓅᓚᒍᓐᓇᖅᑐᒍᑦ.  
 
ᑭᓯᐊᓂ ᐊᐱᖅᑯᑎᒐ ᐃᖃᓗᓐᓄᑦ, ᐃᖃᓗᐃᑦ ᒫᓐᓇ 
ᐱᕈᖅᐸᓪᓕᐊᓂᖓᓄᑦ ᐃᒪᖅ ᐊᒥᒐᖃᑦᑕᓕᕐᒪᑦ ᐊᒻᒪ 
ᐊᒃᑐᖅᓯᖃᑦᑕᕐᒪᑦ. ᑖᒃᑯᐊ ᓄᓇᓕᐸᐅᔭᒃᑯᑦ 
ᐅᖃᖃᑎᒋᑉᓗᒋᑦ ᑕᒪᓐᓇ ᐅᓗᕆᐊᓇᕐᓂᕐᒧᑦ 
ᑎᑭᑐᐃᓐᓇᕆᐊᖃᕐᒪᑦ ᐊᐅᔭᐅᓂᐊᖅᑐᒥ, ᑕᒪᓐᓇ 
ᒫᓐᓇ ᐊᐱᖅᑯᑎᒋᕙᒌᕋᓱᒃᑕᕋ ᐃᓱᒫᓗᓐᓇᕐᒪᑦ.  
 
ᐅᖃᖅᑏ, ᐃᖃᓗᒻᒥᐅᑕᐅᒐᓗᐊᖅᑐᖓ 
ᑭᒡᒐᖅᑐᐃᑉᓗᖓ, ᑭᓯᐊᓂ ᐊᑯᓂ ᐃᓚᐅᓯᒪᒐᒪ 
ᓄᓇᕘᒥ ᒥᑭᓛᖑᔪᓂᑦ, ᓲᕐᓗ ᐊᐅᔪᐃᑦᑐ, ᓄᓇᓕᒃ 
ᒥᑭᓛᖑᔪᖅ ᓄᓇᕘᒥ. ᑕᒪᒃᑯᐊ ᓄᓇᓕᓗᑦᑖᑦ 
ᑕᐃᑲᓐᖓᑦ ᓯᕐᒥᕐᒥᒃ ᑰᑦᑕᖓᓂᑦ ᐃᒥᖅᑕᖅᑕᐅᕙᒻᒪᑕ, 
ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᓕᖅᑎᒡᓗᒍ ᖏᒪᖓᑦ 
ᓇᓗᓇᖏᖅᓯᕙᓪᓕᐊᓕᕐᒪᑦ. 
 
ᑖᒃᑯᐊᓕᑭᐊᖅ ᐃᒪᕐᒧᑦ ᐊᖏᕈᑕᐅᓯᒪᔪᖅ ᖃᓄᖅ 
ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᑎᒡᓗ ᓄᓇᓖᑦ 
ᐊᒃᑐᖅᑕᐅᑎᒡᓗᒋ, ᓲᕐᓗ ᐊᐅᔪᐃᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑐᑭᓯᐅᒪᑦᓯᐊᖅᑕᕋ ᓄᓇᓕᐸᐅᔭᖓᑦ 
ᐃᖃᓗᐃᑦ ᖃᓄᖅ ᑮᓇᐅᔭᖅᑐᖅᑎᒋᒻᒪᖔᑦ ᖃᓄᕐᓗ 
ᐱᓕᕆᒻᒪᖔᖅ, ᑖᓐᓇ ᓄᓇᓕᐸᐅᔭᖏᔭᖓ 
ᐊᒧᑦᑎᕐᓂᐅᔭᒐᓛᖏᑕᕋ. ᑕᒪᓐᓇ 
ᓄᓇᑦᓯᐊᕙᐅᑉᓗᓂ. 
 
ᐊᒻᒪ ᐊᒥᓲᓂᖏᓐᓄᑦ. ᓇᓗᓇᖏᑦᑐᖅ ᐃᒪᐃᑉ 
ᒥᒃᓵᓄᑦ ᐋᖅᑭᔅᓱᐃᔭᕆᐊᖃᖅᑐᑦ ᐊᒻᒪ 
ᐱᓕᐊᖃᐃᓐᓇᓲᑦ. ᑕᒡᕙᓂᓗ 
ᓄᓇᖃᖃᑕᐅᖃᑦᑕᖅᖢᓂ ᐅᔾᔨᕐᓇᖃᑦᑕᕐᒪᑦ 
ᐃᒪᐃᕈᑎᖃᑦᑕᕐᒪᑕ ᐃᓚᖏᑦ ᓄᓇᓖᑦ 
ᐃᒪᐃᒡᓕᐅᓚᐅᖅᖢᑎᒡᓗ ᐊᐅᔭᖅ.  
 
ᑖᒃᑯᐊ ᓄᓇᓕᐸᐅᔭᒃᑯᑦ ᐃᑲᔪᖅᑕᐅᔪᒪᔭᕌᖓᑕ 
ᓄᓇᓕᓐᓂ ᒐᕙᒪᒃᑯᓐᓄᑦ ᕿᐱᓗᓚᐅᖅᓯᒪᓇᑎᒍᑦ 
ᐃᑲᔪᐃᓐᓇᕐᓂᐊᖅᖢᑎᒍᓪᓗ. ᕿᓂᖃᑎᒌᒋᐊᖃᕋᑉᑕ 
ᐃᒪᑭᑦᓴᕐᓂᖅᑕᖃᖁᓇᓐᖏᒻᒪᑦ ᓄᓇᕗᑦ ᐃᓗᐊᓂ.  
 
ᐅᖃᖅᑲᐅᒐᒪ ᑲᑎᒪᔨᐅᖃᑎᑦᑕ ᐃᓚᖓ 
ᐊᐱᖅᓱᖅᑎᒡᓗᒍ ᐃᒪᐃᒡᓕᐅᕐᓂᐅᑉ 
ᐃᒪᑦᓯᐊᕆᓐᖏᓐᓂᐅᑉᓗ ᒥᒃᓵᓄᑦ ᓄᓇᓕᓐᓂ. 
ᑕᒪᓐᓇ ᕿᒥᕈᒐᑉᑎᒍᑦ ᐱᓕᕆᐊᕆᑉᓗᑎᒍᒡᓗ, ᑖᒃᑯᐊ 
ᓄᓇᓖᑦ ᑕᒪᕐᒥᒃ ᐃᒪᑦᓯᐊᕆᖁᓐᓇᕐᒪᑕ. 
 
ᑖᒻᓇ ᓴᖅᑭᑕᐅᓂᐊᖅᑐᖅ, ᐱᐊᓂᑦᑕᐅᑉᐸᑦ 
ᕿᒥᕐᕈᔭᐅᓂᐅᓂᐊᖅᑐᖅ 
ᓇᓗᓇᐃᖅᓯᒪᖁᓐᓇᕐᓂᐊᖅᐳᖅ ᑖᑉᓱᒪ ᐃᓗᐊᓂ  
ᖃᓄᖅ ᐃᒪᐃᒡᓕᐅᖏᑉᐹᓪᓕᕋᔭᕐᒪᖔᑖ ᐃᖃᓗᓐᓂ  

ᐅᕝᕙᓘᓐᓃᑦ ᐊᐅᓱᐃᑦᑐᕐᒥ.  
ᐊᐅᑉᐸᓪᓕᐊᓕᕐᓂᖓ ᐊᐅᓱᐃᑦᑑᑉ ᐃᒪᖓᓄᑦ 
ᐃᖢᐊᖏᒻᒪᑦ. ᕿᒥᕐᕈᖃᑎᒋᓂᐊᖅᐸᕗᑦ ᑕᐃᒃᑯᐊ 
ᓄᓇᓕᖏᑦ ᓄᓇᕗᒻᒥᐅᑕᐃᒡᓗ ᑕᒪᑐᒪ ᒥᒃᓵᓄᑦ 
ᖃᐅᔨᒪᔪᑦ ᖃᓄᖅ ᑕᒪᓐᓇ ᐃᒪᐃᒡᓕᐅᕐᓂᖅ 
ᐱᕚᓪᓕᕈᓐᓇᕐᒪᖔᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᒧᒡᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 349 - 5(2): ᐸᐃᕆᕕᓐᓂ 

ᐃᓂᒃᓴᖃᕐᓂᖅ ᓯᓚᑦᑐᖅᓴᕐᕕᒻᒥ 
ᐃᓕᓐᓂᐊᖅᑎᓄᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓚᑕᕆᔭᐅᓂᐊᕈᒪᓗᖓ.  
 
ᕼᐃᓚᒃᑐᖅᕼᐊᕕᓕᕆᔨᒃᑯᑦ ᒥᓂᔅᑕᖓᑦ 
ᐊᐱᖅᕼᐅᕈᐊᖅᖢᒍ ᓂᑯᕕᑦᑐᖓ.  
 
ᐅᖃᖅᑎᑦᓯᔩ, ᑕᐃᒪ ᒫᓐᓇᐅᔪᖅ 
ᖁᕕᐊᓇᕋᓗᐊᖅᐳᖅ ᐊᕐᕕᐊᓂ 
ᐃᓕᓐᓂᐊᕆᐊᓕᕼᐊᕐᒪᑕ ᐃᓕᓐᓂᐊᑎᒃᓯᔨᒃᕼᐊᑦ, 
ᐅᑭᐊᒃᕼᐋᒃ ᐃᓕᓐᓂᐊᕆᐊᓚᐅᖅᖢᑎᒃ 
ᐃᓕᓐᓂᐊᑎᕼᐃᔨᒃᕼᐊᐅᓂᕐᒥᑦ. ᑭᕼᐃᐊᓂ 
ᑐᕼᐊᕐᕕᒋᕼᐃᒪᒐᒃᑭᑦ ᐃᓚᖏᑦ 
ᐃᓕᓐᓂᐊᕆᐊᕼᐃᒪᔪᑦ ᑐᓗᖅᑕᕈᑕᐅᔪᒥᒃ 
ᖃᐅᔨᑦᑕᕼᐃᒪᓕᕐᒪᑕ. ᐸᐃᕆᕝᕕᖃᑦᓯᐊᖏᓐᓂᖅ 
ᐊᕐᕕᐊᓂ. ᖃᐅᔨᒪᔪᖓᐅᒐᓗᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑕᒪᒃᑯᓂᖓ 
ᑲᒪᒋᔭᕼᐊᕼᐅᖅᑑᒐᓗᐊᖅ ᑭᕼᐃᐊᓂ  
ᑐᓗᖅᑕᕈᑕᐅᓕᖅᑎᒡᓗᒍ ᐊᒃᑐᑦ ᐃᓕᓐᓂᐊᕐᕕᐊᓄᑦ 
ᐃᓛᒃ ᐊᒃᑐᑦ ᐃᓕᓐᓂᐊᕐᕕᐊᓂ ᐃᓕᓐᓂᐊᖅᑐᓄᑦ. 
ᒥᓂᔅᑕ ᐊᐱᖅᕼᐅᕈᐊᖅᐸᕋ.  
 
(ᑐᓵᔨᑎᒍᑦ) ᑕᒪᓐᓇ, ᐅᖃᖅᑎᑦᓯᔩ, ᑕᒪᒃᑯᐊ ᐸᐱᕆᕖᑦ 
ᐊᒥᒐᖅᑎᒡᓗᒋᑦ ᐊᕐᕕᐊᓂ ᐃᓕᓐᓂᐊᕈᒪᔪᓄᑦ 
ᓄᖅᑲᖓᔾᔪᑕᐅᓕᕐᒪᑦ ᑭᒡᒐᖅᑐᖅᑕᒻᓂ, 
ᐱᔾᔪᑎᒋᓗᐊᖅᖢᒍ ᓯᑕᒪᓄᑦ ᐊᕐᕌᒍᓄᑦ 
ᐃᓕᓐᓂᐊᓂᐊᖅᑎᓪᓗᒋᑦ ᐃᓕᓐᓂᐊᑎᑦᓯᓐᖑᖅᓴᕐᓗᑎᒃ.  
 
ᑕᒪᒃᑯᐊ ᓄᑕᖅᑲᑦ ᐸᐃᕆᕝᕕᒻᒥ 
ᐋᒃᑳᖅᑕᐅᖃᑦᑕᓕᖅᑐᐃᑦ ᐃᓂᑭᓗᐊᕐᒪᑦ. ᑕᒪᓐᓇ 
ᐃᓱᒫᓗᓐᓇᖅᑐᖅ. ᐅᑕᖅᑭᔪᑦ 20 ᐅᑕᖅᑭᔪᐃᑦ ᓱᕈᓰᑦ 
ᒫᓐᓇ, ᐊᖓᔪᖅᑳᖏᑦᑕᐅᖅ ᐅᑕᖅᑭᔪᐃᑦ, 
ᓴᓇᔭᖅᑐᕈᒪᔪᐃᑦ ᐃᓕᓐᓂᐊᕆᐊᕈᒪᔪᐃᓪᓘᓐᓃᑦ  

ᐊᖓᔪᖅᑳᖏᑦ.  
 
ᑖᒃᑯᐊ ᒥᓂᔅᑕ ᐊᐱᕆᔭᕋ, ᖃᓄᖅ ᐸᐃᕆᕝᕖᑦ 
ᐃᓱᒪᒋᔭᐅᖃᑦᑕᕐᒪᖔᑕ ᐸᕐᓇᒃᑳᖓᑕ ᑕᐃᒪᓐᓇ 
ᐃᓕᓐᓂᐊᑎᑦᓯᓐᖑᖅᓴᓂᕐᒧᑦ ᐃᓕᓐᓂᐊᑎᒃᓯᔨᓂᑦ 
ᐃᓕᓐᓂᐊᖅᑎᓪᓗᒋᑦ ᐊᕐᕕᐊᓂ 
ᐸᐃᕆᕝᕕᑭᓗᐊᖅᑎᒡᓗᒍ ᐃᓕᓐᓂᐊᕕᒻᒧᑦ 
ᐊᑕᖏᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᖓᓂᑦ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ 
ᐅᖃᖅᑏ. ᓯᕗᓪᓕᖅᐹᒥ ᑭᐅᓐᖏᓐᓂᕋᓂ ᐅᑯᐊ 
ᑎᑎᖅᓯᒪᔪᑯᓗᐃᑦ ᓯᓚᑦᑐᖅᓴᕐᕕᒻᒧᑦ 
ᐃᓕᓐᓂᐊᕆᐊᖅᓯᒪᔪᑦ ᐃᓕᑕᕆᑲᐃᓐᓇᕈᓐᓇᖅᐸᒃᑳ? 
ᖃᓄᐃᓐᖏᓛᖅ? ᐅᕙᑦᑎᐊᕈᓘᓐᓃ?  
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓕᑕᖅᓯᔪᒪᒍᕕᑦ 
ᑕᕝᕙᓃᑦᑐᖅ ᐳᓛᖅᑐᐃᑦ ᑐᒃᓯᕋᕈᕕᑦ ᑕᐃᑯᖓ 
ᐅᑎᕈᓐᓇᖅᑐᑎᑦ ᑖᓐᓇ ᐊᐱᖅᓱᕐᓂᖅ ᐊᓂᒍᖅᐸᑦ.  
ᐊᐱᕆᔭᐅᓯᒪᒐᕕᑦ ᑭᐅᔪᓐᓇᕈᕕᑦ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐅᖃᖅᑏ.(ᑐᓵᔨᑎᒍᑦ) ᖁᔭᓐᓇᒥᒃ ᓱᑰᕋᖕᒪ.  
 
ᐄ, ᐃᓐᓇᐃᑦ ᓯᓚᑦᑐᖅᓴᕐᕕᖓᑦ ᐸᐃᕆᔪᒪᔪᑦ ᐃᓛᒃ 
ᐸᐃᕆᕝᕕᓐᓂᑦ. ᐄ, ᑕᒪᓐᓇ ᐃᑲᔪᖅᑐᕈᒪᑦᑎᐊᖅᑕᕗᑦ 
(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ. 
 
ᑲᑎᖃᑎᒋᔭᖅᑐᕐᓗᒋᑦ ᑕᐃᑲᓂ 
ᓯᓚᑦᑐᖅᓴᕐᕕᒻᒥᐅᑕᐃᑦ ᑐᓴᕆᐊᖅᑐᕐᓗᖓ ᓱᓇ, 
ᓱᓇᒥᒃ ᐊᒃᓱᕈᐊᕆᔭᖃᖃᑦᑕᕐᒪᖔᑕ. ᖁᔭᓐᓇᒦᒃ,  

ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᐄ, ᐅᕙᖓ ᐊᐱᖅᑯᑎᒋᖅᑲᐅᔭᕋ 
ᐃᓕᑕᕆᖁᖅᑲᐅᒐᒃᑯ ᐄ, ᐱᓪᔪᑕᐅᔪᖓ 
ᓇᓗᓇᕈᑎᐊᓄᑦ.  
 
>>ᐃᓪᓚᖅᑐᑦ 
 
ᑭᓯᐊᓂ ᐅᑎᖅᐸᓪᓕᐊᓗᒍ ᑖᓐᓇ 
ᐊᐱᖅᑯᑎᒋᖅᑲᐅᔭᕋ. (ᑐᓵᔨᑎᒎᖏᑦᑐᖅ) ᑖᓐᓇ 
ᐃᓕᓐᓂᐊᑎᑦᑎᔨᐅᓂᕐᒧᑦ ᐃᓕᓐᓂᐊᖅᑐᑦ 
ᑐᒃᓯᕋᓕᖅᑲᒻᒥᖏᓐᓇᔭᕋᓗᐊᖅᖢᑎᒃ ᐃᓛᒃ 
ᑐᒃᓯᕋᖅᐸᒌᒐᔭᕋᓗᐊᖅᖢᑎᒃ ᐸᐃᕕᕝᕕᐅᑉ ᐃᓗᐊᓂ 
ᐃᓂᒃᕼᐊᒥᒃ ᐱᕼᐅᐊᕐᓗᑎᒃ ᑭᕼᐃᐊᓂᒎᖅ 
ᐃᓕᓐᓂᐊᕆᐊᓪᓚᕆᓐᓂᐊᓕᖅᑎᒃᖢᖏᑦ ᑭᕼᐃᐊᓂ 
ᑎᑎᖅᑲᐅᕼᐃᐊᓚᐅᕐᒪᑕ 
ᕼᐃᓚᒃᑐᕼᐊᕝᕕᒻᒦᓐᖔᖅᕼᐃᒪᔪᒥᑦ 
ᐃᓕᓐᓂᐊᖃᑕᐅᓂᐊᓕᕋᒥᒃ.  
 
(ᑐᓵᔨᑎᒍᑦ) ᑕᒪᒃᑯᐊ ᐃᓕᓐᓂᐊᖅᑐᐃᑦ ᐊᕐᕕᐊᓂ 
ᑖᒃᑯᐊ ᖃᐅᔨᑎᓴᐅᓛᐅᕐᒪᑕ ᐅᑭᐊᒃᓵᖅ ᐊᐅᒡᒍᓯᒥ 
ᐅᕝᕙᓘᓐᓃᑦ ᓯᑦᑕᕝᕙᒥ ᐃᓚᐅᓂᐊᖅᖢᑎᒃ ᓯᑦᑕᕝᕙᒥ  
ᐱᒋᐊᕐᓂᐊᖅᑐᒥᑦ. ᑕᐃᒪᓐᓇᐃᑎᒡᓗᒍ 
ᐸᐃᕆᕝᕕᔅᓴᒥᒃ ᐃᓂᒃᓴᒥᒃ ᐱᕙᒌᓐᓂᖅ ᐊᔪᓚᐅᕐᒪᑕ. 
 
ᒥᓂᔅᑕ ᖃᓄᐃᓕᖃᑦᑕᕐᒪᖔᑕ ᑕᒪᒃᑯᐊ 
ᐊᖏᖅᑕᐅᓯᒪᔪᐃᑦ ᐃᓕᓐᓂᐊᕆᐊᕐᓂᐊᖅᑐᐃᑦ 
ᐃᓕᓐᓂᐊᑎᑦᓯᔨᒃᓴᓂᕐᒥᓘᓐᓃᑦ ᖃᓄᖅ ᑖᓐᓇ 
ᑕᐃᒪᓐᓇᐃᓕᐅᖃᑦᑕᖅᑎᒡᓗᒋᑦ ᐸᐃᕆᕝᕕᓐᓄᑦ 
ᖃᓄᖅ ᐊᑲᐅᑎᒋᕙ?  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᑭᓯᐊᓂ 
ᓯᕗᒧᑦ ᐱᕙᓪᓕᐊᓕᖅᑎᒡᓗᒋᑦ ᑕᒪᒃᑯᐊ ᓄᓇᓖᑦ 
ᐊᕐᕌᒍ ᓄᓐᖑᖏᓐᓂᖓᓂ ᑕᒪᒃᑯᐊ ᐅᑭᐊᒃᓵᖅ 
ᐃᓕᓐᓂᐊᓛᖅᑐᓂ ᑕᒪᒃᑯᐊ ᓴᖅᑭᑕᐅᓛᖅᑐᐃᑦ  

ᐃᓕᓐᓂᐊᕆᐊᕈᒪᔪᐃᑦ ᐃᓕᓐᓂᐊᕈᑎᒻᒥᓐᓂᒃ 
ᑐᒃᓯᕋᐅᒻᒥᑦ ᑐᒃᓯᕋᖃᑦᑕᖅᑕᕗᑦ, ᑖᓐᓇ ᐸᐃᕆᕝᕕᒻᒧᑦ 
ᑐᕌᖓᒻᒪᖔᑦ ᓇᓗᒋᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᐃᑲᔪᓪᓚᕆᒐᔭᑦᑐᖅ ᐸᐃᕆᕝᕕᓐᓂ 
ᐃᓂᖃᖅᑎᑦᓯᑲᓐᓂᓂᕐᒧᑦ ᐊᕐᕕᐊᓂ. ᓴᓇᓇᔭᖅᐸ 
ᐃᓕᓐᓂᐊᕐᕕᓕᐅᕋᔭᖅᐸᑕ $1 ᒥᓕᐊᓂᒃ 
ᐸᕐᓇᒃᓯᒪᔪᐃᑦ ᓄᖅᑲᖅᑎᑕᐅᓚᐅᕐᒪᑦ 
ᐅᒡᒍᐊᕋᓗᐊᖅᐸᕋ ᑭᓯᐊᓂ ᐃᓕᓐᓂᐊᕐᕕᒃᑯᑦ 
ᐊᑖᓃᑦᑐᖅ, ᐅᖃᖅᑎᑦᓯᔩ. 
 
ᓄᑖᒥᒃ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᕕᑦᑖᕆᐊᖃᖅᑐᖅ 
ᑎᑭᕌᕐᔪᐊᕐᒥ ᐃᓕᓐᓂᐊᕐᕕᖃᕐᒪᑦ ᐃᓐᓇᕐᓄᑦ  
ᑎᑭᕌᕐᔪᐊᕐᒥ ᐸᐃᕆᕝᕕᖃᖅᑐᒥᑦ. ᒥᓂᔅᑕ ᐅᑉᓗᒥ 
ᓇᓗᓇᐃᖅᓯᔪᓐᓇᖅᐸ ᓄᑖᒥᒃ ᐃᓕᓐᓂᐊᕐᕕᑦᓴᒥᒃ 
ᐊᕐᕕᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᒥ ᐋᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᑎᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᑕᐃᒪᐃᒪᒡᓗ 
ᑲᔪᓯᓂᐊᖅᑐᒍᑦ ᑲᑎᒪᔾᔪᑎᒃᓴᑎᓄᑦ. ᒪᓕᒐᓕᐅᖅᑎ 
ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑎᕈᒪᔪᖓ ᐳᓛᑦᑎᓄᑦ 
ᐃᓕᑕᖅᓯᓂᕐᒥᑦ. 
 
ᐅᖃᖅᑎ: ᑖᒃᑯᓇᓂ ᑲᑎᒪᔾᔪᑎᑦᑎᓐᓂ 
ᓇᐃᓴᐅᑎᓕᖕᒧᑦ 5-ᒧᑦ ᐅᑎᓚᐅᑲᒍᒪᒻᒪᑦ, 
ᐋᒃᑳᖅᑐᖃᖅᐹ? ᖁᔭᓐᓇᒦᒃ. ᑲᑎᒪᔾᔪᑎᒃᓴᑎᓐᓂ 
ᓇᐃᓴᐅᑎᖓ 5 ᐳᓛᕆᐊᖅᓯᓚᒧᓂᑦ ᐃᓕᓴᖅᓯᓂᖅ, 
ᒥᔅᑐ ᓇᑦᓯᖅ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐅᖃᖅᑏ. ᐅᖃᑏ, ᐅᑯᐊ ᓯᓚᑦᑐᖅᓴᕐᕕᒻᒧᑦ 
ᐃᓕᓐᓂᐊᕆᐊᖅᓯᒪᔪᐃᑦ ᑐᓵᔨᐅᓂᕐᒧᑦ 
ᐃᓕᑕᕆᔪᒪᓪᓗᒋᑦ ᑕᕝᕙᓃᑦᑐᐊᐱᐅᒻᒪᑕ. 
ᐱᓪᓚᕆᐊᓘᒻᒪᓄᓇ ᑐᓵᔨᐅᓂᖅ.  
 
ᐅᑯᐊ ᐊᕐᕕᐊᓃᖔᖅᓯᒪᔪᖅ ᐃᓕᑕᕆᔪᒪᓪᓗᒍ 
ᓚᕖᓂᐊ ᐊᐅᓚᔾᔪᑦ.  
 
>>ᐸᑦᑕᑐᖅᑐᑦ 
 
ᐃᒃᐱᐊᔪᒻᒥ ᑳᓂ ᕿᓗᖅᑭᓵᖅ. 
 
>>ᐸᑦᑕᑐᖅᑐᑦ 
 
ᐊᔪᓐᖏᕐᔪᐊᖅᑐᑯᓘᖕᒥᔪᖅ. (ᐸᑦᑕᑐᖅᑐᑦ). 
ᓄᖅᑲᕈᓐᓇᓕᓚᐅᕋᓗᐊᖅᖢᓂ ᑲᔪᓯᒍᒪᒐᒥᒎᖅ 
ᐃᓕᓐᓂᐊᕐᓂᕐᒥᓂᒃ ᐅᑎᖅᓯᒪᓕᕐᒥᒻᒪᑦ ᑕᒪᐅᖓ, 
ᖁᔭᓐᓇᒦᒃ, ᐅᑎᓚᐅᕋᕕᑦ. 
 
>>ᐸᑦᑕᑐᖅᑐᑦ 
 
ᐊᒫᓐᑕ ᒪᒃᐸ ᐃᒃᐱᐊᕐᔪᒃ. 

>>ᐸᑦᑕᑐᖅᑐᑦ 
 
ᖃᑕᐅᒐᖅ ᓴᐃᓚ, ᑭᓐᖓᕐᒥᐅᖅ ᑖᓐᓇ 
ᐃᓕᓐᓂᐊᖅᑎᑦᑎᔨᖓ.  
 
>>ᐸᑦᑕᑐᖅᑐᑦ 
 
ᑐᓐᖓᓱᒋᑦᑎ ᐃᒻᒪᖄ ᐅᑉᓗᐃ ᐃᓚᖓᓂ 
ᐅᕙᓃᓕᕈᒫᒻᒥᔪᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᓚᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᑐᓐᖓᓱᓪᓕᑦ ᑕᐃᒃᑯᐊ ᐳᓛᕆᐊᖅᓯᒪᔪᑦ. 
(ᑐᓵᔨᑎᒍᑦ) ᑕᕝᕙᓂ ᐃᓕᑕᖅᓯᔪᒪᔪᖓ ᑖᒃᑯᐊ 
ᑭᒡᒐᖅᑐᐃᑦ, ᐅᐊᑦᑎ ᔪᐊᓇᓯ, ᐊᓈᓇᒐ, ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. ᑕᐃᒃᑯᐊᓗ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᑦ ᑐᓵᔨᒃᓴᐅᓂᕐᒧᑦ 
ᑐᓐᖓᓱᒋᑦᑎ! ᐊᒻᒪ ᐊᓕᐊᓇᐃᑦ, ᖁᔭᓐᓇᒦᒃ 
ᑕᐅᑐᒋᐊᖅᑐᖅᓯᒪᒐᔅᓯ ᓂᕆᐅᓇᕐᒪᑦ ᐃᒻᒪᖄ 
ᓯᕗᓂᒃᓴᑦᑎᓐᓂ ᐃᓛᑎᒍᑦ ᓇᓕᖅᓯᑭᐊᖅ 
ᐃᑲᓃᖃᑕᐅᔪᒫᖅᐳᓯ, ᓂᕆᐅᒋᔭᖃᑦᑎᐊᖅᐳᒍᑦ 
ᑲᔪᓯᑦᑎᐊᕐᓂᐊᖅᐳᓯᑐᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐳᓛᕆᐊᖅᓯᓚᔪᓂᒃ ᐃᓕᓴᖅᓯᓂᖅ. 
ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᑦᑎᓐᓄᑦ ᖃᔪᓯᓗᑕ. 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ 
ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 
ᑎᑎᖅᑲᒃᑯᑦ ᐊᐱᖅᑯᑦ 024 - 5(2): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᒃᓴᓄᑦ 
ᑮᓇᐅᔭᓂᑦ ᐊᒥᐊᒃᑯᓂᑯᓂᒃ ᑲᔪᓯᑎᑦᑎᓂᖅ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓄᑦ. ᐱᔾᔪᑎᒋᓗᒍ ᑖᒃᑯᐊ ᑮᓇᐅᔭᓂᑦ 
ᐊᕐᕌᒍᒧᑦ ᓄᑖᒧᑦ ᐃᒃᑲᐅᔾᔨᓂᖏᑦ. 
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᑕᐅᑎᒡᓗᒋᑦ 
ᐊᖏᔪᓄᑦ ᐱᔪᒪᔭᖏᑦ ᑖᒃᑯᖃ ᑮᓇᐅᔭᖃᓪᓚᐃᑦ, 
ᑮᓇᐅᔭᖃᓐᖏᑦᑐᐃᑦ ᐅᕝᕙᓘᓐᓃᑦ ᐊᕐᕌᒍᒧᑦ 
ᐊᑐᖅᑕᐅᓯᒪᓐᖏᑦᑐᐃᑦ ᑲᔪᓯᒃᑲᓐᓂᓚᐅᕐᒪᑕ. 
 
ᑐᑭᓯᔪᒪᔪᖓ ᖃᓄᖅ ᑖᒃᑯᐊ 
ᑮᓇᐅᔭᖃᒃᑲᓐᓂᕈᒪᒻᒪᖔᑕ ᐊᑐᖏᑦᑐᓂᑦ 
ᐃᒡᖢᑭᒃᓴᖅᑎᒡᓗᑕ ᑕᒫᓂ ᓄᓇᕗᒻᒥ.  
 
ᑕᐃᒪᓐᓇᐃᓐᓂᖓᓄᑦ ᑎᑎᕋᖅᓯᒪᔪᒥᒃ 
ᐅᓂᒃᑳᖅᓯᒪᔪᒥᑦ ᑖᒃᑯᐊ ᐊᖏᔪᓄᑦ ᑐᕌᖓᔪᐃᑦ 
ᐊᐱᖅᑯᑎᒋᓂᐊᖅᑕᕋ. ᑖᒃᑯᐊ ᑎᑎᕋᖅᓯᒪᔪᐃᑦ 
ᓇᓗᓇᐃᖅᑕᐅᔪᓐᓇᖅᐸᑕ ᐃᓕᑕᕆᔭᐅᓗᑎᒃ.  
 
1. ᑮᓇᐅᔭᐃᑦ ᑲᔪᓯᒋᐊᖅᑕᐅᓯᒪᔪᑦ ᒫᑦᓯ 31, 

2016−ᒥᒃ ᐄᐳᕈ 1, 2016−ᒧᑦ ᐅᑯᓄᖓ 
ᐊᑐᓂ ᐱᓕᕆᐊᓄᑦ: 
 
a. ᐃᒡᓗᓕᕆᔨᕐᔪᐊᒃᑯᑦ 02 − ᐃᑯᒪᒧᑦ 

ᓱᕈᒃᑐᓂᑦ ᑕᐅᖅᓰᓂᖅ 
 

b. ᐃᒡᓗᓕᕆᔨᕐᔪᐊᒃᑯᑦ 02 − ᓇᒻᒥᓂᖅ 
ᐃᒡᓗᖃᖅᑐᓕᕆᔾᔪᑎᑦ − ᓄᓇᕗᑦ 
 

c. ᐃᒡᓗᓕᕆᔨᕐᔪᐊᒃᑯᑦ 05 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − ᒐᕙᒪᒃᑯᑦ 
ᑮᓇᐅᔭᖁᑎᖏᑦ (ᐃᓄᓕᒫᖅᓯᐅᑎᓄᑦ) 

d. ᐃᒡᓗᓕᕆᔨᕐᔪᐊᒃᑯᑦ 06 − 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

 

e. ᐃᒡᓗᓕᕆᔨᕐᔪᐊᒃᑯᑦ 09 − ᓇᒻᒥᓂᖅ 
ᐃᒡᓗᓕᕆᔾᔪᑎᑦ − ᐅᖅᓱᐊᓗᖃᐅᑎᑦ 
ᑕᐅᖅᓯᖅᑕᐅᔾᔪᑎᖏᑦ 

 

f. ᐃᒡᓗᓕᕆᔨᕐᔪᐊᒃᑯᑦ 10 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − 
ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 

 

g. ᐃᒡᓗᓕᕆᔨᕐᔪᐊᒃᑯᑦ 11 − ᐃᖏᕐᕋᔫᒃᓯᐅᑎᑦ 
 

h. ᐃᒡᓗᓕᕆᔨᕐᔪᐊᒃᑯᑦ 12 − ᐃᓄᑐᖃᕐᓄᑦ 
ᑎᒥᒥᒍᓪᓗ ᐱᒡᒐᖅᑐᓄᑦ 
ᐋᖅᑭᐅᒪᔾᔪᑎᓕᕆᓂᖅ 

 

i. ᐃᒡᓗᓕᕆᔨᕐᔪᐊᒃᑯᑦ 13 − 
ᐃᓄᓕᒫᖅᓯᐅᑎᑦ ᐃᒡᓗᐃᑦ 

 

j. ᐃᒡᓗᓕᕆᔨᕐᔪᐊᒃᑯᑦ 14 − ᐃᒡᓗᓕᕆᔨᓂᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ 
ᐊᒻᒪᓗ ᑎᑎᕋᕐᕖᑦ 
k.  

2. ᐊᑭᑐᔪᖅᑐᕈᑎᑦᓄ ᑮᓇᐅᔭᖅᑑᑎᒃᓴᐃᓕᐊᑦ 
ᐄᐳᕈ 1, 2016−ᒥ ᐊᑐᓂ ᐅᑯᓄᖓ 
ᐱᓕᕆᐊᒃᓴᓄᑦ 2016−17 ᐊᕐᕌᒍᐊᓂ: 
 
a. ᐃᒡᓗᓕᕆᔨᕐᔪᐊᒃᑯᑦ 01 − ᐃᑯᒪᒧᑦ 

ᓱᕈᒃᑐᓂᑦ ᑕᐅᖅᓰᓂᖅ  
 

b. ᐃᒡᓗᓕᕆᔨᕐᔪᐊᒃᑯᑦ 02 − ᓇᒻᒥᓂᖅ 
ᐃᒡᓗᖃᖅᑐᓕᕆᔾᔪᑎᑦ − ᓄᓇᕗᑦ 
 

c. ᐃᒡᓗᓕᕆᔨᕐᔪᐊᒃᑯᑦ 05 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − ᒐᕙᒪᒃᑯᑦ 
ᑮᓇᐅᔭᖁᑎᖏᑦ (ᐃᓄᓕᒫᖅᓯᐅᑎᓄᑦ) 
 

d. ᐃᒡᓗᓕᕆᔨᕐᔪᐊᒃᑯᑦ 06 − 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 
 

e. ᐃᒡᓗᓕᕆᔨᕐᔪᐊᒃᑯᑦ 09 − ᓇᒻᒥᓂᖅ 
ᐃᒡᓗᓕᕆᔾᔪᑎᑦ − ᐅᖅᓱᐊᓗᖃᐅᑎᑦ 
ᑕᐅᖅᓯᖅᑕᐅᔾᔪᑎᖏᑦ 
 

f. ᐃᒡᓗᓕᕆᔨᕐᔪᐊᒃᑯᑦ 10 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − 
ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 

g. ᐃᒡᓗᓕᕆᔨᕐᔪᐊᒃᑯᑦ 11 − ᐃᖏᕐᕋᔫᒃᓯᐅᑎᑦ 
 

h. ᐃᒡᓗᓕᕆᔨᕐᔪᐊᒃᑯᑦ 12 − ᐃᓄᑐᖃᕐᓄᑦ 
ᑎᒥᒥᒍᓪᓗ ᐱᒡᒐᖅᑐᓄᑦ 
ᐋᖅᑭᐅᒪᔾᔪᑎᓕᕆᓂᖅ 
 

i. ᐃᒡᓗᓕᕆᔨᕐᔪᐊᒃᑯᑦ 13 − ᐃᓄᓕᒫᖅᓯᐅᑎᑦ 
ᐃᒡᓗᐃᑦ 
 

j. ᐃᒡᓗᓕᕆᔨᕐᔪᐊᒃᑯᑦ 14 − ᐃᒡᓗᓕᕆᔨᓂᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ ᐊᒻᒪᓗ 
ᑎᑎᕋᕐᕖᑦ 
 

3. ᐊᑭᑐᔪᖅᑐᕈᑎᑦᓄ ᐊᑭᓕᐅᑕᐅJᑦ ᐄᐳᕈ 1, 
2016−ᒥᒃ ᒫᑦᓯ 31, 2017−ᒧᑦ ᐊᑐᓂ ᐅᑯᓄᖓ: 

 

a. ᐃᒡᓗᓕᕆᔨᕐᔪᐊᒃᑯᑦ 01 − ᐃᑯᒪᒧᑦ 
ᓱᕈᒃᑐᓂᑦ ᑕᐅᖅᓰᓂᖅ  
 

b. ᐃᒡᓗᓕᕆᔨᕐᔪᐊᒃᑯᑦ 02 − ᓇᒻᒥᓂᖅ 
ᐃᒡᓗᖃᖅᑐᓕᕆᔾᔪᑎᑦ − ᓄᓇᕗᑦ 
 

c. ᐃᒡᓗᓕᕆᔨᕐᔪᐊᒃᑯᑦ 05 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − ᒐᕙᒪᒃᑯᑦ 
ᑮᓇᐅᔭᖁᑎᖏᑦ (ᐃᓄᓕᒫᖅᓯᐅᑎᓄᑦ) 
 

d. ᐃᒡᓗᓕᕆᔨᕐᔪᐊᒃᑯᑦ 06 − 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 
 

e. ᐃᒡᓗᓕᕆᔨᕐᔪᐊᒃᑯᑦ 09 − ᓇᒻᒥᓂᖅ 
ᐃᒡᓗᓕᕆᔾᔪᑎᑦ − ᐅᖅᓱᐊᓗᖃᐅᑎᑦ 
ᑕᐅᖅᓯᖅᑕᐅᔾᔪᑎᖏᑦ 
 

f. ᐃᒡᓗᓕᕆᔨᕐᔪᐊᒃᑯᑦ 10 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − 
ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 
 

g. ᐃᒡᓗᓕᕆᔨᕐᔪᐊᒃᑯᑦ 11 − 
ᐃᖏᕐᕋᔫᒃᓯᐅᑎᑦ 
 

h. ᐃᒡᓗᓕᕆᔨᕐᔪᐊᒃᑯᑦ 12 − ᐃᓄᑐᖃᕐᓄᑦ 
ᑎᒥᒥᒍᓪᓗ ᐱᒡᒐᖅᑐᓄᑦ 
ᐋᖅᑭᐅᒪᔾᔪᑎᓕᕆᓂᖅ 
 

i. ᐃᒡᓗᓕᕆᔨᕐᔪᐊᒃᑯᑦ 13 − 
ᐃᓄᓕᒫᖅᓯᐅᑎᑦ ᐃᒡᓗᐃᑦ 
 

j. ᐃᒡᓗᓕᕆᔨᕐᔪᐊᒃᑯᑦ 14 − ᐃᒡᓗᓕᕆᔨᓂᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ 
ᐊᒻᒪᓗ ᑎᑎᕋᕐᕖᑦ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ 
ᐊᒻᒪᓗ ᑎᑎᕋᕐᕖᑦ 
 

4. ᑮᓇᐅᔭᐃᑦ ᑲᔪᓯᒋᐊᖅᑕᐅᓯᒪᔪᑦ ᒫᑦᓯ 31, 
2017−ᒥᒃ ᐄᐳᕈ 1, 2017−ᒧᑦ ᐅᑯᓄᖓ 
ᐊᑐᓂ ᐱᓕᕆᐊᓄᑦ: 

 

a. ᐃᒡᓗᓕᕆᔨᕐᔪᐊᒃᑯᑦ 01 − ᐃᑯᒪᒧᑦ 
ᓱᕈᒃᑐᓂᑦ ᑕᐅᖅᓰᓂᖅ  
 

b. ᐃᒡᓗᓕᕆᔨᕐᔪᐊᒃᑯᑦ 02 − ᓇᒻᒥᓂᖅ 
ᐃᒡᓗᖃᖅᑐᓕᕆᔾᔪᑎᑦ − ᓄᓇᕗᑦ 
 

c. ᐃᒡᓗᓕᕆᔨᕐᔪᐊᒃᑯᑦ 05 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − ᒐᕙᒪᒃᑯᑦ 
ᑮᓇᐅᔭᖁᑎᖏᑦ (ᐃᓄᓕᒫᖅᓯᐅᑎᓄᑦ) 
 

d. ᐃᒡᓗᓕᕆᔨᕐᔪᐊᒃᑯᑦ 06 − 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 
 

e. ᐃᒡᓗᓕᕆᔨᕐᔪᐊᒃᑯᑦ 09 − ᓇᒻᒥᓂᖅ 
ᐃᒡᓗᓕᕆᔾᔪᑎᑦ − ᐅᖅᓱᐊᓗᖃᐅᑎᑦ 
ᑕᐅᖅᓯᖅᑕᐅᔾᔪᑎᖏᑦ 
 

f. ᐃᒡᓗᓕᕆᔨᕐᔪᐊᒃᑯᑦ 10 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − 
ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 
 

g. ᐃᒡᓗᓕᕆᔨᕐᔪᐊᒃᑯᑦ 11 − 
ᐃᖏᕐᕋᔫᒃᓯᐅᑎᑦ 
 

h. ᐃᒡᓗᓕᕆᔨᕐᔪᐊᒃᑯᑦ 12 − ᐃᓄᑐᖃᕐᓄᑦ 
ᑎᒥᒥᒍᓪᓗ ᐱᒡᒐᖅᑐᓄᑦ 
ᐋᖅᑭᐅᒪᔾᔪᑎᓕᕆᓂᖅ 
 

i. ᐃᒡᓗᓕᕆᔨᕐᔪᐊᒃᑯᑦ 13 − 
ᐃᓄᓕᒫᖅᓯᐅᑎᑦ ᐃᒡᓗᐃᑦ 
 

j. ᐃᒡᓗᓕᕆᔨᕐᔪᐊᒃᑯᑦ 14 − ᐃᒡᓗᓕᕆᔨᓂᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ 
ᐊᒻᒪᓗ ᑎᑎᕋᕐᕖᑦ  
 

5. ᐊᑭᑐᔪᖅᑐᕈᑎᑦᓄ ᑮᓇᐅᔭᖅᑑᑎᒃᓴᐃᓕᐊᑦ 
ᐄᐳᕈ 1, 2017−ᒥ ᐊᑐᓂ ᐅᑯᓄᖓ 
ᐱᓕᕆᐊᒃᓴᓄᑦ 2017−18 ᐊᕐᕌᒍᐊᓂ: 
 
a. ᐃᒡᓗᓕᕆᔨᕐᔪᐊᒃᑯᑦ 01 − ᐃᑯᒪᒧᑦ 

ᓱᕈᒃᑐᓂᑦ ᑕᐅᖅᓰᓂᖅ  
 

b. ᐃᒡᓗᓕᕆᔨᕐᔪᐊᒃᑯᑦ 02 − ᓇᒻᒥᓂᖅ 
ᐃᒡᓗᖃᖅᑐᓕᕆᔾᔪᑎᑦ − ᓄᓇᕗᑦ 
 

c. ᐃᒡᓗᓕᕆᔨᕐᔪᐊᒃᑯᑦ 05 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − ᒐᕙᒪᒃᑯᑦ 
ᑮᓇᐅᔭᖁᑎᖏᑦ (ᐃᓄᓕᒫᖅᓯᐅᑎᓄᑦ) 
 

d. ᐃᒡᓗᓕᕆᔨᕐᔪᐊᒃᑯᑦ 06 − 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 
 

e. ᐃᒡᓗᓕᕆᔨᕐᔪᐊᒃᑯᑦ 09 − ᓇᒻᒥᓂᖅ 
ᐃᒡᓗᓕᕆᔾᔪᑎᑦ − ᐅᖅᓱᐊᓗᖃᐅᑎᑦ 
ᑕᐅᖅᓯᖅᑕᐅᔾᔪᑎᖏᑦ 
 

f. ᐃᒡᓗᓕᕆᔨᕐᔪᐊᒃᑯᑦ 10 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − 
ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 

 
g. ᐃᒡᓗᓕᕆᔨᕐᔪᐊᒃᑯᑦ 11 − ᐃᖏᕐᕋᔫᒃᓯᐅᑎᑦ 

 

h. ᐃᒡᓗᓕᕆᔨᕐᔪᐊᒃᑯᑦ 12 − ᐃᓄᑐᖃᕐᓄᑦ 
ᑎᒥᒥᒍᓪᓗ ᐱᒡᒐᖅᑐᓄᑦ 
ᐋᖅᑭᐅᒪᔾᔪᑎᓕᕆᓂᖅ 
 

i. ᐃᒡᓗᓕᕆᔨᕐᔪᐊᒃᑯᑦ 13 − ᐃᓄᓕᒫᖅᓯᐅᑎᑦ 
ᐃᒡᓗᐃᑦ 
 

j. ᐃᒡᓗᓕᕆᔨᕐᔪᐊᒃᑯᑦ 14 − ᐃᒡᓗᓕᕆᔨᓂᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ ᐊᒻᒪᓗ 
ᑎᑎᕋᕐᕖᑦ 
 

6. ᐊᑭᑐᔪᖅᑐᕈᑎᑦᓄ ᐊᑭᓕᐅᑕᐅJᑦ ᐄᐳᕈ 1, 
2017−ᒥ ᒫᑦᓯ 31, 2018−ᒧᑦ ᐊᑐᓂ ᐅᑯᓄᖓ 
ᐱᓕᕆᐊᒃᓴᓄᑦ: 

 

a. ᐃᒡᓗᓕᕆᔨᕐᔪᐊᒃᑯᑦ 01 − ᐃᑯᒪᒧᑦ 
ᓱᕈᒃᑐᓂᑦ ᑕᐅᖅᓰᓂᖅ  
 

b. ᐃᒡᓗᓕᕆᔨᕐᔪᐊᒃᑯᑦ 02 − ᓇᒻᒥᓂᖅ 
ᐃᒡᓗᖃᖅᑐᓕᕆᔾᔪᑎᑦ − ᓄᓇᕗᑦ 
 

c. ᐃᒡᓗᓕᕆᔨᕐᔪᐊᒃᑯᑦ 05 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − ᒐᕙᒪᒃᑯᑦ 
ᑮᓇᐅᔭᖁᑎᖏᑦ (ᐃᓄᓕᒫᖅᓯᐅᑎᓄᑦ) 
 



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

d. ᐃᒡᓗᓕᕆᔨᕐᔪᐊᒃᑯᑦ 06 − 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 
 

e. ᐃᒡᓗᓕᕆᔨᕐᔪᐊᒃᑯᑦ 09 − ᓇᒻᒥᓂᖅ 
ᐃᒡᓗᓕᕆᔾᔪᑎᑦ − ᐅᖅᓱᐊᓗᖃᐅᑎᑦ 
ᑕᐅᖅᓯᖅᑕᐅᔾᔪᑎᖏᑦ 
 

f. ᐃᒡᓗᓕᕆᔨᕐᔪᐊᒃᑯᑦ 10 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − 
ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 
 

g. ᐃᒡᓗᓕᕆᔨᕐᔪᐊᒃᑯᑦ 11 − 
ᐃᖏᕐᕋᔫᒃᓯᐅᑎᑦ 
 

h. ᐃᒡᓗᓕᕆᔨᕐᔪᐊᒃᑯᑦ 12 − ᐃᓄᑐᖃᕐᓄᑦ 
ᑎᒥᒥᒍᓪᓗ ᐱᒡᒐᖅᑐᓄᑦ 
ᐋᖅᑭᐅᒪᔾᔪᑎᓕᕆᓂᖅ 
 

i. ᐃᒡᓗᓕᕆᔨᕐᔪᐊᒃᑯᑦ 13 − 
ᐃᓄᓕᒫᖅᓯᐅᑎᑦ ᐃᒡᓗᐃᑦ 
 

j. ᐃᒡᓗᓕᕆᔨᕐᔪᐊᒃᑯᑦ 14 − ᐃᒡᓗᓕᕆᔨᓂᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ 
ᐊᒻᒪᓗ ᑎᑎᕋᕐᕖᑦ  
 

7. ᑮᓇᐅᔭᐃᑦ ᑲᔪᓯᒋᐊᖅᑕᐅᓯᒪᔪᑦ ᒫᑦᓯ 31, 
2018−ᒥᒃ ᐄᐳᕈ 1, 2018−ᒧᑦ ᐅᑯᓄᖓ 
ᐊᑐᓂ ᐱᓕᕆᐊᓄᑦ: 

 

a. ᐃᒡᓗᓕᕆᔨᕐᔪᐊᒃᑯᑦ 01 − ᐃᑯᒪᒧᑦ 
ᓱᕈᒃᑐᓂᑦ ᑕᐅᖅᓰᓂᖅ  
 

b. ᐃᒡᓗᓕᕆᔨᕐᔪᐊᒃᑯᑦ 02 − ᓇᒻᒥᓂᖅ 
ᐃᒡᓗᖃᖅᑐᓕᕆᔾᔪᑎᑦ − ᓄᓇᕗᑦ 
 

c. ᐃᒡᓗᓕᕆᔨᕐᔪᐊᒃᑯᑦ 05 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − ᒐᕙᒪᒃᑯᑦ 
ᑮᓇᐅᔭᖁᑎᖏᑦ (ᐃᓄᓕᒫᖅᓯᐅᑎᓄᑦ) 
 

d. ᐃᒡᓗᓕᕆᔨᕐᔪᐊᒃᑯᑦ 06 − 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 
 

e. ᐃᒡᓗᓕᕆᔨᕐᔪᐊᒃᑯᑦ 09 − ᓇᒻᒥᓂᖅ 
ᐃᒡᓗᓕᕆᔾᔪᑎᑦ − ᐅᖅᓱᐊᓗᖃᐅᑎᑦ 
ᑕᐅᖅᓯᖅᑕᐅᔾᔪᑎᖏᑦ 
 

f. ᐃᒡᓗᓕᕆᔨᕐᔪᐊᒃᑯᑦ 10 − 
ᓄᑖᖑᖅᑎᕆᓂᖅ ᐊᒻᒪ 
ᐱᐅᓯᑎᕆᓂᖅ/ᐃᓚᒋᐊᕆᓂᖅ − 
ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 

g. ᐃᒡᓗᓕᕆᔨᕐᔪᐊᒃᑯᑦ 11 − 
ᐃᖏᕐᕋᔫᒃᓯᐅᑎᑦ 
 

h. ᐃᒡᓗᓕᕆᔨᕐᔪᐊᒃᑯᑦ 12 − ᐃᓄᑐᖃᕐᓄᑦ 
ᑎᒥᒥᒍᓪᓗ ᐱᒡᒐᖅᑐᓄᑦ 
ᐋᖅᑭᐅᒪᔾᔪᑎᓕᕆᓂᖅ 
 

i. ᐃᒡᓗᓕᕆᔨᕐᔪᐊᒃᑯᑦ 13 − 
ᐃᓄᓕᒫᖅᓯᐅᑎᑦ ᐃᒡᓗᐃᑦ 
 

j. ᐃᒡᓗᓕᕆᔨᕐᔪᐊᒃᑯᑦ 14 − ᐃᒡᓗᓕᕆᔨᓂᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖅ, ᓯᕐᓗᐊᑦ 
ᐊᒻᒪᓗ ᑎᑎᕋᕐᕖᑦ  
 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᓯᒪᖁᒡᓗᒋᑦ 
ᑲᑎᒪᔾᔪᑎᕕᓂᕐᓂ, ᐊᖏᖅᐱᓰ? ᐊᖏᖅᐱᓰ? 
(ᐊᖏᖅᑐᑦ) ᖁᔭᓐᓇᒦᒃ. ᑖᒃᑯᐊ 
ᐅᖃᓕᒫᖅᑕᐅᓯᒪᔪᕕᓂᖅᑐᑦ ᑎᑎᕋᖅᓯᒪᓂᐊᖅᑐᑦ 
ᑲᑎᒪᔾᔪᑎᕕᓂᕐᓂᑦ. 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᐋᒃᑲ, ᐱᔭᕇᖅᓯᒪᔪᖅ. 
(ᐃᔪᖅᑐᑦ) ᑎᑎᖅᑲᑎᒍᑦ ᐊᐱᖅᑯᑎᑦ, ᑎᑎᖅᑲᑎᒍᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᑭᐅᔾᔪᑎᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. ᑭᐅᔾᔪᑎᑦ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ, 
ᑲᑎᒪᔨᕋᓛᖑᑲᐃᓐᓇᖅᑐᒡᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᒡᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ.  
ᓴᖅᑭᑕᐅᓂᖏᑦ ᑎᑎᖅᑲᑦ. ᐱᖁᔨᕗᖔᕐᓂᐊᕐᓂᕐᒧᑦ 
ᖃᐅᔨᒃᑲᐃᔾᔪᑎᑦ. ᐱᖁᔨᕗᖔᕈᑎᒧᑦ ᖃᐅᔨᒃᑲᐃᔾᔪᑎᒃ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᑦ ᐱᖁᔭᒃᓴᓂᒃ 
ᐊᓯᖏᓐᓂᓪᓗ: ᐱᖁᔭᒃᓴᐃᑦ ᓇᐃᓴᐅᑎᓕᒃ 13, 15, 
16, 17 ᐊᒻᒪᓗ 18, ᐃᒃᓯᕙᐅᑕᐅᓂᐊᖅᑐᖅ ᒥᔅᑕ 
ᕋᒻᐴᑦ.  
 
ᐊᒻᒪᓗ ᐱᖁᔨᕗᖔᕈᑦ ᓇᐃᓴᐅᑎᓕᒃ 17 − 5(2) 
ᒪᓕᓪᓗᒍ ᑲᑎᒪᓂᐊᖅᑐᓯ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2223 

ᓄᖅᑲᕈᒪᓕᓚᐅᓐᖏᓐᓂᔅᓯᖕᓂᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐃᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒫᓐᓇ ᑲᑎᒪᔨᑐᐃᓐᓇᕐᒧᑦ 
ᑲᑎᒪᒋᐊᓚᐅᓐᖏᓐᓂᑦᑎᓐᓂ 20 ᒥᓂᒥᒃ 
ᓄᖅᑲᖓᓂᐊᖅᑐᒍᑦ.  
 
ᐃᖅᓱᑦᑎ. 
 
>>ᓄᖅᑲᑲᐃᓐᓇᖅᑐᑦ 15:21ᒥ ᑲᔪᓯᓪᓗᑎᓪᓗ 
15:46ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ) (ᑐᓵᔨᑎᒍᑦ): ᐅᓐᓄᓴᒃᑯᑦ. 
ᑐᓐᖓᓱᒋᑦ ᑲᑎᒪᒋᐊᕐᓂᐊᓕᕐᒥᒐᑦᑕ. 
ᑲᑎᒪᑐᐃᓐᓇᖅᑐᑦ ᐱᓕᕆᐊᕆᓂᐊᖅᑕᕗᑦ ᐅᑯᐊ: 
ᒪᓕᒐᒃᓴᐃᑦ 13, 15, 16, 17, 18. 
ᖃᓄᐃᓕᐅᕈᒪᕕᓯ ᑲᑎᒪᔨᕋᓛᑦ? ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᔪᒪᔪᒍᑦ 
ᒪᓕᒐᒃᓴᖅ 15 ᐊᒻᒪᓗ 2019-2020 ᑖᒃᑯᐊ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ, ᐃᓕᓐᓂᐊᖅᑐᔨᒃᑯᓐᓂ 
ᐊᒻᒪ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖃᑎᒌᑉᐱᑖ ᒪᓕᒐᒃᓴᖅ ᒪᓕᒐᒃᓴᖅ 15 
ᑲᒪᒋᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ, 
ᑖᒃᑯᐊ ᐃᑲᔪᖅᑎᑎᑦ ᑕᒪᐅᓐᖓᖁᕕᒌᑦ? 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ ᐊᖏᔪᖅᑲᐅᑎᖏᑦ 
ᑕᐃᑯᖓ ᐅᖃᕐᕕᒻᒨᕐᓖᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ 
ᑖᒃᑯᐊ ᐊᒡᔭᓚᐅᕐᒥᒃᑭᑦ ᑕᐃᑯᖓ ᐃᒃᓯᕙᐅᑕᖏᓐᓄᑦ 
ᐃᓂᖏᓐᓄᑦ. 
 
ᖁᔭᓐᓇᒦᒃ. ᓇᓗᓇᐃᖅᑕᐅᖁᓪᓗᒋᑦ ᑭᒃᑰᒻᒪᖔᑎᒃ 
ᐅᖃᓚᐅᕐᒥᒋᑦ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᒐᓄᑦ ᑖᓐᓇ ᑐᖏᓕᖅᑎᒐ 
ᑖᓐᓇ ᐊᒻᒪ ᑖᓐᓇ ᐱᖃᑎᒐ 
ᐊᖏᔪᖅᑲᐅᑎᓕᕆᔨᒃᑯᓐᓃᓐᖔᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑐᓐᖓᓱᒋᑦᑎ. ᕿᒪᓚᐅᕋᑦᑎᒍᑦ ᐃᑉᐸᒃᓴᖅ H-6 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᕈᑏᑦ. 
ᐊᐱᖅᑯᑏᑦ ᒥᔅᑕ ᒪᐃᓐ ᐊᐱᕆᓚᐅᖅᑐᖅ, ᐊᑏ 
ᐊᐱᕆᒋᑦ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᐅᑉᓗᑦᓯᐊᖅ, 
ᐱᓕᕆᔨᑎᓪᓗ.  

ᐅᓇ ᐅᖃᓕᒫᖅᖢᒍ ᑮᓇᐅᔭᑦ ᐊᑐᖅᑐᒃᕼᐊᐃᑦ 
ᐅᖃᓕᒫᖅᖢᒋᑦ ᒪᑉᐱᒐᖅ 155-ᒥᒃ ᐅᓇ ᖃᑉᓗᓈᑐᑦ 
ᑎᑎᕋᖅᕼᐃᒪᔪᖅ. (ᑐᓵᔨᑎᒍᑦ) ᓄᓇᓕᖕᓂ 
ᐋᓐᓂᐊᕐᕖᑦ (ᑐᓵᔨᑎᒎᕈᓐᓃᖅᑐᖅ) ᑮᓇᐅᔭᑦ 
ᑮᓇᐅᔭᖅ ᑖᓐᓇ ᐊᑐᖅᑐᒃᕼᐊᕆᔭᐅᔪᖅ 
ᑲᑕᒋᐊᖅᕼᐃᒪ’ᒪ. ᑕᒪᓐᓇ ᑕᑯᕋᕐᓃᑐ’ᔫᖕᒪᑦ. 
ᖃᐅᔨᒪᓗᒃᑖᕋᑉᑕ ᓄᓇᓕᖕᓂ ᐋᓐᓂᐊᓪᕖᑦ 
ᐱᔭᒃᕼᐊᓕᕐᓗᕐᔪᐃ’ᔫᖕᒪᑕ ᐊᒥᕼᐅᓂᓪᓗ 
ᐊᒥᒐᖅᕼᐃᑕᖅᖢᑎᒃ ᐱᓕᕆᔨᒃᕼᐊᕋᓗᖕᓂᒃ 
ᕼᐅᓇᒥᐊᓂᒃ. ᕼᐆᖅ ᑮᓇᐅᔭᕐᒥᒃ ᕼᐆᕐᓇ  
ᐲᖅᕼᐃᕐᕕᐅᕼᐃᒪ’ᒪᖔᑦ ᑐᑭᕼᐃᕼᐅᐊᖅᖢᒍ ᑕᒪᓐᓇ 
$43 ᒥᓕᐊᓐ $43.8-ᖑᓚᐅᕋᓗᐊᖅᖢᓂ. $42.9-
ᓐᖑᕋᒥ ᕼᐆᑭᐊᖅ ᓇᑲᑎᕆᕕᑕ? ᐃᓛᒃ ᐅᑯᐊ 
ᐱᓕᕆᕝᕕᒃᑯᑦ ᕼᐅᔪᑭᐊᖅ ᓇᑲᑎᕆᕙᑦ 
ᑮᓇᐅᔭᖏ’ᓂᒃ ᑐᑭᕼᐃᕼᐅᐊᖅᖢᖓ? ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔾᔪᑎᒋᔭᖓ ᐅᓄᖅᓯᒋᐊᖅᓯᒪᔪ 
ᐊᑐᖅᑐᐊᓂᕐᒧᑦ ᐃᒡᓗᕐᔪᐊᓂ ᓱᓇᓂᒃᑭᐊ 
ᒥᒃᖠᒋᐊᖅᓯᒪᔪᑦ ᐊᔾᔨᒌᖏᑦᑐᑦ ᓄᓇᓕᓐᓂ 
ᐊᑐᖅᑐᐊᖅᑕᐅᔪᕗᑦ ᑖᒃᑯᐊ ᐲᔭᕐᕕᐅᓯᒪᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᓇᓗᓇᐃᕐᓗᒍ ᐅᑯᐊ ᑭᐅᔭᐃᑦ 
ᐱᓪᓗᒍ. ᓇᑲᑕᐅᓯᒪᓐᖏᑦᑐᑦ ᐃᖅᑲᓇᐃᔭᖅᑏᑦ 
ᐊᒃᑐᐊᔪᑦ ᑖᒃᑯᐊ ᑮᓇᐅᔭᐃᑦ 
ᒥᑭᓪᓕᒋᐊᖅᑕᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓱᓕᔪᖅ. ᒥᒃᖠᒋᐊᖅᑕᐅᔪᑦ ᐅᑯᐊ 
ᐊᒃᑐᐊᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ 
ᓄᑦᑎᖅᑕᐅᓂᖏᑦ ᓅᑕᐅᓂᖏᑦ ᐊᓯᐊᓄᑦ ᐊᒻᒪ  

ᑮᓇᐅᔭᐃᑦ ᑕᐃᒪᐃᑉᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕗᖓ 
ᐃᖏᕐᕋᓂᕐᒧᑦ ᐊᐅᓪᓚᖃᑦᑕᕐᓃᑦ ᐊᖏᒡᓕᒋᐊᖅᑐᑦ 
ᑮᓇᐅᔭᐃᑦ ᐃᖏᕐᕋᖃᑦᑕᕐᓂᕐᒧᑦ  
ᐊᐅᓪᓚᑦᑎᑦᑎᖃᑦᑕᓂᕐᒧᑦ. ᑖᓐᓇ ᐊᕐᕌᒍᑕᒫᑦ 
ᐅᓄᖅᓯᒋᐊᖏᓐᓇᖅᑐᖅ.  
ᒥᓂᔅᑕ ᑖᓐᓇ ᐊᖏᔪᖅ $92.3 ᒥᓕᐊᓐ ᑮᓇᐅᔭᐃᑦ 
ᓱᓕ ᓈᒻᒪᖅᑰᔨᕚ? ᓈᒻᒪᑉᐹ? ᐅᕙᓐᓂᖃᐃ 
ᑭᐅᔪᓐᓇᖅᐳᖓ, ᐃᑉᐱᒍᓯᑉᐱᓰ ᓱᓕᓇᓱᒋᓪᓗᒍ ᑖᓐᓇ 
ᒥᓂᔅᑕ ᓂᕆᐅᑉᐸᓘ ᖄᖓᒍᑦ 
ᐃᓚᒋᐊᕈᑎᑖᕋᔭᕐᒪᖔᑕ $92.3 ᒥᓕᐊᓐ ᐱᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᕈᓐᓇᖏᑦᑐᖓ 100 ᐳᓴᒥᑦ 
ᐃᓕᓯᒐᔭᕐᒪᖔᑕ ᓴᓂᕐᕙᖅᑕᐅᔪᓂᑦ ᐊᑑᑎᒃᓴᓕᓐᓄᑦ 
ᐅᑭᐅᓄᑦ ᑕᐃᒪᓐᓇᐃᓯᒪᒻᒪᑦ ᑖᒃᑯᐊ ᑕᐅᑐᖅᑰᖅᑕᕗᑦ 
ᓈᒻᒪᓐᓂᐊᖅᑐᖅ ᑮᓇᐅᔭᐃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓇᓚᐅᑦᑕᖅᑕᐅᔪᑦ ᐃᓕᖓᔪᑦ ᑲᖓᑕᓲᒃᑯᑦ 
ᐊᐅᓪᓚᖃᑦᑕᕐᓂᖅ ᐊᒻᒪᓗ ᑐᐊᕕᕐᓇᖅᑐᒃᑯᑦ 
ᐊᐅᓚᖃᑦᑕᕐᓃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓈᓴᐅᑎᓪᓚᕆᒻᒥᒃ ᐱᓯᒪᓐᖏᑦᑐᖓ, 
ᖁᔭᓐᓇᒦᒃ. ᑖᒃᑯᐊ ᓇᓚᐅᑦᑕᖅᑕᐅᔪᑦ 
ᐊᐅᓪᓚᖃᑦᑕᕐᓂᕐᒧᑦ, ᐃᒻᒪᖄ 33.000-ᖑᓇᔭᖅᑐᖅ 
ᐊᐅᓪᓚᖅᑐᓄᑦ ᐋᓐᓂᐊᕕᓕᐊᖅᑐᑦ $2,400 ᑖᒃᑯᐊᑦ  
ᑐᐊᕕᕐᓇᖅᑐᒃᑯᑦ ᐊᐅᓪᓚᖅᓯᒪᔪᑦ, 2018−19, ᐊᒻᒪ 
ᓯᕗᒧᑦ ᓅᑉᐸᓪᓕᐊᔾᔪᑎᒋᔭᕗᑦ ᕿᒥᕐᕈᔪᒍᑦ 
ᐊᔾᔨᕐᓚᖏᓐᓂᑦ ᐱᓂᐊᖅᑐᒃᓴᐅᔪᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕝᕕᓰ 
ᕿᒥᕐᕈᔪᓐᓇᖅᐹᑦ ᒥᒃᖠᒋᐊᖅᑕᐅᒐᔭᕐᓂᖏᓐᓂ 
ᐊᒻᒧᑦᑕᐅᔪᑦ ᐃᖏᕐᕋᓂᕐᒧᑦ ᐊᐅᓪᓚᖅᑐᒃᓴᓂᑦ 
ᐊᔾᔨᒃᓴᐃᓐᓇᖏᓐᓂᑦ ᐱᔨᑦᑎᕋᕈᑎᖃᖅᑎᒡᓗᒋᑦ 
ᓱᕐᕋᒃᑕᐅᖏᓪᓗᑎᒃ ᑕᐃᒃᑯᐊᓗ ᐃᖏᕐᕋᔪᑦ 
ᐊᐅᓪᓚᖅᑐᑦ ᐅᐃᓂᐸᐃᒡᒧᓪᓘᓐᓃᑦ ᖃᑯᑎᒃᑰᖏᑦᑐᖅ, 
ᑭᓯᐊᓂ ᑐᐊᕕᕐᓇᖅᑐᒃᑯᓪᓗ ᐊᐅᓪᓚᖅᑐᑦ.  
ᑕᐃᒫᒃ ᑕᐅᑐᖅᑰᓇᕐᐹ ᐋᖅᑭᐅᒪᓂᖓ ᐅᑭᐅᒧᑦ 
ᖃᐅᔨᓴᖅᑕᐅᔪᓐᓇᕋᔭᖅᑰᕐᒪᑕ ᐊᓯᐊᒍᑦ ᐊᑐᕋᔭᖅᑐᑦ 
ᐅᖓᓯᑦᑐᒧᑦ ᐃᓂᖃᖅᑎᑦᑎᓂᖅ ᑕᐃᒪᐃᑦᑐᓄᑦ 
ᐅᐃᓂᐸᐃᒡᒧᓪᓘᓐᓃᑦ ᑐᑭᓯᐅᒪᒡᓗᖓ, ᐄ. 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᕈᑎ 
ᐱᒻᒪᕆᐊᓗᒃ, ᑮᓇᐅᔭᐃᑦ ᑐᖏᓕᖓ. 
ᑐᒡᓕᐊᓃᖏᓐᓇᓲᖑᒻᒪᑕ ᐱᓕᕆᕕ ᕿᒥᕈᔪᓐᓇᖅᐸ 
ᑖᒃᑯᓂᖓ ᖃᓄᐃᑦᑑᒐᔭᕐᓂᖏᓐᓂᑦ ᓇᓗᓇᐃᔭᕐᓗᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᒃᑯᐃᖓᔪᖓ ᐃᓱᒪᓕᐅᕈᑎᒃᓴᓂᒃ.  

ᐃᓕᑕᕆᓇᔭᖅᑕᒃᑲ ᐋᓐᓂᐊᖅᑕᐃᓕᒪᔪᓕᕆᓂᖅ 
ᖃᓄᐃᖏᑦᑎᐊᓂᕐᒧᑦ ᓯᕗᓪᓕᐅᑎᑕᒃᑲ. 
 
ᐊᓯᖏᓪᓗ ᐋᖅᑭᑉᐹᓪᓕᕈᑕᐅᒐᔭᖅᑐᑦ ᐱᔨᑦᑎᕋᕈᑎᓂᑦ 
ᐊᒻᒪᓗ ᐊᐅᓚᑦᑎᓂᕐᒧᑦ, ᓘᒃᑖᓪᓗ ᐅᓄᖅᓯᒋᐊᕐᓗᒋᑦ 
ᐳᓛᖃᑦᑕᖅᑐᑦ, ᖃᓄᑎᒋ ᑕᐃᑲᓃᒐᔭᕐᓂᖏᑦ ᐊᒻᒪ  
ᓱᓕ ᐅᑎᕐᓗᑕ ᑕᒪᒃᑯᐊ 
ᓄᖅᑲᖅᑎᑦᑎᔾᔪᑎᒋᖃᑦᑕᖅᑕᕗᑦ ᓯᒡᒐᓕᐊᖅᑐᕐᓂ 
ᓱᐴᖅᑐᓂᕐᒧᑦ, ᓂᕆᓗᐊᖃᑦᑕᕐᓃᑦ 
ᐋᖅᑭᖅᐹᓪᓕᕋᓱᑦᑕᕗᑦ, ᐃᓱᒪᓕᕆᓂᕐᒧᑦ 
ᐊᑲᐅᓕᖅᑎᑦᑎᓂᕐᒥᒃ ᐊᒻᒪᓗ ᖄᖓᒍᑦ ᕿᒥᕐᕈᔪᒍᑦ 
ᑕᒪᒃᑯᐊ ᑕᓚᕖᓴᒃᑯᑦ ᑕᑯᒃᓴᐅᑎᑦᑎᖃᑦᑕᕐᓂᖅ. 
 
ᐅᖃᓪᓚᓪᓗᑎᒃ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲ 
ᐅᑕᖅᑭᑐᐃᓐᓇᓐᖏᓪᓗᑕ ᑖᒃᑯᐊ 
ᐊᐅᓪᓚᖅᑎᑕᐅᒐᔭᖅᑐᑦ ᐱᓪᓗᒋᑦ. ᓄᓇᓕᖕᓄᑦ 
ᑎᑭᑎᑦᑎᖔᕐᓗᑕ ᐱᓚᒃᑐᐃᔨᓂᒃ ᐊᒥᓱᓂᒃ 
ᑕᑯᒐᔭᕐᓂᖏᓐᓂᒃ ᑕᒃᑯᐊ ᐃᓚᖏᑦ ᑕᑯᔭᐅᓇᔭᖅᑐᑦ 
ᐃᖏᕐᕋᔭᕆᐊᖃᕋᔭᓐᖏᓐᓂᖅᓴᐅᕗᖅ ᐅᕝᕙᓘᓐᓃᑦ 
ᐃᖏᕐᕋᓗᑎᒃ. 
 
ᑖᒃᑯᐊ ᐅᖃᐅᓯᖃᖅᑎᓪᓗᒋᑦ ᑕᒪᓐᓇ 
ᐊᐱᕆᓇᔭᖅᑕᑯᑦ ᐃᖏᕐᕋᔪᓕᕆᔩᑦ ᐱᓕᕆᕕᖓ 
ᕿᒥᕐᕈᑦᑎᐊᒃᑲᓐᓂᖁᓪᓗᒋᑦ. ᑕᐃᒃᑯᐊ 
ᑕᐃᒫᒃᓴᐃᓐᓇᖅ ᐊᐅᓪᓚᖅᑎᑕᐅᒐᔪᖃᑦᑕᖅᑐᑦ 
ᑐᐊᕕᕐᓇᖅᑐᒃᑯᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. ᑕᒪᓐᓇ 
ᖃᐅᔨᓴᕈᒫᕐᓂᖅᐸᒍ ᖁᕕᐊᓇᑯᓂ. 
 
ᐅᓇ ᐅᖃᓕᒫᖅᖢᒍ ᐅᓇ ᕼᐅᓇᐅᓇ, (ᑐᓵᔨᑎᒍᑦ) 
ᑐᐊᕕᕐᓇᑐᒃᑯᑦ (ᑐᓵᔨᑎᒎᕈᓐᓃᖅᑐᖅ)  

ᐊᑭᑦᑐᕋᐅᑎᖁᔭᐅᓚᐅᖅᕼᐃᒪᔪᖅ 2014-ᒥᒎᖅ 685-
ᓂᒃ ᑐᐊᑯᕐᓇᑐᒃᑰᖅᑐᖃᓚᐅᖅᖢᓂᒃ. 2015 716-
ᖑᓚᐅ’ᔪᑎᒃ, 2016-ᓐᖑᕋᒥ 797. ᑕᒪᒃᑯᐊ 
ᐊᒥᕼᐅᓐᖑᖅᐸᓪᓕᐊᒪᒋᓐᓇᐅᔭᕐ’ᒪᑕ. 2017-ᒥ 
ᒥᓂᔅᑕ ᑐᑭᕼᐃᑎᒋᐊᖅᑎᑦᓯᔫᓪᓗᐊᖅᐸ? ᑕᒪᓐᓇ  
ᖁ’ᒻᒧᐊᒃᐸᓪᓕᐊᑐᐃᓐᓇᖅᐹ? (ᑐᓵᔨᑎᒍᑦ) ᑕᒪᓐᓴ 
ᖁᒻᒧᒃᐸᓪᓕᐊᕚ? ᑕᐃᒪᓐᖓᓂᑦ ᑲᔪᓯᓪᓗᓂ 2017-
2018-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᒋᒃ ᑐᓴᑦᑎᐊᕈᒃᑯ ᐃᒫᒃ 
ᑕᐅᑐᒃᑐᒋᑦ 8% ᐊᕐᕌᒍᑕᒫᑦ ᐊᓯᔾᔨᖃᑦᑕᖅᑐᑦ 
ᓇᓗᓇᐃᖅᑕᐅᒃ 2017-2018 ᑖᓐᓇ 
ᖁᒻᒧᓪᓚᕆᓚᐅᖅᑐᖅ ᐃᖏᕐᕋᔪᓂᒃ 
ᐋᓐᓂᐊᕐᕕᓕᐊᖅᑐᓄᑦ. ᐅᑎᕐᓗᑕ 2013-2014 
ᐅᑭᐅᓂᒃ ᑐᐊᕕᕐᓇᖅᑐᒃᑯᑦ 1,500 ᓄᓇᕗᓕᒫᕐᒥ. 
ᑖᒃᑯᐊ 1,000-ᓐᖑᓪᓗᑎᑦ ᐱᓪᓗᐊᑕᖅᑐᑦ ᐅᖓᑖᓄᑦ. 
ᑕᒡᕙ ᐃᒪᓐᓇᐃᑦᑐᒍᑦ. 
 
ᑖᓐᓇ ᐅᔾᔨᖅᑐᑦᑎᐊᖅᑕᕗᑦ ᐃᖏᕐᕋᔭᖃᑦᑕᖅᑐᑦ 
ᐋᓐᓂᐊᕕᓕᐊᖅᑐᓄᑦ. ᖃᐅᔨᒪᔪᖓ 
ᐅᖃᖃᑦᑕᐃᓐᓇᖅᓯᒪᒐᒪ ᑖᒃᑯᐊ ᓈᓴᖅᓯᒪᔭᕗᑦ 
ᓈᓴᐅᑏᑦ ᐱᔾᔪᑎᐅᔪᖅ ᑕᑯᓇᓪᓗᒋᑦ ᓱᓇ, ᖃᓄᖅ, 
ᐱᓕᕆᐊᕆᔪᓐᓇᖅᐱᑎᒍᑦ ᐊᐅᓪᓚᖃᑦᑕᖅᑐᑦ 
ᐋᓐᓂᐊᕐᕕᓕᐊᖅᑐᑦ ᐊᑐᕐᓗᒍ? ᑖᓐᓇ ᐅᑎᕐᓗᑕ 
ᓯᕗᓪᓕᐅᑎᓐᓇᓱᓚᖓᔭᕗᑦ ᐋᓐᓂᐊᖅᑐᓕᕆᓂᕐᒧᑦ 
ᑲᒪᓂᖅ ᐊᑭᐅᓪᓗ ᓇᐅᑦᑎᖅᑐᕐᓗᒋᑦ. ᐊᒻᒪ ᑖᒃᑯᐊ 
ᐊᑭᑦᑐᖅᐸᓪᓕᐊᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᑯᖓ  

ᐊᓯᐊᓅᕐᓗᑕ ᐃᖏᕐᕋᓂᖅ ᐊᐅᓪᓚᖅᑐᓄᑦ. ᑖᒃᑯᐊ 
ᐋᖅᑭᒃᓯᒪᔪᑦ ᐃᖏᕐᕋᔪᑦ ᐋᓐᓂᐊᕐᕕᓕᐊᖅᑐᑦ 
ᐅᕙᓃᑦᑐᑦ ᓵᒐᓂ, ᐅᕙᓂ ᑕᑯᒃᓴᐅᑎᑦᑎᔪᖅ, 
ᐃᖏᕐᕋᔪᑦ ᐋᓐᓂᐊᕐᕕᓕᐊᖅᑐᑦ ᒫᓐᓇᒧᑦ ᐊᖏᓂᖏᑦ 
ᐊᕐᕕᐊᓂ, ᕕᓂᐱᒡᒧᑦ. ᒫᓐᓇᓵᖅ ᑲᑎᑕᐅᓯᒪᔪᑦ 
1,700 ᐊᕐᕌᒍᑕᒫᑦ ᐊᐅᓪᓚᖃᑦᑕᖅᑐᑦ. 
 
ᐅᓇ ᐱᓗᐊᖅᑐᒥᒃ ᐃᓐᓇᐅᓂᖅᓴᐃᑦ, ᐃᓐᓇᐃᑦ 
ᐊᔪᕐᓇᕈᑎᒋᖃᑦᑕᖅᑕᖓ ᑲᖏᖅᖠᓂᕐᒧᓐᖓᐅᔪᓪᓗ. 
ᐃᓚᖏᓪᓗ ᓄᖅᑲᖅᑎᑕᐅᖃᑦᑕᖅᑐᑦ ᑕᑯᔭᐅᕕᒃᓴᖏᑦ 
ᑕᐃᑲᓂ. ᐃᓱᒪᒃᓴᖅᓯᐅᕈᑎᒋᓯᒪᕕᓯᐅᒃ ᕿᒥᕐᕈᓗᒋᑦ 
ᓱᓇ ᐱᔾᔪᑎᐅᒻᒪᖔᑦ ᒪᐅᖓ ᓲᕐᓗ ᐊᑲᐅᓂᖅᓴᒥᒃ 
ᑰᒡᔪᐊᕌᓗᖕᒧᑦ ᐊᐅᓪᓚᖅᑎᑕᐅᖔᖃᑦᑕᖅᐸᑕ 
ᑰᒡᔪᐊᖅ ᒥᑦᑕᕐᕕᖃᕐᒪᑕ.  
 
ᖃᓂᓐᓂᖅᓴᐅᓪᓗᓂᓗ,  
ᐱᓚᒃᑐᐃᕕᓕᒃ, ᑐᐊᕕᕐᓇᖅᑐᓕᕆᕖᑦ. ᐅᓇ 
ᐃᖏᕐᕋᓂᕆᖃᑦᑕᖅᑕᖓ ᖃᖓᓲᑦ ᐃᓄᐃᓪᓗ 
ᐊᐅᓪᓚᕐᕕᒋᖃᑦᑕᖅᑕᖏᓐᓄᑦ ᒪᒥᐊᓇᖅ ᑖᒃᑯᐊ 
ᑕᑯᓇᒃᑕᐅᔪᓐᓇᖅᐹᑦ? ᒪ’ᓇ, ᒥᓂᔅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓪᓗᒋᑦ 
ᑐᓴᐅᒪᖃᑦᑕᐅᑎᑦᑎᐊᕐᓃᑦ ᐱᓗᒋᑦ ᐊᑐᕐᓗᒋᑦ 
ᐊᑐᐃᓐᓇᐅᓗᒋᑦ ᖃᖓᓲᓕᕆᔨᒃᑯᑦ ᑲᓪᒻ ᐃᐊᒃᑯᓪᓗ. 
 
ᒥᔅᑕ ᕕᐅᓪ ᐅᖃᖃᑎᒋᓯᒪᔭᕋ ᐃᓱᒫᓘᑎᒃᑲ 
ᐅᖃᐅᓯᕆᓪᓗᒋᑦ ᑕᒪᑐᒧᖓ ᖃᖓᑕᓲᓕᕆᓂᕐᒧᑦ 
ᐱᓪᓗᒋᑦ ᐊᒻᒪᓗ ᓇᒻᒥᓂᖃᖅᑐᑦ ᐊᑐᓂ ᐊᒻᒪᓗ 
ᑲᔪᓯᓂᐊᖅᑐᖓ ᖃᓄᐃᓕᖓᓕᕐᒪᖔᑕ  

ᐃᒪᓐᓇᐃᑦᑐᖃᕈᓐᓇᖁᓪᓗᑕ ᖃᐅᔨᒪᔨᑕᕗᑦ 
ᐊᐅᓪᓚᖃᑦᑕᕐᓂᖏᑦᑕ ᐊᖅᑯᑎᖏᑦ ᐊᐅᓪᓚᕐᕕᒃᓴᖏᑦ 
ᐊᒻᒪ ᐊᓯᐊᓄᑦ ᕿᑭᖅᑖᓗᒃᑕᐅᖅ 
ᐊᐅᓪᓚᕐᕕᐅᖃᑦᑕᖅᑐᖅ ᓯᓚᓗᖃᑦᑕᕐᒪᑕ ᓄᓇᓕᖕᓂ 
ᐃᓚᖏᑦ ᐊᖏᕐᕌᓂᒍᓐᓇᖃᑦᑕᓐᖏᑦᑐᑦ ᓯᓚ ᐱᓪᓗᒍ 
ᐅᕙᓂ ᐊᔪᖅᖠᒃᖢᑎᒃ. ᐊᒻᒪ ᑕᐃᒪ ᐃᓚᖏᑦ 
ᐊᔪᓕᖃᑦᑕᕐᒪᑕ ᑲᔪᓯᓂᖅ ᐊᖏᕐᕋᐅᓗᑎᑦ. 
 
ᖃᖓᑕᓲᑦ ᐃᓚᒋᔭᕗᑦ ᓈᒻᒪᒃᓯᓐᓇᓂᒃ 
ᖃᖓᑕᕝᕕᒃᓴᖏᓐᓂᑦ ᐋᖅᑭᒃᓯᖁᓪᓗᒋᑦ. ᐱᔪᒍᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐳᐃᒍᖅᑕᕋ 
ᐅᖃᕆᐊᖅ ᖃᐅᔨᒪᓲᑦ ᒐᕙᒪᒃᑯᑦ ᑰᒡᔪᐊᕌᓗᖕᒥ 
ᑐᔪᕐᒥᕕᖃᕐᒪᑕ ᐋᓐᓂᐊᕐᕕᓕᐊᖅᑐᓄᑦ ᓯᓚᓗᒃᑐᖅ 
ᐱᔾᔪᑎᒋᓪᓗᒍ ᑰᒡᔪᐊᕌᓗᒃ ᓯᓚᓗᖕᓂᖅᐸᑦ. 
 
ᐊᓯᐊᓗ ᓄᓇᓕᒃ ᐱᓗᐊᖅᑐᒥᒃ 
ᐊᑲᐃᓪᓕᐅᕈᑎᖃᖅᐸᑦ. ᓄᓇᓕᒐᓂ 
ᐅᖃᖅᑐᖃᖃᑦᑕᕐᒪᑦ ᑐᑭᖃᕐᓂᖅᓴᐅᒐᔭᕐᒪᑦ 
ᐊᖏᕐᕋᒧᑦ ᖃᓂᒃᖢᓂ. ᑕᐃᑦᓱᒪᓂᓪᓕ 1970’s 
ᐊᑐᖅᐸᓚᐅᕋᓗᐊᕋᑦᑎᒍᑦ ᐅᖃᐅᓯᕆᔪᒪᓯᒪᓐᖏᑕᕋ.  
 
ᑭᓯᐊᓂ ᐱᓪᓗᒍ ᑰᒡᔪᐊᕌᓗᒃ ᑕᐃᓐᓇ 
ᑐᔪᕐᒥᕕᐅᖃᑦᑕᖅᑐᖅ ᐋᓐᓂᐊᕐᕕᓕᐊᖅᑐᓄᑦ 
ᐅᖃᖃᑎᒌᒍᑎᖃᖅᓯᒪᕗᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᕕᓂᐱᒡᓗ ᑲᒪᔨᖏᑦ. 
ᐊᑎᖓ ᐳᐃᒍᖅᑕᕋ ᑕᐅᓕᖅᑕᐅᔪᖅ ᐅᖃᖃᑎᒌᒍᑎᑦ 
ᖃᓄᐃᓕᖓᓯᒪᕙᑦ ᐱᓪᓗᒋᑦ ᐊᑐᖅᑕᐅᑎᓪᓗᒍ 
ᐃᒡᓗᕐᔪᐊᖅ ᑰᒡᔪᐊᕌᓗᖕᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᒋᔭᕋ ᐊᐱᕆᖕᒪᑦ ᑕᐃᒫᒃ 
ᒪᓕᒐᓕᐅᖅᑎ. ᖃᓄᐃᓕᖓᓕᕐᒪᖔᖅ 
ᐅᖃᐅᓯᓕᕆᓗᒍ ᐅᓪᓗᒥ ᐅᖃᖃᑎᒋᓯᒪᔭᕋ 
ᒥᓂᔅᑕᐅᓚᐅᖅᓯᒪᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒫᓂᑑᕙᒥ. 
ᐱᔨᑦᑎᕋᕈᑕᐅᔪᓂᒃ 
ᐊᖏᓪᓕᒋᐊᕆᒍᓐᓇᓐᖏᒃᑲᓗᐊᕐᒪᖔᑕ ᑰᒡᔪᐊᕌᓗᖕᒥ. 
ᐃᓄᒋᐊᓗᐊᖃᑦᑕᕐᓂᖏᑦ ᑕᐃᒪ ᐃᓄᐃᑦ ᐃᒡᓗᖓᓂ 
ᕕᓂᐱᒡᒥ ᐃᑲᔪᖅᑕᐅᒐᓱᓪᓗᓂ. 
ᖃᓂᖅᓴᕐᔫᒥᓕᖁᓪᓗᒋᓪᓗ ᑭᕙᓪᓕᕐᒥᐅᑦ 
ᐊᖏᕐᕋᖏᓐᓂᑦ. 
 
ᑎᑎᕋᖃᑦᑕᐅᑎᒋᖃᑎᒋᖃᑦᑕᖅᑕᕋ ᑕᐃᓐᓇ 
ᒥᓂᔅᑕᐅᓚᐅᖅᓯᒪᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖃᖓᒃᑯᓪᓗ 
ᑲᑎᒍᓐᓇᕐᒪᖔᓐᓄᒃ. ᕕᓂᐱᒡᒥᐅᑕᐅᒍᓐᓃᕐᒥᒻᒪᒡᒎᖅ. 
ᑲᑎᒪᖃᑕᐅᒍᓐᓇᓐᖏᑲᓚᐅᕋᒪᐃᓚᓯᒪᒻᒪᑦ 
ᑲᑎᒪᕕᔅᓴᑎᓐᓂᒃ ᐋᖅᑮᒐᓱᒃᓯᒪᒐᓗᐊᖅᑐᖓ.  
 
ᑕᐃᒪᓕ ᑲᑎᖃᑎᒋᓚᐅᕐᓗᒍ ᑕᐃᓐᓇ 
ᐊᖓᔪᖅᑳᖓᓕ ᕕᓂᐱᒡᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᓪᓚᕝᕕᖓᑕ 
ᑲᑎᒪᖃᑎᒋᓯᒪᔭᕋᓗᐊᕋ ᐅᖃᖃᑎᒋᕙᑦᑐᒍᓗ 
ᖃᓄᒃᑲᓐᓂᖅ ᐱᔨᑦᑎᕋᕈᓐᓇᕐᒪᖔᑦᑕ. 
ᐱᔨᑦᑎᕋᐅᑎᓂᑦ ᓴᖅᑮᒍᓐᓇᓛᕐᒪᖔᑦᑕ ᑕᖅᑭᓂᒃ 
ᐊᒡᒋᖅᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐱᔾᔪᑎᖃᖅᑐᖅ 
ᐊᑯᓂ ᐱᓯᒪᔭᐅᒋᐊᖃᓲᓄᑦ ᐸᖅᑭᔭᐅᒋᐊᖃᓲᓄᑦ. 
 
ᐅᓂᒃᑳᓕᐊᒥᓃᑦ ᐅᖃᓕᒫᓚᐅᕋᒃᑭᑦ ᓄᓇᕗᒻᒥ 
ᐸᖅᑭᔭᐅᖃᑦᑕᖅᑐᐃᑦ ᐊᑯᓂ ᑕᕝᕙᓂ 
ᑐᑭᓯᒃᑲᓐᓂᕈᑎᔅᓴᖃᕈᓘᔭᕐᖓᑦ. ᐋᓐᑎ ᐊᐅᓚᔪᓂᓐᓇ 
ᐃᓪᓗᖓ ᐃᓪᓗᖅ ᐊᕐᕕᐊᕐᒥ 
ᐅᓂᒃᑳᕆᔭᐅᖃᑕᐅᓯᒪᒻᒪᑦ. ᑕᐃᓐᓇ ᐅᖃᐅᓯᖅ  

ᓂᓪᓕᐊᔾᔪᑕᐅᓕᕋᐃᒻᒪᑦ ᒥᓂᑕᕐᔫᔮᖃᑦᑕᕐᖓᑦ 
ᐊᔾᔨᐅᓐᖏᒻᒪᑦ. ᓇᒻᒥᓂᕆᔭᐅᖕᒪᑦ 
ᐃᓪᓗᓕᕆᔨᒃᑯᓐᓄᑦ ᓴᓇᒋᐊᖅᑕᐅᕙᑦᑐᑎᓪᓗ 
ᐃᓪᓗᓕᕆᔨᒃᑯᓐᓄᑦ. 
 
ᑕᐃᒪᓕ ᐸᕐᓇᑦᓱᓂ ᐸᕐᓇᓛᕈᑦᑕᐃᓛᒃ ᓯᕗᓂᑦᑎᓐᓄᑦ 
ᐸᖅᑭᔭᐅᕕᔅᓴᓂᒃ ᐊᑯᓂ ᓄᓇᕗᒻᒥ 
ᐊᕕᑦᑐᖅᓯᒪᓂᓕᒫᖏᓐᓂᒃ. ᐅᖃᓕᒫᖃᑦᑕᖅᓯᒪᒻᒥᒐᒪ 
ᑲᓇᑕᒥ ᕗᕆᑎᔅ ᑲᓚᒻᐱᐊᒥ ᖃᓄᕐᓕ ᐱᕙᒻᒪᖔᑕ. 
ᑖᒃᑯᐊ ᐃᓱᒪᖃᕆᐊᖃᓲᖑᒻᒪᑕ 
ᐃᖅᑲᓇᐃᔭᖅᑎᔅᓴᕆᒐᔭᖅᑕᖏᓐᓂᒃ ᑕᒪᒃᑯᐊ 
ᐸᖅᑭᕕᐅᔪᐃᑦ. 
 
ᑕᐃᒪᓕ ᐃᖅᑲᓇᐃᔭᖅᑎᔅᓴᖃᕐᓂᖓᓘᓐᓃᑦ 
ᐃᓱᒫᓗᓇᕋᔭᕆᕚ ᑕᐃᒪᐃᑦᑐᒥᒃ 
ᓇᑉᐸᐃᔪᖃᕋᓗᐊᖅᑲᑦ? ᐃᓅᓗᑎᒃ ᐃᓄᒃᑎᑐᑦ 
ᐅᖃᕈᓐᓇᕐᓗᑎᒃ 
ᐃᖅᑲᓇᐃᔭᖅᑎᖃᕆᐊᖃᖅᑐᓴᐅᒻᒪᓂᓛᒃ. ᓇᒧᑦ 
ᐋᖅᑭᑦᑕᐅᓂᐊᕆᐊᖓ ᐃᓱᒪᑖᖅᑐᖃᕋᓱᑦᑎᓪᓗᒍ? 
ᑕᒪᓐᓇ ᐃᓱᒪᒋᔭᐅᓂᐊᕋᓗᐊᕐᒪᖔᖅ ᐊᐱᕆᔪᖓ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑎᑦᑕᐅᖅ ᐊᐱᕆᒻᒪᑦ 
ᖁᔭᓐᓇᒦᒃ. ᐃᖅᑲᓇᐃᔭᖅᑎᓕᕆᓂᖅ ᑖᓐᓇ 
ᐊᑦᑐᐃᖃᑕᐅᓂᐅᓴᑐᐃᓐᓇᖅᑐᖅ 
ᖃᓄᐃᑦᑐᑐᐃᓐᓇᕐᓂᒃ ᐱᔨᑦᑎᕋᐅᒻᒥᒃ ᓄᓇᕗᑦ 
ᐊᕕᑦᑐᖅᓯᒪᓂᖓᓂᒃ ᓄᓇᓕᓐᓄᓘᓐᓃᑦ 
ᓴᖅᑮᒐᓱᑦᑎᓪᓗᑕ 
ᐃᖅᑲᓇᐃᔭᖅᑎᖃᕐᓂᐊᕋᓗᐊᕐᒪᖔᖅ 
ᐃᓱᒪᒋᔭᐅᒋᐊᓕᒃ. ᑕᕝᕙ ᓄᑖᑦ ᑮᓇᐅᔭᑦ 
ᐊᑐᖅᑕᐅᒍᒪᕗᑦ ᖃᐅᔨᒪᔾᔪᑎᒋᔭᐅᓂᐊᕐᓗᑎᑦ. 
ᑲᑐᔾᔨᖃᑎᒌᖃᑎᖃᕋᑦᑕᐃᓛᒃ ᕗᕆᑎᔅ 
ᑲᓚᒻᐱᐊᒃᑯᓐᓂ. ᑕᐃᒫᒃ ᐊᑐᐃᓐᓇᕈᖅᓴᖅᓯᒪᒍᒪᒐᑦᑕ 
ᐃᖏᕐᕋᓯᒋᐊᕈᓐᓇᑦᑕᐅᑎᒋᓗᑕ ᑐᑭᓯᒃᑲᓐᓂᕈᑎᔅᓴᐃᑦ 
ᓄᐊᑦᑕᐅᑦᑎᐊᖅᓯᒪᖅᑳᓚᐅᕐᓗᑎᑦ ᖃᐅᔨᒪᓗᑕ 
ᐃᓕᓐᖓᓗᑕ ᐃᓱᒪᑖᕈᓐᓇᓛᕋᑦᑕ. ᓴᖅᑭᕆᐊᓕᓐᓂᒃ 
ᓴᖅᑮᑲᓪᓚᑐᐊᓗᑐᐃᓐᓇᐅᒐᓱᓐᖏᓪᓗᑕ. ᖃᓄᖅ 
ᐱᑕᖃᕆᐊᖃᕐᓂᖏᑦ ᖃᓄᐃᖅᑑᕆᐊᖃᕐᓂᖏᑦ  

ᒪᓕᓪᓗᒋᑦ ᐱᑦᑎᐊᖅᑕᐅᑎᒋᒍᒪᒐᓱᒃᑲᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒋᓕᖅᑕᕋ 
ᑕᒪᓐᓇ ᐱᓪᓗᒍ ᓄᓇᑦᓯᐊᖅ ᑕᑯᓐᓈᕐᓗᒍ. ᖃᓄᖅ 
ᐊᔾᔨᒌᓐᖏᑦᑐᐊᓘᓐᖏᒻᒪᑎᒃ. ᐊᔾᔨᒌᐸᓘᒻᒪᑎᒃ. 
ᐊᔾᔨᒌᓪᓚᕆᓐᖏᒃᑲᓗᐊᖅᑐᑕ ᐊᔾᔨᒌᐸᓘᒐᑦᑕ. 
ᑐᑭᓯᓯᒪᒐᒪᓕ ᓄᓇᑦᓯᐊᕐᒥ ᓇᒻᒥᓂᖅ ᐱᒋᔭᐅᔪᓂᑦ 
ᐱᖁᑎᕐᔪᐊᖅᑕᖃᓐᖏᒻᒪᑦ 
ᐃᓐᓇᑐᖃᒃᑯᕕᑦᑕᖃᓐᖏᒻᒪᑦ. ᑕᐃᒪ ᐅᑎᒧᑦ  
ᐃᓱᒪᒋᒋᐊᕐᓗᒍ. ᓱᒻᒪᑦ ᓇᒻᒥᓂᖃᐅᑎᓕᓐᓄᑦ 
ᐱᒋᔭᐅᔪᓂᑦ ᓴᖅᑮᑎᑦᑎᒐᓱᐊᖅᑭᓯ? ᒐᕙᒪᒃᑯᓐᓄᑦ 
ᐱᒋᔭᐅᔪᓂᑦ ᐊᐅᓚᑕᐅᔪᓂᑦ ᓴᖅᑮᒐᓱᓐᖏᖔᖅᑐᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᖅᑭᓪᓚᕆᑦᑐᐊᓘᓯᒪᔪᖅᑕᖃᓐᖏᑦᑐᖅ 
ᓱᒻᒪᓂᓛᒃ ᑖᓐᓇ ᖃᐅᔨᓴᕐᓂᖅ ᑖᓐᓇ 
ᐊᑐᖅᑕᐅᒻᒪᖔᖅ. ᑲᓇᑕᒥ ᐊᓯᑦᑎᓐᓂ 
ᓇᒻᒥᓂᕆᔭᐅᔪᓂᑦ ᐃᓐᓇᑐᖃᒃᑯᕕᑕᖃᐅᕐᖓᑦ 
ᐱᔨᑦᑎᕋᖃᑦᑕᖅᑐᓂᑦ ᐊᑕᐅᓯᐅᓐᖏᑦᑐᓂᑦ 
ᐱᔾᔪᑎᖃᖅᑐᑎᒃ ᐊᑭᑭᓐᓂᖓ ᐊᒻᒪᑦᑕᐅᖅ 
ᐃᖅᑲᓇᐃᔭᖅᑎᑖᕋᓱᓐᓂᖏᑦᑕᐅᖅ 
ᐱᔭᕆᐊᑭᓪᓕᑕᐅᒐᓱᑦᑐᑎᒃ. ᐃᓱᒪᖅᓱᓂᖅᓴᐅᓲᖑᒻᒪᑕ 
ᑭᒃᑯᓐᓂᒃ ᐃᖅᑲᓇᐃᔭᖅᑎᖃᕈᒪᒻᒪᖔᑕ. 
ᐃᖅᑲᓇᐃᔭᖅᑎᖏᑕᓗ ᐱᔭᔅᓴᖏᑦ ᑕᑯᓐᓈᖅᑐᒋᑦ. 
ᑕᐃᒪᐃᑦᑐᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ 
ᐊᐅᓚᑕᐅᓕᕋᐃᒻᒪᑕ 
ᐱᔭᕆᐊᑦᑐᖅᑕᐅᓂᐅᓴᓲᓐᓇᓲᖑᒻᒪᑕ. 
ᐊᐅᓚᑦᑎᐊᓐᖏᓐᓂᖅᓴᐅᔾᔮᓲᖑᒻᒪᑕ. ᖁᔭᓐᓇᒦᒃ. 
ᑕᕝᕗᖓ ᑕᐃᒪᐃᓕᑐᐃᓐᓇᕐᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᔅᓴᖃᕈᓐᓃᖅᑐᖓ ᐅᖃᕈᒪᑐᐃᓐᓇᖅᑐᖓ  

ᑲᔪᖏᑦᑎᐊᕐᓂᐊᕋᒪ ᑕᐃᓐᓇ ᒥᓂᔅᑕ 
ᑐᓐᖓᓱᑦᑎᓛᕋᒃᑯ ᐊᕐᕕᐊᓕᐊᖅᑲᑦ. ᐋᓐᑎ ᐊᐅᓚᔾᔪᑦ 
ᐃᓐᓇᑐᖃᒃᑯᕕᖓᓄᑦ ᐳᓛᕆᐊᕈᓐᓇᕋᔭᕋᓐᓄᒃ. 
ᑕᑯᓛᕋᕕᑦ ᓇᒻᒥᓂᖅ. ᐃᖅᑲᓇᐃᔭᖅᑎᖏᑦ ᑕᐃᑲᓂ 
95%-ᖑᒻᒪᑕ ᐃᓄᐃᑦ. ᑖᓐᓇ ᐱᒻᒪᕆᐊᓘᓱᒋᒐᒃᑯ 
ᐊᑑᑎᖃᓪᓚᕆᑦᑐᓂᓗ ᐃᓐᓇᑐᖃᕐᓄᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ  
ᑖᓐᓇ ᓂᓪᓕᕐᕕᒋᔪᒪᕕᐅᒃ?  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓕᒍᒪᔭᕋ ᒪᓕᒐᓕᐅᖅᑎ 
ᖃᐃᖅᑯᔨᒻᒪᑦ ᐊᕐᕌᒍᒐᓚᑲᓪᓚᐅᓕᕐᒥᒻᒪᑦ ᑕᐃᓐᓇ 
ᑕᑯᓚᐅᖅᓯᒪᒍᓐᓃᕋᒃᑯ 
ᑕᐅᓄᓐᖓᕈᒪᑦᑎᐊᓛᕐᒥᔪᖓᑦᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ, ᖁᔭᓐᓇᒦᒃ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓯᕗᓪᓕᖅ ᐊᐱᖅᑯᑎᒐ ᐱᔾᔪᑎᖃᕐᓂᐊᖅᑐᖅ 
ᐱᓕᕆᐊᔅᓴᓄᑦ ᐸᕐᓇᐅᑎᔅᓯᖕᓂᒃ ᓈᓴᐅᑎᖓ 154 
ᒪᑉᐱᒐᖓ 154. ᑕᕝᕙᓂ ᖃᐅᔨᒪᔨᑕᐃᑦ ᐱᓕᕆᐊᓂᒃ 
ᐱᓕᕆᓂᕆᕙᑦᑕᖏᑦ. ᑕᕝᕙᓂ ᐊᐅᓚᑦᑎᔨᖃᕋᔅᓯᒎᖅ 
ᐸᐃᑉᐹᑖᖅᑎᑦᑎᓂᕐᒥᒃ ᑎᑎᕋᕐᓂᕐᒥᒃ 
ᓚᐃᓴᑖᖅᑎᑦᑎᓂᕐᒥᒃ 12-ᓂᑦ ᒪᓕᒐᖅᑎᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᓂᑦ 
ᐃᓕᓴᕆᔭᐅᓯᒪᔪᓂᒃ. ᖃᐅᔨᓴᖃᑦᑕᖅᑐᑎᓪᓗ 
ᐅᓐᓂᕐᓗᔅᓴᕐᕕᐅᒐᐃᒐᒥᒃ ᓚᐃᓴᖃᕋᓗᐊᕐᒪᖔᑕ 
ᖃᐅᔨᓴᖅᑎᐅᓪᓗᑎᑦ. ᐊᐱᕆᕗᖓᓕ 
ᐃᖅᑲᓇᐃᔭᖅᑎᖏᑦ ᐃᓐᓄᑦᑕᐅᓯᒪᔪᐃᓐᓇᐅᕚᑦ? 
ᑖᒃᑯᓄᖓ 12-ᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᓐᓇᖅᑐᓄᑦ ᑲᒪᓗᑎᒃ 
ᓄᓇᓕᓐᓄᓪᓗ ᓄᓇᕘᒥ ᐳᓚᕋᖃᑦᑕᕈᓐᓇᖅᑑᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ ᐅᕙᓂ 
ᑎᑎᕋᑦᑎᐊᖅᓯᒪᓐᖏᑉᐸᑦ ᐱᓕᕆᐊᔅᓴᓄᑦ 
ᐸᕐᓇᐅᑎᑦᑎᓐᓂ, ᐃᒪᐃᓕᒐᓱᑦᑑᒐᓗᐊᖅ, 12-ᐅᒻᒪᑕ 
ᐊᔾᔨᒌᑎᑦᑐᐃᑦ ᓘᒃᑖᓄᑦ ᑲᒪᒋᔭᐅᔪᑦ ᓘᒃᑖᓄᑦ 
ᐋᓐᓂᐊᓯᐅᖅᑎᓄᓪᓗ ᑲᒪᒍᓐᓇᐅᑎᐅᓲᑦ 
ᐃᓛᒃᑰᖓᑎᑕᐅᓪᓗᑎᑦ 12-ᐅᒻᒪᑕ 
ᕿᒥᕐᕈᔭᐅᒍᓐᓇᖅᑐᑦ. ᐋᓐᓂᐊᓯᐅᖅᑎᓘᓐᓃᑦ ᐊᓯᐊ 
ᐊᑲᕆᔭᐅᓐᖏᒐᐃᑉᐸᑦ ᑕᕝᕘᓇ ᑲᒪᒋᔭᐅᔾᔪᑎᓖᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᒻᒪ ᖁᔭᓐᓇᒦᒃ ᓇᓗᓇᐃᖅᑐᐃᒐᕕᑦ ᒥᓂᔅᑕ. 
ᑕᐃᒪᓖᓛᒃ ᐊᐱᖅᑯᑎᒐ ᐊᑕᐅᓯᐅᓐᖏᑦᑐᒥᒃ 
ᐅᓐᓂᕐᓗᔅᓴᖅᑐᖃᕐᓂᖅᑲᑦ 
ᐊᑲᖅᓴᓐᖏᑦᑐᖃᕐᓂᖃᕐᓘᓐᓃᑦ ᖃᒪᓂ’ᑐᐊᖅ 
ᐆᑦᑑᑎᒋᓗᒍ ᖃᒪᓂ’ᑐᐊᕐᒥ. ᑖᒃᑯᐊ ᐱᓕᕆᔨᐅᔪᐃᑦ 
ᑲᒪᔨᐅᔪᐃᑦ ᑕᒪᒃᑯᓄᖓ ᓘᒃᑖᓄᑦ ᐋᓐᓂᐊᓯᐅᖅᑎᓄᑦ 
ᐳᓛᕆᐊᖃᖅᑳᑦ ᖃᒪᓂ’ᑐᐊᕐᒧᑦ ᖃᐅᔨᓴᕆᐊᕐᓗᑎᒃ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᕐᕉᒃ ᐃᖅᑲᓇᐃᔮᒃ ᑕᐃᒪᐃᑦᑐᓂᑦ 
ᑲᒪᔩᒃ ᐊᖓᔪᖅᑳᖑᓪᓗᓂ ᐊᒻᒪ ᐸᐃᑉᐹᓕᕆᔨᖓ 
ᑎᑎᕋᖅᑕᐅᓯᒪᔪᓕᕆᔨᖓ. ᖁᕐᓗᖅᑐᒥ ᐊᓪᓚᕝᕕᓖᑦ. 
ᖃᐅᔨᓴᖅᑎᓪᓗᒋᓪᓕ ᑕᐅᓄᓐᖓᕆᐊᖃᖅᑐᒋᒍᑎᒃ 
ᓄᓇᓕᒻᒨᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓅᕆᐊᕐᓗᖓ ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒦᑦᑑᒐᓗᐊᖅ 
154-ᒥᑦᑐᖅ ᓱᓕ. ᑭᓯᐊᓂ ᓅᒋᐊᕌᕐᔪᓪᓗᖓ ᐊᑯᓂ 
ᐸᖅᑭᔭᐅᒋᐊᖃᓱᓄᑦ. ᑕᐃᒃᑯᐊ 
ᐊᖏᕐᕋᖃᖅᑎᑕᐅᓗᑎᒃ ᐱᓯᒪᔭᐅᑲᐃᓐᓇᓲᑦ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᐸᑕᐅᓲᑦ. ᑖᒃᑯᐊ ᑮᓇᐅᔭᑦ ᑕᕝᕗᖓ 
ᑐᕌᖓᑎᑕᐅᒐᓱᑦᑐᑦ ᓱᓕ 
ᑖᒃᑯᐊᓴᐃᓐᓇᐅᑎᑕᐅᒐᓱᒻᒪᑖ? ᐃᓐᓇᑐᖃᕐᓄᑦ 
ᑐᕌᖓᔪᑦ ᐱᔨᑦᑎᕋᐅᑏᑦ ᐃᓐᓇᑐᐃᓐᓇᓄᓪᓗ.  
ᓈᒻᒪᑦᑐᒋᒐᔅᓯᐅᒃ ᐱᓕᕆᔾᔪᑎᓯ ᑕᕝᕘᓇ ᑕᕝᕙᓂ? 
ᐊᒻᒪᓗ ᖁᕕᐊᒋᓪᓗᓯᐅᒃ ᑮᓇᐅᔭᑦ ᑖᒃᑯᐊ 
ᓈᒻᒪᒋᓪᓗᓯᐅᒃ ᖃᑦᑎᐅᓂᖏᑦ ᑐᔅᓯᕌᖑᔪᑦ? 
ᐃᓚᒋᐊᖅᑕᐅᓐᖏᑦᑎᐊᕐᓗᑎᒃ? ᒪᓕᒐᓕᐅᕐᕕᒻᒥ 
ᑖᓐᓇ ᐅᖃᐅᓯᐅᖃᑦᑕᖅᓯᒪᒻᒪᑦ ᐊᑕᐅᓯᐊᕋᓂ. 
ᐃᓐᓇᑐᖃᐃᑦ ᐸᖅᑭᔭᐅᔪᐃᑦ, ᐊᑯᓂᓪᓗ 
ᐸᖅᑭᔭᐅᕕᒻᒦᑦᑐᐃᑦ ᐃᓱᒫᓗᒋᔭᐅᖃᑦᑕᖅᓯᒪᒻᒪᑕ. 
ᑕᕝᕙ ᓯᕗᓪᓕᖅᐹᖅ ᐊᐱᖅᑯᑎᒐ ᑖᓐᓇ ᐱᓪᓗᒍ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᕝᕗᖓ ᑮᓇᐅᔭᓂᒃ 
ᐃᓕᐅᖅᑲᐃᒃᑲᓐᓂᖅᑐᖃᓚᐅᖅᑐᖅ ᐊᕐᕌᓂ 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ $1 
ᒥᓕᐊᓐᖑᓐᖏᒐᓛᑦᑐᓂᑦ $852,000-ᐅᕙᓪᓚᐃᔪᓂᑦ 
ᐃᓚᒋᐊᖅ ᐊᑭᑦᑐᐸᓪᓕᐊᓂᕆᔭᖏᓐᓂᒃ ᐊᑯᓂ 
ᐸᖅᑭᕕᑦᑎᕕᐅᖃᑦᑕᖅᑐᐃᑦ ᐊᑭᓕᐅᑕᐅᓂᐊᖅᑐᓂᑦ. 
ᒫᓐᓇᓕ ᐊᑭᑦᑐᕆᐊᕐᓂᐊᖅᑐᒋᓐᖏᓐᓇᑦᑎᒍᑦ. 
ᑭᓯᐊᓂᓕ ᐊᑭᑦᑐᐸᓪᓕᐊᔪᖃᐃᓐᓇᓲᖑᒻᒪᓂᓛᒃ. 
ᑖᒃᑯᓂᖓᔅᓴᐃᓐᓇᖅ ᐱᔨᑦᑎᕋᕋᓗᐊᖅᑐᓂ ᐊᒻᒪ 
ᐊᖏᓪᓕᒋᐊᕆᓪᓗᓂᓗ ᐱᔨᑦᑎᕋᐅᒻᒦᑦ. ᑕᐃᒪᓕ 
ᑮᓇᐅᔭᕐᓂᒃ ᐱᒃᑲᓐᓂᕆᐊᖃᓕᕐᒥᒍᑦᑕ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᑐᔅᓯᕋᕆᐊᖅᑐᓛᕐᒥᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᖕᒪᑦ. 
ᒪᓕᒐᓕᐅᖅᑎᐅᖃᑎᒐᑎᑐᑦ ᐅᖃᕆᐊᖃᕐᒥᒐᒪᑦᑕᐅᖅ 
ᑕᒪᓐᓇ ᖁᕕᐊᓇᓐᖏᒻᒪᑦ ᑕᑯᒋᐊᒃᓴᖅ ᒫᑕ ᑕᓕᕉᑉ 
ᐃᓪᓗᖓ ᒪᑐᓯᒪᖕᒪᑦ ᖁᕕᐊᓇᓐᖏᒻᒪᑦ. 
ᓄᓇᓕᐅᓪᓗᑕ ᓯᕗᓪᓕᖅᐹᖑᕙᓪᓚᐃᓚᐅᖅᓯᒪᒐᑦᑕ 
ᐋᖅᑭᑦᑎᕆᔪᖃᕆᐊᔅᓴᖅ ᐃᓐᓇᑐᖃᕐᓄᑦ ᑐᕌᖓᔪᒥᒃ 
ᐃᓪᓗᒥ ᓄᓇᕗᒥ. ᑕᐃᑲᓐᖓᓪᓕ ᓄᓇᓕᐅᑉ 
ᐊᓯᖏᓐᓄᑦ ᓴᖅᑮᕙᓪᓕᐊᔪᖃᓕᓚᐅᖅᓯᒪᔪᖅ.  
 
ᐅᖃᑦᑎᐊᒻᒪᕆᒍᓐᓇᕐᒥᔪᖓᑦᑕᐅᖅ 
ᑕᐃᒪᐃᖁᔨᓪᓚᕆᒃᑲᓗᐊᖅᑐᖓᑦᑕᐅᖅ ᑖᓐᓇ ᐃᓪᓗ  

ᐅᖅᓱᐊᓗᒃ ᑯᕕᔪᒥᓂᖅ ᓴᓗᒻᒪᓴᖅᑕᐅᓚᐅᖅᑎᓪᓗᒍ 
ᓴᓇᒋᐊᖅᑕᐅᒌᖅᑲᓪᓗ 
ᒪᑐᐃᖅᑕᐅᒃᑲᓐᓂᖁᓇᖅᑑᒐᓗᐊᖅ. 
ᐱᔾᔪᑎᒋᓪᓗᒍᑦᑕᐅᖅ ᒐᕙᒪᒃᑯᑦ ᑮᓇᐅᔭᓂᒃ 
ᐃᓕᐅᖅᑲᐃᓪᓗᐊᑲᓪᓚᑦᑎᐊᓘᓯᒪᒻᒪᑕ 
ᐱᓕᒻᒪᔅᓴᐃᓪᓗᑎᑦ ᐃᖅᑲᓇᐃᔭᖅᑎᖏᓐᓂᒃ ᑕᐃᑲᓂ 
ᐃᖅᑲᓇᐃᔭᖅᑎᐅᔪᓂᒃ. ᐅᕙᖓᓕ ᖃᐅᔨᒪᔭᖓᒍᑦ 
97 ᐳᓴᖏᑦ ᐃᖅᑲᓇᐃᔭᖅᑏᑦ 
ᖃᒪᓂ’ᑐᐊᕐᒥᐅᑕᐅᔪᐃᑦ. ᐄ, ᑖᒃᑯᐊ 
ᑮᓇᐅᔭᓪᓗᐊᑲᓪᓛᓗᐃᑦ ᑕᐃᒪ ᒐᕙᒪᒃᑯᓐᓄᑦ 
ᑕᕝᕗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓕᐅᖅᑲᖅᑕᐅᓯᒪᒻᒪᑕ. ᐅᖃᐅᓯᔅᓴᑐᐃᓐᓇᖅ ᑖᓐᓇ.  
 
ᑭᓯᐊᓂ ᑕᕝᕙᓴᐃᓐᓇᖅᑕᐅᖅ ᑕᑯᓐᓈᕈᑦᑎᒍᑦ ᑖᓐᓇ 
ᐃᓱᒫᓗᓇᖅᑑᖅ. ᑕᐃᓐᓇ ᐃᐊᒻᕙᓯ ᐱᖓᓐᓇᖓᓂ 
ᖃᓪᓗᓈᓂ ᑕᑯᓐᓈᕈᑦᑎᒍᑦ ᐃᓐᓇᑐᖃᒐᓛᓗᐃᑦ 
ᑕᑲᓇᓃᓕᕐᖓᑕ ᓄᓇᕗᒻᒥᐅᑕᐃᑦ. ᑕᐃᒃᑯᐊ 
ᐱᒋᐊᓕᖏᑦ ᐱᕙᒃᑲᓗᐊᖅᑲᐃᖅᑲᐃ? ᐊᒻᒪᑦᑕᐅᖅ 
ᐊᓯᐊᓂᒃ ᓘᒃᑖᒧᑦ ᐊᐱᕆᔭᔅᓴᖃᓲᖑᕙᑦ 
ᑕᐃᑲᓃᒋᐊᖃᕋᓗᐊᕐᒪᖔᑕ? ᐅᕝᕙᓘᓐᓃᑦ ᑖᓐᓇ 
ᐊᓯᐊᒍᖔᖅ ᑭᓯᐊᓂ ᐊᐱᖅᓱᕈᑎᔅᓴᐅᕙ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕗᖓ ᐊᑦᑐᐊᓂᖃᖅᑐᖅ 
ᐊᑕᐅᓯᐅᓐᖏᑐᒃᑯᑦ. ᐱᓯᒪᑦᑎᓂᖅ ᐊᒻᒪ 
ᑕᐅᕗᖓᑯᑖᒃ ᐱᓯᒪᔭᐅᖃᑦᑕᖅᑐᐃᑦ 
ᑖᒃᑯᓄᖓᔅᓴᐃᓐᓇᖅ ᑲᒪᒋᔭᐅᓲᖑᖕᒪᑕ. ᐃᓚᒌᓄᑦ 
ᖃᐅᔨᓴᖅᑕᐅᒃᑲᓐᓂᖁᔨᔪᖃᖃᑦᑕᖅᓯᒪᔪᖅ ᐅᕙᓐᓄᑦ 
ᐊᐱᕆᓪᓗᑎᒃ. ᑕᐃᒪᐃᑎᖃᑦᑕᖅᓯᒪᔭᕗᑦ. 
 
ᖃᖓᑐᐃᓐᓇᒃᑯᑦ ᑕᐃᒪ ᒪᓕᒐᓕᐅᖅᑏᓛᒃ 
ᐅᖃᐅᓯᕆᕋᑖᖅᑕᖓᓂᒃ ᑕᐅᓇᓂᒥᐅᑕᐃᑦ ᐃᐊᒻᕙᓯ 
ᐱᖓᓐᓇᖓᓃᑦᑐᑦ 28-ᖑᕙᓪᓚᐃᒻᒪᑕᐃᒃᑯᐊ 
ᓄᓇᕗᒻᒥᐅᑕᐃᑦ ᒫᓐᓇ. ᐃᓚᖏᑦ 
ᐱᓕᕆᖃᑎᒋᒐᓱᓲᕋᓗᐊᕗᑦ. ᖃᐅᔨᒪᑎᒐᓱᑦᑐᑎᒍᑦ 
ᖃᓄᑎᒋ ᐃᑲᔪᖅᑕᐅᓂᖃᕆᐊᖃᖅᐸᒻᒪᖔᑕ 
ᑕᐅᓇᓃᑎᑕᖏᑦ ᑕᐅᓇᓃᑎᑕᐅᔪᐃᑦ ᐃᓚᖏᑦ. 
ᑐᓴᐅᒪᔪᐃᓐᓇᐅᑎᒐᓱᐊᓲᕋᓗᐊᕗᑦ.  
 
ᑭᓯᐊᓂ ᐃᓚᖓᒍᑦ ᐱᒡᒐᓇᓲᖑᖕᒥᔫᖅ ᐃᓚᒋᔭᐅᔪᖅ  

ᐅᖃᖅᑎᐅᔾᔮᓲᖑᖕᒪᑦ ᐊᑎᓕᐅᖅᑎᐅᓪᓗᓂᓗ 
ᐃᓐᓇᑐᖃᕐᒧᑦ ᐱᔭᕆᐊᑦᑐᐃᕈᔪᓲᖑᒐᓗᐊᖅ ᑕᒪᓐᓇ. 
ᐃᓚᓕᒫᖏᑦ ᖃᐅᔨᒪᑎᒐᓱᒋᐊᖏᑕ 
ᐱᒡᒐᓇᑲᐃᓐᓇᓲᖅ ᐊᑕᐅᑦᑎᒥ ᑎᒃᑯᐊᖅᓯᓯᒪᑎᓪᓗᒋᑦ. 
ᐅᕙᒍᑦᑕᐅᖅ ᐃᓚᕗᑦ ᑕᐃᒪᐃᒻᒥᒻᒪᑦ 
ᐅᖃᖃᑎᒌᑦᑎᐊᖅᑐᐊᓘᖏᓐᓇᐅᕙᓐᖏᒻᒪᒐᑦᑕᑦᑕᐅ. 
ᑭᓯᐊᓂ ᑲᒪᑦᑎᐊᕋᓱᑉᐸᒃᑲᓗᐊᖅᑐᒍᑦ ᐃᓚᖏᑦ  
ᑐᓴᐅᒪᑎᒐᓱᐊᖅᑐᒋᑦ. ᖃᐅᔨᒪᔭᕗᑦ ᐃᓚᖏᑦ 
ᖃᐅᔨᒪᑎᒐᓱᐊᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ ᓅᓕᕐᒥᓗᖓ ᐅᑯᓇᓂ ᐱᓕᕆᐊᖑᓂᐊᖅᑐᑦ 
ᐸᕐᓇᐅᑏᑦ 156. ᐊᒻᒪᓗ ᒥᓂᔅᑕ ᖃᐅᔨᒪᑦᑎᐊᖅᑐᖅ 
ᐊᑕᐅᓯᐊᕐᓇᒍ ᑕᒪᓐᓇ ᐊᐱᖅᑯᑎᒋᓯᒪᖃᑦᑕᖅᓯᒪᒐᒃᑯ. 
ᐋᓐᓂᐊᕐᕕᓕᐊᖅᑐᑦ ᑲᒪᒋᔭᐅᓂᖏᑦ 
ᐅᖃᐱᓘᑎᒃᓴᖃᖅᐸᑕᓘᓐᓃᑦ 
ᐅᖄᓚᕕᒋᔪᓐᓇᖅᑕᖏᑦ. ᐅᖃᐱᓘᑎᓕᐊᓗᐃᑦ 
ᐅᓄᖅᑐᑦ ᖃᒪᓂ’ᑐᐊᕐᒦᓐᖔᖅᑐᑦ ᑐᓴᖅᑕᐅᖃᑦᑕᕐᒪᑕ 
ᐋᓐᓂᐊᕐᕕᓕᕆᑉᐸᑦ ᑭᓱᑐᐃᓐᓇᐃᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᒥᒃᓵᓅᖓᔪᓂᒃ 
ᐅᖃᐅᓯᖃᖅᐸᖕᒪᑕ. ᐅᕙᓂ ᐅᖃᖅᓯᒪᔪᖅᑕᓕᒃ 
ᑖᒃᑯᐊ ᑎᑎᕋᕐᕕᖓᑦ ᐅᖃᐱᓗᒡᕕᐅᔪᓐᓇᖅᑑᑉ 
ᑎᑎᕋᕐᕕᐊ ᐋᖅᑭᒋᐊᖅᑕᐅᖁᓪᓗᒍ 
ᐱᐅᓯᒃᑲᓐᓂᕈᓐᓇᕐᓂᐊᕐᒪᑦ. 
 
ᑭᓱᓂᒃ ᐃᓱᒪᒃᓴᖅᓯᐅᕈᑎᖃᖅᐱᓯ ᓄᓇᓕᖕᓄᑦ 
ᐳᓛᕐᓗᓯ ᓲᕐᓗ ᓄᓇᓕᒃ ᐅᓇ ᐊᑕᐅᓯᖅ 
ᐊᒥᓱᐊᓗᖕᓂᒃ ᐅᖃᐱᓗᒃᑐᖃᕐᓂᖅᐸᑦ 
ᑕᕝᕙᓐᖔᖅᑐᒥᒃ, ᑕᐃᑯᖓ ᐳᓛᕆᐊᕋᔭᖅᐱᓰ 
ᐱᔨᑦᑎᕈᑏᑦ ᑕᒪᒃᑯᐊ ᐱᐅᓯᒋᐊᖁᓪᓗᒋᑦ? 
ᐅᖃᐱᓘᑕᐅᖃᑦᑕᓚᐅᖅᑐᓪᓗ ᐱᐅᔪᒧᑦ ᓵᓐᓂᐊᕐᒪᑕ. 
ᑕᒪᓐᓇ ᐃᓱᒪᒋᔭᐅᓚᐅᖅᓯᒪᕙ ᐱᓕᕆᕝᕕᒃᓯᖕᓄᑦ? 
ᓲᕐᓗ ᑕᖅᑲᐅᓐᖓᖃᑦᑕᕐᓗᓯ ᓄᓇᓕᖕᓄᑦ 
ᐳᓚᕋᖃᑦᑕᕐᓗᓯ ᐋᖅᑭᒋᐊᖅᑕᐅᖁᓪᓗᒋᑦ 
ᐊᑲᐅᓐᖏᓕᐅᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ. ᐋᒃᑳᕐᓗᖓ ᑭᓯᐊᓂᐅᖕᒪᑦ ᓲᕐᓗ 
ᐃᖅᑲᓇᐃᔭᖅᑎᓂᑦ ᓄᓇᓕᓐᓄᐊᖅᑕᖅᑎᓪᓗᒋᑦ 
ᐅᕗᖓ ᑐᑦᑕᕐᕕᖕᒧᓂᒃᑯᐊ ᐅᖃᐱᓗᖃᑦᑕᕐᒪᑕ 
ᐊᒻᒪᓗ ᓇᓗᓇᐃᖅᓯᕙᒃᖢᑎᒃ ᐅᖃᐅᓯᖅ.  
 
ᓲᕐᓗ ᖃᒪᓂ’ᑐᐊᖅ ᐅᑦᑑᑎᒋᓗᒍ ᐊᕐᕌᓂ 
ᐅᖃᐱᓗᒃᑐᕕᓃᑦ 
ᐅᓄᓐᖏᓐᓂᖅᓴᕐᔪᐊᒻᒪᕆᐊᓘᓕᖅᑐᑦ ᑕᒪᑐᒪᓂ 
ᐊᕐᕌᒍᒥ. ᑕᐃᒪ ᐱᐅᓂᖅᓴᒥᒃ ᓴᖅᑭᖅᑐᖃᖅᓯᒪᖕᒪᑦ 
ᐅᓄᕈᓐᓃᖅᐹᓪᓕᖅᐳᑦ. ᖁᔭᓐᓇᒦᒃ. ᑕᒪᒃᑯᐊ 
ᐃᓱᒪᕆᓲᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐱᓕᕆᐊᕆᓂᐊᖅᑕᑦᑕ ᐸᕐᓇᐅᑎᖏᑦ 
ᑕᑯᓐᓇᕐᓗᒍ ᐅᑯᓇᓂ ᐳᓛᕆᐊᖃᑦᑕᕐᓂᐊᖅᑐᑦ ᓲᕐᓗ 
ᐋᓐᓂᐊᕐᕕᖕᓄᑦ ᐊᒻᒪᓗ ᕿᑭᖅᑕᓂ 
ᐋᓐᓂᐊᕕᖓᓐᓄᑦ. ᑕᐃᒪᐃᓕᓯᒪᑎᓪᓗᒍ ᑖᓐᓇ 
ᐊᐱᖅᑯᑎᒋᔭᕋ. ᐃᓛᒃ ᐊᐱᖅᑯᑎᒋᔭᕋ. ᖃᓄᖅ ᐅᓇ 
ᓄᓇᓕᖕᓄᑦ ᐳᓚᕋᖅᑕᕐᓂᖅ ᓲᕐᓗ ᐲᖅᑕᐅᓗᒎ? 
ᐅᕝᕙᓘᓐᓃᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᓴᓂᕐᕙᒃᑕᐅᓯᒪᕚᑦ? ᑖᒃᑯᐊ ᐅᖃᐱᓗᒡᕕᐅᖃᑦᑕᖅᑐᑦ 
ᐃᖅᑲᓇᐃᔭᖅᑎᖏᑦ ᓄᓇᓕᖕᓄᐊᖅᑕᕈᓐᓇᕐᓂᐊᕐᒪᑕ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᑉᐳᖓᓗ 
ᑐᑭᓯᓇᑦᑎᐊᖅᑲᐅᓐᖏᓐᓇᒪ. ᑕᐃᒃᑯᐊ ᐳᓛᕆᐊᕐᓂᖅ 
ᓲᕐᓗ ᑕᓚᕖᓴᒃᑯᑦ ᐅᖃᓪᓚᖃᑎᖃᑦᑕᖅᓯᒪᔪᑦ ᒪᑯᐊᓗ  

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖕᓄᑦ 
ᐳᓛᕆᐊᖅᐸᒃᖢᑎᒃ ᑐᑭᓯᒃᑲᓐᓂᕆᐊᖅᑐᖅᖢᑎᒃ 
ᒪᑯᐊᓗ ᐅᖃᐱᓘᑕᐅᒐᔪᒃᑐᑦ ᐋᖅᑭᒃᓱᒐᓱᒃᖢᓂᒋᑦ. 
ᓄᓇᓕᓐᓄᐊᖅᑕᕐᓂᖅ ᐊᑐᓂ ᓄᓇᓕᓐᓄᑦ 
ᐳᓚᕋᓐᓂᖅ ᑕᒪᓐᓇ ᐃᓱᒪᒋᓯᒪᓐᖏᑕᕗᑦ. 
 
ᐅᑯᐊ ᑕᐃᒪᐃᑦᑐᓂᒃ ᐊᑐᕈᒫᕐᓂᐊᖅᑐᒋᔪᓂᒃ ᒫᓐᓇ  
ᐅᖃᐅᓯᖃᕈᓐᓇᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᑕᕝᕙᓂᑦᑕᐃᓐᓇᖅ ᒪᒃᐱᖅᑐᒐᖅ 156, 
(ᑐᓵᔨᑎᒎᕈᓐᓃᖅᑐᖅ) ᐅᓇ ᐋᓐᓂᐊᖅᑐᓕᕆᓂᖅ 
ᐊᒃᑐᒐᐅᓪᓚᕆᑦᑕᕐᒪᑦ ᓇᓗᓇᓐᖏᒻᒪᑦ ᐃᓄᐃᑦ 
ᓂᕆᔭᐃᓐᓂᒃ. ᐊᕐᕕᓂᓕᒋᔮᓂ ᑕᕝᕙᓂ 
ᓇᓗᓇᐃᖅᓯᒪᒻᒪᑕ ᐋᓐᓂᐊᑐᖅᓕᕆᔨᒃᑯᑦ ᑕᒪᒃᑯᐊ 
ᓂᕿᑦ ᖃᓄᖅ ᑲᒪᒋᔭᐅᑦᓯᐊᑲᓐᓂᕆᐊᖃᕐᒪᖔᑕ 
ᐊᒻᒪᓗ ᓈᒻᒪᑦᓯᐊᕋᓗᐊᕐᒪᖔᑕ. ᑕᒪᑦᓱᒪ ᒥᔅᓵᓄᑦ 
ᖃᐅᔨᕼᐊᖅᑕᖅᐱᕼᐃ ᐅᕝᕙᓘᕝᕙ 
ᖃᐅᔨᕼᐊᖅᑎᑕᖃᑦᑕᖅᐱᕼᐃ ᑕᒪᒃᑯᐊ ᓂᐅᕕᕐᕖᑦ 
ᐊᓪᓚᒌᖑᒻᒪᑕ ᓄᓇᓕᓐᓂ? ᓂᐅᕕᐊᒃᓴᕆᔭᐃᑦ ᓂᕿᑦ 
ᐅᓗᕆᐊᓇᓐᖏᒃᑲᓗᐊᕐᒪᖔᑕ ᖃᐅᔨᕼᐊᖅᑕᖅᐱᕼᐃ? 
ᐊᕐᕌᒍᑕᒫᑦ ᐊᑕᐅᕼᐃᐊᕐᓗᒍ ᓄᓇᓕᒻᒥ? ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᔪᐊᔾ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᓂᐅᕕᕐᕖᑦ ᖃᐅᔨᓴᖅᑎᓄᑦ 
ᐅᖁᒪᐃᓐᓂᓂᐊᕐᕕᑰᖅᑐᓂᒃ ᖃᐅᔨᓴᖅᑕᐅᖃᑦᑕᖅᑐᑦ 
ᐊᑯᓚᐃᑦᑐᑯᓪᓗ ᖃᐅᔨᓴᖅᑕᐅᕙᒃᖢᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᐊᑦᓇᐃᓕᐅᖅᑐᖃᕐᓂᕌᖓᑕ ᐅᑦᑑᑎᒋᓗᒍ 
ᖃᒪᓂᑦᑐᐊᕐᒧᑦ ᑎᑭᑦᑐᖃᕋᔭᕐᓂᖅᐸᑦ 
ᖃᐅᔨᕼᐊᕆᐊᖅᑐᕐᓗᓂ ᑕᒪᐃᓐᓂᒃ 
ᐊᒡᓕᕙᓪᓕᐊᑎᓪᓗᒍᓗ ᓂᐅᕕᕐᕖᓪᓗ 
ᐊᒥᕼᐅᖑᖅᐸᓪᓕᐊᑎᓪᓗᒋᑦ, ᑐᕼᐊᐅᒪᑎᑕᐅᓇᔭᖅᐸᑦ 
ᓄᓇᓕᒻᒥ ᐅᑭᐊ ᐅᕙᓂ ᓂᕿᑦ 
ᐅᓗᕆᐊᓇᖅᕼᐃᕼᐃᒪᔪᑦ ᐅᕝᕙᓘᕝᕙ ᖃᓄᕐᓕ 
ᑐᕼᐊᐅᒃᑐᐃᒋᐊᕋᔭᖅᐸᑦ ᐋᓐᓂᐊᖅᑐᓕᕆᔨᒃᑯᑦ 
ᑎᐊᑦᓇᐃᑦᑐᖅᑕᖃᕋᔭᕐᓂᖅᐸᑦ? ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᑭᐊᖅ ᑐᑭᓯᑦᑎᐊᕈᒃᑭᑦ ᐊᒻᒪᓗ 
ᒪᑯᐊ ᓂᕿᑦᑎᐊᕙᓕᕆᔩᑦ ᓄᓇᓕᓐᓄᐊᑕᖅᐸᑕ 
ᓂᕿᑦᑎᐊᕙᓐᓂᒃ ᓂᕆᖃᑦᑕᖁᔨᓂᖅ 
ᑕᒪᒃᑯᓄᖓᕈᔫᑉᐸᑕ ᑕᐃᒪᐃᓚᐅᓲᖑᔪᒍᑦ ᐊᒻᒪᓗ 
ᒪᑯᐊ ᓲᕐᓗ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᐅᕙᑦᑐᑦ 
ᑕᐃᒃᑯᐊᖑᑎᓪᓗᒋᑦ ᓂᕿᑦᑎᐊᕙᓕᕆᔨᒥᒃ 
ᐃᖅᑲᓇᔭᖃᑎᖃᖃᑦᑕᖅᑐᑦ ᐊᒻᒪ ᐃᖅᑲᓇᐃᔮᒥᒃ 
ᓄᐃᑦᑎᓯᒪᓕᖅᑐᒍᑦ ᑭᕙᓪᓕᕐᒥ 
ᓂᕿᑦᑎᐊᕙᓕᕆᔨᑕᖃᕐᓗᓂᒍᓐᓇᖅᓯᓂᐊᕐᒪᑦ 
ᑕᒪᒃᑯᓂᖓ ᖃᐅᔨᓴᖃᑦᑕᕈᓐᓇᓂᐊᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖃ ᐊᐱᖅᑯᑎᒐ ᐋᖅᑭᒋᐊᕐᓗᒍ. 156-ᒥ 
ᓯᕗᓪᓕᐅᔾᔭᐅᓯᒪᔪᑦ 2018-19-ᒥ 6-ᒋᔭᖓᓂ 
ᓄᓇᕗᒻᒥ ᓂᕿᑦᑎᐊᕙᓂᕆᓄᑦ ᒪᓕᒐᐃᑦ 
ᐊᓐᖑᒪᔾᔨᔭᐅᒐᓗᐊᕐᒪᑕ ᐊᒻᒪᓗ ᑳᓐᑐᕌᖅᑲᐅᒐᔅᓯ 
ᐊᐅᓚᑕᐅᒍᓐᓇᓂᐊᕐᒪᑕ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕖᑦ ᐊᒻᒪᓗ ᐅᖃᐱᓗᒃᑐᖃᓚᐅᖅᐸᒃᖢᓂ  

ᑲᒪᒋᓇᓱᖃᑦᑕᖅᖢᒋᑦᑐᑎᒃᑯᓪᓗ. ᐊᕐᕌᒍᑕᒫᑦ 
ᖃᐅᔨᓴᖅᑕᐅᖃᑦᑕᖅᐹᑦ ᐊᒻᒪᓗ ᑖᒃᑯᐊ 
ᐊᑦᑕᓇᓐᖏᒃᑲᓗᐊᕐᒪᑕ ᓂᖀᑦ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᑐᔪᕐᒥᕕᓐᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓂᕿᑦᑎᐊᕙᓕᕆᔨᐅᖃᑦᑕᖅᑐᑦ 
ᑕᐃᒪᐃᑦᑐᓄᑦ ᐳᓛᕆᐊᖅᐸᑦᑐᑦ ᐊᒻᒪᓗ  
ᐊᖓᔪᖅᑲᐅᑎᓂᒃ ᑕᐃᓐᓇ 
ᐃᖅᑲᓇᐃᔭᖃᑎᖃᑎᖃᖅᖢᑎᒃ ᐅᑯᐊᖑᕗᑦ 
ᓂᕿᑦᑎᐊᕙᐃᓚᒋᐊᖅᑐᖅᖢᓂ ᐊᒻᒪᓗ 
ᖃᐅᔨᓴᐃᓂᐊᕈᑎ ᑕᐃᒪᐃᑦᑐᓕᕆᔨᓄᑦ 
ᖃᐅᔨᓴᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ ᑭᖑᓪᓕᖅᐹᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᓕᒐᕋ ᑕᕝᕙᓂ ᕼᐅᓕ 
ᒪᒃᐱᖓᓂ 156 ᑖᓐᓇ ᑭᖑᓪᓕᐹᑦᓯᐊᕐᒥᐊᖅ 
ᐃᕼᐅᒪᓕᕆᓂᕐᒧᑦ ᐱᖁᔭᒃᓴᖅ ᐱᓕᕆᐊᕆᔪᒪᒐᑉᓯᐅᒃ. 
ᑭᖑᕙᕼᐃᒃᐸ ᐊᒻᒪᓗ ᖃᖓ ᖃᓄ 
ᕼᐊᓐᖑᑎᒋᐊᖅᑎᓐᓂᐊᖅᐱᕼᐃᐅᒃ ᖃᖓᒍᓗ 
ᐱᔭᕇᕐᓂᐊᖅᐱᕼᐃᐅᒃ? ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓯᕗᓪᓕᐹᖅᓯᐅᑏᑦ 
ᑎᑎᕋᖅᑕᐅᓯᒪᓕᖅᑐᑦ ᑖᓐᓇ ᐱᖁᔭᕐᔪᐊᖅ 
ᐱᔾᔪᑎᒋᓪᓗᒍ ᐊᒻᒪᓗ ᖁᕕᐊᓱᓪᓚᕆᓐᓂᐊᖅᑐᖓ 
ᐅᑭᐊᔅᓵᖑᓕᖅᐸᑦ ᒪᓕᒐᓕᐅᕐᕕᒻᒧᑦ ᓴᖅᑭᓛᕋᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᓇᑲᓱᒃ.  
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 
ᐊᐱᖅᑯᑎᒋᔪᒪᔭᕋ ᑖᒃᑯᐊ ᐅᖃᐅᓯᐅᖃᑦᑕᖅᑐᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᖅ ᑮᓇᐅᔭᑦ 
ᐊᑐᓗᐊᖅᓯᒪᔪᑦ ᐅᖓᑖᓕᓯᒪᑎᓪᓗᒋᑦ ᐊᒻᒪᓗ 
ᐅᖃᓚᐅᕋᕕᑦ ᕿᒥᕐᕈᔭᐅᖏᓐᓇᕐᖓᑦ ᖃᓄᖅ 
ᐋᖅᑭᒋᐊᑲᓐᓂᕆᐊᖃᕐᒪᖔᖅ. ᑖᒃᑯᐊ, ᖃᓄᖅ, 
ᖃᒥᕐᕈᔭᐅᓂᖏᑦ ᖃᖓᒧᑦ ᖃᐅᔨᓴᖅᑕᐅᓯᒪᓂᖓ 
ᒪᑐᕕᔅᓴᖃᖅᑲ? ᒫᓐᓇᒧᑦ ᓯᕗᓪᓕᖅᐹᒥ 
ᐊᐱᖅᑯᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᔅᑕ ᕼᐃᒃᔅ, ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒥᔅᑕ ᕼᐃᒃᔅ 
ᖃᓄᐃᓐᖏ.  
 
ᕿᒥᕐᕈᓇᓐᓂᖅ ᑕᒪᓐᓇᐅᑎᓪᓗᒍ 
ᐊᑐᓕᖅᓯᒪᓕᖅᑕᕗᑦ ᐃᓚᖏᑦ ᑕᐃᒃᑯᐊ 
ᐊᓯᔾᔨᖅᑕᐅᓯᒪᔪᑦ ᐃᖏᕐᕋᔭᒻᒥ ᐱᔾᔪᑎᒋᓪᓗᒍ. 
ᐊᐅᔭᖅ ᐱᔭᕇᕈᒪᓂᐊᖅᑕᕗᑦ ᑕᒪᓐᓇ 
ᓇᓗᓇᐃᔭᕐᓗᒋᓪᓗ ᓇᐅᒃᑯᑦ 
ᐱᐅᓯᑎᒃᑲᓐᓂᕈᓐᓇᓂᐊᕐᒪᖔᑦᑎᒍ 
ᐃᖅᑲᓇᐃᔮᕆᔭᕆᐊᖃᖅᑕᕗᑦ. 
ᐅᖃᐅᓯᒃᓴᔅᓯᐊᕈᓐᓇᐃᓕᑲᐃᓐᓇᕋᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᓛᓐᓂᒃᑯᑦ ᐃᓚᖏᑦ ᓄᓇᓖᑦ 40% ᑕᐃᒃᑯᐊ 
ᐋᓐᓂᐊᕕᓕᐊᖅᑐᑦ ᐃᑭᕙᓐᖏᒻᒪᑕ 
ᐊᐅᓪᓚᕆᐊᖃᕋᓗᐊᖅᖢᑎᒃ ᐊᒻᒪᓗ 
ᓄᓇᑦᑎᓐᓅᖓᔪᒥᒃ ᐅᖃᐅᓯᖃᖅᑐᖓ. ᒪᑯᐊᓗ 
ᐊᐅᓪᓚᕋᔪᑦᑐᑦ ᑕᒪᒃᑯᐊᖑᓪᓗᑎᒃ ᐅᕝᕙᓘᓐᓃᑦ 
ᐃᓂᒃᓴᓕᐅᖅᑕᐅᓯᒪᓂᖏᑦ ᐅᕙᓂ 
ᐃᓂᒃᓴᓕᐅᖅᑕᐅᓯᒪᒐᓗᐊᖅᖢᑎᒃ ᐃᓚᖏᑦ 
ᖃᖓᑦᑕᕈᓐᓇᖏᓐᓂᕐᒧᑦ ᐅᕝᕙᓘᓐᓃᑦ 
ᖃᖓᑦᑕᐅᓯᖅᑕᐅᓯᒪᓐᖏᓂᕐᒧᑦ 
ᒪᐅᓐᖓᕈᓐᓇᐃᓕᖃᑦᑕᕐᒪᑕ. ᒐᕙᒪᒃᑯᑦ 
ᓇᓗᓇᐃᖅᓯᓯᒪᕚᑦ ᑮᓇᐅᔭᓂᒃ ᖃᑦᓯᓂᒃ 
ᔭᒐᐃᓯᒪᓕᕐᒪᖔᖅ 
ᒪᐅᓐᖓᕈᓐᓇᓐᖏᓐᓂᖅᑕᖃᖅᑎᓪᓗᒍ 
ᐋᓐᓂᐊᕕᓕᐊᕆᐊᖃᖅᑑᒐᓗᐊᕐᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᑕᒪᒃᑯᐊ ᓲᕐᓗ 
ᑮᓇᐅᔭᑦ ᒪᐅᖓᑐᐃᓐᓇᖅᑐᑦ. ᐊᐅᓪᓚᕋᓗᐊᖅᖢᓂ 
ᑕᐃᑯᖓ ᑎᑭᓐᓇᒥ ᐃᓂᒃᓴᓕᐅᖅᑕᐅᓯᒪᓐᖏᒃᖢᓂ 
ᐅᑎᑐᐃᓐᓇᖅᑐᖅ.  
 
ᑕᒪᒃᑯᓂᖓ ᑎᑎᕋᖅᑕᐅᓯᒪᓂᖏᓐᓂᒃ 
ᑕᑯᓐᖏᓯᒪᓐᖏᑦᑐᖓ. ᐃᓚᖓᑦ ᑕᐃᓐᓇ ᑐᓴᖅᓯᒪᔭᕋ  
ᑐᑭᓯᓇᓱᓐᓂᖃᖅᑎᓪᓗᑕ ᐸᐃᕆᔨᖃᖃᑦᑕᓐᖏᓐᓃᑦ 
ᓄᓇᓕᓐᓂ. ᒪᑯᐊ ᓄᑕᕋᓛᑦ 
ᐱᓯᒪᔭᐅᑲᐃᓐᓇᖃᑦᑕᕐᓗᑎᑦ. ᑕᐃᒪᐃᑦᑑᒻᒪᑦ 
ᐊᓯᔾᔨᖅᓯᓚᐅᖅᐳᒍᑦ ᓇᒃᓴᕈᓐᓇᖅᑎᑕᐅᓕᖅᖢᑎᒃ 
ᓄᑕᕋᓛᕐᒥᓂᒃ. 
 
ᐱᔭᕐᓂᖏᓐᓂᖅ ᑕᐃᓐᓇ ᐊᓂᒍᖁᓪᓗᒍ ᐊᒻᒪᓗ 
ᐅᑕᖅᑭᑎᑕᐅᓂᖅ ᐄ, ᐅᖃᖃᑎᒋᓯᒪᓕᖅᑕᕋ ᑕᐃᓐᓇ 
ᖃᖓᑦᑕᐅᓯᕆᔨ ᑕᒪᑦᑐᒪ ᒥᔅᓵᓄᑦ. ᐄ, 
ᐃᖅᑲᓇᐃᔭᖃᑎᒋᓕᕇᖅᑕᕋ 
ᐱᓕᒻᒪᒃᓴᖅᑎᑕᐅᖃᑦᑕᕐᓂᐊᕐᒪᑕ 
ᐃᓕᓐᓂᐊᖅᑎᑕᐅᖃᑦᑕᓂᐊᕐᒪᑕ ᑕᐃᒃᑯᐊ 
ᖃᖓᑦᑕᐅᓯᕆᔨᐅᖃᑦᑕᖅᑐᑦ ᓄᓇᕗᓕᒫᒥ. ᐄ, 
ᖃᐅᑉᐹᕈᓐᓇᕋᔭᓐᖏᑦᑐᖓ ᐃᓂᒃᓴᓕᐅᖅᑕᐅᓯᒪᓂᕋ 
ᖃᐅᔨᒐᓗᐊᕈᒃᑯ. ᑕᐃᒪᓐᓇ 
ᓇᓖᕌᕐᕕᔅᓴᖃᕐᓂᓴᖃᕐᓂᖅᓴᐅᖁᓇᖅᑐ. 
 
ᓲᕐᓗ ᐃᓂᒃᓴᓕᐅᖅᑕᐅᓯᒪᓗᓂ ᑕᖅᑭᓪᓗᐊ 
ᓯᕗᓂᐊᓂ ᐅᐸᓗᖓᐃᔭᕈᓐᓇᓂᐊᕐᒪᑦ ᑖᓐᓇ 
ᖃᖓᑦᑕᐅᓯᖅᑕᐅᓂᐊᖅᑐᖅ. ᒫᓐᓇ ᑕᒪᓐᓇ 
ᐱᓕᕆᐊᕆᕙᓪᓕᐊᔭᕗᑦ. ᖁᐊᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓛᒃ 
ᕿᒥᕐᕈᔭᐅᓂᖓ ᐊᒻᒪ ᐋᖅᑭᒋᐊᕆᐊᖃᕐᓂᖏᑦ 
ᖃᐅᔨᓴᖅᑕᐅᓐᖏᓐᓇᕐᓗᑎᑦ ᑭᓯᐊᓂᐅᔫᔮᕐᖓᑦ 
ᖃᐅᔨᓴᖅᑕᐅᓐᖏᓐᓇᕋᓗᐊᖅᑎᓪᓗᒋᑦ ᑖᒃᑯᐊ ᓱᓕ 
ᐅᓪᓗᒥᒧᑦ ᐊᑲᐅᓐᖏᓕᐅᕈᑏᑦ 
ᑖᒃᑯᐊᓴᐃᓐᓇᐅᓐᖏᓐᓇᖅᑎᓪᓗᒋᑦ ᐱᒡᒐᓇᕐᖓᑦ 
ᐃᓚᔮᕇᓄᑦ ᐸᕐᓇᓚᐅᓐᖏᒃᑲᓗᐊᖅᑐᑎᑦ ᓱᓇᐅᕝᕙ 
ᖃᐅᔾᔩᑦᑑᓕᖅᐸᑦᑐᑎᓪᓗ. ᑕᒪᔾᔭᐅᖃᑦᑕᕐᖓᑕ ᐊᒻᒪᓗ 
ᐃᓚᖏᑦ ᒪᓕᑦᑎᒥᒃ ᕿᓂᕆᐊᖃᓯᑳᓪᓚᑦᑐᑎᑦ 
ᐱᖃᑦᑕᕐᖓᑕ. ᑖᓐᓇ  
ᓂᕆᐅᓇᖅᑑᒐᓗᐊᖅ ᐋᖅᑭᒋᐊᒃᑲᓐᓂᕆᐊᖃᕐᓂᖓ.  
 
ᐊᓯᐊᓄᖔᖅ ᓴᖑᓗᖓ, ᑕᐃᒪ ᐅᓇ $4.3 ᒥᓕᐊᓐ 
ᖄᒃᑲᓐᓂᐊᒍᑦ ᐊᑐᕈᑎᓗᐊᖅᓯᒪᔪᖅ ᐃᓐᓇᕐᓄᑦ 
ᓇᔪᒐᐅᖃᑦᑕᖅᑐᓄᑦ. ᓯᕗᓪᓕᖅᐹᒥᖃᐃ ᐊᐱᕆᓗᖓ, 
ᑭᓱᒧᑦ ᑖᓐᓇ ᐊᑐᓗᐊᕈᑎᓯᒪᑦᑕᕐᒪᖔᖅ ᐃᓐᓇᕐᓂ 
ᐃᓚᒃᑲᓂᖅᓯᒪᒻᒪᑕᖃᐃ ᑕᐃᓐᓇ ᓇᔪᒐᐅᔪᖅ? ᑖᓐᓇ 
ᐊᐱᖅᑯᑎᒋᖅᑳᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ ᐊᕐᕌᒍᔪᒥ ᖄᖏᐅᑎᔪᖅ 
ᑐᑭᓯᔪᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ. ᐅᑯᐊ ᐃᕝᕕᑦ (ᑐᓵᔨᑎᒍᑦ) 
ᐅᖃᐅᓯᕐᓂ ᒪᑐᐃᕈᑎᒋᔭᕐᓂ ᑖᒃᑯᐊ 
ᓇᓗᓇᐃᖅᓯᓯᒪᔪᑦ ᑕᒪᒃᑯᐊ ᑮᓇᐅᔭᕐᒥ 
ᑐᒃᓯᕋᒃᑲᓂᕐᓂ $32.893 ᒥᓕᐊᓐ ᐊᕕᓪᓗᒍ ᓄᓇᕗᑦ 
ᓯᓚᑖᓄᑦ ᐃᓐᓇᕐᓄᑦ $4.31 ᒥᓕᐊᓐ. 
ᑖᓐᓇ ᑮᓇᐅᔭᖅ ᓇᓗᓇᐃᖅᓯᒪᔪᖅ. ᐃᓐᓇᐃᑦ 
ᐊᒥᓲᓕᖅᐹᓕᖅᐸᑦ? ᓲᖑᓇ ᐊᑭᑦᑐᕆᐊᖅᐸ?  

ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᕈᔪᖅᑲᐅᒐᒪ. ᒪᒃᐱᒐᖅ 
4-ᒥ ᑕᐅᑐᖅᑲᐅᒐᒪ ᐃᓛᒃ ᑕᐃᑲᓃᖅᑰᕐᒪᑦ ᑖᓐᓇ 
ᐅᖃᐅᓯᕆᔮ. ᑖᒃᑯᐊ ᑮᓇᐅᔭᑦ ᓇᓗᓇᐃᖅᑕᐅᔪᑦ 
ᑖᒃᑯᐊ ᓄᓇᕗᑦ ᓯᓚᑖᓂ ᐊᑭᒋᔭᖏᑦ ᐃᓐᓇᕐᓄᑦ 
ᑲᒪᒋᔭᐅᔾᔪᑎᖏᑦ Embassy West-ᒧᑦ ᑐᕌᖓᔪᐃᑦ. 
ᖁᔭᓐᓇᒦᒃ,  
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ 
ᐋᖅᑭᒋᐊᕈᑎᔅᓴᑲᓐᓂᕐᓂᒃ ᐃᓐᓇᕐᓂ 
ᐅᖃᐅᓯᖃᖅᑎᓪᓗᑕ ᑖᓐᓇ ᐃᓱᒪᒋᓯᒪᑐᐃᓐᓇᕐᒥᔭᕋ 
ᑕᐃᒃᑯᐊ ᑕᐃᑲᓂ ᐳᓛᕆᐊᖅᓯᒪᑎᓪᓗᑕ 
ᐅᖃᐅᓯᐅᓚᐅᖅᓯᒪᒻᒥᒻᒪᑦ ᐊᒻᒪ 
ᐅᖃᐅᓯᕆᖃᑦᑕᕋᕕᐅᒃ ᐃᓚᔮᕇᑦ 
ᖃᐅᔨᒪᑎᑕᐅᑦᑎᐊᖃᑦᑕᖅᑐᑦ 
ᑕᐃᑲᓃᑦᑐᖁᑎᖃᖅᑎᓪᓗᒋᑦ.  
 
Telehealth-ᒥ 
ᐊᑐᐃᓐᓇᐅᒻᒪᑎᑦᑎᓯᒪᓂᕋᓚᐅᖅᓯᒪᒻᒥᒻᒪᑕ ᐃᓚᔮᕇᑦ 
ᐸᓐᓂᖅᑑᒥ ᖃᐅᔨᓚᐅᖅᓯᒪᓐᖏᓐᓂᕋᔪᒻᒪᑕ 
ᑐᓴᓚᐅᖅᓯᒪᒐᑎᓪᓗ. ᑖᓐᓇ ᐅᖃᐅᓯᐅᖃᑦᑕᕐᖓᑦ 
ᐃᓐᓇᐃᑦ ᐃᓚᒥᓄᑦ ᑭᐱᓐᖑᓕᖃᑦᑕᑎᓪᓗᒋᑦ 
ᐊᔾᔨᑯᓪᓘᓐᓃᑦ ᑕᕝᕘᓇ ᑏᕖᒃᑯᑦ 
ᑕᑯᓐᓇᖅᑎᑕᐅᖃᑦᑕᖅᑲᑕ 
ᐋᖅᑭᐅᑎᒃᑲᓐᓂᐅᔪᓐᓇᓐᖏᒃᑲᓗᐊᕐᒪᖔᖅ 
ᐃᓱᒪᓇᕐᖓᑦ.  
 
ᑕᐃᒪᐃᑦᑐᒥᒃ ᐊᑐᐃᓐᓇᖃᕐᓂᕋᔪᒐᓗᐊᕐᖓᑕ 
Embassy West-ᒥ ᐊᑐᖅᑕᐅᒐᓚᕐᒪᖔᖅ 
ᖃᐅᔨᒪᓐᖏᑕᕋ. ᐊᑐᖅᑕᐅᒐᓚᕝᕙᓗᓐᖏᑦᑐᕐᓕ  

ᑐᓴᖅᓯᒪᔭᓐᓂ ᑖᓐᓇ ᐃᓱᒪᒋᑐᐃᓐᓇᖅᑕᕋ.  
 
ᐊᒻᒪᓗ Guardianship-ᒥ ᐅᖃᐅᓯᖃᖅᑎᓪᓗᑕ 
ᑖᒃᑯᐊ ᖃᓄᑎᒋ ᕿᒥᕐᕈᔭᐅᖃᑦᑕᖅᑲᑦ 
Guardianship 
ᓄᑖᖑᖅᑎᑕᐅᓐᖏᓐᓇᕋᓗᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ.  
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᐅᖓᓯᑦᑐᒧᑦ 
ᑕᑯᔅᓴᐅᔾᔪᑕᐅᕙᑦᑐᖅ Telehealth ᑖᒃᑯᐊ 
Facetime-ᒥ ᐊᑐᖃᑦᑕᖅᑐᑦ Facebook-ᑯᑦ, iPad-
ᑯᓪᓘᓐᓃᑦ ᓄᓇᖁᑎᒥᓐᓂ. ᑭᓯᐊᓂ Embassy 
West ᐱᓕᕆᖃᑎᒋᔭᕗᑦ ᑖᒃᑯᐊ Telehealth 
ᐊᑐᖅᑕᐅᔪᓐᓇᕐᓗᓂ ᓄᓇᓕᓐᓄᑦ. 
ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᐃᓚᒋᔭᐅᔪᐃᑦ 
Facetime-ᑯᑦ ᑕᑯᑐᖃᐅᔪᓐᓇᖃᑦᑕᖅᑐᐃᑦ.  
 
ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᖅᑲᐅᔪᐃᑦ 
ᑎᒍᔭᐅᓂᖅ ᐸᕐᕆᔾᔨᓂᐅᓂᖅ, ᑖᒃᑯᐊ 
ᐃᓄᓕᕆᔨᒃᑯᓐᓄᑦ ᑲᒪᒋᔭᐅᒋᐊᖃᕋᔭᕐᒪᑦ ᖃᓄᖅ 
ᑖᒃᑯᐊ ᐊᑯᑦᑐᖅᑐᒥ ᖃᐅᔨᓴᖅᑕᐅᖃᑦᑕᕐᒃᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒋᔪᒪᒻᒥᔭᕋ ᐊᔪᓕᖅᓯᒪᔪᓄᑦ ᒪᒥᓴᕐᕕᒃ. 
ᐅᖃᐅᓯᕆᖃᑦᑕᕋᕕᐅᓪᓗ 
ᐃᑲᔪᖅᑐᐃᔪᓐᓇᖃᑦᑕᕋᔭᕐᓂᖓᓂ $500,000 
ᐊᐅᓪᓚᑎᑦᑎᖃᑦᑕᓂᕐᒧᑦ. ᖃᓄᖅ 
ᐊᔾᔨᒋᓐᖏᑎᒐᓱᐊᑦᑕᓂᐊᕐᒪᖔᒍ ᐅᕝᕙᓗ  

ᐸᕐᓈᕆᔭᖃᖅᑭᓯ ᐸᓐᓂᖅᑑᒥ ᐊᐅᓪᓚᑎᑦᑎᓂᖅ 
ᓇᐅᒃᑯᑐᐃᓐᓇᖅ ᑲᒪᒋᔭᐅᓂᖃᓲᖑᒻᒪᑕ ᐃᓅᓱᑦᑐᓄᑦ 
ᓇᒻᒥᓂᖅ ᑐᔅᓯᕋᐅᑎᓕᐅᖅᓯᒪᔪᓄᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᑦᑐᒥᒃ 
ᑕᑯᓐᓇᒐᖃᑦᑕᕐᒪᖔᑕ ᑕᐃᒫᒃ 
ᐊᐅᓚᑎᑦᑎᖃᑦᑕᓂᐊᖅᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐅᑦᑑᑎᒋᔪᓐᓇᖅᑕᕋ ᐸᓐᓂᖅᑑᒥ 
ᐊᔪᕈᑎᖃᕐᓗᓂ ᑕᒪᒃᑯᐊ ᐃᑲᔫᑎᓂᒃ ᐃᓱᒪᓕᕆᓂᕐᒧᑦ 
ᐱᔪᒪᓇᔭᕐᓂᖅᐸᑕ ᓄᓇᓕᖓᓐᓂ 
ᖃᐅᔨᓴᑦᑕᐅᑦᑎᐊᕋᔭᖅᑐᖅ. ᑕᐃᑲᓂᓗ 
ᐃᓱᒪᓕᕆᔨᓂᒃ ᐱᓕᕆᖃᑎᖃᕋᔭᖅᑐᐃᑦ ᑖᓐᓇᓗ 
ᐃᓚᖏᓐᓂᓪᓗ.  
 
ᑖᓐᓇ ᖃᓄᖅ ᐃᑲᔪᖅᑕᐅᒋᐊᖃᓗᐊᖅᑎᒋᒻᒪᖔᑦ 
ᐃᒻᒪᖄᓗᓐᓃᑦ ᐊᐅᓪᓚᕆᐊᖃᕋᔭᕐᓂᖅᐸᑦ 
ᐸᓂᖅᓰᕕᒻᒧᑦ ᐃᑲᔪᖅᑕᐅᕕᒻᒥᓘᓐᓃᑦ. ᓄᓇᕗᒻᒥ 
ᐱᑕᖃᓐᖏᒻᒪᑦ ᐊᐅᓪᓚᖅᑎᒋᐊᖃᖃᑦᑕᖅᑕᕗᑦ 
ᐊᖏᕈᓯᐅᖅᓯᒪᔭᕗᑦ ᑕᐃᑯᖓᓗ ᐅᑎᕆᕋᔭᕆᕗᖅ.  
ᒥᔅᑕ ᒪᐃᓐ ᐅᖃᐅᓯᕆᖅᑲᐅᔮ ᑖᒃᑯᐊ 
ᐃᖢᐊᖅᓴᓂᕐᒧᑦ ᐊᑭᖓ ᐱᔭᐅᖅᑳᓂᐊᖅᑐᖅ. ᑖᒃᑯᐊ 
ᐃᓂᑖᕈᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖃᕈᓐᓃᖅᑐᖓ. ᐃᒪᐃᑦᑐ 
ᐅᖃᐅᓯᕆᖃᑦᑕ, ᐃᓛᒃ ᐅᓇ ᐊᐱᕆᓱᖓᓕᕐᓗᒍᖃᐃ, 
ᐃᑲᔪᖅᑕᐅᖃᑦᑕᓲᖑᒻᒪᑕ ᑭᓐᖒᒪᑦᑎᔪᐃᑦ 
ᐱᓗᐊᖅᑐᒥ ᐃᓚᓐᖓᑳᓪᓚᑦᑐᐃᑦ.  
 

ᑕᕝᕘᓇ ᐊᔅᓱᐊᓗᒃ ᐃᑲᔪᕐᓂᖃᕐᖓᑦ ᓄᓇᓕᓐᓄᑦ. 
 
ᑭᓯᐊᓂ ᓯᕗᓂᐊᒍᑦ ᖁᐊᖅᓵᓇᖅᑐᒧᑦ 
ᑎᑭᓚᐅᓐᖏᓐᓂᖏᓐᓂ ᐱᔾᔭᐃᔾᔪᑎᔅᓴᑲᓐᓂᕐᓂᑦ 
ᑕᐃᑯᖓ ᑎᑭᓚᐅᓐᖏᓐᓂᖏᓐᓂ ᒪᑯᐊ 
ᐃᓄᓕᕆᔨᐅᖃᑦᑕᖅᑐᐃᑦ ᐃᓱᒪᒋᔭᐅᓯᒪᕙᑦ 
ᓄᓇᓕᓐᓄᑦ ᐳᓚᕋᒋᐊᖅ ᐃᑲᔪᒃᑲᓐᓂᕈᓐᓇᖁᓪᓗᒋᑦ  
ᖁᐊᖅᓵᓇᖅᑐᒧᑦ ᐱᔾᔭᐃᔾᔪᑎᔅᓴᑲᓐᓂᕐᓂᑦ 
ᓄᓇᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐄ, ᐱᔾᔪᑎᒋᔮ ᓴᖅᑭᓯᒪᔪᐃᑦ 
ᐊᕐᕌᓂ ᑮᓇᐅᔭᖃᖅᑎᑎᓪᓗᑕ ᐃᓱᒪᓕᕆᓂᕐᒧᑦ. 
ᑐᕌᖓᔪᓂᒃ ᓄᓇᓕᓐᓂ ᑕᒪᒃᑯᐊ ᕿᒃᓵᑦᑐᐊᕐᓗᓂ 
ᐊᒃᓱᕈᖅᑐᐃᓪᓘᓐᓃᑦ ᑕᐃᒪᓐᓇ.  
 
ᑕᒪᒃᑯᐊ ᓄᓇᓕᓐᓂ ᑐᐊᕕᕐᓇᓗᐊᕈᓐᓃᕐᓂᖓᓂ 
ᑕᑯᓯᒪᔭᕗᑦ. ᑕᒪᒃᑯᐊ ᐃᑲᔪᖅᑎᐅᔪᑦ 
ᓄᓇᓕᓐᓄᐊᓕᖃᑦᑕᕐᒪᑕ. ᓄᓇᓕᓐᓂ 
ᐱᓂᕐᓗᒃᓯᒪᔪᖃᖅᑎᓪᓗᒍ 
ᐱᑦᑎᐊᖃᖅᑐᖃᖅᓯᒪᓐᖏᑎᓪᓗᒍᓘᓐᓃᑦ ᑖᒃᑯᐊ 
ᓄᓇᓖᑦᑕ ᐅᕙᒍᓪᓗ ᓄᓇᓕᑦᑎᓐᓂ ᐱᕈᕐᓂᕐᒥᒃ 
ᑕᐃᒪᓐᓇ ᐅᓗᕆᐊᓇᖅᑐᐃᑦ ᓴᖅᑭᒃᑳᖓᑕ 
ᐊᔪᓐᖏᓂᕐᒥ ᓄᓇᓕᓐᓄᑦ ᐃᑲᔪᕆᐊᖃᕋᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅ ᐊᕐᕌᓂ ᓇᓗᓇᐃᔭᐅᓚᐅᕐᒥᔭᕋ ᐊᕐᕌᓂ 
ᑕᐃᒪᓐᓇᐃᓕᐅᖅᑎᓪᓗᑕ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᒪᒋᔭᒍᑎᒋᔭᖏᑦ 
ᑖᓐᓇ ᐊᑲᐅᓯᓴᕐᕕᒻᒥ ᐃᓄᓐᓂᑦ 
ᓴᓇᔪᖃᓐᖏᓗᐊᕐᓂᖅ ᑕᐃᑲᓂ. 
 
ᑕᐃᑯᖓ ᐳᓛᕆᐊᖅᓯᒪᒐᒪ ᒫᓐᓇᓵᑦᑎᐊᖅ. 
ᑕᑯᓚᐅᕋᒃᑯ ᓇᒻᒥᓂᖅ. ᑖᓐᓇ ᓲᖅ ᒫᓐᓇ 
ᓴᖅᑭᑎᒻᒪᖔᒃᑯ. ᑖᒃᑯᐊ ᑕᐃᑯᓐᖓᐅᖃᑦᑕᖅᑐᐃᑦ 
ᐊᑲᐅᓯᓴᕐᕕᒻᒧᑦ ᐃᓅᒻᒪᑕ. ᐃᓄᑐᐃᓐᓇᕐᓗ  
ᐃᓄᑦᑎᑐᑐᐃᓐᓇᕐᓗ ᐅᖃᓪᓚᒍᓐᓇᖅᖢᑎᑦ 
ᖃᓪᓗᓇᐅᔭᑦᑎᐊᕈᓐᓇᓐᖏᒃᖢᑎᓪᓘᓐᓃᑦ ᐱᒻᒪᑕ. 
ᑖᓐᓇ ᓇᓗᓇᐃᖅᐸᕋ ᐅᖃᐅᓯᕆᕙᕋ. ᐱᔾᔪᑎᒋᓗᒍ. 
 
ᖃᑉᓯᑦ ᐃᓄᐃᑦ ᓴᓇᕙ ᐃᓅᓯᓕᕆᔨᐅᓪᓗᑎᑦ 
ᐊᑲᐅᓯᓴᕐᕕᒻᒥ? ᖃᑉᓯᐅᕙᑦ ᐃᓄᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᐅᓂᒃᑳᓗᐊᖅᑐᒥᒃ ᑕᐃᒪᓐᓇ 
ᐱᓯᒪᖂᖏᓐᓇᒪ. ᖃᐅᔨᒪᔪᖓ 16-ᖑᔪᐃᑦ ᑕᐃᑲᓂ 
ᒫᓐᓇ ᖃᑉᓯᑦ ᓄᓇᕗᑦ ᐃᓅᒻᒪᖔᑕ. ᐅᔾᔨᕆᔭᕋ 
ᑕᒪᓐᓇ ᐱᒻᒪᕆᐅᓂᖓ ᐃᓄᑦᑎᑑᕈᓐᓇᕐᓂᖏᑦ 
ᑕᒪᒃᑯᐊᓗ ᒪᕐᕉᓐᓂᒃ ᐅᖃᐅᓯᖃᕈᓐᓇᖅᑐᐃᑦ 
ᐱᓕᕆᔪᓐᓇᕐᓗᑎᑦ ᑖᒃᑯᐊ ᐊᑲᐅᓯᔅᓴᕐᕕᒃ 
ᐱᔾᔪᑎᒋᓗᒍ. 
 
ᑖᒃᑯᐊ ᐋᖅᑭᓯᒪᓂᖓᓂᐊ ᐅᓂᒃᑲᐅᓯᖏᓪᓗ ᒫᓐᓇ 
ᕿᒥᕐᕈᔭᕗᑦ. ᐃᒻᒪᖃ ᐱᐅᓂᖅᓴᓂᒃ ᐋᖅᑭᐅᒪᔪᓂᒃ 
ᑕᐃᑲᓐᖓᑦ ᑕᑯᔪᒪᒐᑉᑕ. ᒫᓐᓇ ᐊᑲᐅᓯᔅᓴᕐᕕᒃ 
ᐱᐅᓯᕚᓪᓕᖁᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ.  
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᓛᕐᒥᒐᒃᑯ ᐊᕐᕌᒍᓗ ᐊᐱᖅᑯᑎᒋᓛᕐᒥᔭᕋ ᑖᓐᓇ 
ᓈᒻᒪᓯᓐᖏᓐᓂᖓᓂ.  
 
ᑖᓐᓇᓗ ᓴᓇᔭᒃᓴᓂᒃ ᑕᑯᖃᑦᑕᕋᒪ ᑕᕝᕙᓐᖓᓂᒃ 
ᐱᔪᒪᔪᐃᑦ ᓇᓂᑐᐃᓐᓇᖅ ᑕᑯᓯᒪᓐᖏᓐᓇᒪ ᐃᓄᓐᓂᒃ 
ᑐᒃᓯᕋᖅᑐᓂᒃ ᑕᐃᒪᓐᓇ ᐱᓕᕆᔪᔅᓴᓂᒃ. ᑖᓐᓇ 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳ ᑐᕌᕐᓗᑎᑦ ᑖᒃᑯᐊ 
ᐃᓅᓯᓕᕆᔨᐅᔪᑦ ᑕᐃᑲᓂ ᐃᓄᓐᓂᒃ  
ᓂᕈᐊᕈᓐᓇᖁᓪᓗᒋᑦ. ᑕᒪᒃᑯᐊ ᐃᓄᓪᓚᕆᓐᓄᑦ 
ᑐᕌᖓᔪᓂᒃ ᓴᓇᓯᐅᕈᓐᓇᖅᐱᓰ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓱᒪᒋᓂᐊᖅᐸᕗᑦ. 
ᖃᖓᑐᐃᓐᓇᖅ ᓴᓇᔭᔅᓴᐃᑦ ᐃᖅᑲᓇᐃᔭᒃᓴᑦ 
ᓴᖅᑭᒃᑳᖓᑦ ᑖᒃᑯᐊ ᐊᕕᑦᑐᖅᑕᐅᖃᑦᑕᕐᒪᑕ ᐃᓄᐃᑦ 
ᓄᓇᕗᑦ ᐃᓄᐃᑦ ᓯᕗᓪᓕᖅᐹᖑᓗᑎᑦ 
ᐱᔭᐅᖃᑦᑕᕐᒪᑕ ᑕᕝᕗᖓ ᐃᓕᔭᐅᔪᖃᖅᐸᑦ. ᐊᑎᖏᑦ 
ᑖᒃᑯᐊ ᑕᑯᒋᐊᓪᓚᕆᒐᔭᖅᑕᕗᑦ. ᑕᐃᒪᓐᓇᑦᑕᐅᖅ 
ᐱᐅᓂᖅᓴᒥᒃ ᑕᑯᔪᒪᒻᒥᔪᖓ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂᑦᑕᐅᖅ ᐅᖃᐅᓯᕆᓚᐅᕐᒥᔭᕋ ᑖᒃᑯᐊ 
ᐃᓕᓐᓂᐊᑎᑦᑎᓂᕐᒧᑦ ᑖᒃᑯᐊ ᓇᐃᑦᑐᒥ 
ᐃᖅᑲᓇᐃᔭᖅᑎᑕᐅᔪᐃᑦ 
ᐃᓕᓐᓂᐊᖅᑎᑕᐅᒋᐊᖃᕐᒥᒻᒪᑕᑦᑕᐅᖅ. 
ᐃᓕᓐᓂᐊᖅᑎᑕᐅᓐᖏᒃᖢᑎᑦ 
ᓴᓇᓯᑲᐅᑕᐅᑎᒋᓕᖃᑦᑕᕐᖓᑕ. ᑖᒃᑯᐊ ᑕᐃᑯᖓ 
ᐃᖅᑲᓇᐃᔭᖅᑎᓄᑦ ᓄᑖᓄᑦ ᐱᑕᖃᖅᐸ ᐊᒻᒪ 
ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᖃᑦᑕᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒫᓐᓇ ᑕᐅᑐᒐᓱᑦᑕᕗᑦ ᑖᓐᓇ 
ᐅᓂᒃᑳᕈᓐᓇᕐᓂᖏᑦ ᐅᕙᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑮᓇᐅᔭᑦ ᑐᓂᖃᑦᑕᖅᑕᓯ ᐃᓕᑉᓯᓐᓂ 
ᐋᓐᓂᖃᕐᓇᓐᖏᑦᑐᓕᕆᔪᑦ ᑲᒪᑦᓯᐊᖅᑐᑦ ᑖᒃᑯᐊ 
ᐅᖄᓚᕕᐅᔪᓐᓇᖅᑐᐃᑦ. ᑖᒃᑯᐊ ᐃᓕᑉᓯᓐᓂ 
$50,000-ᒥᒃ ᑐᓂᔭᐅᖃᑦᑕᕐᒪᑕ. ᖃᖓ 
ᑭᖑᓪᓕᖅᐹᒥ ᑖᒃᑯᐊ ᑲᒪᑦᓯᐊᖅᑐᑦ ᑮᓇᐅᔭᖏᑦ 
ᐊᖏᓪᓕᒋᐊᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑮᓇᐅᔭᖃᖅᑎᑦᑎᔨᐅᔪᒍᑦ 
ᑖᒃᑯᓄᖓ ᐊᖏᓛᖑᔪᒥᒃ. ᖃᖓ ᑭᖑᓪᓕᖅᐹᖅ 
ᖁᕝᕙᕆᐊᕐᓂᕆᔭᖓ ᑮᓇᐅᔭᖅᑖᑲᓐᓂᕐᓂᖅ 
$50,000-ᒦᑦᑐᖅ ᐊᑯᓂ. ᑖᒃᑯᐊᑦᑕᐅᖅ 
ᑮᓇᐅᔭᖅᑖᖃᑦᑕᕐᒪᑕ ᐊᓯᒋᔭᖏᓐᓂᒃ, ᐊᕐᕌᒍᑕᒫᑦ 
ᑮᓇᐅᔭᓕᐅᕈᑎᓐᓂᑦ ᐃᓚᐅᖃᑦᑕᕐᒥᒐᒪ. ᑖᒃᑯᐊ 
ᑮᓇᐅᔭᖅᓯᐅᖃᑦᑕᖅᑐᐃᑦ ᑕᒪᒃᑯᐊ ᐃᑲᔪᖃᑦᑕᖅᑐᐃᑦ 
ᐊᑭᓕᖅᑕᐅᖏᒃᖢᑎᒃ ᑕᐃᑲᓃᓚᖅᑰᕐᒥᔪᑦᑕᐅᖅ 
ᑖᒃᑯᐊ ᐊᑭᓕᖅᑕᐅᖏᒃᖢᑎᒃ ᐃᑲᔪᖃᑦᑕᖅᑐᐃᑦ 
ᐃᓕᑕᕆᔭᐅᔾᔪᑎᒋᖃᑦᑕᕗᑦ ᐊᑭᓕᖅᑕᐅᖏᒃᖢᑎᒃ 
ᐅᖄᓚᐅᒻᒥᑦ ᐱᓕᕆᖃᑦᑕᖅᑐᐃᑦ. ᑭᓯᐊᓂ 
ᖃᐅᔨᒪᖏᑦᑕᕋ ᖃᖓ ᐊᑭᑦᑐᕆᐊᓚᐅᕐᒪᖔᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᔪᐊᔾ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂ ᑕᒪᒃᑯᐊ ᐊᑭᓕᖅᑕᐅᖏᒃᖢᑎᒃ 
ᐃᓕᑦᑕᕆᔭᐅᖃᑦᑕᖅᑐᐃᑦ ᐱᐅᓪᓚᕆᒃᑐᖅ, 
ᐅᔾᔨᕆᓪᓚᕆᓕᓚᐅᕋᒃᑯᑦ ᑲᓇᑕᒥ ᑖᒃᑯᐊᑐᐊᖑᔪᒍᑦ 
ᑐᑭᒧᐊᒃᑎᑦᓯᔨᖃᖏᒻᒪᑕ ᐃᖅᑲᓇᐃᔭᖅᑎᒥᒃ ᑕᐃᑲᓂ 
ᐱᒻᒪᕆᐅᑎᑕᐅᑎᓪᓗᒍ ᑖᓐᓇ ᑲᒪᑦᓯᐊᖅᑐᑦ. ᑖᓐᓇ 
ᒥᓂᔅᑕ ᐃᓱᒪᒋᖁᔨᕙᕋ ᑖᒃᓱᒪᓐᖓᑦ ᒥᒃᓵᓄᑦ  
ᑮᓇᐅᔭᒥᒃ ᐊᖏᓂᖅᓴᒥᒃ ᑖᒃᑯᐊ ᑲᒪᑦᓯᐊᖅᑐᒃᑯᑦ 
ᐱᓕᕆᒃᑲᓐᓂᕈᓐᓇᖁᓪᓗᒋᑦ, ᑖᓐᓇᖃᐃ ᒥᓂᔅᑕ 
ᑕᐃᒪᓐᓇ ᑕᑯᒋᐊᕈᓐᓇᖅᐸᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᔪᐊᔾ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ ᐊᕐᕌᒍᑕᒫᖅ 
ᑐᒃᓯᕋᖃᑦᑕᕐᒪᑕ, ᐃᒻᒪᖄ ᐊᖏᓂᖅᓴᒥᒃ 
ᑐᒃᓯᕋᕋᔭᓚᐅᕈᑎᒃ ᐃᒻᒪᖄ ᑕᑯᒋᐊᕈᓐᓇᖅᑐᕗᑦ 
ᑭᓯᐊᓂ ᑕᒪᒃᑯᐊ ᑕᒪᑐᒪ ᒥᒃᓵᓄᑦ ᓱᕈᓰᑦ 
ᐃᑲᔫᑎᖏᑦᑕᐅᖅ ᐅᖄᓚᐅᑎᖃᕐᒥᖕᒪᑦ, ᑖᒃᑯᐊ 
ᐊᕕᑦᑐᖅᓯᒪᔪᐃᑦ ᐃᓄᐃᑦ ᑕᖅᑳᓂ ᑕᒪᒃᑭᕈᒪᒐᑉᑎᒍ. 
ᑖᓐᓇᓗ ᐃᖅᑲᓇᐃᔭᖅᑎᒪ ᑖᒃᑯᐊᓗ 
ᑭᓇᒃᑯᑐᐃᓐᓇᐃᑦ ᑐᒃᓯᕋᐅᑎᖃᖅᑐᐃᑦ 
ᑕᑯᓇᔭᕐᒥᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᔪᐊᔾ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᑖᒃᑯᐊ ᑎᒥᐅᔪᑦ, ᑲᒪᑦᓯᐊᖅᑐᒃᑯᑦ 
ᑐᒃᓯᕋᓚᐅᖅᓯᒪᕚ ᑮᓇᐅᔭᓂᒃ 
ᐊᒥᓲᓂᖅᓴᓂᒃ?ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᔪᐊᔾ ᕼᐃᒃᔅ . 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᖃᐅᔨᒪᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᐊᐱᖅᑯᑎᒐ ᐊᕐᕌᓂ ᑐᖏᓕᐊᓂ ᐃᖅᑲᓇᐃᔮᖅ  
ᓴᖅᑭᑎᑦᑎᓂᐊᓚᐅᕐᒪᑕ ᕿᑭᖅᑖᓗᒻᒥ 
ᓯᐅᑎᓕᕆᔨᓂᒃ. ᑖᓐᓇ ᐃᓂᖅ ᐃᖅᑲᓇᐃᔮᖅ 
ᐃᓐᓄᒃᓯᒪᓕᖅᐹ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᓪᓚᕆᓐᖏᑦᑐᖓ 
ᐅᖃᖃᑎᒋᓚᐅᖅᑕᕋ ᐅᖃᓪᓚᕝᕕᒋᓚᐅᖅᑕᕋ ᑕᕝᕙᓂ 
ᑳᓐᑐᕌᒃᒥ ᐱᓕᕆᐊᓕᒃᑯᑦ. ᐃᒻᒪᖄ ᓱᓕ 
ᑕᖅᑳᓃᑉᐸᓪᓚᐃᔪᑦ ᐱᔫᒥᓵᕈᑕᐅᓪᓗᓂ ᐆᒃᑐᕈᒪᔪᓄᑦ 
ᐃᖅᑲᓇᐃᔮᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᐊᕈᑎᒋᔭᕋ ᐅᓇ ᐱᔾᔪᑎᖃᕐᒪᑦ ᐃᓂᒃᑲᓐᓂ 
ᐃᖅᑲᓇᐃᔭᖅᑎᑖᒃᑲᓐᓂᕈᓪᓗᒍ ᐱᒻᒪᕆᐅᖕᒪᑦ. ᓱᕈᓰᑦ 
ᐅᓄᖅᑐᐃᑦ ᐅᑭᐅᓄᑦ ᖃᐅᔨᔭᐅᖃᑦᑕᖏᑦᑐᑦ ᓱᓕ 
ᐱᔾᔪᑎᐅᓕᖃᑦᑕᕐᒪᑕ ᐊᑲᐃᓕᐅᕈᑏᑦ ᑕᒪᑦᓱᒧᖓ 
ᐊᑲᐃᓪᓕᕈᑎᓖᑦ ᐊᔪᓕᖅᖢᑎᒃ ᑐᓵᑦᑎᐊᖏᒧᑦ. 
ᑕᐃᒪᑦᑐᒥᒃ ᐱᑕᖃᕆᐊᖃᓪᓚᕆᒃᑐᖅ ᐱᔪᓐᓇᑐᐊᕈᑦᓯ 
ᖄᖓᒍᑦ ᓯᐅᑎᓕᕆᔨᑕᖃᕐᓗᓂ ᑐᓵᔾᔪᑎᓕᕆᓂᕐᒧᑦ. 
ᒥᓂᔅᑕ ᑕᐃᒪᐃᓕᐅᕈᓐᓇᖅᐳᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑕᒻᒪᖅᑲᐅᒐᒪ 
ᒪᑐᓚᐅᖅᑐᖅ ᑕᐃᒃᑯᐊ ᐆᒃᑐᖅᑐᓂᒃ ᕿᒥᕐᕈᓇᑦᑐᖅ. 
 
ᐃᖅᑲᓇᐃᔭᖅᑎᑖᓗᓂ ᓯᐅᑎᓕᕆᔨᒥᒃ ᐱᑕᖃᕐᓗᓂ 
ᐃᓕᑕᕆᓯᒪᒐᑦᑎᒍ ᐱᑕᖃᕆᐊᓕᒃ. ᐃᓕᓐᓂᐊᕐᕕᓐᓄᑦ 
ᐅᓪᓚᒐᖃᑦᑕᓚᐅᕐᒪᑦ ᑕᐃᒃᑯᐊ ᐱᖁᑏᑦ 
ᓯᐅᑎᓕᕆᔾᔪᑏᑦ ᓇᒃᓴᕐᓗᒋᑦ ᐊᒻᒪ ᐊᑐᓕᕈᑏᑦ ᐊᒻᒪ 
ᐊᑐᓕᖁᔨᔾᔪᑏᑦ ᖃᐅᔨᒪᓐᖏᑕᒃᑲ ᐊᑎᖏᑦ, ᑕᐃᒃᑯᐊ 
ᒪᒥᐊᓇᐅᒐᓗᐊᖅ ᐃᓱᒪᒋᔪᓐᓇᐃᕐᕕᒋᖓ ᑭᓯᐊᓂ 
ᐱᓕᕆᔪᓪᓚᕆᐊᓘᓲᑦ ᓄᓇᕗᒻᒥ ᐃᓕᓐᓂᐊᕐᕕᒻᒥ 
ᐱᓗᐊᖅᑐᒥ. 
 
ᐱᔾᔪᑎᒋᓪᓗ ᐃᖅᑲᓇᐃᔭᖅᑎᑖᒃᑲᓐᓂᕐᒥᒃ 
ᓯᐅᑎᓕᕆᔨᒥᑦ. ᑖᒃᑯᐊ ᓴᖅᑭᑎᑦᑎᒋᐊᖃᖅᑐᒍᑦ 
ᐱᓕᕆᐊᖏᑦᑕ ᐃᓗᓕᖏᓐᓂ ᖃᓄᐃᑦᑑᒐᔭᕐᒪᖔᑕ, 
ᑲᔪᓯᓗᒋᑦ ᐱᓕᕆᑦᑎᐊᕐᓂᖏᑦ ᖃᐅᔨᒪᓪᓚᕆᒃᑐᖓ 
ᐃᓚᐅᓯᒪᔾᔪᑎᒋᔭᕋ ᐊᑯᓂᐊᓗᒃ ᓯᕗᓕᐊᓂᓗ. 
ᐅᔭᐅᕈᒪᓪᓗᒍ ᓱᓕ ᐃᖅᑲᓇᐃᔭᖅᑎᑖᒃᑲᓐᓂᖅ 
ᓯᐅᑎᓕᕆᔨᓂᑦ ᑕᐃᒪᑦᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖄ ᐊᓯᐊᓄᑦ ᐅᖃᐅᕈᒪᔪᖓ ᐊᑐᓕᖁᔨᔾᔪᑎᒥᒃ 
ᑐᓂᔭᕋ, ᐅᖄᓚᐅᑎᒐ ᐃᖏᕐᕋᓪᓗᖓ 
ᐊᑐᖃᑦᑕᖅᑕᒃᑲ ᑕᑯᓇᕝᕕᐅᔪᑦ ᖃᕆᑕᐅᔭᒃᑯᑦ 
ᐅᖄᓚᐅᑎᒃᑯᑦ ᓇᒧᓐᖓᕈᒪ, ᓄᓇᓯᐅᑎᓐᓄᑦ 
ᐊᑐᕈᒪᓐᓂᕐᒥᒃ ᐅᕝᕙᓘᓐᓃᑦ ᑐᔪᕐᒥᕕᒻᒥ 
ᐊᑐᕋᓱᓂᕐᒧᑦ ᐊᑐᖅᖢᒋᑦ ᑲᑎᒪᓂᐊᕈᒪ. 
ᐃᓱᒪᔪᒪᔪᖓᐃᓛᒃ ᐃᒪᓐᓇ ᐃᓱᒪᔪᖓ  

ᐃᖏᕐᕋᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᑦ ᐅᖄᓚᐅᑎᒐ 
ᐊᑐᕐᖢᒍ, ᐃᑲᔫᑕᐅᒐᔭᕐᒪᑕ ᐊᔾᔨᕐᓚᖏᓐᓂᒃ  
ᑐᓂᔭᐅᓗᑎᒃ ᐊᑐᓕᖁᔨᔾᔪᑎᒥᒃ 
ᐃᓱᒪᓕᐅᕆᔾᔪᑎᖃᖅᑐᖓ, ᑕᑯᓇᒍᓐᓇᖅᐱᓯᐅᒃ 
ᐊᔾᔨᕐᓚᖓᓂᒃ. 
 
ᐊᑐᖅᑕᐅᔪᓐᓇᖅᑐᓂᒃ ᐊᑐᐃᓐᓇᐅᓕᖅᑎᓪᓗᒋᑦ 
ᐃᖅᑲᓇᐃᔭᖅᑐᓂ ᐃᖏᕐᕋᔪᓕᕆᔨᒃᑯᓐᓂ 
ᐊᐅᓪᓚᖃᑦᑕᖅᑐᓄᑦ ᑕᐃᒪᓐᓇᐃᑦᑐᑦ ᖃᕆᑕᐅᔭᓄᑦ 
ᑐᕌᕈᑎᖏᑦ ᐃᓕᓗᒋᑦ. ᐃᖏᕐᕋᑎᓪᓗᒋᑦ 
ᐊᑐᕈᓐᓇᖃᑦᑕᕋᔭᖅᑕᖏᓐᓂᒃ ᐃᖅᑲᓇᐃᔭᖅᑎᐅᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᐅᖃᐅᓯᕆᔪᓐᓇᖅᑕᕋ 
ᐃᖏᕐᕋᔪᓕᕆᔨᖁᑎᑦᑎᓐᓂ ᐋᓐᓂᐊᕐᕕᓕᐊᖅᑐᓂᒃ 
ᑲᑎᖃᑕᐅᓗᒍ ᑕᒪᓐᓇ ᐱᐊᓂᒍᓐᓇᐸᓪᓚᐃᔭᕗᑦ 
ᐅᔾᔨᖅᑐᖁᔭᒋᑦ 25 ᓄᓇᓖᑦ ᐊᑐᓂ ᐊᐅᓚᑦᑎᔨᐅᔪᑦ, 
ᑕᐃᒪᐃᓕᐅᖁᓇᔭᕋᑦᑎᒍᑦ ᑕᒻᒪᖁᓇᒋᑦ. 
ᐊᔪᕐᓇᖅᑑᓂᕋᖏᑦᑕᕋ ᑭᓯᐊᓂ ᐃᖏᕐᕋᔪᓕᕆᔨᒃᑯᑦ 
ᐊᐅᓚᑦᑎᔨᖏᑦ ᐄᓛᒃ, ᐊᑲᐅᔪᓇᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᔪᒪᔭᕋᑦᑕᐅᖅ ᐅᓇ ᒪᑯᐊ ᐆᒻᒪᑎᒧᑦ 
ᐃᑲᔫᑏᑦ, ᑕᐃᒃᑯᐊ ᐆᒻᒪᑎᓐᖑᐊᑦ ᑎᒡᓕᑕᖅᑐᑦ 
ᐊᔪᕐᓇᕈᑎᖃᖃᑦᑕᕐᒪᑕ ᖃᐅᔨᓴᖅᑕᐅᒋᐊᖃᕐᓂᕐᒧᑦ. 
ᖃᖓᒃᑯᑦ ᐊᑐᐊᒐᖃᖅᐱᓯ ᖃᓄᖅ  

ᐃᓕᖓᔫᖅᑕᖃᖅᐹ ᐱᓪᓗᒋᑦ ᑕᐃᒃᑯᐊ ᐆᒻᒪᑎᒧᑦ 
ᐊᐅᓚᔾᔪᑎᓖᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ 
ᐊᑯᓚᐃᓐᓂᖅᓴᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᐊᑐᐊᒐᕐᒥᒃ ᑭᓯᐊᓂ 
ᐋᓐᓂᐊᕐᕕᖕᒥ ᐱᑕᖃᕆᐊᓕᒃ 
ᐱᒪᑐᒃᑕᐅᑦᑎᐊᕆᐊᖃᖅᑐᖅ 
ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒃ. ᑖᒃᑯᐊ 
ᐃᓪᓕᕆᕕᐅᓯᒪᔪᑦ ᐆᒻᒪᑎᖓᓄᑦ ᖃᐅᔨᑎᑕᐅᔪᒪᔪᖓ 
ᑕᐃᒪᐃᑦᑐᒥᒃ ᖃᐅᔨᓴᖅᑕᐅᔪᖃᖅᓯᒪᓐᓂᖏᑉᐸ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑭᖑᓂᐊᒍᑦ ᑕᑯᒋᐊᓛᖅᐸᕋ ᐊᒻᒪ ᖃᐅᔨᒪᔪᖓ 
ᐊᑐᖅᑕᐅᓲᑦ ᖃᐅᔨᓴᖅᑕᐅᖃᑦᑕᖅᑐᑦ ᐆᒻᒪᑎᖏᓐᓄᑦ 
ᐃᓪᓕᕆᔭᐅᓯᒪᔪᑦ ᖃᓪᓗᓈᓄᑦ 
ᐊᐅᓪᓚᕆᐊᖃᓲᖑᒻᒪᑕ ᖃᐅᔨᓴᖅᑕᐅᔭᖅᑐᕐᓗᑎᒃ 
ᑕᑯᔭᐅᓂᐊᕐᓗᑎᒃ. ᐅᖃᐅᔾᔭᐅᓚᐅᕋᒪ ᑕᑰ 
ᐊᑕᐅᓰᖅᖢᑎᒃ ᐊᑕᐅᓯᕐᓗᒎᖅ ᐅᑭᐅᖅ, 
ᖃᐅᔨᓴᖅᑕᐅᒋᐊᓲᑦ. ᐋᑐᕚᒥ ᐆᒻᒪᑎᓕᕆᔩᑦ 
ᐱᓕᕆᕕᖓ ᑖᒃᑯᐊ ᐆᒻᒪᑎᖓᓄᑦ ᐃᓪᓕᕆᔭᐅᓯᒪᔪᑦ 
ᑕᖅᑮᑦ ᐊᕐᕕᓂᓖᑦ ᓇᔭᕌᖔᑕ ᑕᑯᔭᐅᒋᐊᓖᑦ, 
ᖃᐅᔨᓴᖅᑕᐅᑦᑎᐊᕐᓗᑎᒃ ᑖᓐᓇ ᕚᑕᓖᖓ 
ᐊᐅᓚᐅᑎᖓ ᖃᓄᐃᓐᖏᑦᑎᐊᖁᓪᓗᒍ 
ᑎᒡᓕᖅᑕᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):  ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᓯᔾᔨᖅᓯᒪᔪᖅ ᐅᑭᐅᑦ 
ᓈᓯᒪᓕᖅᑐᖅ ᖃᐅᔨᓴᖅᑕᐅᖃᑦᑕᖅᑐᑦ ᓄᓇᓕᖕᓂ, 
ᐅᖃᐅᓯᕆᓯᒪᔭᕗᑦ ᑕᒪᓐᓇ ᑖᓐᓇ ᓄᓇᓕᓐᓂ  

ᐃᓕᔭᐅᖔᖁᓪᓗ ᐊᐅᓪᓚᑐᐃᓐᓇᖃᑦᑕᖁᓇᒋᑦ 
ᑕᐅᓄᖓ ᖃᓪᓗᓈᑦ ᓄᓇᖓᓐᓄᑦ. ᑕᐃᒃᑯᐊ 
ᐆᒻᒪᑎᓕᕆᕝᕕᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᑦᑕᐅᖅ ᐊᓯᐊ, ᐅᖃᐅᓯᐅᓯᒪᔪᖅ ᐅᓪᓗᖅ 
ᓈᓯᒪᔪᖅ ᒫᓐᓇ. ᐊᐱᕆᓂᐊᕋᒪ ᓱᓕ ᐸᕐᓇᑎᖃᖅᐲᑦ 
ᑭᓱᓂᑦ ᑕᐃᒃᑯᐊ ᓄᓇᕗᒻᒥ ᐋᓐᓂᐊᕐᕕᓐᓄᑦ 
ᑲᒪᕕᐅᑦᑕᖅᑐᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᓚᐅᕋᒪ ᐱᓕᕆᖃᑎᒋᑦᑎᐊᖅᑕᕗᑦ 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᑲᓇᑕᒥ 
ᓄᓇᖃᖅᑳᖅᓯᒪᔪᓕᕆᔨᒃᑯᑦ. ᑕᑯᑦᑎᐊᕈᒪᔪᖓ 
ᓂᕆᐅᑦᑎᐊᖅᖢᖓ ᑕᑯᓂᐊᕋᑦᑕ ᑕᐃᒪᐃᑦᑐᒥᒃ 
ᐃᒡᓗᕐᔪᐊᕐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᖅᑖᕐᓗᑕ. ᐃᑲᔪᖅᑐᖅᑕᐅᓯᒪᔪᒍᑦ ᓄᓇᕗᑦ 
ᑐᓐᖓᕕᒃᑯᓐᓂᑦ ᑕᐃᓐᓇ ᒪᒥᓴᕐᕕᒃ, ᑖᒃᑯᐊ 
ᐱᖓᓱᐃᑦ ᑎᒥᐅᔪᑦ ᐅᕙᓗᖓᐃᔭᐅᑎᓂᒃ 
ᐋᖅᑭᒃᓱᐃᔪᑦ ᓴᖅᑭᑎᑕᐅᓚᐅᖅᑐᑦ ᐊᕐᕌᓂ 
ᒪᓕᒐᓕᐅᕐᕕᒻᒥ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ 
ᐃᑲᔪᖅᑐᐃᓯᒪᔪᑦ ᐃᒪᓐᓇ ᑮᓇᐅᔭᖃᖅᑎᑦᑎᓗᑎᒃ 
ᖃᐅᔨᓴᕐᓂᕐᒧᓪᓘᓐᓃᑦ ᐊᒡᓗᕆᐊᕈᑎᓂᒃ. ᒪᒥᐊᓇᖅ, 
ᑭᓯᐊᓂ ᐅᑕᖅᑭᒐᑦᑕ ᑕᑯᔪᒪᓪᓗᒋᑦ ᑕᐃᒃᑯᐊ ᒫᓐᓇ 
ᐅᖃᐅᓯᕆᔪᓐᓇᖅᑕᕋ ᑕᐃᒫᒃ ᑭᓯᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓇᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᑦᑎᐊᕈᒪᓂᐊᖅᐳᖓ ᓂᕆᐅᒃᖢᖓ 
ᐅᑕᖅᑭᓗᒃᑖᕋᑦᑎᒍ ᑭᒃᑯᓕᒫᓄᑦ ᐅᖃᐅᓯᐅᓗᓂ 
ᑮᓇᐅᔭᐃᓪᓗ ᐃᒡᓗᕐᔪᐊᕐᓗ ᒪᑭᑉᐸᑦ. ᐊᒻᒪ 
ᐃᓕᓯᒃᑲᓐᓂᕈᓐᓇᕈᒪ ᑕᐃᒪ ᐅᖃᖅᐸᑦ ᐅᓇ  
ᐅᖃᐅᓯᐅᓗᓂ ᐃᒡᓗᕐᔪᐊᖅ ᐅᑭᐅᒃ ᒪᕐᕉᒃ ᐊᑕᐅᓯᖅ 
ᓈᓗᓂᓘᓐᓃᑦ ᑭᓇᑐᐃᓐᓇ ᐃᓱᒪᒃᓴᖅᓯᐅᖅᓯᒪᕚ 
ᐃᓕᓐᓂᐊᖅᑎᑦᑎᔭᕆᐊᕐᓂᖏᓐᓂᒃ 
ᓄᓇᖃᖅᑳᖅᓯᒪᔪᓂᒃ ᐱᒪᑦᑐᑦ ᑭᐅᓂᐊᖅᑐᓂᒃ 
ᐱᔨᑲᑖᖑᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓲᖃᐃᒻᒪ, ᑕᐃᒪ ᐱᓕᕆᐊᒧᑦ 
ᐊᐅᓚᑦᑎᔩᑦ ᒥᐊᓂᖅᓯ ᐅᖃᖃᑎᒋᓯᒪᔭᕗᑦ ᓄᓇᕗᑦ 
ᑐᓐᖓᕕᒃᑯᓪᓗ ᐃᓕᓐᓂᐊᖅᑎᑦᑎᓂᕐᒧᑦ 
ᑮᓇᐅᔭᖃᕐᓂᖏᓐᓄᑦ ᐊᒻᒪ ᐱᑐᐊᕈᑦᑎᒍ 
ᑲᔪᓯᓂᐊᕐᓂᑦᑎᓐᓄᑦ ᑕᐃᒪ ᐊᑐᐃᓐᓇᐅᔪᒍᑦ. ᐄ, 
ᐸᕐᓇᒃᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᒃᓴᒃᑯᑦ ᒥᓂᔅᑕ, ᐃᖅᑲᓇᐃᔭᖅᑏᑦ.  
 
ᒥᔅ ᓇᑲᓲᑉ ᐅᖃᐅᓯᕆᖅᑲᐅᔭᖓᓂᒃ ᒪᓕᒃᐳᖓ 
ᐃᖏᕐᕋᖃᑦᑕᖅᑐᑦ ᐊᐅᓪᓚᕆᐊᖅᑐᖅᖢᑎᒃ ᑕᐅᓄᖓ 
ᖃᓄ ᐃᓕᔭᕆᐊ ᓇᓗᔭᕋ. ᐱᐅᔪᒥᒃ ᑕᐃᒃᑯᐊ 
ᐃᓚᖏᑦ ᐋᖓᔮᖃᑦᑕᖅᑐᑦ ᐃᑲᔪᖅᑎᒋᔭᐅᔪᑦ 
ᐃᓚᖏᑦ ᐲᖅᑕᐅᓯᒪᓕᖅᑳᑦ, ᓄᖅᑲᖅᑎᑕᐅᓯᒪᕚᑦ 
ᐊᒡᔭᖅᓯᓗᑎᒃ ᑕᐅᓄᖓ ᐱᔾᔮᒍᓐᓃᖅᑎᑕᐅᓂᕐᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᐋᖁᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  
ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇ ᑕᐃᒪᐃᑦᑐᑦ ᐋᓐᓂᐊᕐᕕᓕᐊᖅᑐᓄᑦ 
ᑕᐃᒪᐃᒻᒥᔪ? ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᐃᒃᑭᕚ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᖁᐊᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᓐᓂᐊᕐᕕᓕᐊᖅᑐᑦ ᑕᐃᒪᓐᓇ 
ᓄᖅᑲᖅᑎᑦᑐᓐᓇᖏᑦᑕᕗᑦ ᐊᐅᓪᓚᕐᓂᕐᒧᑦ, 
ᐊᔭᐅᖅᑐᖃᑦᑕᖅᑕᕗᑦ ᑭᓯᐊᓂ ᒪᓕᒡᓗᒋᑦ 
ᐊᑎᓕᐅᖅᓯᒪᓂᖏᑦ ᑕᐃᒪᐃᓕᐅᕆᐊᖃᓐᖏᑦᑐᑦ 
ᐃᖏᕐᕋᓪᓗᑎᒃ ᐊᒡᔭᖅᓯᕐᔪᑦ. ᑕᐃᒪ 
ᐋᓐᓂᐊᕐᕕᓕᐊᖅᑐᓪᓕ ᐊᑎᓕᐅᖃᑦᑕᕐᒪᑕ 
ᐱᔨᑦᑎᕋᕐᓂᐊᕐᓗᓂ ᐊᒡᔭᖅᑕᒥᓂᒃ ᐃᑲᔪᕐᓂᐊᕐᓗᓂ.  
ᑕᐃᒪ ᐋᓐᓂᐊᕕᓕᐊᕈᔾᔨᓂᑦᒧᑦ ᐊᒻᒪ ᑐᔪᕐᒥᕕᒃ 
ᐊᒻᒪᓗ ᐃᖏᕐᕋᓂᕐᒧᑦ. 
 
ᑖᒃᑯᐊ ᓄᖅᑲᖅᑎᑦᑐᓐᓇᖏᑦᑕᕗᑦ 
ᐋᓐᓂᐊᕐᕕᓕᐊᖅᑐᑦ, ᐃᑲᔪᖅᑕᐅᒋᐊᖃᕋᒥᒃ 
ᐊᐅᓪᓚᕐᒪᑕ. ᑖᒃᑯᐊ ᐃᑲᔪᖅᑕᑦ ᐋᓐᓂᐊᕐᕕᓕᐊᕐᒪᑕ 
ᓱᓕ ᐊᑕᐅᑦᑎᒃᑯᑦ ᐃᒪᓐᓇ ᐱᔭᒃᓴᖃᕐᒪᑕ ᐃᒻᒥᓂᒃ 
ᐱᑦᑎᐊᕋᓱᓐᓂᕐᒧᑦ. 
ᐱᔪᓐᓇᖅᑎᑦᑎᓇᖅᑎᖃᑦᑕᖏᑦᑕᕗᑦ 
ᐃᑲᔪᕆᐊᖅᓯᒪᔪᑦ, ᑕᐃᒪᐃᑦᑐᓐᓇᖏᑦᑕᕗᑦ 
ᐋᓐᓂᐊᕐᕕᓕᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᓗᖓ 156, 157-ᒥ ᐅᖃᐅᓯᖃᕋᑦᑕ ᑲᔪᓯᔪᑦ 
ᓴᖅᑭᑦᑎᓂᕐᒥ ᒪᑯᓂᖓ ᐱᓕᕆᐊᓂᑦ ᐆᒃᑐᖅᑕᐅᔪᑦ  

ᒪᑯᐊ ᐅᔾᔨᖅᑐᕐᓂᕐᒥᒃ ᖃᐅᔨᓴᕐᓂᕐᒧᑦ 
ᐋᖅᑭᐅᒪᑦᑎᐊᖅᑐᑦ ᓯᕗᓪᓕᐅᑎᓯᒪᔪᑦ 2017-ᒥᑦ 
ᓯᕗᓪᓕᐅᑎᓚᐅᖅᑐᑦ ᓴᖅᑭᑦᑎᓪᓗᑎᒃ. ᑕᐃᒪᐃᒃᑐᒥ  
ᓱᓇᒥᒃ, ᑕᒃᑯᐊ ᖃᐅᔨᓴᕈᑎᓂᒃ ᑖᒃᑯᐊ 
ᐃᓱᒪᒋᔭᐅᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᐊᕆᓪᓗᐊᖅᑕᐅᓯᒪᔪᑦ 
ᖃᐅᔨᓴᖅᑕᐅᓂᖏᑦ ᑖᒃᑯᐊ ᑕᑯᓇᒃᑕᐅᑦᑎᐊᖅᖢᑎᒃ 
ᐃᖃᓗᖕᓂ ᑕᑯᓇᒡᕖᑦ. ᐊᖏᖃᑎᖃᖅᓯᒪᔪᒍᑦ ᑖᒃᑯᐊ 
ᐃᑲᔫᑕᐅᔪᑦ ᒪᒥᑕᐅᔪᓐᓇᖏᓐᓂᕋᖅᑕᐅᔪᒥ 
ᐱᓕᕆᑎᓪᓗᒋᑦ. ᑖᒃᑯᐊ ᐃᑲᔪᖅᑕᐅᔪᑦ 
ᑳᓐᓱᖃᖅᑐᓪᓘᓐᓃᑦ ᑲᑎᖃᑎᖃᕐᓂᐊᖅᑐᖓ 
ᐊᖓᔪᖅᑲᐅᑎᐅᔪᓂ ᐄᐳᓘᒥ ᐅᖃᐅᓯᕆᓗᒋᑦ 
ᐊᔾᔨᒌᖏᑦᑐᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ 
ᐊᑐᐃᓐᓇᐅᓕᕐᓗᒋᑦ ᓄᓇᕗᒻᒥᐅᓄᑦ 
ᑐᑭᓯᔭᐅᑦᓯᐊᕐᓂᐊᕐᒪᑕ ᑭᓲᖕᒪᖔᑕ ᐃᑲᔪᕈᑏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᒐᕕᑦ. ᐱᓕᕆᐊᖅᑕᖃᖅᐹ 
ᔭᓗᓇᐃᒨᖅᑕᐅᒐᔭᖅᑐᒥᒃ ᑕᐃᒪᐃᑦᑐᖅᑕᖃᖅᐹ 
ᔭᓗᓇᐃᒥ? ᑕᒡᕙᓂ ᐊᔾᔨᒌᑎᓪᓗᓂᐅᒃ ᐃᖃᓗᖕᓂ, 
ᑕᐃᒪᐃᑐᖅᑕᖃᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᑯᓇᒋᐊᖃᖅᑕᕗᑦ ᐊᒥᖅᑳᖅᑕᕗ 
ᓄᓇᑦᓯᐊᒃᑯᑦ ᐃᐅᐴᑕᓗ ᐱᔨᑦᑎᕋᕈᑏᑦ  

ᐊᑐᖃᑦᑕᖅᑕᕗᑦ ᐃᒪᓐᓇᐃ: ᑕᐅᑐᒃᑯᑦ ᑕᑯᓇᒃᑯᑎᒍ 
ᐃᓚᒋᔭᕗᑦ ᑲᓇᑕᒥ, ᑲᓇᑕᒥ ᑎᒥᐅᔪᖅ ᓲᕐᓗ 
ᑲᓇᑕᒥᓪᓗ ᑕᐃᒃᑯᐊ ᐅᖃᕐᕕᐅᖃᑦᑕᖅᑐᑦ.  
ᕿᓂᖃᑦᑕᖅᑐᒍᑦ ᑕᑯᓇᒃᖢᒋᑦ. 
ᑕᑯᑦᑎᐊᕆᐊᖃᓚᖓᔭᕋ ᓱᓇ ᐊᑐᐃᓐᓇᐅᒻᒪᖔᑦ 
ᑕᒪᑦᓱᒧᖓ ᑳᓐᓱᓄᑦ ᖃᐅᔨᓴᕐᕖᑦ ᐊᒻᒪ ᐃᓚᒋᓪᓗᑎᒍ 
ᑕᒪᒃᑯᐊ ᐱᔾᔪᑎᒃᓴᐅᔪᑦ ᐊᑐᖅᑕᐅᒐᔭᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕆᐊᑲᐃᓐᓇᕐᓗᖓ ᑕᐃᒃᑯᐊ ᐊᑯᓂ 
ᐸᖅᑭᔭᐅᒋᐊᖃᓲᓄ ᑲᒪᔾᔪᑎᐅᖃᑦᑕᖅᑐᒧ. 
ᐅᖃᓕᒫᕐᓗᖓ ᐅᖃᖅᑲᐅᔭᓯ ᒥᔅᑕ ᒪᐃᓐ ᐊᒻᒪ 
ᐃᕝᕕᑦ, ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓯᕗᓪᓕᐅᓗᓂ 
ᐊᑭᖓ ᑭᖑᓪᓕᐅᓗᓂ. ᐊᐱᖅᑯᑎᒐᓕ, ᑮᓇᐅᔭᑦ 
ᒪᑯᐊ ᐊᑯᓂ ᐸᖅᑭᔭᐅᒋᐊᖃᓲᓕᕆᔪᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 
ᑕᐃᒪᐃᓕᖓᑐᐃᓐᓇᕐᓂᐊᖅᑐᒋᔭᐅᒻᒪᑕ ᑮᓇᐅᔭᖏᑦ 
2019-20-ᒥ. ᑮᓇᐅᔭᒃᑲᓂᕐᓃᑦ 
ᐱᒃᑲᓐᓂᕆᐊᖃᓛᖅᑭᓰ ᖃᒪᓂᑦᑐᕐᒥ ᐃᓐᓇᑐᖃᒃᑯᕕᒃ 
ᒪᑐᐃᒃᑲᓂᖅᑲᑦ? ᑕᐃᒃᑯᐊᓘᓐᓃᑦ 
ᐸᖅᑭᔭᐅᕕᐅᖃᑦᑕᖅᑐᐃᑦ ᐊᑯᓂ ᐅᖅᓱᖅᑑᒥ 
ᐃᓪᓗᓕᒻᒥᓗ ᐊᖏᓪᓕᒋᐊᖅᑕᐅᓂᐊᓕᖅᑲᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ.. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᒪᓂᑦᑐᐊᖅ ᐋᒡᒐᐅᒐᔭᖅᐸᓪᓚᐃᔪᕐᓕ 
ᑕᐃᒃᑯᐊ ᐃᓄᖏᑦ ᓯᐊᒻᒪᖅᑕᐅᓯᑲᐃᓐᓇᓚᐅᕐᖓᑕ 
ᐊᑭᖓ ᑕᐃᒪᐃᑐᐃᓐᓇᕋᔭᖅᐸᓪᓚᐃᔪᖅ. ᑕᐃᒃᑯᐊ 
ᐊᖏᓪᓕᒋᐊᕆᓂᐊᕐᓂᕈᑦᑕᓕ ᓇᓕᐊᓐᓂᑐᐃᓐᓇ 
ᐊᑭᑐᔪᖅᑐᕈᑎᔅᓴᓄᑦ ᐊᑭᖃᑦᑕᕋᔭᕆᕗᖅ ᐊᒻᒪᓗ 
ᖄᖓᒍᒃᑲᓐᓂᖅ ᐊᐅᓚᒍᑎᒃᓴᖏᓐᓂ 
ᐋᖅᑭᐅᒪᒍᑎᔅᓴᖏᓐᓂᒃ ᐃᖅᑲᓇᐃᔭᖅᑎᖏᓐᓄᓪᓗ 
ᐃᓚᒋᐊᖅᑕᐅᒋᐊᖃᕋᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃᑲᕐᓂᖅ ᒥᓂᔅᑕ ᑭᐅᒻᒪᑦ.  
ᐃᖅᑲᓇᐃᔭᖅᑎᖃᕐᖓᑕ ᐊᒥᓱᓂᒃ ᐅᖅᓱᖅᑑᒥ, 
ᐃᓚᖏᑦ ᖃᐅᑕᒫᑦ ᐃᖅᑲᓇᐃᔭᖅᑎᐅᓪᓗᑎ 
ᐃᓚᖏᓪᓗ ᐃᖅᑲᓇᐃᔭᑲᓐᓇᖅᑎᐅᓪᓗᑎᒃ. ᐊᒥᓲᓗᑎᒃ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᑕᐃᑲᓂ ᐊᑯᓂ 
ᐸᖅᑭᔭᐅᕕᒻᒥ. ᐱᒻᒪᕆᐊᓘᒻᒥᒻᒪᑕᑦᑕᐅᖅ 
ᐃᓕᓴᑎᑕᐅᓚᐅᖅᑐᐃᑦ ᐃᓱᒪᐃᒍᑎᕙᓪᓕᐊᔪᐃᑦ 
ᖃᓄᖅ ᐃᑲᔪᖅᑕᐅᓲᖑᒻᒪᖔᑕ ᑕᐃᑲᓂ 
ᐱᓇᓱᐊᕈᓯᐅᓗᐊᓕᖅᑐᖅ ᐊᓂᒍᖅᑐᖅ ᐅᖅᓱᖅᑑᒥ. 
ᐃᓕᓴᑎᑕᐅᓯᒪᓕᖅᑐᐃᑦ ᐅᓪᓗᓕᒫᖅ 
ᐃᖅᑲᓇᐃᔮᓪᓚᕆᑦᑖᕈᓐᓇᖅᓯᔪᐃᑦ 
ᐊᖏᓪᓕᒋᐊᕐᓂᕈᔅᓯᐅᒃ ᑕᐃᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐊᒻᒪ ᑭᖑᓪᓕᖅᐹᒃ ᐅᖃᑐᐃᓐᓇᕈᒪᔪᖓ 
ᐊᔪᕐᓇᕈᔪᑦᑐᒥ ᒥᔅᑕ ᓚᐃᑦᓯᑑᓐ ᐅᖃᐅᓯᕆᖅᑲᐅᒻᒪᒍ 
ᐅᖃᐅᓯᖃᖅᑲᐅᒻᒪ ᐆᒻᒪᑎᖓᓂᒃ ᐃᑲᔫᑏᑦ, ᐆᒻᒪᑎᒧᑦ 
ᐃᑲᔫᑏᑦ ᑕᐃᒃᑯᐊ ᕚᑕᓖᕋᓛᕈᓗᐃᑦ 
ᐱᖃᓐᖏᒃᑲᓗᐊᖅᑐᖓ ᐱᖃᑎᖃᓚᐅᖅᓯᒪᒐᒪ 
ᑕᐃᒪᑦᑐᓕᒻᒥᒃ, ᐊᒻᒪ ᐱᖃᑎᒌᒃ ᐅᖃᖃᑎᒌᑦᑐᑎᒃ 
ᐊᐱᕆᓚᕐᖓᒍ ᐊᐃᑉᐸᖓ, ᐅᓇᓕᑭᐊᖅ? 
 
ᐃᓚᖓᑦ ᑲᑎᒪᔩ: ᐆᒻᒪᑎᒧᐊᖓᔪᖅᓯᐅᑦ. 
 
ᐋᖁᐊᖅ (ᑐᓵᔨᑎᒍᑦ): ᐆᒻᒪᑎᒪ ᐃᑲᔫᑎᖓ 
ᐃᑯᒪᐃᒍᑎᑉᐸᑦ ᕚᑕᓖᖏᕈᑎᑉᐸᑦ ᓱᒐᔭᕋᒪ. ᐊᒻᒪ 
ᐱᖃᑎᖓ ᑭᐅᒋᐊᔅᓴᖅ ᓇᓗᓕᕋᒥ 
ᐅᖃᑐᐃᓐᓇᓚᐅᓯᒪᔪ ᐅᐋᓪ 
ᒫᑦᓕᐊᑐᐃᓐᓇᓛᓕᖅᑯᑎᒃ. 
 
>>ᐃᒡᓚᖅᑐᖅ 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᑐᐊᖅ 
ᐅᕙᓐᓃᖔᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᑭᖑᓪᓕᖅ ᐊᑎᖁᓐᓂ ᒥᔅᑕ ᕿᓐᖑᖅ. ᐊᑏᒎᖅ. 
 
ᕿᓐᖑᖅ: ᐃᒃᓯᕙᐅᑕᓖᒃ, ᖁᖓᖃᑦᑕᖅᖢᓂ 
ᖁᕕᐊᓇᐅᒻᒪᑦ. ᐅᓇ ᐊᐱᖅᑯᑎᒋᔪᒪᔭᕋ 
ᓯᕗᓪᓕᖅᐹᒥᒃ ᒥᓂᔅᑕᒧᑦ. 

ᑐᑭᓯᒍᒪᒐᒪ ᐃᒃᓯᕙᐅᑖᖅ, ᒫᓐᓇ ᐱᕕᒐ 
ᐊᑐᕐᓂᐊᕋᒃᑯᐃᓛᒃ ᐊᐱᕆᓗᒍ.  
 
ᓄᓇᓕᕋᓛᖑᔪᑎᒍᑦ  
ᒥᑭᔪᑎᒍ ᖃᑯᕈᓐᖑᕌᖓᑦ ᐅᑭᐅᖅ 
ᐊᑕᐅᓯᖏᓕᖅᑎᒡᓗᒋᑦ ᐊᑕᐅᑦᓯᒃᑰᓛᓕᖅᓱᑎᒃ 
ᐋᓐᓂᐊᓕᖃᑦᑕᕐᒪᑕ ᐃᓄᐃᑦ. ᐃᓄᐃᑦ 
ᐃᑭᑦᑑ’ᓗᑎᒡᓗ. ᑖᓐᓇᓕ ᐋᓐᓂᐊᕐᓇᖅᑐᕐᔪᐊᖅ 
ᑎᑭᓯᒪᓕᖅᑎᓪᓗᒍ ᑖᒃᑯᐊ ᐃᓕᓐᓂᐊᖅᑐᓐᓄᐃᑦ 
ᖃᓄᖅ ᐸᓚᕐᓂᖅᓴᐅᖁᓪᓗᒋᑦ 
ᖃᓄᐃᑕᐅᔪᓐᓇᖅᐸᓪᓕᑭᐊᖅ 
ᐃᓕᓐᓂᐊᕐᓇᕉᑕᕆᑎᓪᓗᒍ?  
 
ᑖᓐᓇ ᑕᕝᕗᖓ ᐋᓐᓂᐊᖅᑐᓕᕆᔨᒧᑦ 
ᐊᐱᖅᑯᑎᒋᔪᓐᓇᖅᐸᕋᓗᑭᐊᖅ ᐅᕝᕙᓗᑭᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 
ᐊᐱᖅᑯᑎᒋᒋᐊᖃᖅᐸᕋ? ᑐᑭᓯᒍᒪᓪᓗᖓ. 
ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᐅᑭᐅᒃᑯᑦ 
ᐱᓕᒻᒪᔅᓴᖅᑕᐅᔪᓐᓇᖅᑐᓂ 
ᓇᓗᓇᐃᑦᑎᐊᕆᐊᕈᓐᓇᖅᑲᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. 
 
ᕿᓐᖑᖅ: ᓄᓇᓖᑦ ᐋᓐᓂᐊᕕᓕᐊᕆᐊᓖᑦ 
ᓄᓇᓕᕋᓛᖑᓂᖅᓴᐅᔪᓂᑦ. 
 
ᐋᓐᓂᐊᔪᐃᑦ ᑕᐃᒃᑯᐊᓗ ᐃᓱᒫᓗᒋᒋᐊᓗᕗᖏᓛᒃ 
ᐊᔪᖅᓴᖏᒃᑲᓗᐊᕐᒪᖔᑕ. ᒥᓂᔅᑕ ᐊᐱᕆᔪᒪᔭᕋ  

ᐃᓕᓐᓅᕆᐊᖃᕋᔭᖅᑳᑦ? ᐅᕝᕙᓘᓐᓃᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ?  
ᑐᑭᓯᑦᑎᐊᕐᓂᕈᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 
ᒥᓂᔅᑕ ᕼᐃᒃᔅ, ᑐᑭᓯᕋᑖᖅᑭᐅᒃ ᐊᐱᖅᑯᑎ 
ᑐᑭᓯᑦᑎᐊᕋᑖᖏᓇᒃᑯᓕ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓚᖓ ᑐᑭᓯᕙᓪᓚᐃᕋᑖᖅᑕᕋ, 
ᐅᐊᑦᑎᐊ ᐅᑕᖅᑭᒐᓛᑲᐃᓐᓇᕆᔅᓯᖓᐃ, 
ᐃᒃᓯᕙᐅᑖᖅ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, 
ᖃᐅᔨᒋᐊᕆᐊᖃᕋᑖᕋᒪ.  
 
ᓄᓇᓕᓐᓂ ᑕᒪᒃᑯᐊ ᐋᓐᓂᐊᕕᓕᕆᔩᑦ 
ᐸᖅᑭᔭᐅᒋᐊᓖᑦ ᐱᓪᓗᒋᑦ ᐱᓯᒪᔭᐅᒋᐊᓖᑦ ᐱᓪᓗᒋᑦ. 
ᒪᓕᒐᓕᐅᖅᑎ ᐊᐱᖅᑯᑎᖃᖅᑲᑦ ᓄᓇᓕᓐᓂ 
ᐊᖏᕐᕋᒥ ᐱᓯᒪᔭᐅᓂᕐᒦᒃ? ᐋᒡᒑ? ᐅᐊᑦᑎᐊ 
ᐅᑕᖅᑭᑲᐃᓐᓇᕆᔅᓯ, ᐃᒃᓯᕙᐅᑖᖅ. ᒪᒥᐊᓇᖅ, 
ᑐᑭᓯᑦᑎᐊᓕᑕᐃᓐᓇᕋᒪ.  
 
ᑕᒪᒃᑯᐊ ᐋᓐᓂᐊᕕᓕᐊᕐᕕᔅᓴᖏᑦ ᐋᖅᑭᔅᓯᒪᔪᐃᑦ 
ᐅᓪᓗᖏ ᐱᓪᓗᒋᑦ. ᑕᐃᒪ ᓘᑦᑖᓂᒃ 
ᓄᓇᓕᓐᓅᑎᑦᑎᖃᑦᑕᓲᖑᔪᒍᑦ ᐊᕐᕌᒍᒥ 
ᐋᖅᑭᔅᓯᒪᔭᓐᓂᑦ ᐋᖅᑭᑦᑕᐅᓯᒪᔪᓂᑦ ᑕᖅᑭᑎᒍᑦ 
ᓄᓇᓕᐅᓪᓗ ᐊᖏᓂᖓ ᒪᓕᑦᑐᒍᑦ. ᑕᕝᕙ ᐃᓚᖓ 
ᕿᒥᕐᕈᐊᖅᑕᕗᑦ ᑕᒪᒃᑯᐊ ᐊᑭᑐᓗᐊᖃᑦᑕᖅᓯᒪᔪᐃᑦ 
ᐱᓪᓗᒋᑦ ᑮᓇᐅᔭᖅᓯᐅᕈᑎᒃᑲᖅᑲᕗᑦ ᑕᕝᕙᓂ 
ᐊᕐᕌᒍᑦᑎᓐᓂ, ᓄᓇᓕᓐᓂ ᑐᔅᓯᕌᖑᔪᐃᑦ 
ᐱᔭᐅᒍᓐᓇᖁᓪᓗᒋᑦ. 
 
ᐊᑯᓂᐅᓂᖅᓵᔾᔪᓪᓘᓐᓃᑦ ᓘᑦᑖᑦ 
ᑕᐃᑲᓃᖃᑦᑕᕐᓂᐊᖅᑲᑕ ᖃᐅᔨᒋᐊᕈᓐᓇᖅᑕᕗᑦ 
ᐅᑕᖅᑭᑯᑖᑦᑐᖃᖃᑦᑕᕐᓂᐊᖏᒻᒪᑦ. ᑕᕝᕙᓂ  

ᑕᑯᔭᐅᑦᑕᐅᑎᒋᓐᖏᒃᑯᕕᑦ ᑕᐃᒪ ᑕᖅᑭᒐᓚᐃᑦ 
ᐊᓂᒍᖅᑲᑕ ᑕᑯᔭᐅᒍᓐᓇᕋᔭᕐᒥᒐᕕᑦ ᑕᐃᒪᐃᑦᑐᓂᒃ 
ᐃᑲᔪᒃᑲᓐᓂᕋᓱᑦᑐᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᓖᒃ. 
ᐊᐱᖅᑯᑎ ᐊᓯᐊᓄᖔᖅ ᐊᐱᕆᑦᑎᐊᒻᒪᕆᓪᓗᖓ 
ᑐᑭᓯᓂᐊᑦᑎᐊᕐᓂᖅᓴᕆᓂᐊᖅᑭᓐᖓᖃᐃ?  
 
ᒪᓕᒐᓕᐅᖅᑎ ᖃᒪᓂ’ᑐᐊᕐᒥ ᓂᖀᑦ ᐱᓪᓗᒋᑦ 
ᓂᕿᒋᔭᐅᓲᑦ ᐸᖅᑭᔭᐅᕕᒻᒥ ᓯᓂᕝᕕᖏᓪᓗ ᐊᒻᒪ 
ᐃᓚᖏᑦ. ᑐᓴᕐᕕᒋᓯᒪᓐᖏᓇᑦᑎᒍᑦ ᖃᓄᐃᓕᕐᒪᖔᑕ.  
 
ᐊᒻᒪ ᑕᐃᒃᑯᐊ ᐋᓐᓂᐊᕕᓕᐊᖅᓯᒪᔪᐃᑦ 
ᐸᖅᑭᔭᐅᒋᐊᓖᑦ ᑕᕝᕙᓂ ᐸᖅᑭᔭᐅᕕᒻᒥ 
ᑐᑭᓯᑦᑎᐊᕋᑖᕈᒪ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖃᖓᑐᐃᓐᓇᒃᑯᑦ ᑕᐃᒪ ᐃᓪᓗᓕᒑᕐᔪᒻᒥ 
ᑕᐃᒪᐃᑦᑐᖃᖅᑐᖅ ᒫᓐᓇ. ᑕᐃᒪᐃᓚᐅᕐᖓᑦ 
ᐊᐅᓚᔾᔭᐃᓲᖑᔪᒍᑦ ᐃᑲᔪᕆᐊᕆᐊᓕᓐᓂᒃ. 
ᓄᖅᑲᖓᑎᑦᑎᒍᑎᔅᓴᓂᒃ ᐱᓪᓗᑕ ᑕᐃᒃᑯᐊ 
ᓈᓐᖑᖃᑦᑕᓚᐅᖅᑐᑦ ᑎᖑᕐᓗᑐᑦ 
ᐆᑦᑑᑎᐅᒍᓐᓇᕐᒥᔪᑦ. ᓄᓇᑦᓯᐊᕐᒥᐅᑦ ᑕᐃᒪ ᒫᓐᓇ 
ᐊᐅᐸᓚᑳᑦᑐᖃᕐᖓᒡᒎᖅ ᑕᐅᕗᖓ ᓄᓇᑦᓯᐊᕐᒥ. 
 

ᑕᐃᒫᔅᓴᐃᓐᓇᖅ ᑲᔪᓰᓐᓇᖅᑐᓂ 
ᖃᐅᔨᓴᖅᑕᐅᑎᑦᑏᓐᓇᖃᑦᑕᖅᑐᒍᑦ ᐆᑦᑑᑎᒋᓪᓗᒍ 
ᐳᕙᓪᓗᑦᑐᖃᕐᓂᕐᒪᖔᖅ ᖃᐅᔨᓴᕐᓂᖅ 
ᐃᓄᒋᐊᓐᓂᖅᓴᓂᓪᓗ ᖃᐅᔨᓴᓲᖑᓪᓗᑕ ᓄᓇᓖᑦ 
ᓇᓕᐊᓐᓂᑐᐃᓐᓇᖅ. ᕼᐊᒻᓚᒃᑯᓐᓂᑦ 
ᐱᓕᕆᖃᑎᖃᕋᓱᓲᖑᔪᒍᑦ ᓄᓇᖃᖅᑐᓂᓪᓗ  
ᖃᓄᒃᑲᓐᓂᖅ ᐃᑲᔫᑎᔅᓴᓂᒃ ᑎᑭᑦᑐᖃᕆᐊᖃᕐᒪᖔᖅ. 
ᖃᓄᖅ ᐃᑲᔪᖅᓯᑕᐅᒃᑲᓐᓂᕆᐊᖃᕐᒪᖔᑕ ᓄᓇᓖᑦ, 
ᐊᐱᕆᓲᖑᔪᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᕿᓐᖑᖅ ᖃᓄᐃᓐᖏᓚᑏᑦ? 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓃᑦᑐᒍᑦ. 
ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 
ᓂᕈᐊᖅᑕᐅᒋᐊᓖᑦ $352,415,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ H-
3-ᒨᕈᔅᓯ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᐅᓚᒍᑎᔅᓴᖏᑦ ᓂᕈᐊᖅᑕᐅᒋᐊᓖᑦ 
$430,990,000 ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 
ᐱᔭᕇᕋᑦᑎᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ 
ᒪᑐᓯᔾᔪᑎᔅᓴᓂᒃ ᐅᖃᐅᓯᔅᓴᖃᖅᑮᑦ? ᐊᑏ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒪᑐᒍᑎᔅᓴᓂᒃ 
ᐅᖃᐅᓯᔅᓴᓕᑦᑎᐊᕚᓘᓂᐊᓚᐅᕋᓗᐊᖅᑐᖓ ᑭᓯᐊᓂ 
ᐅᓪᓘᒃ ᒪᕐᕉᒃ ᑕᑭᔪᑯᑖᕐᔪᐊᕌᓘᒻᒪᑎᒃ. 
 
>>ᐃᓪᓚᖅᑐᑦ 

ᖁᔭᓕᒍᒪᑐᐃᓐᓇᓕᖅᑐᖓ ᖃᓄᖅ ᓈᒪᔪᓂᒃ 
ᐊᐱᖅᓱᕋᔅᓯ. ᑖᓐᓇ ᐊᖏᓂᖅᐹᖑᒻᒪᑦ ᑮᓇᐅᔭᓂᑦ 
ᐊᑐᖃᑦᑕᖅᑐᑦ ᒐᕙᒪᒃᑯᓐᓂ. ᑕᐃᒃᑯᐊᓗ ᐊᐱᖅᑯᑏᑦ  
ᑭᐅᒐᓱᖃᑦᑕᖅᑲᐅᕙᒃᑲ ᐱᓂᐊᕐᓂᕋᖅᓯᒪᔭᕗᓪᓗ 
ᐅᖃᐅᓯᕆᓯᒪᑦᑕᖃᒃᑲ ᑲᔪᓯᒐᑐᐃᓐᓇᕐᓗᑕᓗ 
ᐱᓕᕆᖃᑎᖃᐃᓐᓇᕐᓗᑕ ᐃᓕᔅᓯᖕᓂ 
ᑕᖅᑲᒃᑯᓂᖓᓗ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓴᖅᑭᔮᖅᑎᒋᐊᓕᕗᑦ ᓴᖅᑭᔮᖅᑎᒐᓱᐊᕐᓗᒋᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ 
ᐊᒻᒪ ᑲᑎᒪᔨᕋᓛᑦ ᐅᖃᕈᑎᓪᓗᒋᑦ ᖁᔭᓐᓇᒦᖅᑲᒋᑦ 
ᐃᖅᑲᓇᐃᔭᖅᑎᑎᓪᓗ. ᑭᐅᔭᕐᓂᓐᖏᑦᑐᐊᓗᓐᓂᒃ 
ᑭᐅᖃᑦᑕᕈᓐᓇᕈᓘᔭᖅᓯᒪᒐᕕ. ᒫᓐᓇ, ᐃᖅᓱᑦᑏ, 
ᑖᒃᑯᐊᒃ ᐅᖃᕆᐊᖅᑐᖅᓯᒪᔪᐃᑦ 
ᐊᓐᓂᑦᑎᑲᐃᓐᓇᓚᐅᕐᒥᒃᑭᒃ.  
 
5 ᒥᓂᔅᓯ ᑕᖃᐃᖅᓯᑲᐃᓐᓇᓚᐅᕐᓗᑕ 
ᐱᒋᐊᕐᓂᐊᓕᕐᒥᔪᒍᑦ. ᖁᔭᓐᓇᒦᒃ.  
 
>>ᑲᑎᒪᑐᐃᓐᓇᖅᑐᑦ ᓄᖅᑲᑲᐃᓐᓇᖅᑐᑦ 17:14ᒥ 
ᑲᔪᓯᓪᓗᑎᓪᓗ 17:22ᒥ 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐃᓕᓐᓂᐊᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ 
ᐅᑎᕐᒥᒐᑉᑕ. ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᕐᒥᒃ 
ᐱᓕᕆᐊᖃᕐᓂᐊᓕᕐᒪᑕ. ᐊᐱᕆᕙᕋ ᒥᓂᔅᑕ ᔪᐊᓇᓯ 
ᐃᖅᑲᓇᐃᔭᖅᑎᓂ ᐃᓚᐅᖃᑕᐅᔨᖕᒪᖔᖅᐲᑦ? ᒥᓂᔅᑕ 
ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐄ, ᑲᑎᒪᔨᐅᖃᑎᒃᑲ ᐊᖏᖅᐸᑕ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔩᑦ ᐊᖏᖅᐱᕼᐄ  
ᒥᓂᔅᑕ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᒻᒧᐊᕈᐊᕐᒪᑖ? ᐊᖏᖅᐱᕼᐃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᑦᑏ, 
ᐃᖅᑲᓇᐃᔭᖅᑎᖏᑦ ᐃᑎᖅᑎᓪᓗᒃᑑᓪᓗᐊᕈᕕᒋᑦ. 
 
ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᕐᓂᐊᕐᒪᑕ ᒥᓂᔅᑕ 
ᔪᐊᓇᓯ ᓇᓗᓇᐃᔭᖅᑑᓪᓗᐊᕈᕕᒋᑦ 
ᐃᖅᑲᓇᐃᔭᖅᑎᑎᑦ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑲᑎᒪᔩᑦ. ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᐅᕙᓃᖃᑕᐅᒍᓐᓇᕋᕕᒋᑦ. ᐅᓇ 
ᑕᓕᖅᐱᒐᓃᑦᑐᖅ ᑐᖏᓕᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓗᐃᔅ ᕕᓕᐅᕆᑎ. 
ᐊᒻᒪᓗ ᓴᐅᒥᓐᓃᑦᑐᖅ 
ᑮᓇᐅᔭᓕᕆᕐᔪᐊᖑᓂᕋᖅᑕᐅᔪᖅ ᐊᐃᕝᕙᕋᕼᐊᒻ 
ᓰᐳᕼᐃᒻ-ᓱᓚᒪᓐ. 
 
ᐃᑦᓯᕙᐅᑖᖅ, ᐅᖃᖅᑎᐅᓐᖏᑦᑑᖅ, ᒪᒥᐊᓇᖅ. 
ᖁᕕᐊᑉᐳᖓ ᓵᓐᓂ ᓴᖅᑭᑦᑐᓐᓇᕋᒪ ᑲᑎᒪᔨᕋᓛᓪᓗ 
ᐅᓪᓗᒥᐅᔪᖅ ᐅᖃᐅᓯᕆᔪᒪᓪᓗᒍ 2019-2020 
ᑮᓇᐅᔭᖅᑑᑦᑕᐅᔪᒪᔪᐃᑦ ᐃᓕᓐᓂᐊᕐᓂᕆᔨᒃᑯᓐᓄᑦ. 
2019-2020 ᐊᕐᕌᒍᖓᓄᑦ ᐃᓕᓐᓂᐊᕐᓂᓕᕆᔨᒃᑯᑦ 
ᑐᑦᓯᕋᖅᑐᑦ, $215,158,000-ᓂᒃ. ᑖᓐᓇ 
ᐱᖃᓯᐅᔾᔨᕗᖅ $2.1 ᒥᓕᐊᓂᒃ ᓄᑖᓂᒃ 
ᑮᓇᐅᔭᒃᑲᓐᓂᕐᓂᒃ. ᓄᑖᑦ ᑮᓇᐅᔭᑦ ᑐᑦᓯᕋᖅᑕᐅᔪᑦ 
ᐊᒃᑑᑎᓯᒪᕗᑦ ᐱᓕᕆᐊᒃᓴᕆᔭᐅᔪᓄᑦ 
ᕿᒥᕐᕈᔭᐅᓯᒪᔪᑦ ᐊᖏᖅᑕᐅᓯᒪᓪᓗᑎᓪᓗ ᐊᕐᕌᓂ 
ᑮᓇᐅᔭᑦ ᐊᑐᖅᑐᑦᓴᓂᑦ. 
 
2019-2020 ᐊᕐᕌᒍᖓᓄᑦ ᐃᓕᓐᓂᐊᕐᓂᓕᕆᔨᒃᑯᑦ 
ᓴᓂᕐᕙᐃᓯᒪᕗᑦ $438,000-ᓂᒃ 
ᑎᑭᐅᒪᔾᔪᑕᐅᔪᒪᓪᓗᓂ ᒪᓕᒋᐊᓕᖕᓂᒃ ᓄᓇᕗᒻᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᑦᑕ ᐊᖏᕈᑎᖓᓂᒃ. 
ᐃᓱᓕᕝᕕᑦᓴᓂᒃ ᔫᓂ 30, 2021. ᐊᖏᓪᓕᒋᐊᕐᓂᖓ  

ᐃᓕᓴᐃᔩᑦ ᑮᓇᐅᔭᓕᐊᖏᑦ 2019-2020-ᒥ 2%-
ᖑᕗᖅ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᑐᒃᓯᕋᒃᑲᓐᓂᕐᒥᔪᑦ $1,977,000-ᓂᒃ  
ᐊᖏᕈᑎᒋᓯᒪᔭᖏᑦ ᑕᐃᒃᑯᐊ 
ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ ᓄᓇᕗᒻᒥ 
ᐃᓕᓴᖅᑏᑦ ᐃᓕᓴᐃᔨᒧᑦ ᐊᑕᐅᓯᕐᒧᒃ 
ᓈᒻᒪᒃᓯᓕᖅᑕᐅᓯᒪᓂᖏᑦ ᒪᓕᓪᓗᒍ 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ. ᑖᒃᑯᐊ 
ᓇᓕᒧᓕᖅᑎᑕᐅᓯᒪᔪᑦ ᐋᖅᑭᒃᓯᒪᔪᑦ ᐃᓕᓴᖅᑏᑦ 
ᐅᓄᕐᓂᖏᓐᓂᒃ ᐊᒻᒪᓗ ᖃᔅᓯᓂᒃ 
ᐃᓕᓴᐃᔨᖃᕐᓂᐊᕐᒪᖔᑦ ᐊᑐᓂ ᓄᓇᓖᑦ. ᑖᒃᑯᐊ 
ᑮᓇᐅᔭᑦ ᑐᒃᓯᕋᖅᑕᕗᑦ ᐊᑐᖅᑕᐅᓂᐊᖅᑐᑦ 40.5 
ᐃᓕᓴᐃᔩᑦ ᐃᓂᖏᓐᓄᑦ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᑦ ᐊᕐᕌᒍᓄᑦ 
ᐊᓂᒍᖅᑐᓂᑦ ᑭᓯᐊᓂ ᐃᓐᓄᒃᑕᐅᓯᒪᓐᖏᑦᑐᑦ 
ᑕᐃᒃᑯᐊ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᖅᑕᐅᓯᒪᔪᑦ ᐊᑐᕈᒫᕐᓂᐊᖅᑐᓂᒃ 
ᑮᓇᐅᔭᖃᖅᑎᑕᐅᔭᕆᐊᖃᓚᐅᖅᑐᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊ ᑐᒃᓯᕌᖃᕐᒥᔪᑦ 
$171,000-ᓂᒃ ᐱᔾᔪᑎᓕᒃ ᓄᓇᑉ ᓄᑖᖅ 
ᐃᓕᓐᓂᐊᕐᕕᒃ ᒪᑐᐃᖅᑕᐅᓂᖓ ᐃᒡᓗᓕᖕᒥ. ᑖᒃᑯᐊ 
ᐋᖅᑭᒃᑕᐅᓯᒪᓐᖏᑦᑐᑦ ᐃᓕᓴᖅᑏᑦ ᐃᓕᓴᐃᔩᓪᓗ 
ᐅᓄᕐᓂᖏᑦ. ᑖᒃᑯᐊᓕ ᐊᑐᓂ ᑮᓇᐅᔭᓂᒃ 
ᑐᒃᓯᕋᐅᔾᔭᐅᔭᕆᐊᖃᕐᓂᐊᕐᒪᑕ 
ᐊᕐᕌᒍᑕᒫᖅᓯᐅᑎᑎᒍᑦ. ᑖᒃᑯᐊ ᐃᖅᑲᓇᐃᔭᕐᕖᒃ 
ᐃᓂᖏᒃ ᒪᕐᕉᒃ ᓴᓗᒻᒪᖅᓴᐃᔩᒃ, ᐃᓂᖏᑦ ᐊᑕᐅᓯᖅ 
ᑎᑎᕋᖅᑎᐅᑉ ᐃᓂᖓ, ᐊᑕᐅᓯᖅ ᐃᓕᓐᓂᐊᕐᕕᖕᒥ 
ᐃᓅᓯᓕᕆᔨᐅᑉ ᐃᓂᖓ, ᐊᒻᒪᓗ ᐊᑕᐅᓯᖅ 
ᐃᓕᑦᑎᕇᖅᑐᓄᑦ ᐃᑲᔪᖅᑎ. 
 
(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᕐᓂᓕᕆᔨᒃᑯᑦ 
$446,000-ᖏᓐᓂ ᓴᒃᑯᑦᑎᓂᐊᖅᑐᑦ ᓄᓇᓕᓐᓂ 
ᒐᕙᒪᒃᑯᓪᓗ ᐱᔨᑦᓯᕋᖅᑎᒃᑯᓐᓄᑦ ᐊᑐᖅᑐᐊᓂᕐᒧᑦ 
ᐊᖏᕈᑎᓄᑦ ᓯᕐᓗᐊᑦᑎᓐᓄᑦ, ᐊᓪᓚᕝᕕᒻᒧᓪᓗ 
ᐃᖃᓗᓐᓂ. ᑖᓐᓇ ᓅᑕᐅᓪᓚᑦᑖᕋᔭᖅᐳᖅ 
ᐸᓚᐅᒪᑦᓯᔪᒪᓪᓗᑎᒃ ᐊᓪᓚᕝᕕᓕᕆᔾᔪᑎᓂᒃ ᑕᒪᒃᑯᐊ 
ᐊᑐᖅᑐᐊᖅᑕᐅᔪᑦ ᐊᐅᓚᑕᐅᓂᖏᓐᓄᑦ ᓄᓇᓕᓐᓂ 
ᒐᕙᒪᒃᑯᓐᓄᓪᓗ ᐱᔨᑦᑎᓯᖃᖅᑎᒃᑯᓐᓂ. 
 
ᐃᑦᓯᕙᐅᑖᖅ, ᐃᓕᓐᓂᐊᕐᓂᓕᕆᔾᔪᑎᕗᑦ 
ᐱᕙᓪᓕᐊᖏᓐᓇᖅᐳᖅ. ᐱᐅᔪᓂᓪᓗ 
ᓴᖅᑭᑦᑐᖃᖅᐸᓪᓕᐊᖏᓐᓇᖅᖢᓂ.  

ᐱᔨᑦᓯᕋᖅᐸᓪᓕᐊᒍᒪᓪᓗᑕ 
ᐃᑲᔪᖅᑐᐃᕚᓪᓕᕈᒪᓪᓗᑕᓗ ᐃᓕᓐᓂᐊᖅᑎᓂᒃ 
ᓇᓗᓇᐃᕈᑎᒋᔪᒪᓪᓗᒍ ᐃᓕᓐᓂᐊᕈᑎᒃᓴᑦ 
ᐊᑐᖅᑕᐅᒐᓗᐊᕐᒪᖔᑦ ᐊᑐᕈᓐᓇᕐᓂᓕᒫᖏᓐᓂᒃ. 
ᖁᔭᒋᕙᒃᑲ ᑲᑎᒪᔨᕋᓛᑦ 
ᐃᑲᔪᖅᑐᐃᖏᓐᓇᖅᓯᓂᖏᓐᓂᑦ 
ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᒻᒪᑕᓗ 
ᐱᓕᕆᐊᒃᓴᑦᑎᓐᓂ. ᐃᓕᓐᓂᐊᕈᑎᒃᓴᖃᑦᑎᐊᕐᓗᒍ  
ᑲᑐᑎᓗᑕ ᐃᒪᐃᓐᓇᐊᖅᑐᒍᑦ: ᐱᐅᓂᖅᐹᒥᒃ 
ᐃᓕᓐᓂᐊᖅᑎᑦᑎᓂᐊᖅᑐᒍᑦ 
ᐃᓕᓐᓂᐊᖅᑎᖁᑎᑦᑎᓐᓄᑦ.  
 
ᖁᕕᐊᓱᓪᓗᖓ ᑭᐅᔪᓐᓇᖅᐳᖓ ᐊᐱᖅᑯᑎᓂᑦ, 
ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔨᕋᓛᓂᑦ 
ᐃᒃᓯᕙᐅᑕᐅᔪᖅ ᐅᖃᐅᓯᒃᓴᖃᖅᐹ? ᑲᔪᕼᐃᒋᐊᕆᑦ, 
ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᓄᑦ 
ᐃᒃᓯᕙᐅᑕᕆᔭᐅᓪᓗᖓ ᖁᕕᐊᓱᑦᑐᖓ ᒪᑐᐃᕈᑎᓂᒃ 
ᐱᒋᐊᕈᑎᖃᕈᓐᓇᕋᒪ ᑲᑎᒪᔾᔪᑕᐅᓂᐊᖅᑎᓪᓗᒋᑦ 
2019-2020 ᐊᑐᕈᒫᕐᓂᐊᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊᓄᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 2019-2020 
ᐊᐅᓚᔾᔪᑏᑦ ᒪᑭᒪᐅᑎᓄᓪᓗ 
ᐊᑐᕈᒫᕐᓂᐊᖅᑐᖁᑎᖏᑦ $215,000,000 
ᐅᖓᑎᐊᕐᔪᐊᓃᑦᑐᑦ ᐃᓚᒃᑲᓐᓂᖅᑐᕕᓂᐅᓪᓗᑎᑦ 
$2.1 ᒥᓕᐊᓐᓂᒃ ᑕᑯᓐᓇᕈᑦᑎᒃᑯᑦ 2018-2019 
ᐊᑐᕈᒫᕐᓂᐊᖅᑐᑦ. ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 
ᑕᒃᑯᐊ ᐅᓄᖅᓯᖏᐊᖅᑕᐅᓂᐊᖅᑐᑦ 
ᐃᖅᑲᓇᐃᔭᖅᑎᑖᖅᑐᒃᑲᓐᓂᕐᒪᑕ ᐊᒻᒪᓗ 
ᐊᑭᑦᑐᕆᐊᓚᐅᖅᖢᑎᒃ ᑮᓇᐅᔾᔭᒃᓵᑦ ᐃᑲᔫᑎᓪᓗ 
ᑲᑐᔾᔨᖃᑎᒌᑦ ᐊᖏᕈᑎᖏᑦᑎᒍᑦ-ᖃᑎᖃᓚᐅᕐᒪᑕ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 
ᐊᑎᓕᐅᖅᑕᐅᓚᐅᖅᖢᑎᒃ ᒫᑦᓯ 2018-ᒥ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 
ᐃᓐᓄᒃᓯᒪᓐᖏᑦᑐᖁᑎᖃᐅᖅᑐᑦ ᐊᒻᒪᓗ ᐅᓄᖅᑐᑦ 
ᐃᓕᓴᐃᔩᑦ ᐃᓂᖏᑦ ᐊᒻᒪᓗ 
ᐃᓕᓴᐃᔨᐅᓐᖏᑦᑑᒐᓗᐊᑦ ᐃᖅᑲᓇᐃᔭᖅᑏᑦ 
ᐃᓐᓄᒃᑕᐅᓯᒪᓐᖏᑦᑐᑦ. ᐱᔭᕐᓂᓐᖏᔾᔪᑎᖏᑦ 
ᐃᓐᓄᐃᓇᓱᒃᖢᑕ ᓄᑖᓂᒃ ᐊᒻᒪᓗ ᑖᒃᑯᐊ 
ᐃᓐᓄᒃᑕᐅᓯᒪᓐᖏᑦᑐᑐᖃᑦ ᐱᔭᕐᓂᕐᔮᓐᖏᑦᑐᑦ.  

ᐃᑲᔪᖅᓱᖅᑐᒍᑦ ᓄᑖᕐᓂᒃ ᐅᓄᖅᓯᒋᐊᕈᓐᓇᕐᓂᐊᑕᒪ 
ᐃᓄᐃᑦ ᐃᖅᑲᓇᐃᔭᖅᑏᑦ. ᐊᒻᒪᓗ ᐅᔾᔨᕆᓚᐅᕐᒥᔪᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᖏᕈᑎᒋᓯᒪᔭᒥᓐᓄᒃ ᓲᕐᓗ 
ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
ᐃᓕᓐᓂᐊᖅᑎᑦᑎᖃᑦᑕᕐᓃᑦ ᓄᓇᕗᑦ 
ᐃᓕᓐᓂᐊᕐᕕᓕᒫᖏᓐᓂ ᖁᕝᕙᓯᓐᓂᓕᒫᖏᓐᓂᓪᓗ 
ᑐᓐᖓᕕᖃᓪᓚᕆᑉᐳᖅ ᒪᕐᕈᐃᖕᓂᒃ ᐅᖃᐅᓰᖕᓂᒃ 
ᐊᑐᕐᓗᑎᒃ ᐃᓕᓴᐃᔪᓐᓇᖅᑐᓂᒃ. 
 
ᒥᓂᔅᑕ ᓵᑦᑎᓐᓃᑎᓪᓗᒍ ᑲᑎᒪᔨᕋᓛᖑᑎᓪᓗᑕ 
ᐅᖃᐅᓯᕆᓪᓗᑎᒃᑯᑦ ᐱᓕᕆᐊᖑᓂᐊᖅᑐᑦ 
ᐸᕐᓇᐅᑎᖏᑦ ᐊᑐᕈᒫᕐᓂᐊᖅᑐᓪᓗ 2019-2020-ᒥ 
ᒪᓕᒐᓕᐅᖅᑏᑦ ᑐᑭᓯᓚᐅᖅᑐᑦ ᐱᓕᕆᕝᕕᖏᑦ ᒫᓐᓇ 
ᓄᑖᓂᒃ ᐋᖅᑭᒃᓱᐃᕙᓪᓕᐊᔪᑦ ᐃᓕᓴᖅᑏᑦ 
ᐃᓕᓴᐃᔩᓪᓗ ᐅᓄᕆᐊᖃᕐᓂᖏᑦ ᓄᓇᕗᑦ 
ᐃᓕᓐᓂᐊᕐᕕᖏᓐᓂᒃ. ᐊᑕᐅᓯᐅᓐᖏᑦᑐᓂᒃ 
ᐃᓱᒫᓘᑎᖃᓚᐅᖅᑐᒍᑦ ᐅᖃᐱᓘᑎᖃᖅᓯᒪᓪᓗᑕᓗ 
ᒫᓐᓇ ᓈᓴᐅᑏᑦ ᐊᑐᖅᑕᐅᓂᖏᓐᓂᒃ 
ᐊᑐᓕᖅᑎᑕᐅᕙᓪᓕᐊᓂᖏᓐᓂᓪᓗ. ᒪᓕᒐᓕᐅᖅᑏᑦ 
ᓂᕆᐅᑉᐳᑦ ᕿᒥᕐᕈᓇᕐᓂᐊᕐᓂᕐᒥᓂᒃ ᐃᓕᓴᐃᔩᑦ 
ᐃᓕᓴᖅᑏᓪᓗ ᐅᓄᕐᓂᖏᑦᑕ ᐃᓗᓕᖏᑦᑕ 
ᐊᓯᔾᔨᖅᑕᐅᓂᐊᕐᓂᖏᓐᓂᒃ 
ᑐᑭᓯᓇᖅᓯᑎᑕᐅᒃᑲᓐᓂᕐᓗᑎᓪᓗ ᖃᓄᖅ 
ᐊᒃᑐᐃᓂᖃᕐᓂᐊᕐᒪᖔᑦ ᓯᕗᓂᒃᓴᑦᑎᓐᓂ 
ᑮᓇᐅᔭᖅᑐᕐᓂᐊᖅᑐᓂᒃ ᐊᒻᒪᓗ ᓴᓇᕐᕈᑎᓂᒃ 
ᐃᖅᑲᓇᐃᔭᖅᑎᓄᑦ ᐃᑲᔪᖅᓲᑎᓄᓪᓗ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐊᑐᓕᖅᑎᑦᑎᕗᑦ ᐊᑕᐅᓯᐅᓐᖏᑦᑐᓂᒃ 
ᐃᑲᔪᖅᓲᑎᒃᓴᒃᑲᓐᓂᕐᓂᒃ ᐃᓚᓕᐅᓪᓗᒋᑦ ᒪᑯᐊ 
ᑐᓵᔾᔪᑏᑦ ᐊᑐᖅᑕᐅᖃᑦᑕᖅᑐᑦ ᐃᓕᓐᓂᐊᕐᕕᖕᓂ. 
ᓇᓗᓇᖅᑐᖅ ᖃᓄᖅ ᑕᒪᒃᑯᐊ ᐱᔨᑦᑎᕈᑏᑦ 
ᐊᑐᐃᓐᓇᕈᖅᑎᑕᐅᒻᒪᖔᑦ ᐃᓕᓴᖅᑎᓄᑦ, 
ᐱᕙᓪᓕᐊᔾᔪᓰᑦ ᖃᓄᐃᑦᑑᒻᒪᖓᑦ, ᐃᓕᓴᖅᑏᑦ 
ᑕᒪᒃᑯᓂᖓ ᖃᐅᔨᓴᖅᑕᐅᓯᒪᔪᕕᓃᑦ 
ᑕᐃᒪᐃᑦᑐᖅᑖᖅᑎᑕᐅᖃᑦᑕᕐᓗᑎᒃ 
ᖃᐅᔨᓴᖅᑕᐅᔾᔪᑎᒃᓴᓪᓗ ᑕᒪᒃᑯᐊᖑᓗᑎᒃ 
ᐊᒻᒪᓘᓐᓃᑦ ᑎᒥᒥᒍᑦ ᖃᐅᔨᓴᖅᑕᐅᓗᑎᑦ ᐅᓪᓗᒥᒧᑦ 
ᑎᑭᓪᓗᒍ. ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᖅᑎᓯᒪᔭᖏᓐᓂᒃ 
ᑲᑐᔾᔨᖃᑎᖃᖅᖢᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᐱᓕᒻᒪᒃᓴᖅᑕᐅᒃᑲᓐᓂᕐᓂᐊᕐᒪᑕ ᑕᐃᒃᑯᐊ 
ᐃᓕᓴᖅᑎᓂᒃ ᐃᑲᔪᖅᑏᑦ ᓄᓇᕗᑦ ᐃᓗᐊᓂ. 
 

ᒥᓂᔅᑕ ᑲᑎᒪᔨᕋᓛᑦ ᓵᖓᓃᑎᓪᓗᒍ 
ᕿᒥᕐᕈᓇᖕᓂᐊᖅᖢᑎᒃ ᓯᕗᓪᓕᖅᐹᖅᓯᐅᑏᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ 2019-2020-ᒥ. ᒪᓕᒐᓕᐅᖅᑏᑦ 
ᖁᕕᐊᓱᓚᐅᖅᑐᑦ ᑐᓴᖅᑎᑕᐅᒐᒥᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᓂᑦ 
ᐋᖅᑭᒃᓱᐃᕙᓪᓕᐊᓂᖏᑦ. ᑲᑎᒪᔨᕋᓛᑦ ᑐᑭᓯᓚᐅᖅᑐᑦ 
ᑕᐃᒃᑯᐊ ᐊᓪᕘᑕᒥ ᐃᓕᓐᓂᐊᕈᑎᒃᓴᐃᑦ 
ᐊᑐᖃᑦᑕᖅᓯᒪᔭᖏᑦ ᑕᐃᒪᓐᖓᓂᑦ 
ᓄᓇᑦᓯᐊᕐᒥᐅᑕᐅᓱᖓᖅᑎᓪᓗᒋᑦ ᒫᓐᓇ 
ᐋᖅᑭᒋᐊᖅᑕᐅᓯᒪᓕᖅᑐᑦ ᐊᒻᒪᓗ ᒪᓕᒐᓕᐅᖅᑏᑦ 
ᓂᕆᐅᑉᐳᑦ ᐅᓂᒃᑲᐅᔾᔭᐅᓂᐊᕐᒪᖔᖏᓐᓂᒃ ᖃᓄᖅ 
ᓄᓇᕗᒻᒦᓐᖔᖅᑐᑦ ᐃᓕᐅᖅᑲᖅᑕᐅᓂᐊᕐᒪᖔᑦ 
ᑕᒪᒃᑯᓄᖓ ᓄᑖᓄᑦ ᐃᓕᓐᓂᐊᕈᑎᒃᓴᓕᐊᕆᔭᐅᔪᓄᑦ. 
ᐃᓱᒫᓘᑎᖃᖃᑦᑕᖅᓯᒪᔪᒍᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐱᕙᓪᓕᐊᑎᑕᐅᓐᖏᓗᐊᕐᓂᖏᑦ ᐃᓄᐃᑦ 
ᐅᖃᐅᓯᖏᓐᓂᒃ ᐊᑐᖅᖢᑎᒃ ᐃᓕᓐᓂᐊᕈᑎᒃᓴᐃᑦ 
ᖁᕝᕙᓯᖕᓂᓕᒫᓂ ᐊᒻᒪᓗ ᐊᔭᐅᖅᑐᐃᕗᒍᑦ ᒥᓂᔅᑕᒥᒃ 
ᐃᖅᑲᓇᐃᔭᖅᑎᖏᓪᓗ ᑕᒪᒃᑯᐊ 
ᐊᒃᓱᕉᑎᒋᔭᐅᖏᓐᓇᖁᓪᓗᒋᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᑖᖅ ᐱᖁᔭᒃᓴᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 
ᐃᓱᓕᑦᑎᓚᐅᓐᖏᑦᑎᓐᓂ ᓴᖅᑭᑕᐅᓂᐊᕐᓂᖏᓐᓂᒃ 
ᐃᒻᒪᖄ ᐅᐱᕐᖔᖑᓕᖅᐸᑦ 2019-ᒥ 
ᑲᑎᒪᕐᔪᐊᕐᓂᕐᒥᒃ. ᓂᕆᐅᑉᐳᒍᑦ 
ᐋᖅᑭᒋᐊᖅᑕᐅᓯᒪᔪᐃᑦ ᑕᑯᖅᑯᔾᔭᐅᓂᐊᕐᓂᑦᑎᓐᓂᒃ 
ᐊᒻᒪᓗ ᐱᐅᓯᒋᐊᒃᑲᓐᓂᖁᓪᓗᒋᑦ ᓄᓇᕗᒻᒥ 
ᐃᓕᓐᓂᐊᕐᓂᓕᕆᔾᔪᑕᐅᖃᑦᑕᖅᑐᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᕐᕕᖕᓄᑦ ᐅᐸᒃᑐᑦ ᑕᒪᓐᓇ 
ᑲᔪᓯᑦᑎᐊᕈᑎᒋᔭᐅᓗᐊᓐᖑᐊᖅᐸᒃᐳᑦ ᐃᓕᓴᖅᑎᓄᑦ 
ᐊᒻᒪᓗ ᓄᓇᓖᑦ ᐊᔾᔨᒌᓐᖏᑦᑐᑦ ᐊᔾᔨᒌᓐᖐᑦᑐᓂᒃ 
ᐱᐅᓯᖃᕋᓗᐊᖅᑎᓪᓗᒋᑦ ᐅᐸᖁᔨᖃᑦᑕᖅᑎᓪᓗᒋᑦ 
ᐃᓕᓴᖅᑎᓂᒃ ᓲᕐᓗ ᑕᖅᑭᒫᖅᓯᐅᑏᑦ 
ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ 
ᓂᕆᑎᑦᑎᖃᑦᑕᕐᓗᑎᓪᓗ ᐊᒻᒪᓗ ᐋᖅᑭᒃᓱᖅᑕᐅᓗᓂ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᓄᓪᓗ. ᑕᐃᒪᐃᑦᑑᒻᒪᑦ, ᐊᑏ 
ᐃᓚᔮᕇᖕᓂᒃ ᐃᓚᐅᑎᑦᑎᒃᑲᓐᓂᕐᓕᒃ 
ᐱᐅᓂᖅᐹᓂᓪᓗ ᐊᑐᕐᓗᑎᒃ ᓄᓇᕗᒻᒥ. ᐊᒻᒪ 
ᒪᒃᑯᑦᑐᑦ ᕿᑐᕐᖓᓖᑦ ᐃᓕᓐᓂᐊᖏᓐᓇᖁᓪᓗᒋᑦ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐋᖅᑭᒋᐊᖅᑕᐅᔭᕆᐊᓖᑦ ᒪᒃᑯᑦᑐᑦ 
ᑭᓐᖒᒪᔭᖏᑦ ᕿᑐᕐᖓᓖᑦ 
ᐊᓐᖑᑎᔭᐅᓂᖅᓴᐅᓂᐊᕐᒪᑕ ᐊᒻᒪᓗ ᐊᑭᑭᑦᑐᓂᒃ 
ᐸᐃᕆᕕᒃᑕᖃᐅᕐᓗᓂ.  
 
ᐃᓕᓴᓕᓵᖅᑐᑦ ᐱᔾᔪᑎᒋᓪᓗᒋᑦ, ᑲᑎᒪᔨᕋᓛᑦ 
ᐊᑕᐅᓯᐅᓐᖏᑦᑐᓂᑦ ᐃᓱᒫᓘᑎᖃᓚᐅᖅᑐᑦ 
ᐃᓕᓴᕆᐅᖅᓴᖅᑐᓂᑦ ᓄᓇᓕᖕᓂ. ᒪᓕᒐᓕᐅᖅᑏᑦ 
ᓂᕆᐅᑉᐳᑦ ᓄᑖᓂᒃ ᑐᓴᖅᑎᑕᐅᓂᐊᕐᓂᖏᓐᓂᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐋᖅᑭᒋᐊᖅᓯᓚᐅᖅᑎᓪᓗᒋᑦ 
ᐊᓯᔾᔨᕐᓗᒍᓘᓐᓃᑦ ᐸᐃᕆᕕᓕᕆᓂᕐᒧᑦ ᐱᖁᔭᕐᔪᐊᖅ. 
ᒪᓕᒐᓕᐅᖅᑏᑦ ᐅᖃᒃᑲᓐᓂᖅᐳᑦ ᑖᒃᑯᐊ 
ᐃᓕᓐᓂᐊᓕᓵᖅᑐᑦ 
ᐅᓪᓗᓕᒫᖅᑎᑕᐅᖃᑦᑕᕐᓂᐊᕐᓂᖏᑦ ᐊᒻᒪᓗ 
ᑐᓴᖅᑎᑕᐅᔪᒪᓂᐊᖅᑐᒍᑦ 
ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ 
ᐃᖅᑲᓇᐃᔭᖅᑎᒃᓴᓪᓗ ᑕᒪᓐᓇ 
ᐊᑐᓕᖅᑎᑕᐅᓂᐊᖅᑎᓪᓗᒍ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐊᑐᐃᓐᓇᕈᐃᓲᖑᔪᑦ 
ᐃᓐᓇᕐᓂᒃ ᐃᓕᓐᓂᐊᒃᑲᓐᓂᕈᒪᔪᓄᑦ ᑐᕌᖓᔪᓂᒃ 
ᓲᕐᓗ ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᓂᕐᒧᑦ 
ᐸᐃᑉᐹᖅᑖᖁᓐᓇᕐᓗᑎᑦ ᐃᓐᓇᕐᓄᑦ 
ᐃᓕᓐᓂᐊᕈᑎᒃᓴᐃᑦ ᐊᑐᕐᓗᒋᑦ. ᑲᑎᒪᔨᕋᓛᑦ 
ᐃᑲᔪᖅᑐᐃᑦᑎᐊᖅᐳᑦ ᑕᒪᒃᑯᓂᖓ 
ᐱᒋᐊᖅᑎᑕᐅᓯᒪᔪᓂᒃ ᐃᑲᔪᕈᒪᓪᓗᑎᓪᓗ ᐃᓐᓇᕐᓂᒃ 
ᓄᓇᕗᒻᒥᐅᓂᒃ ᐃᓕᓐᓂᐊᒃᑲᓐᓂᕈᒪᔪᓂᑦ 
ᐃᖅᑲᓇᐃᔮᖃᕐᓂᕐᒧᓪᓗ ᑐᕌᖅᑐᓂᒃ. 
 
ᐃᒃᓯᕙᐅᑖᖅ, ᑕᕝᕙᐅᕗᖅ ᒪᑐᐃᖅᓯᔾᔪᑎᒃᑲ 
ᒪᓕᒐᓕᐅᖅᑏᑦ ᑕᒪᒃᑯᐊ ᐊᐱᖅᑯᑎᖃᑐᐃᓐᓇᕆᐊᓖᑦ 
ᑲᑎᒪᓂᕗᑦ ᒪᓕᓪᓗᒍ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐅᖃᐅᕼᐃᒃᕼᐊᑐᐃᓐᓇᐃᑦ. 
ᐅᖃᐅᕼᐃᒃᕼᐊᑐᐃᓐᓇᐃᑦ. 
ᐊᐱᖅᑯᑎᓄᐊᓚᐅᖅᑳᖅᑎᓐᓇᑕ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᑐᐃᓐᓇᖅᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ  

ᐊᐱᖅᓱᖅᑕᐅᑎᓪᓗᒍ 
ᑐᑭᓯᓇᑦᓴᐅᑎᒋᖅᑰᔨᓚᐅᖅᓯᒪᒐᓗᐊᖅᑐᒍᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᖁᓪᓗᒍ 
ᐅᓪᓛᕈᕐᒥᑕᖅᑎᑦᑎᖃᑦᑕᕐᓗᑎᒃ 
ᐅᓪᓗᕈᕐᒥᑕᖅᑎᑦᑎᖃᑦᑕᕐᓗᑎᒃᑯᑦ. ᐊᐃᑦᑖᖑᒐᓗᐊᖅ 
ᑕᑯᓐᖏᓐᓇᒪ ᓱᓕ ᑕᐃᒪᐃᑦᑐᓕᕆᔾᔪᑎᒃᓴᓂᒃ.  
ᓈᒻᒪᒃᓯᑉᐸᑦ ᑕᒪᓐᓇ 
ᐊᐱᖅᑯᑎᒋᒃᑲᓐᓂᖃᑦᑕᕐᓂᐊᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐅᖃᐅᕼᐃᒃᕼᐊᑐᐃᓐᓇᐃᑦ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᒻᒪᓗ 
ᑐᓐᖓᓱᒋᑦᑎ. ᑕᒡᕙᓃᓛᒃ ᖁᕕᐊᓱᑦᑐᖓ ᑖᒃᑯᐊ 
ᐃᒡᓗᓕᖕᒥ ᐃᓕᓐᓂᐊᕐᕕᒃ ᑕᐃᓐᓇ 
ᐅᑕᖅᑭᒃᓲᔭᖅᑕᕗᑦ ᒪᑉᐱᕐᓂᐊᕐᓂᖓᓂᒃ. ᐊᕐᕌᓂ 
ᒪᑉᐱᓪᓗᐊᓚᐅᕋᓗᐊᖅᖢᓂ ᒪᑉᐱᓐᖏᑕᐃᓐᓇᕐᓂᖕᒪᑦ.  
 
ᑖᒃᑯᐊᓗ ᐅᖃᐅᓯᕆᖅᑲᐅᔭᖏᓂᓛᒃ ᓄᑖᑦ ᓴᓇᔩᑦ 
ᐃᓂᒃᓴᖏᓐᓂᒃ. ᓂᕆᐅᑦᑐᖓ ᑖᒃᑯᐊ 
ᓄᑖᓪᓚᕆᐅᖅᑰᕐᒪᑕ ᐃᓂᒃᓴᐅᓂᐊᖅᑐᑦ ᓴᓇᔨᓄᑦ 
ᐃᖅᑲᓇᐃᔮᒃᓴᐅᓂᐊᖅᑐᑦ ᖃᑦᓯᒐᓇᐅᒻᒪᑕ. ᑕᐃᒪᑐᖅ 
ᑕᐃᑲᓐᖓᑦ ᓄᓇᓕᑦᑎᓐᓃᓐᖔᖅᑐᓂᒃ, ᐃᓛᒃ ᑖᒃᑯᐊ 
ᑕᑯᓪᓗᒋᑦ ᐃᓂᒃᓴᐃᑦ ᐃᓂᒃᓴᐅᔪᑦ ᓄᑖᖑᔪᐃᑦ 
ᓄᓇᓕᓪᓚᒃᑖᓂᒃ ᓄᓇᓕᖕᓂ ᑕᕝᕙᓐᖓᑦ 
ᐱᓕᕆᔨᑖᕐᕕᐅᔪᓐᓇᓪᓚᕆᖅᑰᔨᓪᓗᓂ.  
 
ᑖᔅᓱᒥᖓ ᐅᖃᕈᒪᖅᑲᐅᓪᓗᖓ, ᑭᓯᐊᓂ 
ᓂᕆᐅᑦᑎᐊᖅᐳᖓᐃᓛᒃ ᐊᕐᕌᒍ ᐃᓕᓐᓂᐊᕐᕕᒃ 
ᑕᐃᓐᓇ ᐃᓕᓐᓂᐊᕐᕕᐅᔪᓐᓇᕐᓂᐊᕐᒪᑦ. ᑖᑦᓱᒥᖓ 
ᓂᕆᐅᓪᓚᕆᓐᓂᐊᖅᑐᖓ. ᑖᑦᓱᒥᖓ 
ᐅᖃᕈᒪᑐᐃᓐᓇᖅᑲᐅᕗᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᐅᖃᐅᓯᒃᓴᑐᐃᓐᓇᐃᑦ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ ᑐᓐᖓᕼᐅᒋᑦ  

ᐱᓕᕆᔨᑎᓪᓗ.  
 
ᒪᓕᒐᓕᐅᖅᑎᐅᖃᑎᒐ  
ᑐᒡᓕᕈᐊᖅᖢᒍ ᓂᓪᓕᕈᐊᖅᕼᐃᓐᓇᖅᑐᖓ 
ᒪᓕᒐᓕᐅᖅᑎᑐᐃᓐᓇᖅᑎᒍᑦ 
ᑐᕼᐊᖅᑎᑦᓯᓂᓗᒃᑕᑐᐊᕋᓗᐊᕋᑉᑕ 
ᑐᕼᐋᔪᖃᕋᓗᐊᕐᒪᖔᖅ 
 ᐃᓛ’ᓂᑯᑦ ᓇᓗᓇᖅᑕᕐᒪᑦ. ᐱᓕᕆᐊᕆᒃ ᖃᓄᖅ 
ᑕᐅᑐᖅᑰᒐᖃᖅᑰᕋᑉᑕᖅᑕᐅᖅ ᑮᓇᐅᔭᕐᒥᓪᓗ 
ᐊᖏᕆᐊᖃᑦᑕᖅᕼᐅᑕ. ᑐᕼᐋᔭᐅᒐᓗᐊᕐ’ᒪᖔᑉᑕ 
ᐃᓛ’ᓂᒃ ᓇᓗᓇᖅᕼᐃᑕᕐᒪᑦ.  
 
ᑕᒪᓐᓇ ᑳᒃᑐᓕᕆᓂᖅ, ᓄᑕᖅᑲᑦ ᑳᒃᑐᑦ ᓄᓇᕗᑉ 
ᐃᓗᐊᓂ ᐊᒥᕼᐆ’ᒪᑕ ᖃᐅᔨᒪᐸᑉᑕ. ᑕᐃᒪ ᑕᒪᓐᓇ 
ᑮᓇᐅᔭᐃᔭᕈᑕᐅᒃᑲᓐᓂᕐᓗᓂ ᒐᕙᒪᒋᔭᑉᑎᒻᓄᑦ 
ᑕᐅᑐᖅᑰᒐᖃᕋᓗᐊᕋᑉᑕ ᑭᕼᐃᐊᓂ ᐃᒻᒪᖄ 
ᐊᖏᖃᑎᒋᔭᐅᓐᖏᓗᐊᒧᑦ ᐅᕝᕙᓘᓐᓃᑦ ᑮᓇᐅᔭᖅ 
ᐊᒥᒐᖅᕼᐃᓗᐊᕐᓂᑯᖏ’ᓄᒥᐊᖅ 
ᑐᑭᕼᐃᕼᐃᒪᓐᖏᓐᓇᒪ ᕼᐆᖅ ᑕᒪᓐᓇ 
ᕼᐊᖅᑭᓐᖏ’ᒪᖔᖅ ᐅᑉᓗᒥᒧᑦ ᓈᒻᒪᓐᖏᔾᔪᒍ, 
ᖁᕕᐊᒋᓐᖏᔾᔪᒍ ᓂᑉᓕᕈᐊᖅᕼᐃᓇᓚᐅᖅᑐᖓ. 
 
ᐊᒻᒪ ᑐᒡᓕᐊ ᐅᓇ ᐅᕙᓂ ᐅᖃᖅᕼᐃᒪᖕᒪᑦ ᒥᓂᔅᑕ 
ᐅᓂᒃᑳᓕᐊᕆᕼᐃᒪᔭᖓᓂᒃ (ᑐᓵᔨᑎᒍᑦ) ᑕᒪᒃᑯᐊ 
ᐊᖏᓪᓕᒋᐊᕐᓗᒋᑦ ᐃᓕᓐᓂᐊᖅᑎᐅᔪᓄᑦ ᑕᐃᑲᓂ 
ᐊᕐᕕᐊᓂ (ᑐᓵᔨᑎᒎᕈᓐᓃᖅᑐᖅ) -ᑐᕐᔫ’ᒪᑕ ᐅᑭᐅᓂᒃ 
ᖄᖏᖅᑐᓂᑦ. ᐱᔨᑦᑎᕋᕈᑎᖏᑦ ᐊᒥᓱᕈᕆᐊᕐᓗᒋᑦ 
ᐊᒡᓕᒋᐊᖅ ᐱᕚᓪᓕᖅᑐᓂᒃ ᑕᐅᑐᖅᑰ’ᓇᕐᒪᑦ. ᑕᒪᓐᓇ 
ᓇᓗᓇᖅᑑᔭ’ᒪᑦ. ᐃᓕᓐᓂᐊᕆᐊᖅᑎᑦᓯᔩ 
ᐊᒥᕼᐆᓂᖏᓐᓂᒃ ᓇᑲᑎᕆᑦᑕᖅᑎ’ᔪᒋᑦ ᓄᓇᓕᖕᓂ. 
ᐅᖃᐅᕼᐃᒃᕼᐊᑐᐃᓐᓇᐅᒐᓗᐃᑦ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 

ᑕᐅᑐᓐᖏ: ᒪ’ᓇ, ᐃᒃᓯᕙᐅᑕᓖᒃ. 
ᑕᐃᒪᓐᓇᑦᑎᐊᖅᑕᐅᖅ ᒪᓕᒐᓕᐅᖅᑎᐅᖃᑎᒃᑲ 
ᐅᖃᕐᒪᑕ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 
ᑲᖏᖅᓯᓂᕐᒥᓗᐊᖅ ᐱᓪᓗᓂ. ᐃᓚᖏᑦ 
ᑳᓪᓚᑦᑖᖃᑦᑕᕐᒪᑕ. ᐱᓐᖑᐊᓐᖏᓪᓚᑦᑖᖃᑦᑕᖅᑐᑦ 
ᓄᑕᕋᑯᓗᐃᑦ. ᐊᒻᒪᓗ ᐃᒡᓗᓕᒑᕐᔪᖕᒥ ᑖᓐᓇ 
ᒥᓂᔅᑕᐅᑉ ᐅᖃᐅᓯᕆᔭᖓ ᐱᓕᕆᔨᓂᒡᒎᖅ 
ᐃᑲᔪᖅᑐᐃᓂᐊᖅᑐᓂᒃ ᐃᓕᓐᓂᐊᖅᑐᓂᒃ 
ᓴᖅᑭᑎᑦᑎᒃᑲᓐᓂᕐᓂᐊᕐᒪᑕ.  
 
ᑕᐃᑲᓂᓕ ᐃᒡᓗᓕᒑᕐᔪᖕᒥ ᓇᑲᑎᕇᖕᓇᖅᑐᑦ. ᐊᒻᒪ 
ᐃᒡᓗᓕᒑᕐᔪᒃ ᑐᑦᑕᕐᕕᐅᖃᑦᑕᕐᒪᑦ ᑎᒥᒥᒍᑦ 
ᐊᔪᕈᑎᖃᖅᑐᓂᒃ ᓄᑕᕋᓂᒃ. ᑕᐃᑲᓂ 
ᐃᑲᔪᖅᑎᖃᓪᓚᑦᑖᓐᖏᑦᑎᓪᓗᒋᑦ ᐃᓕᓲᓯᒥᒃ 
ᐊᒥᒐᐃᓐᓇᖅᑎᓪᓗᒋᑦ ᑐᒃᓯᕋᐃᓐᓇᖅᑎᓪᓗᒋᑦ 
ᑲᑎᒪᔨᖏᑦ ᐃᒡᓗᓕᒑᕐᔪᖕᒥᐅᑕᐃᑦ. 
ᑐᓴᖅᑕᐅᔪᒪᓐᓇᖅᑑᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᐃᑦ. 
ᐅᖃᐅᓯᒃᓴᑐᐃᓐᓇᐃᑦ. ᐊᑎᖃᖅᑰᑦᑎᐊᖃᕈᓐᓃᕋᒪ. 
ᐃᖅᑲᐃᑎᑦᓯᒻᒫᕈᐊᖅᕼᐅᖓ ᐅᖃᓘᑎᐊᓛᕼᐃ 
ᓇᔪᖅᑎᒋᓐᓂᕈᑉᓯᐅᒃ ᓂᐸᖏᖅᑎᕼᐃᒪᓗᒋᑦ. ᐊᒻᒪᓗ 
ᐅᖃᓗᓕᕌᖓᑉᓯ ᐊᐱᖅᕼᐅᕐᓂᐊᓕᕌᖓᑉᓯ 
ᑐᕼᐋᔨᒋᔭᑉᑎᒻᓂ ᐅᔾᔨᕈᓱᑦᓯᐊᕆᐊᒃᑲᓐᓂᕐᓗᕼᐃ. 
ᑲᔪᕼᐃᕙᓪᓕᐊᓂᐊᓕᕋᑉᑕ.  
 
ᑖᒃᑯᓄᖓ ᒪᑉᐱᖓᓄᑦ G-4 ᐃᓕᓐᓂᐊᖅᑐᓕᕆᓂᖅ 
ᐊᖓᔪᖅᑳᒃᑯᕕᐊᓄᑦ ᐊᑎᖁᑎᒃᑲ ᒪᓕᒃᖢᒋᑦ ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᔅᓯ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐱᐊᓚᓂᒃᓴᐅᓂᐊᖅᑐᒃᓴᐅᕗᑦ. ᓯᑕᒪᑦ ᐅᓪᓗᓄᖅᑲᐃ 
ᐱᓕᕆᐊᕆᓚᐅᖅᑕᕗᑦ. 
 
ᓯᕗᓪᓕᖅᐹᒥ ᐊᐱᖅᑯᑎᒃᑲ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᓂᕆᔭᖏᑦ ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᓂᖏᑦ ᒪᓕᒃᖢᒋᑦ 2017-18 
ᐅᓂᒃᑳᖅᓯᒪᔪᐃᑦ ᑕᐃᑲᓂ $6.5 ᒥᓕᐊᓂᒃ  

ᐊᑐᓚᐅᓐᖏᒻᒪᑕ ᑮᓇᐅᔭᕐᒥᒃ. ᐊᕐᕌᒍᐊᓄᑦ ᓯᕗᓂᐊᓂ 
$5 ᒥᓕᐊᓐᓂᒃ ᐊᑐᓚᐅᓐᖏᒻᒥᔪᐃᑦ. ᑕᒪᒃᑯᐊ 
ᐊᖏᔪᐃᑦ ᑖᒃᑯᐊ ᒐᕙᒪᒃᑯᑦ 
ᐱᓕᕆᒃᑲᓐᓂᕋᓱᑦᑎᓪᓗᒋᑦ ᓱᕈᓯᕐᓄᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᐊᑐᓐᖏᑦᑐᐃᑦ 
ᒥᓕᐊᓐᓂᒃ.  
 
ᑖᓐᓇ ᓯᕗᓪᓕᖅᐹᖅ ᑐᒃᓯᕋᕈᒪᔪᖓ ᐅᓂᒃᑳᖅᓯᒪᔪᒥᒃ 
ᓲᖅ ᑖᒃᑯᐊ ᑮᓇᐅᔭᓂᒃ ᐊᑐᖃᑦᑕᖏᒻᒪᖔᑕ $6.5 
ᒥᓕᐊᓐ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑕᖅ, ᖁᔭᓐᓇᒦᒃᓗ ᐊᐱᖅᑯᑎᖓᓄᑦ, ᑖᓐᓇ 
(ᑐᓵᔨᑎᒍᑦ) ᓯᕗᓪᓕᕐᒥ, ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᓛᖑᖃᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᐅᑉ 
ᑐᒡᓕᐊᓂ. ᐃᓕᓐᓂᐊᕐᕕᖃᐅᖅᖢᑕ, 
ᐃᓕᓐᓂᐊᖅᑎᑦᑎᔨᖃᐅᖅᖢᑕ ᐃᓕᓐᓂᐊᕐᕕᐅᑉ 
ᓯᓚᑖᓂ, ᐊᒥᓱᑦᑕᐅᖅ ᐃᖅᑲᓇᐃᔭᖏᑦᑐᑦ 
ᐃᖅᑲᓇᐃᔮᑦ ᐃᓄᖃᖏᑦᑐᑦ ᑮᓇᐅᔭᓂᒃ 
ᖄᖏᕈᑕᐅᕙᒃᑐᑦ $3.3 ᒥᓕᐊᖑᓪᓗᐊᖅᖢᓂ 
ᐃᖅᑲᓇᐃᔭᖏᑦᑐᓂᒃ. ᐊᒥᒐᖅᓴᖅᑐᑦ ᐊᒻᒪ 
ᑐᓂᖃᑦᑕᖅᑕᕗᑦ grants and contributions 
ᑖᒃᑯᐊ ᒪᒃᑯᒃᑐᑦ ᓱᕈᓰᑦ ᒥᑭᓐᓂᖅᓴᐅᑎᓪᓗᒋᑦ $1.4 
ᒥᓕᐊᓐ ᑕᐃᑲᖓᑦ ᐊᒥᐊᒃᑯᓚᐅᖅᑐᖅ.  
 
ᑭᓯᐊᓂ ᐃᖅᑲᓇᐃᔭᖅᑎᕗᑦ ᑎᓕᓯᒪᔭᕗᑦ ᖃᓄᖅ 
ᑖᒃᑯᐊ ᑮᓇᐅᔭᑦ ᐊᑐᑦᑎᐊᒃᑲᓐᓂᕈᓐᓇᕐᒪᖔᑕ 
ᐊᑐᖅᑕᐅᑦᓯᐊᕐᓗᑎᒃ ᑕᐃᒪᓐᓇᑦᑕᐅᖅ ᐃᓕᔅᓯᑐᑦ 
ᓂᕆᐅᒃᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᕿᒥᕐᕈᑉᓗᒋᑦ  

ᑐᒃᓯᕋᖅᑕᖏᑦ ᑖᒃᑯᐊ ᐊᒥᐊᒃᑯᖃᑦᑕᖅᑐᑦ 
ᐊᐅᓪᓚᕈᑎᑉᓯᓐᓄᑦ ᑐᕌᖓᔪᑦ 2017-18 
ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᓚᐅᕐᒪᑕ $7 ᒥᓕᐊᓐ 
ᐊᐅᓪᓛᕈᔾᔨᓂᕐᒧᑦ $4 ᒥᓕᐊᒥᒃ ᐊᑐᓚᐅᖏᑦᑐᑦ 
ᑕᒡᕙᖓᑦ $3 ᒥᓕᐊᓐ ᐊᑐᓚᐅᖏᑦᑐᑦ ᐅᑉᓗᒥ 
ᐊᐅᓪᓛᕈᑎᒧᑦ ᐊᖏᒡᓕᒋᐊᖅᑑᑕᐅᖕᒪᑕ $7.3 
ᒥᓕᐊᓐ ᑖᓐᓇ ᖃᑉᓯᓂᒃ ᐊᒥᐊᒃᑯᓂᐊᕆᕙ ᑕᒡᕙᓂ 
ᐊᕐᕌᒍᔪᒥ?  
 
ᐊᒻᒪ ᑮᓇᐅᔭᑦ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ $3 
ᒥᓕᐊᓂᒃ ᐊᑐᓚᐅᖏᒻᒪᑕ ᐃᖅᑲᓇᐃᔭᖅᑎᓄᑦ 
ᑐᕌᖓᔪᒥᒃ. ᑖᓐᓇ ᓱᓇ ᐱᔾᔪᑕᐅᓐᓂᕐᒪᖔᑦ 
ᐃᓱᒪᓐᓇᖅᑐᖅ ᑖᒃᑯᐊᓗ ᑮᓇᐅᔭᑦ 
ᐊᑐᖅᑕᐅᔪᓐᓇᓚᐅᕐᒪᑕ ᐊᓯᐊᓄᑦ ᑕᒪᒃᑯᐊ ᓇᓃᑉᐸᑦ 
ᓴᓇᖏᑦᑐᑦ ᐃᓕᓐᓂᐊᖅᑎᑦᓯᔨᑭᒃᓴᖅᐱᑖ? 
ᐊᖓᔪᖅᑳᖃᕐᕕᐅᑉ ᑐᕌᖅᑕᕐᕕᐊᓂ ᐊᒥᒐᖅᓴᖅᐱᑕ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐊᐱᖅᑯᑎᖕᓄᑦ. ᐃ ᓱᓕᔪᑎᑦ ᐊᖏᔪ 
ᐊᒥᐊᒃᑯᓯᒪᔪᖅ ᐊᒥᐊᒃᑯᓂᑉᑎᓐᓂ. $3.3 ᒥᓕᐊᓐ 
ᑖᓐᓇ ᐃᖅᑲᓇᐃᔭᖅᑎᑖᕐᓂᖅ ᐊᔪᕌᖓᑉᑕ 
ᐊᑭᓕᖅᑐᐃᓂᖅ ᐊᔪᕋᑉᑕ. ᑕᐃᒪᓐᓇᓗ 
ᐃᓄᖃᖏᑎᑉᓗᒍ ᐊᐅᓪᓚᖅᑎᓐᓂᖅᑕᐅᖅ 
ᐊᔪᖃᑦᑕᕐᒥᒐᑉᑎᒍᑦ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᓴᓇᕝᕖᑦ 
ᐊᕕᒃᑐᖅᓯᒪᓂᕇᖕᒪᑕ 22 ᑕᐃᑲᓂ ᐃᖅᑲᓇᐃᔮᒃᓴᐃᑦ 
19 ᐃᓄᖃᖏᑦᑐᑦ ᒫᓐᓇᒧᑦ. ᑕᒪᒃᑭᑲᓴᑦᑎᐊᖅᖢᑎᒃ 
ᑖᒃᑯᐊ ᓴᓇᖏᑦᑐᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᓯᐊᓄᑦ. ᑖᒃᑯᐊ ᐅᑉᓛᕈᒻᒥᑕᕐᓂᖅ ᐊᒻᒪ  

ᐅᑉᓗᕈᕐᒥᑕᕐᓂᖅ. ᑖᓐᓇ ᐊᐱᖅᑯᑎᒋᓯᒪᔭᕋ 
ᐊᐱᖅᓱᕐᓇᐅᑎᓪᓗᒍ ᑲᑎᒪᔨᕋᓛᓪᓗ ᑲᑎᒪᑎᓪᓗᒋᑦ. 
ᑖᓐᓇ ᐱᑉᔪᑎᒋᑉᓗᒍ ᐅᑉᓗᒥ ᑐᒃᓯᕋᓕᕐᒥᔪᖓ 
ᖃᓄᐃᓕᐅᖅᓯᒪᕕᓯ? ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 
ᓱᕈᓯᖅ ᓄᓇᕗᒥ ᑳᒋᐊᖃᖏᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᒃ 
ᐊᐱᖅᑯᑎᖓᓄᑦ. ᒫᓐᓇ ᐊᔪᖏᑕᑉᑎᓐᓂᒃ 
ᐱᖃᑦᑕᖅᑐᒍᑦ ᐃᓕᓐᓂᐊᕐᕕᖕᒥ 
ᐅᑉᓛᕈᒻᒥᑕᖃᖅᑎᑦᓯᓂᕐᒥᑦ 
ᐅᖃᐅᓯᕆᓚᐅᖅᑕᕋᑦᑕᐅᖅ ᑕᒪᒃᑯᐊ 
ᐱᔾᔪᑎᖃᓗᐊᖅᑐᑦ ᐃᑲᔪᖅᑐᐃᑦᑎᐊᖅᑐᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖃᑦᑕᕐᒪᑕ 
ᑮᓇᐅᔭᕐᒥᑦ ᐊᓯᐊᒎᖅᑐᒥᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᑮᓇᐅᔭᖃᖅᑎᑕᐅᖃᑦᑕᕐᒪᑕ ᑖᓐᓇ. 
 
ᐄ, ᐱᒻᒪᕆᐅᔪᖅ ᑕᑯᒃᑲᓐᓂᕈᒪᔪᒍᑦ ᑕᒪᒃᑯᐊ 
ᓄᓇᓕᖕᓂ ᐱᓕᕆᖃᑎᒋᔪᒪᔭᕗᑦ ᕼᐋᒻᓚᒃᑯᓪᓘᓐᓃᑦ 
ᑕᒪᒃᑯᐊ ᑕᐃᒪᓐᓇ ᐱᓕᕆᑦᓯᐊᒃᑲᓐᓂᕐᓂᕐᒥᑦ ᑳᒃᑐᓄᑦ 
ᓂᕆᑎᑦᓯᓂᕐᒧᑦ. ᐅᑉᓗᒥᒧᑦ ᐱᓕᕆᐊᕇᓐᓇᖅᑕᕗᑦ 
ᖃᐅᑕᒫᖅᓯᐅᑎᒐᓚᐅᔮᖅᖢᓂ. ᒥᓂᔅᑕ ᕼᐃᒃᔅ 
ᐅᖃᐅᓯᕆᓚᐅᕐᓂᔮ ᐊᐱᖅᑯᑎᖃᓚᐅᖅᖢᓂᑉᑕᐅᖅ 
ᐅᑉᓛᕈᒻᒥᑕᕐᓂᐅᑉ ᒥᒃᓵᓄᑦ ᐱᓕᕆᖃᑎᒋᖃᑦᑕᖅᑕᕗᑦ 
ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑦ ᑕᒪᓐᓇ.  
 
ᐃᓚᖓ ᐱᔾᔪᑕᐅᔪᖅ ᐅᑉᓛᕈᒻᒥᑕᖃᕐᓂᖅ 
ᐱᔾᔪᑎᒋᓗᒍ ᑮᓇᐅᔭᖏᑦ 
ᑮᓇᐅᔭᖃᖅᑎᖃᑦᑕᖏᒻᓇᑦᑎᒍᑦ ᐅᕙᒍᑦ. 
ᐃᖅᑲᓇᐃᔭᖅᑏᑦ ᐊᒻᒪ ᐊᑭᓕᖅᑕᐅᖏᖢᑎᒃ 
ᐃᖅᑲᓇᐃᔭᖅᑐᑦ ᑮᓇᐅᔭᖅᓯᐅᓕᖃᑦᑕᕐᒪᑕ ᐃᒻᒥᓂᒃ.  
ᐊᒻᒪ ᑕᒪᓐᓇ ᐅᑉᓛᕈᒻᒥᑕᕐᓂᖅ 
ᐃᓕᓐᓂᐊᖅᑎᑦᓯᓂᐅᑉ ᐃᓕᓐᓂᐊᖅᑎᑦᓯᔨᐅᑉ  

ᑲᒪᒋᖏᒻᒪᒍ ᑭᓯᐊᓂ ᐱᓕᕆᐊᖃᑦᑕᖅᑖ 
ᐃᓕᓐᓂᐊᖅᑎᑦᓯᔨᐅᖕᒪᑕ ᑖᓐᓇ ᐃᓚᓯᒪᔪᖅ ᖄᖓᒍᑦ 
ᐱᓕᕆᐊᕆᔭᕆᐊᖃᓕᖃᑦᑕᖅᑕᖓᑦ ᖁᔭᒋᔭᕗᑦ 
ᑭᓯᐊᓂ ᐊᒥᒐᖃᑦᑕᕐᒪᑕᑦᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑐᕌᖓᔪᒥᒃ ᐊᐱᕆᓚᐅᕐᓚᖓ. 
ᒥᓂᔅᑕ ᐅᒃᐱᕈᓱᒃᐹ ᑖᓐᓇ 
ᐃᓕᓐᓂᐊᖅᑐᓕᕆᔨᖁᑎᖏᑦ ᐃᖕᒥᓂᒃ 
ᑲᒪᒐᔭᖏᒃᑲᓗᐊᕐᒪᖔᑦ ᐃᓕᓐᓂᐊᖅᑐᓗᒃᑖᑦᓯᐊᑦ 
ᓂᕆᑦᑎᐊᖅᓯᓗᓂ ᑳᖏᓪᓗᓂ ᓂᕆᑦᑎᐊᖃᑦᑕᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᒃ ᐊᐱᕆᒐᕕᑦ.  
ᐅᒃᐱᕈᓱᒃᑐᖓ ᐊᒻᒪ ᐃᓕᓐᓂᐊᖅᑎᑦᓯᔩᑦ ᓄᓇᓕᖕᓂ 
ᐊᖓᔪᖅᑳᖑᔪᑦ ᐱᓕᕆᓪᓗᐊᖅᑐᑦ ᑖᒃᑯᐊ 
ᐊᔪᖏᓐᓂᕐᒥᓂᒃ ᑮᓇᐅᔭᖃᕐᓂᕐᒥᓂᒃ ᐊᑐᖃᑦᑕᕐᒪᑕ.  
 
ᑕᒪᒃᑯᐊ ᑎᓕᔪᒪᒍᑦᑎᒍᑦ ᐃᓕᓐᓂᐊᖅᑎᑦᓯᔪᑦ 
ᐅᑉᓛᕈᒻᒥᑕᕐᓂᕐᒥᒃ ᑲᒪᖁᒍᑉᑎᒍᑦ ᐱᖁᓪᓚᑦᑖᕐᓗᒋᑦ 
ᑖᓐᓇ ᕿᒥᕐᕈᓪᓚᕆᒋᐊᖃᕋᔭᖅᑕᕗᑦ ᑖᓐᓇ 
ᑕᐃᒪᐃᓐᓇᐃᓕᔪᓐᓇᕐᒪᖔᑦ. 
ᓯᕗᓂᑉᑎᓐᓂ ᑮᓇᐅᔭᖃᖅᑎᖏᓐᓇᑦᑎᒍᑦ ᑕᒪᓐᓇ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᖏᖃᑎᒋᔭᕋ ᐃᓕᓐᓂᐊᖅᑎᑦᓯᔩᑦ ᐱᓕᕆᑦᓯᐊᖅᑐᑦ  

ᐱᓕᕆᓪᓗᐊᖅᑐᓪᓗ ᑖᒃᑯᐊ ᑲᒪᒋᔭᐅᔭᕆᐊᖃᕐᒪᑕ 
ᓂᕆᑎᑦᓯᓂᖅ ᑭᓯᐊᓂ ᐃᓕᓐᓂᐊᖅᑎᑦᓯᔩᑦ 
ᐱᔭᕆᐊᖃᖏᑦᑐᑦ ᐃᒻᒪᖃ ᐃᓕᓐᓂᐊᖅᑐᓕᕆᔨᒃᑯᑦ 
department-ᖓ ᑎᓕᔭᐅᒃᐸᑦ ᑖᒃᑯᐊ 
ᐃᓕᓐᓂᐊᖅᑎᑦᓯᔩᑦ ᑮᓇᐅᔭᖃᖅᑎᑕᐅᓗᑎᒃ ᑳᒃᑐᑦ 
ᐃᓱᒪᒋᓗᒋᑦ ᑲᒪᒋᔭᐅᔪᓐᓇᕐᓗᑎᒃ ᑖᓐᓇ ᒥᓂᔅᑕᐅᑉ 
ᖃᓄᖅ ᐃᓱᒪᒋᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᒃ 
ᐊᐱᖅᑯᑎᖓᓄᑦ. ᐃ, ᕿᓂᖅᑐᒍᑦ ᖃᓄᖅ 
ᐅᖃᐅᓯᕆᖃᑦᑕᖅᓯᒪᔭᕗᑦ ᑕᒪᒃᑯᐊ ᐊᒥᐊᒃᑯᑦ 
ᑮᓇᐅᔭᑦ ᐃᒻᒪᖃ ᐊᒥᐊᒃᑯᓯᒪᔪᑦ ᑮᓇᐅᔭᑦ 
ᓴᖑᔪᓐᓇᖏᒻᒪᖔᑉᑎᒍᑦ ᐊᓯᖏᓐᓄᑦ ᑐᕌᖓᓕᕐᓗᑎᒃ 
ᐱᓇᓱᒍᓐᓇᖅᑕᕗᑦ ᑕᑯᒋᐊᕈᓐᓇᖅᑕᕗᑦ ᑭᓯᐊᓂ 
ᖃᓄᖅ ᐃᓕᑉᓯ ᑎᓕᓯᔪᒪᖕᒪᖔᑉᓯ ᐅᑕᖅᑭᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᓯᐊᓄᑦ ᐊᐱᖅᑯᑎ ᑕᑯᓇᒃᖢᒍ ᐅᓇ ᑮᓇᐅᔭᖏᑦ 
ᐊᔾᔨᒌᖏᑦᑐᑦ ᐱᓕᕆᕕᖏᓐᓂ. ᐃᓕᓐᓂᐊᖅᑐᓕᕆᔨᑦ 
$1.8 ᒥᓕᐊᓐᓂᒃ ᐃᑲᔫᑎᒃᓴᑦ ᐅᑎᖅᑎᕝᕕᐅᓃᑦ 
14ᓄᑦ ᐃᖅᑲᓇᐃᔮᓄᑦ ᑕᐃᒪᓕ ᑖᓐᓇ ᓈᒻᒪᒃᐸ 
ᐅᓄᕐᓂᖓ? ᑖᒃᑯᐊᓪᓚᑦᑖᖑᒐᓗᐊᕐᒪᖔᑕᓗ ᑖᒃᑯᐊ 
ᐅᑎᖅᑎᕝᕕᐅᓂᕐᒧᑦ ᑮᓇᐅᔭᑦ ᓱᓕᔾᔪᑎᖃᖅᐹᑦ 
ᐱᔾᔪᑎᖏᓐᓂᒃ ᑖᒃᑯᓄᖓ ᐃᒃᓯᕙᐅᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 
ᐅᑕᖅᑭᑲᐃᓐᓇᕈᓐᓇᖅᐸᑦ. 
 
ᐄ, ᐃᒪᖄ ᑖᓐᓇ ᑮᓇᐅᔭᓕᕆᔨᒻᒪᕆᒃ 
ᑭᐅᒋᐊᖅᑎᒍᓐᓇᕈᒃᑯ ᑐᑭᓯᒍᓐᓇᕐᓂᐊᕋᑦᑕ ᒥᔅᑕ 
ᓲᓕᒪᓐ ᐊᖏᕐᓂᕈᕕᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᓕᒪᓐ. 
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 
ᐃᓚᒋᔭᐅᔪᓪᓗ ᐅᑯᐊ ᓴᖅᑭᓪᓚᑦᑖᖃᑦᑕᖅᑐᑦ 
ᐊᒥᒐᖅᑐᑦ $347,000 ᐊᒃᑐᐊᔪᑦ 
ᐋᓐᓂᐊᖃᑦᑕᖅᑐᓄᓪᓗ ᑮᓇᐅᔭᓕᕆᔨᒃᑯᓐᓄᑦ 
ᑲᒪᒋᔭᖅ ᐊᒻᒪ ᑖᒃᑯᐊ ᐃᖅᑲᓇᐃᔮᑦ ᐃᓕᓐᓂᐊᕐᕕᖕᒥ 
ᐊᑕᐅᓯᕐᒧᑦ ᑎᒥᒧᑦ ᐱᖏᑦᑐᖅ. ᑖᒃᑯᐊ ᑕᑯᒍᑦᑎᒍᑦ 
2017-18 ᐅᓂᒃᑳᑦᑎᐊᖅ ᐃᓛᒃ ᐱᐅᖏᓐᓂᖏᑦ 
ᐃᖅᑲᓇᐃᔭᖅᑐᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
2017-18 ᑖᓐᓇ ᐱᐅᖏᓐᓂᖃᖅᑐᖅ ᑖᒃᑯᐊ 
ᓈᒪᑦᑎᐊᖁᓪᓗᒋᑦ ᑮᓇᐅᔭᑦ ᑖᒃᑯᐊ 
ᓯᐊᒻᒪᒃᓯᒪᒐᔭᖅᑐᒃᓴᐅᖑᐊᖅᑑᒍᓗᐊᖅ 
ᐱᓕᕆᕕᖏᓐᓄᑦ ᐊᓯᖏᓐᓄᑦ 
ᐊᑐᖅᑕᐅᓂᐊᖅᑎᓪᓗᒋᑦ.  
 
ᐊᓯᐊᓄᑦ ᐊᐱᖅᑯᑎᒨᕐᓂᐊᓕᖅᑐᖓ. $750,000 
ᐃᖏᕐᕋᓂᕐᒧᑦ ᐃᖏᕐᕋᔾᔪᑎᓄᓪᓗ ᑖᓐᓇ 
ᐊᑐᖅᑕᐅᒐᔪᒃᑐᑦ $500,000 ᐊᑐᖅᑕᐅᔪᖅ ᑖᓐᓇ 
ᐊᑕᐅᓯᓗᐊᖅ ᐃᖏᕐᕋᓂᕐᒧᑦ  

ᐃᖏᕐᕋᔪᓕᕆᓂᕐᒧᓂᓛᒃ ᐅᖓᑕᐅᔾᔨᓯᒪᔪᖅ 
ᑮᓇᐅᔭᓂᒃ ᑐᓂᔭᐅᓯᒪᓪᓗᑎᒃ ᐅᓇ 
ᐃᖏᕐᕋᖃᑦᑕᕐᓂᖅ ᐊᐅᓪᓚᖃᑦᑕᕐᓂᖅ ᐅᑯᐊ ᖃᓄᖅ 
ᐸᕐᓇᒃᓯᒪᕕᓰ 2019-20 ᑖᒃᑯᐊ ᓱᓕᓂᖏᑦ ᑖᓐᓇ 
¾ ᒥᓕᐊᓐᓂ ᐃᓗᓕᖃᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᒃ 
ᐊᐱᖅᑯᑎᖓᓄᑦ. $750,000 ᐊᒻᒪ ᐱᔾᔪᑎᓕᒃ 
ᐊᒃᑐᐊᔪᖅ ᑖᒃᑯᐊ ᐃᓐᓇᓄᑦ ᖃᐅᔨᒪᔨᑕᐅᔪᓄᑦ 
ᐃᓕᓐᓂᐊᖅᑎᑦᑎᓂᖅ ᑲᑎᒪᖃᑦᑕᕐᓂᖅ ᓄᓇᓕᖕᓂ 
ᐅᖃᕆᐊᖅᑐᖃᑦᑕᕐᓂᖅ ᐊᒻᒪᓗ ᓄᓇᓕᖕᓂ 
ᐃᓕᓐᓂᐊᕌᓂᒃᑐᓪᓗ ᐳᓚᕋᖃᑦᑕᖅᑐᓪᓗ ᓄᓇᓕᒃ 
ᑕᒡᕙ ᑖᒃᑯᐊ ᑲᑎᓪᓗᒋᑦ ᑖᑦᓱᒧᖓ ᑎᑭᐅᑎᔪᖅ 
ᐅᓄᕐᓂᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᖅ 
ᒪᒃᐱᒐᖅ G-4 ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᒪ’ᓇ, ᐃᒃᓯᕙᐅᑕᖅ. ᐅᓇ 
ᐃᖅᑲᖅᓴᐅᑎᒋᓯᒪᔭᖓᑦ ᐃᓕᓐᓂᐊᕐᓂᕐᒧᑦ 
ᑲᔪᓯᔾᔪᑎᒋᓯᒪᔪᒪᔭᖓᑦ 2019-2020 ᐅᖃᖅᓯᒪᖕᒪᑦ 
ᐋᖅᑭᒋᐊᖅᓯᒪᖕᒪᑕᒎᖅ ᑎᑎᕋᕐᕕᐅᑉ ᐃᓗᐊᓂ, 
ᑕᐃᑲᖓᑦ ᐱᒋᐊᖅᓱᑎᒃ 2016. ᐊᒻᒪ ᓄᑖᓂᒃ 
ᐱᓕᕆᐊᒃᓴᓂᒃ ᓴᖅᑭᑎᑦᑎᓪᓗᑎᒃ ᓴᐳᔾᔨᓂᐊᖅᑐᓂᒃ 
ᐃᓄᖕᓄᑦ ᐱᓕᕆᐊᖅᑐᑦ. ᑕᐃᑲᓂ ᐊᐅᓚᓂᕐᒧᑦ 
ᐸᕐᓇᐅᑎᒃ 139 ᒪᒃᐱᖅᑐᒐᖓᓂ ᑕᐃᒪᓂ ᑖᓐᓇ 
ᐊᑐᖅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑕᖅ, ᖁᔭᓐᓇᒦᒃ ᐊᐱᖅᑯᑎᖓᓄᑦ. ᐃᒻᒪᖃ 
ᑐᑭᓯᒋᐊᕐᕕᒋᔭᕆᐊᖃᕐᓂᐊᖅᑕᕋ ᐊᐱᖅᑯᑎᒋᔭᖓᓂᒃ, 
ᐃᓛᒃ ᑖᒃᑯᐊ ᐱᓕᕆᕝᕕᒋᔭᕗᑦ 
ᐊᒡᒍᖅᑐᖅᓯᒪᓂᕆᔭᖏᓐᓂᑦ ᐋᖅᑭᒋᐊᖅᓯᔪᖕᒪᑕ 
ᑖᓐᓇ 2016-ᖑᑎᓪᓗᒍ ᑕᐃᒪᐃᒋᐊᔪᖕᒪᑕ ᐊᒻᒪᓗ 
ᑕᐃᓐᓇ ᐃᓕᓴᐃᔨᐅᓂᕐᒧᑦ ᐱᕙᓪᓕᐊᔭᐃᓂᖅ  

ᓴᖅᑭᖢᓂ. ᓄᑖᒥᒃ ᐱᓕᕆᓂᕐᒥᒃ ᐊᒡᒍᖅᑕᐅᓪᓗᓂ 
ᑖᓐᓇ ᑕᐃᒪᐃᓕᖓᑎᓪᓗᒍ ᑕᒪᒃᑯᐊ ᐊᔾᔨᒌᖏᑦᑐᑦ 
ᐃᖅᑲᓇᐃᔮᑦ ᐃᓐᓄᒋᐊᓖᑦ ᐅᕝᕙᓘᓐᓃᑦ 
ᐱᓕᕆᕝᕕᐅᑉ ᐃᓕᓐᓂᐊᕐᕕᐅᓪᓗᑭᐊᖅ 
ᐃᓗᐊᓂᐅᒐᓗᐊᖅᐸᑦ ᑭᓯᐊᓂ ᑕᒪᓐᓇ 
ᕿᒥᕐᕈᕙᓪᓕᐊᖃᑦᑕᖅᓯᒪᔪᒍᑦ ᖃᓄᖅ ᐃᓄᖕᓂᑦ 
ᐃᖅᑲᓇᐃᔭᖅᑎᑖᕆᐊᓪᓚᒃᑲᓐᓂᕈᓐᓇᕐᒪᖔᑦᑕ ᑖᓐᓇ 
ᐊᒡᒍᖅᑐᖅᑕᐅᓂᕆᔭᖓ ᒪᓕᒃᖢᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) 
2019-2020 ᑖᒃᑯᐊ ᐱᓕᕆᕕᖓᑕ ᐸᕐᓇᐅᑎ 
ᓯᕗᓪᓕᖅᐹᑦ ᓯᕗᓪᓕᐅᑎᑦᑐᒪᔭᖏᑦ 2019-2020 
ᐅᑭᐅᖑᓂᐊᖅᑐᖅ ᐸᕐᓇᐅᑏᑦ ᑖᒃᑯᐊ 
ᓴᖅᑭᑎᑕᐅᓪᓗᑎᒃ ᓄᑖᑦ ᖃᑕᕐᖑᑎᒌᓄᑦ 
ᐃᓚᐅᑎᑕᐅᓗᑎᒃ ᖃᐅᔨᒪᕚᓪᓕᖅᑎᑕᐅᓇᓱᐊᕐᓗᑎᒃ 
ᐊᒃᑐᐊᔪᑦ. ᓄᑖᓄᑦ ᐊᑐᐊᒐᐃᑦ ᐃᓕᓴᐃᔩᑦ 
ᐃᓕᓐᓂᐊᖅᑏᑦ ᐃᓚᐅᓗᑎᒃ ᐊᒻᒪᓗ ᐃᓕᓴᖅᑐᑦ 
ᐃᓚᐅᔪᑦ ᐊᑐᐊᒐᓂ ᒫᓐᓇᒧᑦ ᐊᒃᑐᖅᑕᐅᓯᒪᕙᑦ 
ᐊᒃᑐᖅᑕᐅᓯᒪᕙᑦ ᑕᒪᕐᒥᒃ ᓄᓇᓕᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑭᖑᓪᓕᖅᐹᒥᒃ ᐊᐱᖅᑯᑎᒐ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ:  ᖁᔭᓐᓇᒦᒃ, 
ᐃᒃᓯᕙᐅᑕᖅ, ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ 
ᐱᓕᕆᖃᑎᖃᖅᓱᑕ ᑕᒪᒃᑯᓇᖓᑦ attendance 
policy-ᓂᒃ ᐋᖅᑭᒃᓱᐃᖃᑎᖃᕋᓱᐊᖅᐸᒃᑐᒍᑦ ᐊᒻᒪᓗ 
ᖃᐅᔨᒪᔭᒃᑯᑦ (ᑐᓵᔨᑎᒍᑦ) ᑕᒪᒃᑯᐊ ᐊᑐᐊᒐᐃᑦ 
ᐃᓕᖓᔪᑦ ᑕᒡᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒐ 
ᐅᕙᑦᓯᐊᖅ ᐊᐱᖅᓱᓚᐅᕐᒪᑦ ᐅᑉᓗᕈᕐᒥᑕᕐᓇᒥᒃ 
ᓂᕆᑎᑦᓯᑕᕐᓂᐅᑉ ᒥᒃᓵᓄᑦ, ᐊᖏᖃᑎᒋᔭᕋ ᒥᓂᔅᑕ,  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2255 

ᐃᓛᒃ ᐃᓕᓐᓂᐊᑎᑦᓯᔩᑦ ᐱᔭᒃᓴᖃᖅᑕᕐᒪᑕ ᐊᒥᓱᓂᒃ, 
ᖄᒃᑲᓐᓂᐊᒍᑦ ᐱᔭᒃᓴᒥᒃ ᑐᓂᒃᑲᓐᓂᕈᐊ … ᐃᓛᒃ 
ᑐᑭᓯᓐᓇᖅᑐᖅ ᐊᕐᓕᐊᖅ ᐱᓕᕆᐊᒃᓴᖃᕐᔪᐊᕐᒪᑕ 
ᐃᓕᓐᓂᐊᖅᑎᑦᓯᔩᑦ.  
 
ᑕᐅᑐᖅᑰᒐᖃᕋᓗᐊᖅᐳᖓᓕ ᐱᓕᕆᓇᔭᖅᑐᓂᒃ 
ᐃᒐᔨᐅᓇᔭᖅᑐᓂᒃ ᓲᕐᓗ cafeteria ᓂᕆᕝᕕᖕᒥᒃ 
ᑕᐅᑐᖅᑯᕋᔭᕋᑉᑕ ᐃᓕᓐᓂᐊᖅᑎᑦᓯᔩᑦ ᐃᒐᔨᐅᖏᒻᒪᑕ. 
ᐃᒻᒪᖃ ᒪᒪᓗᐊᖏᑦᑐᓂᒃ ᐃᒐᓯᓐᓇᕆᐊᓖᑦ 
ᐃᓕᓐᓂᐊᖅᑎᑦᓯᔨᐅᒐᒥᒃ ᖃᐅᔨᒪᔭᖃᕋᒥᒃ 
ᐃᓕᓐᓂᐊᖅᑎᑦᓯᑕᕐᓂᕐᒥᒃ. 
 
ᖃᐅᔨᓴᖅᓯᒪᕙ ᒥᓂᔅᑕ, ᖃᐅᔨᒋᐊᖅᓯᒪᕙ ᐅᑯᐊ 
ᐊᕕᒃᑐᖅᓯᒪᔪᑦ ᑲᓇᑕᐅᑉ ᐃᓗᐊᓂ ᐊᓯᖏᑦ ᖃᓄᕐᓕ 
ᐋᖅᑭᐅᒪᔪᒥᒃ ᓂᕆᑎᑦᓯᑕᕐᓂᐅᑉ ᒥᒃᓵᓄᑦ 
ᐃᓕᓐᓂᐊᕐᕖᑦ ᐃᓗᐊᓐᓂᒃ ᖃᓄᐃᑦᑐᒥᒃ 
ᐱᑕᖃᕐᒪᖔᑦ ᑲᓇᑕᐅᑉ ᐃᓗᐊᓂ ᖃᐅᔨᓴᖅᓯᒪᕙ? 
ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ, ᐃ, ᑖᒃᑯᐊ ᐃᓚᖓᒍᑦ 
ᖃᐅᔨᓴᐱᓪᓚᒃᓯᒪᓂᕋᖅᓯᒪᔫᒐᓗᐊᑦ ᐊᓯᖏᑦ ᓄᓇᕗᑦ 
ᓯᓚᑖᓂ ᖃᓄᖅ ᐋᖅᑭᐅᒪᓯᒪᖕᒪᖔᑕ ᑕᒪᓐᓇ 
ᐱᔾᔪᑎᒋᓗᒍ.  
 
ᐅᓇ ᐱᓕᕆᔨᓂᒃ ᐃᒻᒪᖃ ᐊᔾᔨᒌᒃᑑᔮᖅᑐᓂᒃ 
ᐱᓇᐃᓗᑕᖃᖅᑑᔮᖃᑦᑕᖅᓯᒪᔪᒍᑦ ᐱᓗᐊᖅᑐᒥᒃ 
ᑮᓇᐅᔾᔭᒃᓴᖏᖦᖢᑎᒃ ᑕᒪᓐᓇ ᐊᐅᓚᑕᐅᒐᔪᒃᑑᔮᕐᒪᑦ 
ᐊᓯᖏᓐᓂᑦᑕᐅᖅ ᓄᓇᓕᐅᔪᓂᒃ. ᑕᐃᒪᓐᓇᑦᑕᐅᖅ  

ᑖᓐᓇ ᐊᑭᓕᖅᓱᖅᑕᐅᕙᓐᖏᑦᑐᓂᒃ 
ᐱᑕᖃᖏᓗᐊᕐᓂᖓᓄᑦ ᐃᒐᔨᐅᒐᔭᖅᑐᓂᑦ 
ᑕᐃᒪᐃᓯᒪᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ … 
ᖃᑉᓗᓈᑑᓚᐅᕐᓚᖓᐃ … (ᑐᓵᔨᑎᒍᑦ) ᐊᑐᕐᓗᒋᑦ 
ᑭᖑᓪᓕᖅᐹᑦ ᑐᕌᖅᑎᑕᐅᓗᑎᒃ ᐅᒥᐊᕐᔪᐊᒃᑯᑦ 
ᐊᒡᔭᖅᑕᐅᓪᓗᑎᒃ ᑎᑭᑎᑕᐅᖃᑦᑕᖅᑐᑦ 
ᐃᓕᓐᓂᐊᕐᕕᓄᑦ ᓄᖃᕈᑎᖃᖃᑦᑕᖅᐱᓰ ᑖᒃᑯᐊ 
ᖃᐅᔨᓴᖃᑦᑕᕐᓗᒋᑦ ᐊᒥᐊᒃᑯᓯ ᑕᐃᒪᐃᑦᑐᓄᑦ  
ᐊᑐᖅᑕᐅᒐᔭᕐᒪᖔᑦ ᐅᒥᐊᕐᔪᐊᒃᑰᕈᑕᐅᓗᑎᒃ, 
ᑐᑭᓯᑦᑎᐊᕈᒪᔪᖓ ᑮᓇᐅᔭᓕᕆᔨᐅᖏᓐᓇᒪ 
ᑮᓇᐅᔭᓕᕆᓂᕐᒧᑦ ᖃᓄᐃᑦᑑᕙᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ:  ᖁᔭᓐᓇᒦᒃ, 
ᐃᒃᓯᕙᐅᑕᖅ, ᐅᕙᖓᓗ 
ᑮᓇᐅᔭᓕᕆᔨᒻᒪᕆᐅᓗᐊᕐᓇᖓ ᑭᓯᐊᓂ ᑖᓐᓇᖃᐃ 
ᒥᔅᑕ ᓲᓕᒪᓐ ᑭᐅᒋᐊᖅᑐᒍᓐᓇᖅᐸᒍ 
ᐊᐱᖅᑯᑎᖓᓄᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓲᓕᒪᓐ. 
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᖁᔭᓐᓇᒦᒃᓗ ᐊᐱᕆᖕᒪᑦ. ᑖᒃᑯᐊ 
ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᑦ 
ᕿᒥᕐᕈᔪᓐᓇᖅᑕᓕᒫᕗᑦ ᐊᑐᓂ ᐊᔪᕐᓇᕈᑏᑦ 
ᐅᑎᖅᑎᕝᕕᐅᖃᑦᑕᕐᓂᕐᒧᑦ ᑮᓇᐅᔭᑦ ᑕᐃᒪᐃᓕᐅᕈᑎᑦ 
ᕿᒥᕐᕈᓗᒃᑖᖃᑦᑕᖅᑕᕗᑦ ᐊᒻᒪ ᑕᐃᑲᓂ 
ᐃᓱᒪᓕᐅᕆᓪᓗᑕ ᐱᓕᕆᕕᑦᑎᓐᓂ 
ᐃᓱᒪᓕᐅᕆᓕᖅᖢᑕ ᖃᓄᐃᓕᐅᕈᑕᐅᓂᐊᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) 
ᑐᑭᓯᐅᒪᔪᖓ ᐊᔾᔨᒌᖏᑦᑐᑦ ᐱᓕᕆᐊᑦ ᐊᒻᒪ 
ᑐᒃᓯᕋᐅᑎᑦ. ᐅᖃᐅᓯᖃᕈᒪᔪᖓ ᐊᒥᓱᑦ ᐆᒃᑐᕐᓗᓂ 
ᐊᕐᕌᒍᑕᒫᑦ ᑮᓇᐅᔭᓂᒃ ᐊᑐᓂ ᐊᕐᕌᒍᑕᒫᑦ, 
ᑐᑭᓯᐊᔪᖓ ᐃᓚᖏᑦ ᐋᖅᑭᒃᑕᐅᒋᐊᖃᓲᖑᖕᒪᑕ.  
ᑎᓕᔭᐅᓯᒪᔾᔪᑎᕗᑦ ᑖᒃᑯᐊ ᐊᐅᓚᑦᑎᔾᔪᑏᑦ 
ᑮᓇᐅᔭᐃᑦ ᐊᐅᓚᑦᑎᔨᓂᒃ 
ᐊᔪᕐᓇᖏᓐᓂᖅᓴᐅᓕᖅᖢᑎᒃ ᑐᑭᓯᓇᕐᓂᖅᓴᐃᑦ 
ᓱᓇᓄᑦ ᐊᑐᕐᓂᐊᕐᒪᖔᑕ ᐋᖅᑭᒃᓯᒪᑦᑎᐊᖅᑐᑦ. 
 
ᑖᒃᑯᐊᓕ ᐃᓚᒋᔭᐅᔪᑦ ᖃᑕᓐᖑᑏᑦ 
ᖃᐅᔨᒪᑎᑕᐅᓂᖅᓴᐅᓇᓱᐊᖃᑦᑕᕐᓂᖏᑦ 
ᐱᓕᕆᐊᑦᓯᓐᓄᑦ ᐸᕐᓇᐅᑏᑦ ᐊᑐᐊᒐᕐᓂ ᒪᑉᐱᒐᖅ 
105−ᒥ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᖅᑐᑦ, 
ᑐᑭᓯᑦᑎᐊᕈᒪᔪᖓ, ᑐᑭᓯᐊᓪᓗᒍ ᑖᒃᑯᐊ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓴᖅᑭᑎᑦᑎᓯᒪᖕᒪᑕ ᐊᑐᐊᒐᕐᓂᑦ ᐃᒻᒪᖃ ᒥᓂᔅᑕ 
ᑐᑭᓯᑎᑦᑎᔪᓐᓇᖅᐸ ᑭᐊ ᐱᔭᒃᓴᕆᕙᖏᑦ ᑖᒃᑯᐊ 
ᓄᓇᓕᖕᓂᑦ ᐊᑐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᑦᑎᐊᕐᓗᒍ ᑖᒃᑯᐊ 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᑦ 
ᐊᕕᒃᑐᖅᓯᒪᔪᓂᐃᑲᔪᖅᑐᖃᑦᑕᖅᑕᕗᑦ ᐃᒪᓐᓇ 
ᐃᓕᓐᓂᐊᕆᐊᖃᑦᑕᖏᑦᑐᑦ ᐊᑐᐊᒐᖏᓐᓂ 
ᓴᖅᑭᑦᑎᓪᓗᑕᓘᓐᓃᑦ ᑕᐃᒫᒃ ᐱᓲᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ 
ᐃᓚᒋᔭᐅᔪᑦ ᐃᓚᐅᑎᑕᐅᖃᑦᑕᖅᑎᓪᓗᒋᑦ 
ᐃᓕᓐᓂᐊᕐᓂᖓᓄᑦ ᕿᑐᕐᖓᖓᑕ ᑕᒪᓐᓇ 
ᐊᑲᐅᖏᖃᑦᑕᕐᒪᑦ ᒥᓂᔅᑕ ᐅᓂᒃᑳᓂᒃ 
ᐃᓕᓐᓂᐊᕈᑎᖏᓐᓄᑦ ᖃᐅᔨᓴᖅᑕᐅᓂᖏᑦ 
ᑕᑯᖃᑦᑕᕋᑦᑎᒍᑦ ᐊᐅᔭᐅᖃᑦᑕᖏᑦᑐᑦ 
ᐊᖓᔪᖅᑳᖏᓐᓄᑦ ᑕᒪᓐᓇ ᓂᑲᓪᓗᕐᓇᖅᑐᖅ.  
 
ᑖᒃᑯᐊ ᐃᓕᓐᓂᐊᕈᑎᖏᓐᓄᑦ ᑎᑎᖅᑐᖅᓯᒪᔪᑦ 
ᖃᓄᖅ ᐱᒋᐊᖅᑕᐅᓲᖑᕚᑦ ᐊᑲᐃᓪᓕᐅᕈᑎᖃᕐᓂᕐᒧᑦ 
ᐊᐅᔭᐅᖃᑦᑕᖏᓚᑦ ᐊᖓᔪᖅᑳᖏᓐᓄᑦ 
ᐃᓕᓐᓂᐊᕐᓂᖓᓄᑦ ᖃᓄᐃᓕᕐᓂᖓᓄᑦ 
ᐃᓕᓐᓂᐊᖅᑕᖏᓐᓂ, ᐊᔭᐅᖅᑐᖅᑕᐅᖃᑦᑕᖅᐸᑦ 
ᐃᑲᔪᖅᓱᖅᑕᐅᕙᑦ ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᑦ 
ᐊᑕᕕᖃᕐᓂᖅᓴᐅᖁᓪᓗᒋᑦ ᑕᐃᒪᐃᑦᑐᖃᖅᐸ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓪᓗᒋᑦ ᑖᒃᑯᐊ 
ᐃᓕᓴᖅᑐᓄᑦ ᐊᖏᕐᕋᐅᔾᔭᐅᖃᑦᑕᖅᑐᑦ  
ᐃᓕᓐᓂᐊᕈᑎᖏᑦᑕ ᒥᒃᓵᓄᑦ. ᐊᖓᔪᖅᑳᑦ 
ᐃᓕᓴᐃᔩᓪᓗ ᑲᑎᖃᑦᑕᕐᒪᑕ ᐊᐱᖅᓱᖃᑦᑕᖅᑐᑦ 
ᐃᓕᓐᓂᐊᖅᑎᑦᑎᔩᑦ ᐊᐃᑦᓯᖃᑦᑕᖁᒡᓗᒋᑦ 
ᑕᐃᒃᑯᓂᖓ ᐸᐃᑉᐹᓂᑦ ᐃᓕᓐᓂᐊᖅᑎᖏᑦᑕ ᐱᔪᑦ. 
ᐊᒻᒪᓗ ᐃᖅᑲᓇᐃᔭᖅᑎ ᐃᓕᓐᓂᐊᕐᕕᒻᒥ 
ᐃᖅᑲᐃᑎᑦᑎᖃᑦᑕᖅᑐᑦ ᑕᐃᒃᑯᓂᖓ 
ᐊᖓᔪᖅᑳᖑᔪᓂᑦ.  
 
ᐱᓇᓱᖃᑦᑕᖅᑐᒍᑦ ᐊᔭᐅᖅᑐᖅᖢᒋᑦ ᖃᓄᑐᐃᓐᓇᖅ, 
ᐱᕕᖃᖅᑎᒡᓗᒋᑦ ᐊᖓᔪᖅᑳᑦ ᐊᒻᒪ ᐃᖅᑲᓇᐃᔭᖅᑏᑦ 
ᖃᐅᔨᓇᓱᐊᖃᑦᑕᕐᓗᑎᑦ ᑐᓴᖅᑎᑕᐅᓗᑎᒃ 
ᐊᖓᔪᖅᑳᖑᔪᑦ ᐃᓕᓐᓂᐊᖅᑎᑕᖓᑕ ᒥᒃᓵᓄᑦ, 
ᐃᓕᓐᓂᐊᕐᓂᖏᑕ ᒥᒃᓵᓄᑦ ᖃᓄᐃᓕᐅᓕᕐᒪᖔᑦ, 
ᐊᒻᒪᓗ ᐱᔭᓪᓕᐊᓂᕐᒧᑦ. ᐃᒪᓐᓇᐃᑦᑐᒪᔪᖓ,  

ᑐᓴᖅᑎᑕᐅᔪᒪᔪᖓ  ᐊᑐᓕᖁᔨᔾᔪᑎᓂᑦ 
ᐃᓱᒻᒥᕈᑎᒃᓴᓂᑦ ᐊᔾᔨᒌᖏᑦᑐᓂᑦ ᓄᓇᓕᖕᓂ 
ᐃᓕᓐᓂᐊᕐᕕᓂ. ᒪᒃᑯᐊ ᐃᓕᓐᓂᐊᕌᓂᖃᑦᑕᖁᒡᓗᒋᑦ 
ᓱᕈᓰᑦ ᐊᒻᒪ ᐊᖓᔪᖅᑳᕆᔭᐅᔪᑦ 
ᐃᓚᐅᓂᖅᓴᐅᖁᓪᓗᒋᑦ ᐃᓕᓐᓂᐊᖅᑎᖁᑎᖏᑦᑕ 
ᒥᒃᓵᓄᑦ. ᑕᒪᓐᓇ ᐊᔭᐅᖅᑐᐃᖃᑦᑕᖅᑐᒍᑦ 
ᐱᔫᒥᓵᕆᓪᓗᑕ ᐃᓕᓐᓂᐊᕐᕕᓂ, ᑖᓐᓇ 
ᐱᕙᓪᓕᖁᓪᓗᒍ ᓄᑕᕋᖅ ᐃᓕᓐᓂᐊᖅᑐᖅ 
ᐃᓗᐃᑦᑐᒥᑦ.  
 
ᐊᒻᒪ ᐅᑉᐱᕈᓱᑦᑐᖓ ᑐᓴᖃᑦᑕᖅᓯᒪᓪᓗᖓᓗ 
ᐆᒃᑑᑎᒋᓗᒍ ᔫᒥ ᐃᓕᓐᓂᐊᕐᕕᖓᓂ ᓄᑕᖅᑲᑦ 
ᐃᓕᓐᓂᐊᖃᑦᑕᖅᑐᑦ ᑕᐃᑲᓂ ᐃᓛᓐᓂᒃᑯᑦ 
ᑕᐃᒪᐃᑦᑐᓂᑦ ᐱᑕᖃᓐᖏᑦᑐᖅ ᐃᒥᒐᑦᓴᓂᑦ 
ᑲᔪᖅᑐᒐᔅᓴᓂᓪᓘᓐᓃᑦ ᑕᒧᐊᕌᕐᔪᒡᓗᑎᒡᓗ, ᑕᐃᒃᑯᐊ 
ᐊᐃᑦᓯᕐᓂᐊᖅᑎᓪᓗᒋᑦ ᐊᑐᐃᓐᓇᐅᔪᑦ 
ᐊᖓᔪᖅᑳᖑᔪᓄᑦ. ᑕᒪᓐᓇ ᐱᔫᒥᓵᕈᑎ ᐃᓕᓴᐃᔨ 
ᐃᓚᐅᔪᖅ. ᐊᔾᔨᒌᖏᑐᓂᑦ ᐱᓇᓱᒍᓐᓇᖅᑐᒍᑦ 
ᐱᔫᒥᓵᕈᑎᒃᓴᐅᔪᓂᑦ ᐊᖓᔪᖅᑳᖑᔪᖅ 
ᓴᖅᑭᔾᔫᒥᖃᑦᑕᖁᒡᓗᒋᑦ ᐃᓕᓐᓂᐊᖅᑐᖁᑎᖏᑦ 
ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑕᐅᓯᖅ 
ᐃᓱᒪᒋᔭᕋ ᐆᑦᑐᕈᓐᓇᐸᓪᓚᐃᔭᓯ $5.00-ᓂᑦ 
ᐴᖅᓯᒍᕕᑦ ᑕᐃᒃᑯᓄᖓ ᐊᖏᕐᕋᐅᔾᔭᐅᒐᓐᓄᑦ, 
ᐄᓪᓚᕆᖏᓛᖅ ᐅᖃᓪᓚᕆᑦᑐᖓ 
ᑕᐃᒪᐃᑐᖃᖃᑦᑕᖅᓯᒪᔪᖅ ᐊᓯᖏᓐᓂ 
ᓂᕈᐊᖅᑕᐅᓯᒪᕕᐅᔪᓂ ᑲᓇᑕᐅᑉ ᓯᓚᑖᓂ. ᑮᓇᐅᔭᖅ 
ᐅᖃᓲᖑᒻᒪᒡᒎᖅ, ᐆᒃᑐᖅᑕᐅᒍᓐᓇᖅᑐᖃᐃ ᑕᒫᓂ 
ᐊᐅᓚᒍᓐᓇᕋᔭᕐᒪᖔᖅ. ᑕᐃᒃᑯᐊᓕ 
ᐊᐃᔭᐅᓐᖐᓇᖅᑐᖃᕋᔭᖅᑐᓴᐅᖏᓚᑦ 
ᑮᓇᐅᔭᕐᔪᐊᕌᓘᒐᔭᖅᐸᓚᐃᖏᑦᑐᖅ 
ᐃᓱᒪᒋᑐᐃᓐᓇᖅᑕᕋ ᑖᓐᓇ. 
 
ᑭᖑᓪᓕᖅᐹᖅ ᐊᐱᖅᑯᑎᒐ ᑖᓐᓇ ᐱᓪᓗᒍ, 
ᐱᔾᔪᑎᖃᖅᑐᖅ ᓄᓇᕘᒥ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᑲᑐᔾᔨᖃᑎᒌᖏᑦ. ᑕᕝᕙᓂ 
ᑮᓇᐅᔭᖃᖅᑎᑕᐅᓲᖑᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᑭᒡᒐᑐᖅᑎᖏᓐᓂᑦ, 
ᐱᓕᕆᔾᔪᑎᒋᓂᐊᖅᑕᖏᓐᓂᑦ 
ᐃᑲᔪᖅᓯᔾᔪᑎᒋᓂᐊᖅᑕᖏᓐᓂᓪᓗ ᑲᑎᒪᔩᑦ. ᑖᒃᑯᐊ 
ᖃᐅᔨᒪᑦᑎᐊᖏᓪᓚᕆᒃᑲᒃᑭᑦ ᑎᒥᐅᔪᑦ, ᑭᒃᑯᓐᓂᑦ 
ᑲᑎᒪᔨᖃᖅᑲᑦ? ᐊᑕᐅᓯᕐᒥᒃ ᐃᔅᓯᕙᐅᑕᓕᒡᒍᑕᐅᕚᑦ  

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ? 
ᖃᓄᐃᓕᖓᕙᓄᑯᐊ ᓄᓇᕗᑦ ᐊᕕᑦᑐᖅᓯᒪᓂᖓᓂ 
ᐃᔅᓯᕙᐅᑕᖃᐅᕆᕚᑦ? (ᑐᓵᔨᑎᒍᕈᓐᓃᖅᑐᖅ) ᒪ’ᓇ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑭᒡᒐᑐᖅᑎᖏᑦ 
ᐃᓕᓐᓂᐊᖅᑐᔨᕆᔨᒃᑯᑦ ᑲᑎᒪᔨᖏᑕ ᖁᓕᓂᑦ 
ᑲᑎᒪᔨᓖᑦ, ᑲᑐᔾᔨᖃᑎᒌᑦ ᑲᑎᒪᔨᓖᑦ ᖁᓕᓂᑦ, 
ᐃᔅᓯᕙᐅᑕᓖᑦ  ᔩᑎᑕ ᒥᖅᑯᓵᒥᑦ. ᐊᒻᒪ ᑲᑎᒪᔩᑦ 
ᓂᕈᐊᖅᑕᐅᖃᑦᑕᖅᑐᑦ. ᓄᓇᕗᑦ ᐊᕕᑦᑐᖅᓯᒪᓂᖓᓂᑦ 
ᑭᒡᒐᑐᖅᑎᖃᕐᒥᔪᐃᑦ ᓂᕈᐊᖅᑕᐅᓯᒪᔪᓂᑦ 
ᑲᑎᒪᔨᖏᓐᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ. 
ᑲᑎᒪᕕᔾᔪᐊᖃᑦᑕᓲᑦ ᐅᐸᖃᑦᑕᓲᕆᒻᒥᔭᒃᑲ ᐊᒻᒪᑦᑕᐅᖅ 
ᑭᒡᒐᑐᖅᑎᖃᕐᒥᔪᐃᑦ ᓄᓇᕗᒻᒥ ᐊᔪᕈᑎᓖᑦ 
ᑎᒥᖁᑎᖓᓂᑦ ᐊᒻᒪ ᑐᓐᖓᕕᒃᑯᓐᓂᑦ ᓄᓇᕗᑦ. 
ᑕᕝᕙ ᑖᒃᑯᐊ ᑭᒡᒐᑐᖅᑎᖏᓐᓂ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᓗᓕᖏᓐᓂᑦ ᐊᐱᖅᑯᑎᖃᓗᐊᕈᒪᓐᖏᒃᑲᓗᐊᖅᑐᖓ 
$665.000-ᓂᑦ ᑐᓂᓯᕙᒃᑲᑦᑎᒍ ᐊᕐᕌᒍᑕᒫᑦ, 
ᖁᓕᓂᑦ ᑲᑎᒪᔨᓖᑦ ᑐᑭᓯᓯᒪᔭᒃᑯᑦ 
ᐊᕕᑦᑐᖅᓯᒪᔪᓂᓐᖔᖅᑐᑎᑦ ᐊᑕᐅᓯᖅ 
ᐊᔪᕈᑎᓕᒃᑯᓐᓃᓐᖔᖅᑐᓂ ᐊᒻᒪ ᐊᑕᐅᓯᖅ ᓄᓇᕗᑦ 
ᑐᓐᖓᕕᒃ ᑎᒥᖁᑎᖓᓂᑦ, 8-ᑲᓐᓃᓪᓕᑭᐊᖅ 
ᑕᐃᒃᑯᐊ ᓇᑭᓐᖔᖅᑲᑦ ᑲᑎᒪᔩᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑭᒡᒐᑐᖅᑎᖏᑦ 
ᖃᓄᓪᓚᑦᑖᖏᒃᑯᐊᑭᐊᖅ ᓂᕈᐊᖅᑕᐅᓲᖑᒐᓗᐊᑦ 
ᓂᕈᐊᕋᔅᓴᓕᐅᖅᑳᓚᐅᖅᑐᑎᒃ ᑭᒃᑯᑦ 
ᑲᑎᒪᔨᕈᕈᒪᒻᒪᖔᑕ ᐊᒻᒪ ᐃᓂᖃᖅᑎᑦᑎᒐᓱᓲᑦ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕘ ᐊᕕᑦᑐᓯᒪᓂᖏᓐᓂ ᑖᒃᑯᓂᖓ ᐱᖓᓱᓂᑦ. 
ᑭᓯᐊᓂ ᑕᐃᒫᓐᖑᖏᑐᐃᓐᓇᕆᐊᖃᕐᒥᔪᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᓂᒃᑳᖃᑦᑕᓂᕐᓕ ᐱᓪᓗᒍ, ᑮᓇᐅᔭᖏᑦ ᑖᒃᑯᐊ 
ᑐᓴᕈᒪᓗᐊᕌᓗᒃᑲᔭᖏᑕᕋᓗᐊᒃᑲᓕ, ᒥᓂᔅᑕᐃᓛᒃ 
ᓇᓗᓕᖅᓯᒪᓂᓐᓂᑦ ᓇᓗᓕᖅᓯᒪᓂᑲᖅᑑᔮᕐᒥᒪᑦᑕᐅᖅ 
ᐊᔾᔨᖓᓂᑦ. ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᖅᑳᑦ 
ᑭᓱᓕᕆᓐᓂᕐᒪᖔᑕ ᓇᓗᓇᐃᖅᓯᒪᔪᓂᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. 192-ᒥ ᑕᕝᕙᓂ ᐱᖁᔭᕐᒥ 
ᑕᐃᒃᑯᐊ $665.000-ᓂᑦ 
ᑮᓇᐅᔭᖅᑖᖃᑦᑕᕐᖓᑕᐃᓛᒃ ᐊᖏᖃᑎᒌᒍᑎᑎᒍᑦ 
ᖃᓄᖅ ᐊᐅᓚᑦᑎᓂᕐᒪᖔᑕ ᐅᓂᒃᑳᓕᐅᖃᑦᑕᕆᐊᓖᑦ, 
ᑮᓇᐅᔭᖏᓪᓗ ᖃᑦᑎᐅᓕᕐᒪᖔᑕ 
ᓇᓗᓇᐃᖅᓯᖃᑦᑕᕐᓗᑎᒃ ᐊᒻᒪ ᐊᔾᔨᒌᖏᑦᑐᓂᑦ 
ᐊᕐᕌᓂᓴᕐᓂᑦ, ᓄᑖᓕᓴᕐᓂᓪᓗ 
ᓴᓂᓕᕇᖅᑎᑦᑎᖃᑦᑕᕐᓗᑎᒃ, ᑲᑎᒪᔩᓪᓗ 
ᑲᑎᒪᔾᔪᑎᒥᓂᖏᑦ ᖃᐃᑕᐅᖃᑦᑕᕆᐊᖃᕐᒥᔪᑦ, 
ᐱᓕᕆᐊᒃᓴᓄᓪᓗ ᐸᕐᓇᐅᑎᖏᑦ 
ᖃᐃᑕᖃᑦᑕᕆᐊᖃᕆᓪᓗᑎᒃ. ᑖᒃᑯᐊ 
ᐊᖏᖃᑎᒌᒍᑎᑎᒍᑦ ᑮᓇᐅᔮᖅᑖᖑᖃᑦᑕᖅᑐᐃᑦ 
ᒪᓕᒋᐊᖃᖅᑕᓖᑦ ᑕᕝᕘᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ 
ᐅᖃᕋᑖᕐᖓᑦ “ᒋᐊᖃᖅᑎᑕᐅᑐᐃᓐᓇᕆᐊᓖᑦ”ᑭᓱᒥᑦ 
ᑐᓂᓯᓯᒪᓪᓚᕆᑉᐸᑦ ᐊᕐᕌᓂᓂᑦ, ᐊᕐᕌᒎᓯᒪᔪᒥᑦ, 
ᐊᕌᒎᓪᓗ ᓯᕗᓂᐊᓂᖃᐃ? ᐊᐱᕆᖔᕐᓗᖓ ᒫᓐᓇ 
ᓱᓕ ᐊᕐᕌᒍ ᐃᓱᓕᖏᒻᒪᑦ ᐊᕐᕌᒍ 2017-18-ᒥ 
ᖃᓄᐃᑦᑐᓂᑦ ᑐᓂᓯᓐᓂᖅᑲ ᐅᓂᒃᑳᓕᐊᒥᓂᕐᓂᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐃᑦᑎᖃᑦᑕᖅᓯᒪᔪᐃᑦ 
ᐅᓂᒃᑳᓕᐊᕆᔭᕆᐊᓕᒥᓂᑦ ᐊᕐᕌᒍ 
ᑎᔅᓴᒪᐃᕋᖃᑦᑕᖅᑐᑎᒃ, ᐊᕐᕌᒍᑕᒫᑦ 
ᑕᐃᒪᐃᓕᐅᖏᓐᓇᖃᑦᑕᖅᑐᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᒪᓕᒐᓕᐅᖅᑎᓄᑦ ᑕᑯᔭᐅᒍᓐᓇᖅᑲ ᑖᒃᑯᐊ 
ᐅᖃᐅᓯᕆᕋᑖᖅᑕᑎᑦ? ᐅᕝᕙᓘᓐᓃᑦ ᐊᓪᓚᕕᔅᓯ 
ᐃᓗᐊᓂᑐᐊᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᑐᖅᑕᐅᒍᓐᓇᖅᑲᑦ? ᑕᑯᒍᓐᓇᕋᔭᖅᑲᕘᑦ 
ᖃᓄᐃᑑᓗᒋᒃᑭᐊᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑐᐃᖓᑦᑎᐊᖅᑐᒍᑦ 
ᐅᖃᐅᓯᖃᕈᓐᓇᖅᑐᑕ ᖃᓄᐃᑦᑐᓂᑦ 
ᓴᖅᑮᒍᓐᓇᕐᒪᖔᑦᑕ ᐊᐱᕆᔭᐅᒍᓐᓇᑎᐊᖅᑐᒍᑦ, 
ᖃᐅᔨᒋᐊᖅᑳᕆᐊᖃᕋᔭᖅᑐᒍᑦ ᑭᓯᐊᓂ 
ᑭᒡᒐᑐᖅᑎᐅᔪᓄᑦ ᓄᓇᓕᓐᓂ 
ᐱᓕᓐᓂᐊᖅᑐᓕᕆᔨᒃᑯᓐᓂᑦ. ᐃᒻᒥᒃᑯᑦᑕᐅᖅ 
ᐊᐅᓚᓪᓗᑎᒃ ᑎᒥᐅᒻᒪᑕ, ᐃᓕᓴᕆᔭᐅᓯᒪᒃᑯᑦ 
ᑎᒥᖁᑎᔪᐃ ᓄᓇᕘᒥ ᑕᐃᒪᐃᑦᑑᒻᒪᑕ ᐃᓚᒋᔭᐅᒻᒪᑕ. 
ᐄ, ᑕᒪᓐᓇ ᓂᕆᐅᒋᓂᐊᖅᑲᕋ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. 
ᐅᑯᐊ ᖁᓪᓕᖅᐸᓪᓗᑎᒃ ᑕᐅᑐᒻᒪᑕ 
ᐃᓕᓐᓂᐊᑐᓕᕆᓂᐅᓂᕐᒥᑦ ᓄᓇᕘ ᐃᓗᐊᓂ ᑖᒃᑯᐊ 
ᐃᓕᓐᓂᐊᑎᑦᓯᔨᒃᑯᑎᒋᔭᕼᐃ.  
 
(ᑐᓵᔨᑎᒍᑦ) ᖃᐅᔨᒍᒪᒐᒪᐃᓛᒃ ᖁᓛᓂ  

ᑕᑯᓐᓈᑎᓪᓗᓯ ᐊᖏᔪᖅᑲᐅᑎᐅᓪᓗᓯ. 
ᐃᖅᑲᓇᐃᔭᖅᑎᓯ ᖃᓄᐃᓕᖓᓕᖅᑲᑦ ᐃᓕᓴᐃᔩ 
ᓄᓇᕗᒻᒥ, ᐃᓐᓇᕈᖅᐸᓪᓕᐊᖏᕚ? 
ᓄᖅᑲᐸᓪᓕᐊᕕᒻᒥᓄᑦ ᑎᑭᑎᕙᓪᓕᐊᓕᕆᕙᑦ? 
ᐅᕝᕙᓘᓐᓃᑦ ᐊᒥᓱᕕᔾᔪᐊᕌᓗᓐᓂᑦ ᐃᓕᓴᕕᒻᒥ 
ᐱᔭᕇᕋᑖᖅᓯᒪᔪᓂᑦ ᐃᓕᓴᐃᔨᑖᖅᐸᓪᓕᐊᕕᓯ? 
ᖃᓄᐃᓕᕙᓪᓕᐊᕙᑦ ᑖᒃᑯᐊ ᐃᖅᑲᓇᐃᔭᖅᑎᓕᒫᓯ 
ᑕᑯᓐᓈᖅᑐᒋᑦ ᐃᓕᓴᐃᔨᕈᔪᐃᑦ? ᑭᖑᓪᓕᖅᐹᖅ 
ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔭᕆᐊᑐᓂᖅᓴᐅᓯᒪᔪᖅ 
ᒫᓐᓇ ᐃᓕᓐᓂᐊᕐᓇᐅᑎᓪᓗᒍ ᓯᕗᓂᕆᓯᒪᔭᑦᑎᓐᓂᑦ 
ᐃᓕᓴᐃᔨᑖᕋᓱᐊᖅᑐᓂ ᓄᓇᕘᒥᓗ ᐊᓯᑦᑎᓐᓂᓗ. 
ᐃᓕᓐᓂᐊᖅᑐᓕᕆᓂᓕᒫᖅ ᑕᑯᓐᓈᖅᑐᒍ 
ᐃᖅᑲᓇᐃᔭᑎᖏᑦ ᐊᕐᕌᒍᖃᑎᒌᑦᑐᐃᑦ 
ᐊᔾᔨᒌᖏᑦᑐᕈᓘᔭᐅᒻᒪᑕ ᐃᓕᓴᐃᔩᑦ.  
ᑕᐃᒃᑯᐊ ᓄᓇᕘᒥ ᐃᓕᓴᐃᔨᕈᕆᐅᖅᓴᔪᑦ 
ᐱᔭᕇᖅᑐᓂᑦ 
ᐃᖅᑲᓇᐃᔭᖅᑎᑖᕋᓱᐊᓚᕆᑉᐸᒃᑲᓗᐊᖅᑐᒍᑦ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᓂᒃ. 
 
ᑕᕝᕙᓴᐃᓐᓇᐅᑎᓪᓗᒍ ᐃᓕᓴᐃᔨᖁᑎᕗᑦ ᑕᐃᒪ 
ᖃᓪᓕᔪᐃᑦ ᐃᓐᓇᐅᓂᕐᒥᓄᑦ ᐱᔭᕇᕐᕕᑦᓴᒥᓄᑦ. 
2019-2020-ᒧᑦ ᐃᖅᑲᓇᐃᔭᖅᑎᑖᕋᓱᐊᕐᓂᐅᓴᔪᒍᑦ. 
ᓯᓚᑦᑐᖅᓴᕐᕕᓐᓂ ᓴᖅᑭᔮᖅᑎᑦᑎᓕᕋᐃᑉᐸᑕ 
ᐃᖅᑲᓇᐃᔮᓂᓪᓗ ᓴᖅᑭᔮᖅᑎᑦᑎᓕᕋᐃᑉᐸᑕ 
ᐅᐸᖃᑦᑕᓛᖅᑐᒍᑦ, ᐃᖅᑲᓇᐃᔮᖅᑖᕋᓱᐊᕈᒪᔪᓂᑦ 
ᕿᓂᕐᓂᖅᓴᐅᒐᓱᓪᓗᑕ.  
 
ᐊᒻᒪᑦᑕᐅᖅ ᐊᕐᕌᒍᓄᑦ ᖁᓕᓄᑦ 
ᐊᐅᓚᔾᔭᐃᒋᐊᕈᑎᓕᐅᕋᓱᐊᕐᒥᔪᒍᑦ, ᖃᓄᖅ 
ᐃᓕᓴᐃᔨᓂᑦ ᓄᖅᑲᑎᑦᑎᑕᐃᓕᒪᒍᓐᓇᕋᔭᕐᒪᖔᑦᑕ 
ᐃᓕᓴᐃᔨᑖᕈᓐᓇᕋᔭᒪᖔᑦᑕᓘᓐᓃᑦ 
ᓯᕗᓂᑦᑎᐊᑎᓐᓄᑦ ᓯᕗᓂᑐᖃᑦᑎᓄᓪᓗ. ᐃᓄᓐᓂᑦ 
ᐃᓕᓴᐃᔨᑖᕈᓱᓐᓂᕐᒥᑦ ᑐᕌᖓᓪᓚᕆᒐᓱᓐᓂᐊᖅᑐᒍᑦ. 
ᓇᓗᓇᐃᖅᓯᓯᒪᒐᑦᑕ 450-ᓂᑦ 
ᐃᓕᓴᐃᔨᑖᕆᐊᖃᖅᑐᒍᑦ ᒪᕐᕉᓐᓂᒃ ᐅᖃᐅᓰᓐᓂᒃ 
ᐃᓕᓴᐃᒍᓐᓇᖅᑐᓂᑦ ᐊᒻᒪ 
ᐊᖏᓂᖅᓴᒻᒪᕆᐅᕙᓪᓚᐃᒻᒥᔫᒐᓗᐊᖅ ᑖᔅᓱᒥᖓ 
ᓈᓴᐅᒻᒥᑦ ᑕᐃᔭᕐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑦᑐᒍᑦ 
G-4 ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖃᕐᕕᖓᑦ, 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᓖᓛᒃ 
ᐅᖃᐅᓯᕆᖅᑲᐅᔭᖓᓄᑦ ᐊᐱᖅᑯᑎᒃᓴᖃᕋᒪ. ᑕᐃᒪ 
ᐃᒡᓗᓕᒃ ᐱᓗᐊᖅᖢᒍ. ᓯᕗᓪᓕᖅᐹᖅ ᑖᓐᓇ 
ᓇᓗᓇᐃᔭᖅᑲᐅᒐᕕᑦ $171.000-ᒎᖅ 
ᐊᑐᕆᐊᖃᕐᓂᐊᒥᒻᒪᑦ ᑖᒃᓱᒧᖓ ᐃᓕᓐᓂᐊᕕᒻᒧᑦ 
ᓄᑖᒧᑦ ᖁᑦᑎᒃᑐᓄᑦ ᐃᓕᓐᓂᐊᕐᕕᑦᓴᖅ, 
ᓱᓇᓪᓚᕆᒻᒧᑦ ᑖᓐᓇ ᐊᑐᕐᓂᐊᕐᒪᖔᖅ ᓯᕗᓪᓕᖅᐹᒥᒃ 
ᖃᐅᔨᒋᐊᕈᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐊᒻᒪᓗ 
ᐊᐱᖅᑯᑎᖓᓄᑦ ᐃᑦᓯᕙᐅᑖᖅ. ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑏᑦ 
ᑮᓇᐅᔾᔭᒃᓵᕆᒐᔭᖅᑕᖏᓐᓄᑦ ᑐᕌᖓᒐᔭᖅᑐᑦ 
ᐅᑯᐊᖑᓪᓗᑎᒃ ᓴᓗᒻᒪᖅᓴᐃᔩᑦ ᒪᕐᕉᖅ, ᑕᐃᒃᑯᐊ 
ᓇᓗᐃᓇᐃᖅᑲᐅᔭᒃᑲ ᑎᑎᕋᖅᑎ ᐊᑕᐅᓯᖅ, 
ᐃᓕᓐᓂᐊᕐᕕᒻᒥ ᐃᓅᓯᓕᕆᔨᑦ ᐊᒻᒪᓗ 
ᐃᓕᓐᓂᐊᖅᑐᓂᑦ ᐃᑲᔪᖅᑏᑦ. ᑖᒃᑯᓄᖓᖓᔪᑦ. 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒪᑉᐱᓐᓂᐊᓂᕋᖅᓯᒪᔪᐊᓐᓅᒻᒪᑦ ᑎᑎᖅᑲᐃᑦ ᑖᓐᓇ 
ᒪᓕᒃᖢᒍ, ᐃᓛᒃ ᐅᖃᓕᒫᖅᑲᐅᔭᐃᑦ ᒪᓕᒃᖢᒍ. ᖃᑯᒍ 
ᑖᓐᓇ ᒪᑯᑐᐃᓛᕐᒪᖔᑦ ᐊᐱᖅᑯᑎᒋᓕᕐᒥᕙᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐊᒻᒪᓗ ᐊᐱᖅᑯᑎᖓ ᑖᓐᓇ ᐃᒡᓗᓕᒻᒥ 
ᓄᑖᖅ ᐃᓕᓐᓂᐊᕐᕕᒃ ᐱᓂᐊᓂᓐᓂᐅᓴᓕᖅᑑᒐᓗᐊᖅ 
ᐊᒻᒪᓗ ᒫᓐᓇ ᐸᕐᓇᓯᒪᔪᒍᑦ ᐃᒻᒪᖄ ᓂᕆᐅᖅᑐᒍᑦ 
ᑕᕝᕙᓂ ᐊᐅᒡᒍᓯᐅᓂᐊᖅᑐᒥ 2019 
ᐱᓂᐊᓂᒃᓯᒪᒐᔭᕆᐊᖓᓂᒃ ᐊᒻᒪᓗ 
ᐃᓐᓄᒃᑕᐅᕙᓪᓕᐊᒍᓐᓇᓯᓗᓂ ᑕᐃᑯᖓ 
ᐃᓕᓐᓂᐊᕐᓇᖅ ᐱᒋᐊᓚᐅᓐᖏᓐᓂᖓᓂ. ᑕᐃᒫᒃ 
ᒫᓐᓇᐅᔪᖅ ᐸᕐᓇᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ:ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓇᓗᓇᐃᔭᓵᖅᑕᖏᑦ ᖃᔅᓯᐅᒻᒪᑕ 5-ᖑᒻᒪᑕ ᑖᒃᑯᐊ 
ᐱᓕᕆᔨᒃᓴᐃᑦ. ᑕᐃᒪ ᐃᓕᓴᐃᔨᖃᕆᐊᖃᓛᕐᒥᒻᒪᑕ 
ᑕᑉᐱᑲᓂ ᓄᑖᖑᔪᒥ ᐊᕐᕌᒍᒋᓂᐊᖅᑕᑎᓐᓂ ᐃᓛ 
ᐊᐅᒡᒍᓯᒥ ᐱᒋᐊᕐᓗᑎᒃ. ᑖᒃᑯᐊ ᐃᓚᒋᔭᐅᓯᒪᕚᑦ 
ᑮᓇᐅᔭᓂᑦ ᑕᕝᕙᓂ ᓇᓗᓇᐃᔭᕐᓂᐊᖅᑐᓂᑦ 2019-
2020-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐄ, ᑖᓐᓇ ᑮᓇᐅᔭᖅ 
ᑐᑦᓯᕋᖅᑕᕕᓂᑦᑎᓂ ᐃᓚᒋᔭᐅᖃᓯᐅᑎᒻᒥᔪᖅ ᑕᐃᓐᓇ 
SER-ᖑᓂᕋᖅᑕᖅ ᓲᕐᓗ ᕿᒥᕐᕈᓪᓗᑕ ᐃᓕᓐᓂᐊᖅᑏᑦ 
ᐅᓄᖅᑎᒋᓂᖏᑦ ᐊᒻᒪᓗ ᑖᓐᓇ ᐃᓚᓕᐅᑎᓯᒪᔪᖅ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᐊᑎᖁᑎᓐᓂ ᒥᔅᓯ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᖅᑐᒐᕋ ᐅᑎᕐᕕᒋᓗᒍ. ᒪᕐᕉᓐᓂᒃ ᐅᖃᐅᓯᖃᕋᒪ, 
ᐸᕐᓇᐅᑏᑦ ᐃᓗᓕᖏᓐᓃᑦᑐᓂᑦ ᒪᑉᐱᖅᑐᒐᖅ 106 
ᐃᓐᓇᐃᑦ ᖃᐅᔨᒪᔨᑕᕆᔭᐅᕙᑦᑐᑦ. ᑖᒃᑯᐊᖃᐃ 
ᐅᓂᒃᑲᐅᓯᕆᒃᑲᓐᓂᑲᐃᓐᓇᒃᑭᑦ ᖃᓄᖅ 
ᐊᐅᓚᖃᑦᑕᕐᒪᖔᑦ ᑭᒃᑯᓪᓗ ᑭᒡᒐᖅᑐᖅᑕᐅᒻᒪᖔᑦ 
ᑕᕝᕙᓂ ᑲᑎᒪᔨᕋᓛᓂᑦ ᐊᒻᒪᓗ ᐊᕐᕌᒎᑉ ᐃᓗᐊᓂ 
ᖃᔅᓯᐊᑎᖅᖢᑎᒃ ᑲᑎᒪᖃᑦᑕᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ, ᐊᒻᒪᓗ ᐊᐱᖅᑯᑎᖓᓄᑦ ᑖᒃᑯᐊ 
(ᑐᓵᔨᑎᒍᑦ) ᐃᓐᓇᐃᑦ ᖃᐅᔨᒪᔨᑕᕆᔭᐅᔪᑦ 
ᒪᕐᕈᐊᖅᑎᒃᖢᑎᒃ ᑲᑎᒪᖃᑦᑕᖅᑐᑦ ᐊᕐᕌᒍ ᐃᓗᐊᓂ 
ᐊᒻᒪᓗ ᑲᑎᒪᔾᔪᑎᖃᓗᐊᖃᑦᑕᖅᖢᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐅᑉᐱᒋᔭᖏᓐᓂᑦ 
ᐅᖃᐅᓯᕆᓂᕐᒧᑦ ᑐᕌᖓᔪᓂᑦ ᐃᓕᓐᓂᐊᕐᕕᒻᒥ ᐊᒻᒪ 
ᓇᐅᑦᑎᖅᓱᖅᑎᕆᔭᐅᖃᑦᑕᖅᑐᖅ 
ᖃᐅᔨᓵᖅᑎᐅᖃᑦᑕᖅᖢᑎᒡᓗ ᐃᓄᐃᑦ  

ᖃᐅᔨᒪᔭᑐᖃᖏᑦ. ᐊᕐᕕᐊᓂ ᑲᑎᒪᖃᑦᑕᖅᓯᒪᔪᑦ 
ᐊᒻᒪᓗ ᖁᕕᐊᓇᓚᐅᖅᑐᑦ ᐊᐅᒡᒍᓯᐅᑎᓪᓗᒍ 
ᑲᑎᒪᖃᑎᒋᓚᐅᖅᓯᒪᒐᒃᑭᑦ, ᐃᓛᒃ ᐊᐅᒡᒍᓯᒥᒃ 
ᐊᓂᒍᖅᓯᒪᔪᒥ. ᓇᒥᓕᒫᖅ ᐊᕕᑦᑐᖅᓯᒪᔪᓕᒫᑦ 
ᑕᕝᕙᓂ ᑭᒡᒐᖅᑐᖅᑕᐅᔪᑦ ᐊᕐᕕᐊᓂᓗ 
ᐃᖅᑲᓇᐃᔭᖅᑎᑦᑎᓐᓄᑦ ᐃᑲᔪᖅᑎᖃᖅᖢᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 
ᖃᓄᐃᓕᖃᑦᑕᖅᑎᐅᒻᒪᖔᖏᑦ ᐃᓕᓐᓂᐊᕈᑎᒃᓴᐃᑦ 
ᐱᔾᔪᑎᒋᓪᓗᒋᑦ. ᐃᒃᑯᐊ 
ᐃᓕᓐᓂᕈᑎᓕᐅᖃᑦᑕᓚᐅᖅᓯᒪᒻᒪᑕ ᖃᓄᖅ, ᓲᕐᓗ 
ᐃᓕᓐᓂᐊᕈᑎᒃᓴᓂᒃ ᕿᒥᕐᕈᓇᒃᑳᖓᒥᑦ ᖃᓄᖅ 
ᐃᓚᐅᓂᕆᖃᑦᑕᖅᐸᑦ ᐅᖃᐅᓯᖏᓪᓘᓐᓃᑦ 
ᖃᓄᐃᑕᐅᖃᑦᑕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᒃᓴᓪᓗᐊᑕᖓ ᑕᕝᕙ 
ᐃᓕᓐᓂᐊᕈᑎᒃᓴᓂᒃ ᕿᒥᕐᕈᓇᑦᑎᐅᓪᓗᑎᒃ ᐊᒻᒪᓗ 
ᖃᐅᔨᒪᔨᑕᕆᔭᐅᖃᑦᑕᖅᖢᑎᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᑉᐱᕆᔭᖏᒡᓗ 
ᐃᓕᐅᖃᑦᑕᕐᓂᐊᕐᒪᖔᖏᑦ 
ᐃᓕᓐᓂᐊᕈᑎᒃᓴᓕᐅᖅᑕᑦᑎᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᒡᓗ. ᑕᐃᒪᐃᓕᖓᔪᖅ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᑐᑭᓯᓇᖅᓯᑎᒃᑲᓐᓂᖁᒡᓗᒍ 
ᐊᐱᖅᑯᑎᖃᕈᓐᓇᕐᒪᖔᕐᒪ ᐃᓕᓴᕐᕖᑦ 
ᐊᖓᔪᖅᑳᖏᓐᓂᑦ ᑕᒪᑐᒪᓃᑎᒡᓗᑕ ᐅᕝᕙᓘᓐᓃᑦ 
ᐅᑕᖅᑭᖁᕕᓐᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᕆᔭᐅᓕᖅᐸᑕ ᐃᓕᓐᓂᐊᕆᐊᓕᓵᖅᑐᓄᑦ 
ᖁᕝᕙᓯᓐᓂᓕᒧᑦ 12-ᒧᑦ. ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕙᓃᑦᑑᒐᓗᐊᑦ ᑭᓯᐊᓂ 
ᐅᖃᐅᓯᖃᕈᒪᔪᖓ ᐃᓕᓴᕐᕖᑦ ᐊᖓᔪᖅᑳᖓᑦ ᐊᒻᒪ 
ᑲᑎᒪᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᑕᐃᒃᓱᒧᖓᒪᑉᐱᖓᓄᑦ 
ᒪᑉᐱᖅᓯᒪᓕᕈᑦᑕ ᐊᐱᖅᑯᑎᒋᔫᓪᓗᐊᕈᖕᓂ 
ᖁᕕᐊᓇᕋᔭᖅᐳᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᐄ, ᐅᑕᖅᑭᐅᑎᓂᐊᖅᐸᕋ 
ᐃᓕᓐᓂᐊᕆᐊᓕᓵᖅᑐᓄᑦ ᖁᕝᕙᓯᓐᓂᓕᒧᑦ 12-ᒧᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑮᓇᐅᔭᖏᑦ ᐅᖃᐅᓯᕆᔭᐅᓕᖅᐸᑦ, ᑕᐃᒪᓕᕖᑦ? 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᒪᑉᐱᖅᑐᒐᖅ 106-ᒥ ᐃᒡᓗᓕᐅᕐᓂᐊᕐᒪᑕᒎᖅ. 
ᑖᓐᓇᖃᐃ ᐅᓂᒃᑲᐅᓯᕆᒃᑲᓐᓂᕈᖅ ᑭᓱᓕᕆᒻᒪᖔᖅ 
ᑖᓐᓇ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᐱᓕᒻᒪᒃᓴᐃᓂᖅ 
ᐃᓕᓐᓂᐊᖅᑎᑦᑎᓂᖅ ᐱᐅᓯᑎᒃᑲᓐᓂᕋᓱᒃᑲᑦᑎᒃᑯᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐱᖃᑎᒋᓪᓗᑎᒃᑯᑦ. ᒫᓐᓇ ᑖᒃᑯᐊ ᐃᓗᓕᖏᓐᓂᒃ 
ᐱᓯᒪᓐᖏᓐᓇᒪ, ᐃᒻᒪᖄ ᑲᑎᒪᕐᔪᐊᕐᕕᐅᑉ ᓯᓚᑖᓂᑦ 
ᐱᓕᕆᐊᕆᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᒪᑉᐱᖅᑐᒐᖅ G-4-ᒦᑦᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑐᑦᑕᕐᕖᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᕋᕆᓪᓗᖓ ᐅᓪᓛᕈᒥᑕᖃᑦᑕᕐᓂᐅᑉ 
ᒥᒃᓵᓄᑦ. ᐱᒋᐊᕈᑎᒋᓗᒍ ᐊᒻᒪᓘᓐᓃᑦ 
ᓇᐃᒡᓕᑎᖅᓯᒪᓗᒍ ᐅᓂᒃᑲᐅᓯᕆᖑᓐᓂ ᖃᓄᖅ  

ᑮᓇᐅᔭᑦ ᐃᓕᓐᓂᐊᕕᓐᓄᐊᖅᑕᐅᖃᑦᑕᕐᒪᖔ 
ᐅᓪᓛᕈᒻᒥᑕᕈᑎᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᓲᓕᒪᓐ 
ᐊᔪᓐᖏᑦᑎᐊᒻᒪᒎᓇ ᐱᓕᕆᓕᒻᒪᒻᒪᒍ ᑖᓐᓇᖃᐃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᓕᒪᓐ.  
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᓐᓂ. 
ᐅᓪᓛᕈᕐᒥᑕᕐᓂᖅ ᐱᔾᔪᑎᒋᓪᓗᒍ 
ᑮᓇᐅᔭᖃᖅᑎᑦᑎᓪᓚᕆᓐᖏᑦᑐᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑮᓇᐅᔭᖅᑖᖅᑎᑦᑎᖃᑦᑕᖅᑐᒍᑦ ᓱᕈᓯᖅᑕᐅᑏᑦ 
ᑕᒪᒃᑯᐊᓗ ᐊᒻᒪᓗ ᐸᐱᕆᕖᑦ ᐸᐃᕆᕕᓐᓂ 
ᒪᑭᒪᑦᑎᐊᕐᓂᖏᑦ 6-ᒥᑦ ᐊᕐᕌᒍᓄᑦ ᑎᑭᓪᓗᒍ. 
ᐅᓪᓛᕈᕐᒥᑕᐃᓪᓕ ᑕᐃᒃᑯᐊ 
ᑮᓇᐅᔭᖃᖅᑎᑉᐸᖏᑦᑕᕗᑦ, ᒐᕙᒪᒃᑯᓐᓂᓕ 
ᑐᒃᓯᕌᕆᔭᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓛᕈᕐᒥᑕᖅᓯᐅᑏᑦ ᓴᑭᓐᖔᖃᑦᑕᕐᐸᓪᓕ ᑕᐃᒪ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᖅᑲᐅᕋᑦᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᕼᐋᒻᒪᓚᒃᑯᑦ  

ᑮᓇᐅᔭᕐᓄᑦ ᐃᓕᓯᖃᑦᑕᖅᑐᑦ 
ᐅᓪᓛᕈᕐᒥᑕᖅᑐᖅᓯᐅᑎᓄᑦ ᐊᑐᖅᑕᐅᓂᐊᖅᑐᓂᑦ, 
ᑖᒃᑯᐊ ᐱᓗᐊᖑᐊᖅᖢᒋᑦ 
ᑮᓇᐅᔭᖃᖅᑎᑦᑎᖃᑦᑕᖅᑑᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᒐᕐᓗᒋᑦ ᐅᓪᓛᕈᕐᒥᑕᖅᑐᑦᓯᐅᑏᑦ 
ᐊᐱᖅᑯᑎᒋᓛᓕᖅᐸᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᕝᕕᐊᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᑯᓐᓂᖅᓱᑎᒋᔭᐅᖃᑦᑕᖅᑐᒍᑦ ᐊᒻᒪᓗ 
ᐃᖅᑲᓇᐃᔭᖃᑎᒋᖃᑦᑕᖅᖢᑎᒃᑯ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
ᐊᐱᖅᑯᑎᒃᓴᖃᕐᓂᕈᔅᓯ ᑲᑎᒪᔨᐅᑉ ᒥᒃᓵᓄᑦ 
ᑭᒡᒍᑎᒃᓴᓯᐅᕈᑎᔪᓐᓇᖅᑕᓯ ᐊᒻᒪᓘᓐᓃᑦ 
ᖃᓄᒃᑲᓐᓂᖅ ᐱᐅᓂᖅᓴᐅᓗᒍ ᐊᐅᓚᒍᓐᓇᕈᑦᑎᒃᑯ 
ᑕᕝᕙᐅᒻᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑯᓐᓂᖅᓱᖅᑎᒋᔭᐅᓂᕋᕋᕕᑦ, ᖃᓄᐃᒻᒪᓄᑯᐊ 
ᑮᓇᐅᔭᑦ ᐅᓪᓛᕈᕐᒥᑕᖅᑐᓄᑦ ᑐᕌᖏᓛᑦ? ᖃᓄᐃᒻᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ 
ᐊᖅᑯᓵᑕᐅᔭᕆᐊᖃᖅᐸᑦ ᐊᒻᒪᓗ ᕼᐋᒻᒪᓚᒃᑯᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔭᒃᓴᖅᑖᕆᓯᒪᓐᖏᓇᑦᑎᒃᑯᑦ 
ᑮᓇᐅᔭᖃᖅᑎᑦᑎᔭᕆᐊᔅᓴᖅ ᐅᓪᓛᕈᒥᑕᕐᓇᕐᒧᑦ. 
ᐃᒻᒪᖃ ᑖᓐᓇ ᐱᔾᔪᑎᒋᓪᓗᒍ ᓂᒍᕐᕕᔅᓴᖅᓯᐅᕋᑦᑕ 
ᑕᐃᒃᑯᐊᖔᖅ ᐊᖅᑯᑎᒋᔭᕗᑦ ᕼᐋᒻᓚᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ. ᑕᐃᒪᓐᓇ ᑭᓯᐊᓂ 
ᑭᐅᔪᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᔅᓴᑐᐃᓐᓇᖃᐃ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ 
ᐊᐱᖅᓱᖔᕐᓂᐊᓕᖅᐸᒃᑲ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 
ᐊᖏᕈᑎᓕᐅᖅᖢᑎᒃ ᕼᐊᒻᒪᓚᒃᑯᑦ ᐊᒻᒪᓗ ᑮᓇᐅᔭᑦ 
ᐃᓕᓐᓂᐊᕐᕕᒧᐊᑕᐃᓐᓇᖅᖢᑎᒃ ᓲᕐᓗ 
ᑲᑦᑑᒥᔾᔪᑎᒃᓴᖃᐅᑐᐃᓐᓇᕐᒪᑕ. ᑕᕝᕗᖓᖃᐃ 
ᐃᓱᓕᓪᓗᒍ. ᐊᓯᖔᖏᓐᓄᑦ ᐱᓕᕆᕕᓐᓄᑦ 
ᐊᐱᖅᑯᑎᒋᖔᕐᓂᐊᓕᖅᐸᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᔅᓴᑐᐃᓐᓇᖅ. ᒥᓂᔅᑕ ᔪᐊᓇᓯ ᓂᓪᓕᕈᒪᕖᑦ? 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ. ᓈᒻᒪᖅᑰᕐᒪᑦ. ᒪᑐᐃᖓᑦᑎᐊᖅᐳᒍᑦ 
ᖃᓄᖅᑑᕈᑎᔅᓴᖅᓯᐅᕈᒪᓐᓂᕈᔅᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) G-4-
ᒦᑦᑐᒍᑦ. ᐃᓕᓐᓂᐊᖅᑐᓕᕆᔨᒃᑯᑦ. ᑐᑦᑕᕐᕖᑦ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ. ᐊᑕᐅᓯᕐᒥᒃ 
ᐊᐱᖅᑯᑎᔅᓴᖃᖅᑐᖓ. ᒪᓕᒐᓕᐅᖅᑎᑐᐃᓐᓇᐃᑦ 
ᑕᐃᒪᓐᖓᓕᒫᖅ ᐊᐱᖅᑯᑎᖃᖃᑦᑕᕐᒪᑕ 
ᐅᓪᓛᕈᕐᒥᑕᖅᓯᐅᑎᓂᒃ ᐅᓪᓗᕈᒥᑕᖅᓯᐅᑎᓄᑦ.  

ᐱᔭᒃᓴᑦᑖᕆᓯᒪᓐᖏᓇᓐᓂᓚᖅᑲᐅᒐᕕᑦ. ᑭᓇᓕ 
ᑭᒃᑯᓐᓄᑦ ᑕᐃᒪ ᐱᔭᒃᓴᓂᒃ ᑐᓂᐅᖅᑲᐃᖃᑦᑕᕐᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᑦ ᐋᖅᑭᖃᑦᑕᖅᑕᕗᑦ 
ᒐᕙᒪᐅᓪᓗᑕ. ᐃᒪᐃᑦᑐᓂᒃ ᑕᑯᔪᒪᔪᒍᑦ 
ᐊᓯᔾᔨᕆᐊᖃᖅᐸᑦ ᑐᕌᖅᑕᕗᑦ ᐊᖅᑯᑎᒋᔪᓐᓇᖅᑕᕗᑦ 
ᐱᔭᒃᓴᑦᑖᕆᖃᓯᐅᔾᔨᓯᒪᒐᑦᑎᒃᑯ ᒐᕙᒪᐅᓪᓗᑕ. 
ᐊᓯᔾᔨᖅᑕᐅᖁᔭᐅᑉᐸᑦ ᑕᐃᒪᓕᖓᕗᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ. (ᑐᓵᔨᑎᒍᑦ) G-
4. ᐃᓕᓐᓂᐊᖅᑐᓕᕆᔨᒃᑯᑦ. ᑐᑦᑕᕐᕖᑦ. ᑲᑎᓪᓗᒋᑦ 
ᐊᐅᓚᔾᔪᑏᑦ ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᑦ. 
$3,998,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10-ᒥᓂᑦᓯᒥᒃ 
ᓄᖅᑲᖓᓚᐅᐱᓪᓚᓐᓂᐊᖅᐳᒍᑦ. 10-ᒥᓂᑦᓯᑐᐃᓐᓇᖅ. 
 
>>ᑲᑎᒪᑐᐃᓐᓇᖅᑐᑦ ᓄᖅᑲᖓᑲᐃᓐᓇᖅᑐᑦ 18:38ᒥ 
ᑲᔪᓯᓪᓗᑎᓪᓗ 18:50ᒥ 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔪᑦ 
ᑲᑎᒪᒃᑲᓐᓂᓕᕐᒥᓕᑦ. ᒪᑉᐱᖅᑐᒐᖓᓂ G-5 
ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᕗᑦ. ᑖᒃᑯᐊ 
ᐊᑐᐊᒐᓕᕆᓂᖅ ᐊᒻᒪᓗ ᐸᕐᓇᒃᑐᓕᕆᓂᕐᒧᑦ 
ᑲᒪᒋᔭᖃᕐᓂᐊᓕᖅᑐᒍᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖁᔭᓂᑦ ᑖᒃᑯᐊ ᑮᓇᐅᔭᖏᓐᓄᑦ. ᑖᒃᑯᐊ 
ᑮᓇᐅᔭᖏᑦ ᐊᒻᒪ ᐸᕐᓇᒃᓯᒪᔪᐃᑦ ᐊᒻᒪ ᐊᑐᖅᑕᖏᑦ 
ᑖᒃᑯᐊ ᑖᒃᑯᐊᑦᑕᐅᖅ ᑐᑭᒧᐊᑦᑎᑦᓯᓂᐅᔪᖅ  

ᐱᖁᔭᓕᕆᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐱᖓᓱᓪᓗᐊᖓᓂᑦ ᑮᓇᐅᔭᒥᓂᑦ ᐊᒻᒪ 
ᓇᑉᐸᓪᓗᐊᒥᓂᑦ ᐊᑐᓚᐅᓐᖏᒻᒪᑕ ᑮᓇᐅᔭᓂᒃ. 
ᑖᒃᑯᐊ 14-ᖑᖕᒪᑕ ᐃᓂᖃᕐᕕᐅᔪᑦ. ᐅᑉᓗᒥ ᖃᑉᓯᑦ 
14-ᖑᔪᑦ ᐃᓄᖃᖅᐸᑦ? ᐃᓐᓄᒃᓯᒪᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇᒧᑦ ᑖᒃᑯᐊ ᐊᑖᓐ 11 
ᑕᑖᖅ ᐃᓐᓄᒃᓯᒪᔪᐃᑦ ᐱᖓᓱᑦ ᐃᓄᖃᓐᖏᑦᑐᐃᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᓂᔅᑕ ᔪᐊᓇᓯ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖃᑖᓄᑦ ᐊᐅᓪᓛᕐᓂᖏᓐᓄᑦ ᓅᑦᓯᓂᕐᒧᑦ 2017-
2018 ᑕᐅᑐᒃᖢᒋᑦ $18,000-ᓂᑦ ᐊᑐᓚᐅᕐᒪᑕ 
ᐃᓕᓐᓂᐊᖅᑐᓕᕆᔨᒃᑯᑦ. ᒫᓐᓇ ᑐᒃᓯᕋᓕᕐᒥᒐᑉᓯ 
ᑖᒃᓱᒪᑉ ᒥᓕᐊᓐ ᐊᕝᕙᖓᓂᒃ ᐅᖓᑖᓄᑦ. 
ᐊᐱᕆᔪᒪᔪᖓ ᓱᓇᒧᑦ ᑖᒃᑯᐊ ᑮᓇᐅᔭᑦ ᒥᓕᐊᓐ 
ᐊᕝᕙᖏᑦ ᐊᐅᓪᓛᕈᑎᓂᖓᓐᓄᑦ ᑖᒃᓱᒧᖓ 
ᖃᓄᐃᓕᖓᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᓛᖑᓂᖓ ᑐᕌᖓᔪᖅ 
ᑕᒪᒃᑯᐊ ᓯᕗᒻᒧᐊᑉᐹᓪᓕᕈᑎᒃᓴᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓕᓐᓂᐊᕈᒪᔪᓄᑦ. 
ᑕᒪᒃᑯᐊᑦᑕᐅᖅ ᐃᖅᑲᓇᐃᔭᖅᑎᕗᑦ 
ᑲᑎᒪᔭᖅᑐᕆᐊᖃᖃᑦᑕᕐᒪᑕ ᐅᐸᒍᑎᓗᑎᒃ ᐅᑭᐅᑉ 
ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᓂᔅᑕ ᔪᐊᓇᓯ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑖᓐᓇ 
ᐊᕐᕕᓂᓖᓐᓇᕐᓂᒃ ᐃᓚᐅᓂᖃᕋᓱᒋᓚᐅᖅᑕᕋ. ᖃᓄᖅ 
ᑖᒃᑯᐊ $420,000 ᑕᒡᕗᖓ ᐊᐅᓪᓛᕈᑎᓄᑦ ᓱᓇᒧᑦ 
ᐊᑐᕐᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒋᐊᖅᓯᒪᔭᕗᑦ 
ᑕᒪᒃᑯᐊ ᐃᓄᖕᓂᒃ ᐃᓕᓐᓂᐊᖅᑎᑦᓯᓂᕐᒥᒃ 
ᐊᔭᐅᕈᑎᖃᕈᒪᓯᒪᒐᑉᑕ. ᑖᒃᑯᐊ ᐊᐅᓪᓛᖁᑎᖏᓐᓄᒃ 
ᐅᖃᓕᒫᕈᑎᓄᑦ ᐸᐃᕆᕝᕕᖕᓄᑦ ᑐᕌᖓᓂᐊᖅᑐᐃᑦ 
ᑖᒃᑯᓄᖓ ᐃᓚᒌᑦᑐᓄᑦ. ᑕᒪᒃᑯᐊ ᐃᓚᒋᔭᐅᔪᐃᑦ 
ᐃᓚᖃᐅᕐᒪᑕ ᐃᓱᒪᒋᓗᒍ ᑖᒃᑯᐊ ᑖᒃᓱᒪᑉ ᐃᓗᐊᓂ 
ᑕᒪᒃᑭᕋᓱᓐᓂᐊᕐᒥᔭᕗᑦ. ᑕᒪᒃᑯᐊ ᒫᓐᓇ 
ᐊᕐᕕᓂᓕᐅᔪᑦ ᐃᓗᐃᑦᑐᓐᖑᖁᔭᕋᓗᐊᕗᑦ. 
ᑕᐃᒃᑯᐊᑦᑕᐅᖅ ᐃᖅᑲᓇᐃᔮᒃᓴᐃᑦ ᓯᑕᒪᑦ 
ᐃᓐᓄᒍᒪᒐᓗᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᔫᓇᓐᖏᓐᓇᒪ. ᐃᒪᓐᓇᖔᖃᐃ ᐊᐱᕆᒍᒪ 
ᓱᓇᒧᑦ ᐊᐅᓪᓛᕈᑎᓂᖓ ᑖᒃᑯᐊ $550,000-ᓂᒃ 
ᓇᓗᓇᐃᖅᓯᒪᖕᒪᑕ ᓱᓇᒧᑦ ᐊᑐᕐᓂᐊᖅᑐᑦ 
ᐊᐅᓪᓚᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕕᒃᑐᕈᖕᓂ 
$562,000, $420,000 ᓇᓗᓇᐃᖅᑲᐅᔪᖅ 
ᓯᕗᒻᒧᐊᖅᐹᓪᓕᕈᑎᒃᓴᑦ. ᑖᒃᑯᐊᓗ  

ᐊᐅᓪᓛᕈᑎᖏᓐᓄᑦ ᐃᓕᓐᓂᐊᕈᑎᖏᓐᓄᑦ 
ᐅᖃᓕᒫᒐᓄᑦ, ᐸᐃᕆᕝᕕᒻᒥᖕᓄᑦ ᑲᑎᒪᒐᓱᑦᑐᑦ 
ᑖᓐᓇ. $420,000-ᖑᔾᔪᑎᒋᔮ ᑖᒃᑯᐊ ᐃᓄᐃᑦ 
ᖃᐅᔨᒪᔭᖏᓐᓂᒃ ᑐᑭᒧᐊᑦᑎᑦᓯᔨᐅᔪᖅ 
ᐊᕐᕕᐊᓅᓐᖓᐅᖃᑦᑕᕐᒪᑦ ᑲᑎᒪᒑᕌᖓᑦᑕ 
ᒪᕐᕈᐃᖅᖢᒍ ᐊᕐᕌᒍᑕᒫᑦ. $8,000 ᑕᒪᒃᑯᐊ 
ᓄᓇᓕᖕᓄᑦ ᑐᕌᕆᐊᖃᕌᖓᑦᑕ, $84,000 
ᓄᓇᓕᖕᓄᑦ ᐊᖓᔪᖅᑳᑦ ᑲᑎᒪᔭᖅᑐᖃᑕᐅᑎᓪᓗᒋᑦ 
ᑲᑎᒪᓗᑎᒃ $562,000−ᓄᑦ ᑲᑎᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᖕᒪᒍ. ᒫᓐᓇ ᐊᓯᐊᓄᐊᓕᕈᒪ 
ᑭᐅᑦᓯᐊᖅᑲᐅᒻᒪᖓ. ᑖᒃᑯᐊ ᑳᓐᑐᕌᒃᑦ-ᑎᒍᑦ 
ᐊᖏᕈᑎᑎᒍᑦ ᐃᖅᑲᓇᐃᔭᖅᑎᑕᐅᖃᑦᑕᖅᑐᐃᑦ.  
 
ᐊᕐᕌᒍᐃᑦ 2017-18 ᐊᑐᖅᑕᐅᓚᐅᖅᑐᐃᑦ 
ᖁᕝᕙᖅᐹᓪᓕᓪᓚᕆᓚᐅᕐᒪᑕ, $91,000 ᓯᕗᓂᐊᓂ 
$30,000 ᐅᕝᕙᓘᓐᓃᑦ $20,000 
ᐊᑐᖅᑕᐅᑐᐃᓐᓇᓚᐅᕐᒪᑦ. 
ᑖᓐᓇ ᖃᓄᐃᓕᐅᕈᒪᖕᒪᖔᑉᓯ ᑖᓐᓇ $321,000 
ᐊᖏᕈᑎᒃᑯᑦ ᓱᓇᓂᒃ ᐊᖏᕈᑎᖃᐅᖅᑐᒃᑯᑦ 
ᓴᓇᑎᑦᓯᖃᑦᑕᖅᐱᓯ? ᓱᓇᓂᒃ 
ᐸᕐᓇᒍᑎᖃᐅᖅᑐᓂᓪᓘᓐᓃᑦ 2019-2020-ᒥ 
ᐱᑕᖃᕐᓂᐊᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $321,000, 
$120,000 ᐸᕐᓇᖕᓂᖏᓐᓄᑦ. $56,000 
ᐸᕐᓇᖕᓂᖏᓐᓄᑦ. $45,000 ᐊᕐᕌᒍᑕᒫᑦ ᐅᓂᒃᑳᖅ.  

ᑕᒪᒃᑯᐊ ᖃᐅᔨᓴᕈᑎᐅᔪᓐᓇᖅᑐᓂᒃ $50,000 ᐊᒻᒪ 
ᐱᖁᔭᓕᕆᓂᖅ $50,000. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-5 
ᐃᓕᓐᓂᐊᖅᑐᓕᕆᔩᑦ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. G-
5 ᐊᑖᓂ ᑕᑯᒐᒪ ᐸᕐᓇᒃᑕᑉᓯᖕᓄᑦ ᑖᒃᑯᐊ 
ᐸᐃᕆᕝᕕᒻᒧᑦ ᐱᖁᔭᐅᔪᖅ ᒪᓕᒐᖓ 
ᐊᓯᔾᔨᕐᓂᐊᕋᑉᓯᐅᒃ ᐃᓚᒋᐊᕈᑏᑦ. ᒥᓂᔅᑕ ᒫᓐᓇᒧᑦ 
ᓱᓇᓂᒃ ᐊᓯᔾᔩᒋᐊᖃᖅᑑᔭᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓᑦᑕᐅᖅ 
ᖁᔭᓐᓇᒦᒃ. ᑕᒪᒃᑯᐊ ᐸᐃᕆᕝᕕᖕᓄᑦ ᒪᓕᒐᖓ ᐊᒻᒪ 
ᒪᓕᒐᖏᑦ ᕿᒥᕐᕈᓯᒪᔭᕗᑦ. ᓂᕆᐅᖅᖢᑕ ᑖᓐᓇ 
ᒪᓕᒐᓐᖑᖅᑐᒃᓴᖓᓂᒃ ᓄᑖᓐᖑᕐᓗᒍ. ᒫᓐᓇ 
ᐃᓕᓐᓂᐊᖅᑐᓕᕆᒐᑦᑕ ᑕᕝᕗᖓ ᐊᑕᔪᖅ. ᑭᓯᐊᓂ 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓ ᑲᒪᒋᖅᑳᕐᓗᒍ. 
ᑖᒃᓱᒧᖓ ᑐᕌᖓᔪᐃᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᑉ 
ᓇᓗᓇᐃᖅᓯᒪᓂᖏᑦ ᑮᓇᐅᔭᖃᖅᑎᑦᓯᓂᐅᑉ 
ᓇᓗᓇᐃᖅᓯᒪᓂᐊ. ᑖᓐᓇᑦᑕᐅᖅ ᓂᕆᐅᒋᑉᓗᒍ 
ᐱᐊᓂᒋᐊᖃᕋᑉᑕ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᐱᐊᓂᒋᐊᖃᕋᑉᑎᒍ ᐊᑐᖅᑕᕗᑦ ᒫᓐᓇ. 
ᐃᖅᑲᓇᐃᔭᖅᑎᕗᑦ ᒫᓐᓇ ᑖᒃᓱᒥᖓ 
ᐱᓕᕆᐊᖃᓪᓚᕐᓗᐊᒪᑕ ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᑦ. ᑖᓐᓇ ᒫᓐᓇ 
ᑕᒡᕗᖓ ᑐᕌᖓᓇᔭᖅᑐᑎᑦ ᐸᐃᕆᓂᕐᒧᑦ ᒫᓐᓇ ᓱᓕ 
ᑲᒪᒋᓂᖅ ᐊᔪᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
110 ᐱᓕᕆᕝᕕᒻᒧᑦ ᐸᕐᓇᐅᑏᑦ ᐃᓗᐊᓂ. ᑖᒃᑯᐊ  

ᓇᓗᓇᐃᖅᓯᒪᔭᑎᑦ ᐃᓕᓕᓐᓂᐊᖅᑐᓕᕆᓂᕐᒧᑦ 
ᑐᕌᖓᔪᐃᑦ ᐱᔾᔪᑎᖃᓚᐅᖅᖢᑎᒃ ᐊᖏᕐᕋᐅᑉ 
ᐃᓕᓐᓂᐊᕐᕕᒃ ᐊᖏᕐᕋᒥ 
ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ. ᖃᑉᓯᑦ ᐊᖏᕐᕋᒥ 
ᐃᓕᓐᓂᐊᖅᑎᑕᐅᕙᑦ? ᐊᒻᒪᓗ ᓇᓂ ᓄᓇᓕᖕᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ 7 ᕿᑭᖅᑖᓗᖕᒥ, 
ᒪᕐᕉᒃ ᕿᑎᕐᒥᐅᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᒋᕗᖓ ᑖᒃᑯᐊ ᓈᓴᐅᑎᑦ ᐱᕈᖅᐸᓪᓕᐊᕙᑦ 
ᐊᒥᓲᓐᖏᓐᓂᖅᓴᐅᓚᐅᕙᑦ ᐅᕝᕙᓘᓐᓃᑦ 
ᐊᒥᓲᔪᓐᓃᖅᐸᓪᓕᐊᕙᑦ ᐊᖏᕐᕋᒥ 
ᐃᓕᓐᓂᐊᖅᑎᑕᐅᔪᑦ? ᐊᒻᒪ ᖃᓄᖅ ᑕᒪᒃᑯᐊ 
ᐊᖓᔪᖅᑳᖑᔪᐃᑦ ᑐᑭᓯᐅᒪᕙᑦ ᐃᒻᒥᓂᒃ ᐊᖏᕐᕋᒥᓂᒃ 
ᐃᓕᓐᓂᐊᖅᑎᑦᓯᔪᒪᑉᐸᑕ 
ᑕᐃᒪᓐᓇᐃᓕᐅᕈᒪᓐᓇᔭᕐᓂᖅᐸᑕ ᑕᖅᑳᓂ 
ᐃᑲᔪᖅᑕᐅᔪᓐᓇᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 
(ᑐᓵᔨᑎᒍᑦ) ᖃᐅᔨᒋᐊᕆᐊᖃᕋᔭᖅᑕᕋ 
ᖁᕝᕙᖅᐸᓪᓕᐊᒻᒪᖔᖅ ᐊᔾᔨᒋᖕᒪᒍ 
ᐊᒻᒧᒃᐸᓪᓕᐊᒻᒪᖔᓪᓘᓐᓃᑦ. ᐃᓱᒪᓐᓇᖅᑐᖅ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑕᑯᒃᑲᓐᓂᕈᒪᔭᖓᑦ. ᑕᒪᒃᑯᐊ  

ᐊᖓᔪᖅᑳᖑᔪᐃᑦ ᐃᓚᐅᔪᓐᓇᕆᐊᖃᕐᒪᑕ 
ᐊᖏᕐᕋᒥᓂᒃ ᐃᓕᓐᓂᐊᖅᑎᑦᓯᔪᒪᑉᐸᑕ. 
 
ᖃᐅᔨᒪᔪᖓ ᓇᖕᒥᓂᖅ ᐃᓚᐅᖃᑕᐅᓚᐅᕋᒪ ᑖᒃᑯᐊ 
ᐊᓯᔾᔨᖅᐸᓪᓕᐊᓂᖏᓐᓄᑦ ᒪᓕᒐᐅᑉ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᖕᓂ. ᑕᒪᓐᓇ 
ᓇᓗᓇᐃᖅᓯᓚᐅᕋᑉᑕ ᓄᓇᕗᓗᒃᑖᒧᑦ 
ᑐᕌᖓᑦᓯᐊᖁᑉᓗᑎᒍᑦ ᒪᓕᒐᖏᑦ. ᐊᒥᓱᑦ 
ᖃᐅᔨᒪᓚᐅᓐᖏᑦᑐᐃᑦ ᐊᖏᕐᕋᒥ 
ᐃᓕᓐᓂᐊᖅᑎᑦᓯᔪᑕᐅᔪᓐᓇᖅᑐᒥᒃ 
ᑐᓴᐅᒪᓚᐅᓐᖏᑦᑐᐃᑦ. ᑕᕝᕗᖓ ᑐᕌᖓᓪᓚᑦᑖᖅᑐᒥᒃ 
ᑐᓴᕆᐅᓚᐅᖅᑐᐃᑦ ᐊᒥᓱᐃᑦ. ᑖᔅᒧᖓ ᐊᖏᕐᕋᒥ 
ᐃᓕᓐᓂᐊᕐᓂᐊᖅᑐᐃᑦ ᒪᓕᒐᒃᓴᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐊᖏᕐᕋᒥ ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ 
ᖃᓄᖅ ᖃᐅᔨᓴᖃᑦᑕᖅᐱᓯ? ᑕᒪᒃᑯᐊ 
ᑮᓇᐅᔭᖃᖅᑎᑦᓯᓂᖅ ᐃᓕᓐᓂᐊᖅᑎᑦᓯᔾᔪᑏᑦ ᑕᒪᒃᑯᐊ 
ᐃᓚᐅᕝᕕᒋᖃᑦᑕᖅᐱᓯᐅᒃ? ᐊᒻᒪ ᖃᓄᖅ 
ᖃᐅᔨᓴᖃᑦᑕᖅᐱᓯᐅᒃ ᑕᒃᑯᐊ ᐊᖏᕐᕋᒥ 
ᐃᓕᓐᓂᐊᖅᑎᑦᓴᐅᔪᑦ ᖃᓄᖅ ᐊᐅᓪᓛᖃᑦᑕᖅᐹᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. 
ᐊᖏᕐᕋᒥ ᐃᓕᓐᓂᐊᖅᑎᑦᓯᓂᐅᑉ ᒥᒃᓵᓄᑦ 
ᑐᓴᐅᒪᑎᑕᐅᔪᖓ. ᐊᖓᔪᖅᑳᖅ ᑖᒃᓱᒥᖓ ᓱᕈᓯᕐᒥᒃ 
$1,000-ᒥᒃ ᑐᓂᔭᐅᖃᑦᑕᖅᑐᐃᑦ. ᑖᒃᑯᓄᖓ 
ᑐᓂᔭᐅᖃᑦᑕᖅᑐᖅ ᐊᖏᕐᕋᒥᖕᓂ ᑕᐃᒪᓐᓇ 
ᐃᓕᓐᓂᐊᖅᑎᑦᓯᓂᐊᖅᑐᐃᑦ. ᑖᒃᑯᐊ 
ᓂᕆᐅᖕᓇᕐᓂᖃᕆᕗᖅ ᑖᓐᓇ ᐃᓕᓐᓂᐊᖅᑐᖅ 
ᐊᖏᕐᕋᒥᖕᓂᑦ ᒪᓕᒋᐊᖃᕐᒥᔪᐃᑦ 
ᐃᓕᓐᓂᐊᖅᑎᑦᓯᔾᔪᑎᑉᑕ ᒪᓕᓐᓂᖏᓐᓂᒃ 
ᐅᑭᐅᖃᑎᒋᔮ. ᑕᐃᒪᓐᓇᑦᑕᐅᖅ ᐃᓕᓐᓂᐊᕐᕕᑦᑎᒍᑦ. 
ᑕᐃᒪᓐᓇ ᐊᔾᔨᒋᔪᒥᒃ ᖃᐅᔨᓴᕐᓂᕐᒥᒃ ᐱᖃᑦᑕᖅᑕᕗᑦ 
ᐃᓕᓐᓂᐊᕐᕕᖕᓂ ᐊᑐᖅᑕᐅᔪᓂᒃ. ᑖᒃᑯᐊ  

ᑕᐃᒪᓐᓇᐃᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-5 
ᐃᓕᓐᓂᐊᖅᑐᓕᕆᓂᕐᒧᑦ. ᑖᒃᑯᐊ ᑐᕌᖅᑕᖏᑦ 
ᓂᕈᐊᕈᓐᓇᖅᑕᓯ ᑮᓇᐅᔭᑦ. (ᑐᓵᔨᑎᒎᕈᓐᓃᖅᑐᖅ) 
ᐃᕼᐋᐸᒌᖅᑕᕐᓗᕼᐃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄᑯᓗᒃ. ᐅᕙᑦᓯᐊᖅ 
ᓄᖅᑲᖓᒋᐊᖅᑳᖅᑎᓐᓇᑕ ᐃᕼᐋᓚᐅᕋᓗᐊᖅᑐᖓ. 
ᑕᓕᒃᑲ ᑕᑭ’ᔪᐊᕋᓗᐊᕐᒪᑕ.  
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᑖᓐᓇ ᒪᓕᒐᖅ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖓ ᐅᖃᐅᑎᕆᔪᒪᓐᖏᑕᕋ 
ᖃᓄᐃᑦᑑᓂᐊᕐᒪᖔᖅ ᑭᓯᐊᓂ ᑮᓇᐅᔭᓂᑦ ᐅᑉᓗᒥᒧᑦ 
ᐅᖃᐅᓯᖃᕋᑦᑕ. ᖃᑉᓯᓂᒃ ᐊᑐᖅᓯᒪᓕᖅᐱᓯ ᒪᓕᒐᖅ 
ᐋᖅᑭᒃᓱᕋᓱᑦᑐᒍ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. 
ᒫᓐᓇᒧᑦ $525,000-ᒥ ᐊᑐᖅᓯᒪᔪᒍᑦ ᑕᒪᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᖕᓅᓐᖓᐅᓂᖅ. 
ᑐᑭᓯᑎᒋᐊᒃᑲᓐᓂᕐᓗᓂ 
ᑕᐃᒪᓐᓇᐃᓕᐅᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ 
ᐊᓯᔾᔩᑎᓪᓗᒋᑦ $184,000-ᒥ ᐊᑐᓚᐅᖅᓯᒪᔪᐃᑦ. 
ᐱᔾᔪᑎᖃᓗᐊᓚᐅᖅᓯᒪᔪᖅ ᒫᓐᓇ 
ᓄᓇᓕᓗᒃᑖᑦᓯᐊᕐᓄᓐᖓᐅᓚᐅᕋᑦᑕ ᑕᐃᑉᓱᒪᓂ. 
ᑕᒪᒃᑮᓚᐅᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᐃᒃᕼᐃᕙᐅᑖᖅ, ᒪ’ᓇ. ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᐅᑯᐊ ᑖᒃᑯᐊ ᒪᓕᒐᐃᑦ ᐱᓪᓗᒋᑦ  

ᓴᖅᑭᑎᑕᐅᓂᐊᖅᑐᑦ ᐊᐅᔭᖅ ᒪᓕᒐᓕᐅᕐᕕᖕᒥ. 
ᒫᓐᓇᓗ ᒫᓐᓇᒥᒃ ᑕᐃᑯᖓ ᑮᓇᐅᔭᓄᑦ ᖃᓄᐃᑦᑐᓂᒃ 
ᐊᑐᕐᓂᐊᖅᐸᑦ ᐃᓕᓐᓂᐊᖅ ᖃᓄᖅ 
ᐊᑐᖅᑕᐅᓂᐊᖅᑐᓂᒃ ᓂᕆᐅᑉᐱᓯ 
ᓴᖅᑭᑎᑦᑎᔾᔪᑕᐅᓂᐊᖅᑐᑦ ᒪᓕᒐᕐᒥᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᑦᑖᕈᓐᓇᓐᖏᑦᑐᖓ 
ᖃᓄᐃᑦᑐᑦ ᐊᖏᓂᕆᓂᐊᖅᑕᖓᓂᒃ ᑮᓇᐅᔭᐅᑉ. 
ᑕᐃᒪᓐᓇᑐᐃᓐᓇᖅ ᐅᖃᕈᒪᓐᖏᑕᕋ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑐᓴᓐᖏᑕᕋ ᐅᕙᓃᓛᒃ ᑕᑯᓚᐅᖅᑕᕋ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᑦ ᐸᕐᓇᐃᕙᓪᓕᐊᓂᖅ 
ᐊᕐᕌᒍᑕᒫᖅᓯᐅᑎᓂᑦ. ᒫᓐᓇ ᐊᐱᕆᔪᓐᓇᖅᐳᖔ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐄ, ᐊᐱᖅᓱᖅᑑᓪᓗᐊᒃᑲᑦ ᒫᓐᓇ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᓐᓇ ᓄᑕᐅᓂᖅᐹᖅ 
ᐊᕐᕌᒍᑕᒫᖅᕼᐃᐅᑦ ᐅᓂᒃᑳᓕᐊᖅ ᖃᑯᒍ 
ᕼᐊᖅᑭᑦᑐᒫᕐᒪᖔᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᑐᕼᐊᕈᐊᖅᖢᖓ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᓂᕆᐅᑦᑐᒍᑦ ᑖᓐᓇ ᑲᑎᒪᓂᕆᔭᕗᑦ 
ᐃᓱᓕᓚᐅᓐᖏᓐᓂᖓᓂ ᓴᖅᑮᒐᓱᐊᕈᒫᕐᓂᐊᕋᒃᑯ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᐊᒃᑐᐊᔪᖅ G-6 ᑖᒃᑯᓄᖓ 
ᐊᖓᔪᖅᑲᐅᑎᐅᔪᓄᑦ ᐱᔨᑦᑎᕋᕈᑏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒪᑉᐱᒐᖅ 
G-5-ᒦᑦᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᐊᒐᓕᕆᓂᖅ ᐊᒻᒪᓗ ᐸᕐᓇᖕᓂᖅ. (ᑐᓵᔨᑎᒍᑦ) 
ᐊᐅᓚᑦᑎᓂᕐᒧᑦ ᓂᕈᐊᕈᑕᐅᓂᐊᖅᑐᑦ $2,687,000 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᒪᒃᐱᖅᐳᒍᑦ G-6. 
(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᓕᓵᖅᑐᓕᕆᓂᖅ 
ᑮᓇᐅᔭᓕᕆᓂᕐᒧᑦ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. G-
6−ᒧᑦ ᓵᓪᓗᑕ, ᒪᑉᐱᒐᖅ112−ᒥ ᑕᒡᕙᓂ 
ᕿᒥᕐᕈᔭᐅᔪᑦ ᐱᐊᓂᒃᑕᐅᓂᐊᖅᐸᑕ ᑮᓇᐅᔭᓂᒃ. 
ᒥᓂᔅᑕ ᐅᖃᕈᓐᓇᖅᐹ ᓄᑖᑦ ᑮᓇᐅᔭᐃᑦ ᐋᖅᑭᐅᒪᔪᑦ 
ᐱᔾᔪᑎᓖᑦ ᐅᓄᓗᐊᕐᒪᑕ ᐃᓕᓐᓂᐊᕐᕕᐅᑉ ᐃᓗᐊᓂ 
ᐊᑕᐅᓯᕐᒥᒃ ᐃᓕᓴᐃᔨᖃᖅᖢᑎᒃ. ᑖᓐᓇ 
ᓴᖅᑭᑎᑕᐅᓯᒪᔪᖅ. ᑖᓐᓇ ᕿᒥᕐᕈᔾᔪᑎᒋᓚᐅᖅᐱᓯᐅᒃ 
ᑖᓐᓇ ᑲᒪᔾᔪᑕᐅᓂᐊᖅᑐᖅ ᒫᓐᓇᓵᖑᓂᐊᖅᑑᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄᖑᖅᑰᖅᑐᖅ, 
ᐄᖑᔪᒃᓴᐅᔪᖅ ᐃᓛᒃ ᐱᓕᕆᐊᕆᒐᑦᑎᒍᑦ ᑖᓐᓇ 
ᐋᖅᑭᖕᓂᐊᖅᑐᖅ ᐱᐊᓂᒐᓱᑦᑕᕗᑦ ᓱᓕ. ᒥᓂᔅᑕᓄᑦ 
ᑐᓂᔾᔪᑎᒋᔭᕆᐊᖃᕐᓂᐊᖅᑕᕗᑦ. ᐊᒻᒪ ᐊᐱᖅᑯᑏᑦ 
ᐊᐱᖅᑯᑎᖏᓐᓄᑦ ᑭᐅᔾᔪᑎᒋᓗᑎᒍᑦ ᑭᐅᓗᒋᑦ 
ᐃᓕᓐᓂᐊᖅᑐᑦ ᐃᓕᓴᐃᔩᓪᓗ ᐊᓯᔾᔨᖃᑦᑕᕐᓂᖏᑦ.  
 
ᐊᒻᒪ ᑲᔪᓯᓂᐊᖅᑐᒍᑦ ᐊᒃᓱᕈᕐᓇᖅᑐᑦ 
ᐱᓇᓱᐊᖃᑦᑕᕐᓂᖅ ᐊᒻᒪᓗ ᐱᓯᒪᐃᓐᓇᕋᓱᐊᖅᖢᒋᑦ 
ᐃᓕᓴᐃᔩᑦ. ᑖᒃᑯᐊ ᐱᓕᕆᐊᕆᒐᑦᑎᒍᑦ ᑕᒪᒃᑯᐊ 
ᐱᔾᔪᑎᐅᔾᔪᑎᒋᔭᖏᑦ ᐊᒻᒪ ᐋᖅᑭᓪᓗᒋᑦ 
ᐊᑐᖅᑕᐅᓂᐊᖅᑐᑦ ᐊᒥᒐᖅᓯᖃᑦᑕᕐᓂᖅ ᐃᓕᓴᐃᔨᓂᒃ 
ᓯᓚᕐᔪᐊᓕᒫᕐᒥ ᑕᐃᒪᓐᓇᐃᖁᔪᑦ ᐋᓐᓂᓯᐅᑦᑏᑦ 
ᑕᐃᒪᐃᒻᒥᖕᒪᑕ ᐱᔪᒪᔭᐅᓪᓚᕆᒃᑎᓪᓗᒋᑦ. ᑕᒪᓐᓇ 
ᐊᒃᓱᕈᕐᓇᖅᑐᖅ. ᐅᓄᖅᑐᐃᑦ ᐃᓕᓴᐃᔩᑦ 
ᐃᓕᓐᓂᐊᕐᕕᖕᓂ ᑕᒪᒃᑯᓄᖓ ᐱᕙᓪᓕᐊᑎᑦᑎᓂᕐᒧᑦ 
ᐃᒪᓐᓇ ᐲᓐᓇᐅᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐃᒪᓐᓇᐃᑦᑕᕌᖓᑦ ᐃᓕᓐᓂᐊᖅᑏᑦ 
ᐃᓕᓴᐃᔩᓪᓗ ᐊᒥᓲᓂᖏᑦ 
ᐃᓕᓴᐃᔨᑖᒃᑲᓐᓂᕆᐊᖃᖅᑐᒍᑦ. ᐆᑦᑑᑎᒋᓗᒍ 
ᖁᑦᑎᖕᓂᖅᓴᓂᒃ ᐃᓕᓐᓂᐊᖅᑐᑦ ᖁᑦᑎᓂᖅᐹᒥ 40-
ᖑᔪᑦ ᐃᓕᓐᓂᐊᖅᑎᑕᐅᔪᑦ ᐊᑕᐅᓯᕐᒧᑦ ᐃᓕᓴᐃᔨᒧᑦ. 
ᖁᑦᑎᒃᑐᒻᒪᕆᐅᖕᒪᑦ ᖃᐅᔨᒪᔪᖓ. ᖃᓄᖅ 
ᐃᓂᑖᒃᑲᓐᓂᕐᓗᑎᒃ ᐱᔭᕆᐊᖃᕐᓂᖅᐸᑕ 
ᐃᓕᓐᓂᐊᕌᓂᒃᐸᑕᓘᓐᓃᑦ ᐊᑕᐅᓯᖅ 
ᐃᓕᓐᓂᐊᖅᑐᓄᑦ ᐊᓯᐊᓄᓪᓗ 
ᐃᓕᓐᓂᐊᖅᑎᑕᐅᓂᐊᖅᑐᓄᑦ ᐊᖏᓂᖅᓴᓄᑦ 
ᐅᓄᕐᓂᖅᓴᓄᑦ ᐃᓕᓴᖅᑐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒧᑦ 
ᐱᓕᕆᖃᑎᒋᓇᓱᖃᑦᑕᖅᑕᕗᑦ ᐃᖅᑲᓇᐃᔭᖅᑏᑦ 
ᐱᓕᕆᕕᑦᑎᓐᓂ ᐃᓕᓐᓂᐊᕐᕖᑦ ᐱᓪᓗᒋᑦ 
ᐃᓕᓴᖅᑕᐅᕝᕕᐅᔪᓂᑦ ᐊᖏᓂᖏᑦ ᑖᒃᑯᐊ 
ᐃᓕᓴᖅᑎᖃᖅᖢᑎᒃ ᐃᓕᓐᓂᐊᖅᑐᑦ ᐊᒻᒪ 
ᓴᓂᕐᕙᐃᖃᑦᑕᖅᑐᒍᑦ ᑕᐃᒪᐃᑦᑐᒥᒃ ᐋᖅᑭᐅᒪᔪᓂᑦ. 
ᑖᒃᑯᐊ ᐱᓯᒪᐃᓐᓇᕋᓱᐊᖅᖢᒋᑦ ᐃᓕᓐᓂᐊᖅᑎᑦᑎᔩᑦ 
ᖃᓄᕐᓗ ᐊᑐᖅᑕᐅᓂᐊᕐᒪᖔᑦ ᑖᓐᓇ ᐃᖅᑲᓇᐃᔮᖅ 
ᖃᓄᐃᓕᖓᓂᐊᕐᒪᖔᖅ ᑕᐃᒪᓐᓇᐃᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᕈᒪᓪᓗᖓ ᒫᓐᓇ ᐱᑕᖃᕈᔅᓯ ᐊᑕᐅᓯᕐᒥᒃ 
ᐃᓕᓐᓂᐊᖅᑎᑕᐅᔪᑦ. ᐊᓯᔾᔨᖅᑕᐅᓐᓂᖅᐸᓪᓗ 
ᐃᓕᓐᓂᐊᖅᑐᑦ ᐃᓕᓴᐃᔩᑦ ᐊᓯᔾᔨᖅᐸᑕ ᑮᓇᐅᔭᐃᓪᓗ 
ᐋᖅᑭᐅᒪᐃᓂᖏᑦ ᓴᖅᑭᑎᑦᑎᓗᑎᒃ ᒪᕐᕉᓐᓂᒃ 
ᐃᖅᑲᓇᐃᔮᖕᓂᒃ ᓲᕐᓗ ᑕᐃᒃᑯᐊ ᑲᑎᒪᔩᑦ 
ᐃᓕᓴᕐᕕᖕᒥ ᓇᓪᓕᐊᒃ ᓱᓇᐅᓂᐊᕐᒪᖔᑦ ᐊᒻᒪ 
ᐃᓕᓐᓂᐊᕐᕕᒃᑖᒃᑲᓐᓂᕆᐊᖃᖅᐸᑕ ᐃᓂᒃᓴᒥᒃ 
ᖃᓄᖅ ᑖᒃᑯᐊ ᖃᓄᖅ 
ᐱᓕᕆᖃᑎᒋᖃᒋᖃᑦᑕᖅᐱᓯᐅᒃ ᑖᒃᑯᐊ ᑲᑎᒪᔩᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒡᕙ ᐃᓚᖓ 
ᑖᒃᑯᐊ ᑮᓇᐅᔭᐃᑦ ᐊᑭᑐᔫᑎᓄᑦ ᐊᑐᕆᐊᖃᖅᑕᕗᑦ. 
ᖃᑦᓯᓂᑦ ᐃᓕᓴᐃᔨᔭᕆᐊᖃᕐᒪᖔᑕ. ᐃᓱᒪᒃᓴᖅᓯᐅᖅ 
ᐃᓱᒪᒋᓇᔭᖅᑕᕗᑦ ᑖᒃᑯᐊ ᒪᓕᓪᓗᒋᑦ 
ᐃᑲᔪᖅᓯᕐᓗᒋᓪᓗ ᑖᒃᑯᐊ. ᐃᑲᔪᖃᑦᑕᖅᑕᕗᑦ 
ᐃᓕᓐᓂᐊᖅᑕᑦᑕᐅᖅ ᖃᓄᖅ 
ᐊᖏᑎᒋᔭᕆᐊᖃᕐᒪᖔᑕ ᐃᓕᓐᓂᐊᖅᑐᑦ. ᑖᒃᑯᐊ 
ᐊᖏᓂᖅᓴᐃᑦ ᐱᑕᖃᕆᐊᖃᖅᐸᑦ ᐋᖅᑭᒋᐊᕐᓗᒋᑦ 
ᐃᓕᓐᓂᐊᕐᕕᐅᑉ ᐃᓗᐊᓂ ᐃᓕᓴᐃᕝᕕᐅᔪᑦ 
ᑐᓐᖓᓱᒃᑎᑦᑎᓗᓂ ᑕᒪᒃᑯᐊ ᒥᑭ ᐃᓛᒃ 
ᐱᓪᓗᐊᑕᐅᓐᖏᑉᐸᑦ ᐊᖏᓗᐊᕌᓗᓐᖏᑉᐸᑦ ᑖᓐᓇ 
ᐊᑲᐃᓪᓕᐅᕈᑦ. ᐃᓂᖃᖅᑎᑦᑎᓇᓱᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒡᕙᓂᒃᓴᐃᓐᓇᖅ ᑕᕐᕆᔭᐅᑎᑦᑎᒍᑦ 
ᑕᑯᒃᓴᐅᑎᑦᑎᖃᑦᑕᕐᓂᖅ ᐃᓕᓐᓂᐊᕐᕕᓂ 
ᓴᖅᑭᑦᑎᓗᓯ ᐃᓕᓐᓂᐊᕈᑕᐅᒐᔭᖅᑐᑦ ᓄᓇᕗᒥ 
ᐃᓕᓐᓂᐊᕐᕕᓂ. ᑕᖅᑭᐅᓂᐊᖅᑐᒥ ᐃᓱᓕᑉᐸᑦ ᒫᑦᓯ. 
ᐃᓱᒪᔪᖓ ᒥᓂᔅᑕ ᖃᓄᐃᑦᑐᓂᒃ 
ᐃᓕᓐᓂᐊᖅᑎᑦᑎᔾᔪᑎᓂᒃ ᐃᑲᔫᑕᐅᓂᐊᖅᐸᑦ 
ᑕᒡᕙᓐᖓᑦ ᓴᖅᑭᓐᓂᐊᖅᑐᓂᒃ? ᐃᑲᔫᑕᐅᓂᐊᖅᐸᑦ 
ᑭᓱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᑕᑎᑦᑎᓂᔾᔪᑕᐅᒐᓱᐊᖅᑐᖅ ᐅᑭᐅᖅᑕᖅᑐᒥ 
ᓯᓚᕐᔪᐊᓕᒫᕐᒥ ᓲᕐᓗ ᑕᐃᒪᐃᒻᒪᑕ, ᐱᖁᑏᑦ 
ᐃᓕᔭᐅᓯᒪᔪᑦ ᐃᓕᓐᓂᕐᕕᓂ.  
 
ᒫᓐᓇ ᑖᒃᑯᐊ ᑕᑯᒃᓴᐅᑎᑦᑎᔾᔪᑏᑦ ᑕᕐᕆᔭᐅᑎᑎᒍᑦ 
ᐊᕐᕕᐊᓂᒃ ᐱᑕᓕᒃ ᐊᒻᒪ ᑲᓇᑕᒥ 
ᐊᑐᐃᓐᓇᐅᑎᑦᑎᔪᑦ ᐊᑭᖃᓐᖏᑦᑐᓂᑦ ᐊᒻᒪᓗ 
ᐊᒃᑐᐊᔪᑦ ᑖᒃᑯᐊ ᖃᓄᖅ ᓴᓐᖏᓂᖃᕐᓂᐊᕐᒪᖔᑕ. 
ᐃᑲᔫᑕᐅᓂᐊᖅᑐᑦ ᐱᓕᕆᐊᓄᑦ ᑐᓂᕐᕈᑏᓪᓗ 
ᑕᐃᒪᓐᓇ ᐃᓱᒪᓕᐅᕋᓱᒃᑐᒍᑦ. ᐃᓕᓐᓂᐊᕈᑎᒃᓴᐅᔪᓂᒃ 
ᐊᑐᐃᓐᓇᐅᔪᑦ ᓄᓇᓕᖏᓐᓂ ᐊᑐᕐᓗᒋᑦ ᑕᒪᒃᑯᐊ 
ᐱᖁᑏᑦ ᐊᑑᑎᓖᑦ ᑕᒪᑦᓱᒧᖓ ᐃᓕᓴᐃᓂᕐᒧᑦ. 
ᓴᓇᕐᕈᑕᐅᓗᑎᑦ ᐊᑐᖅᑕᐅᓗᑎᒃ, ᓯᓚᕐᔪᐊᒥᐅᑎᑐᑦ 
ᐃᓕᖓᓗᑎᑦ.  
 
ᐅᑭᐅᑦ ᐃᓱᓕᑉᐸᑦ ᒫᓐᓇ ᐸᕐᓇᒃᐸᓪᓕᐊᔪᒍᑦ 
ᐃᓕᓐᓂᐊᕐᕖᑦ ᐃᒃᐱᐊᕐᔪᒃ ᐃᓅᔭᖅ ᐃᓕᓐᓂᐊᕐᕕᖓ, 
ᓴᓂᕋᔭᖕᒥ ᐃᓕᓐᓂᐊᕐᕕᒃ, ᑭᒻᒥᕈᕐᒥᓗ, 
ᓴᓂᑭᓗᐊᕐᒥᓗ, ᑰᒑᕐᔪᖕᒥ ᐃᓕᓴᕐᕕᒃ, ᑯᒑᕐᔪᒃ, 
ᓇᑦᑎᓕᒃ ᐃᓕᓐᓂᐊᕐᕕᖓ ᑕᓗᕐᔪᐊᓂᓗ, 
ᖃᒪᓂ’ᑐᐊᕐᒥᓗ ᐊᒻᒪ ᓴᒻᒧᖅᑐᖅ ᐃᒡᓗᓕᒑᕐᔪᖕᒥ  

ᐃᓕᓐᓂᐊᕐᕕᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᒻᒧᑉᐳᒍᑦ. ᐱᕕᒃᓴᑦ ᐅᓄᕐᒪᑕ ᓄᑖᓪᓗ ᐱᖁᑏᑦ 
ᐊᑐᖅᑕᐅᔪᓐᓇᖅᑐᑦ ᐱᐅᔪᖅ. ᑕᐃᒪ 
ᐊᐱᕆᔪᓐᓇᖅᑕᕋ ᒥᓂᔅᑕ ᐃᓕᓴᐃᔩᑦ ᖃᐅᔨᒪᒐᒪ 
ᐊᑕᐅᓰᖅᖢᑕ ᐊᕐᕌᒍᑕᒫᑦ ᑲᑎᖃᑦᑕᕐᒪᑕ. ᑲᑎᓪᓗᑎᒃ 
ᐊᑕᐅᓯᕐᒥᒃ. ᑕᐃᒪᐃᑦᑐᖅ ᐲᖅᓯᓇᔭᖅᐹ ᑕᒡᕙᓐᖓᑦ? 
ᐃᑲᔫᑎᓪᓚᕆᐅᒐᔭᕐᒪᑕ ᑲᑎᓪᓗᓐᓂ 
ᐅᖃᓪᓚᖃᑎᒌᑦᑎᐊᕈᓐᓇᕐᒪᑕ ᐊᒻᒪ ᐊᓂᓗᓂ 
ᑲᑎᓪᓗᑎᓪᓗ ᑭᒃᑰᓂᖏᑦ ᖃᐅᔨᒪᓗᑎᑦ. ᓲᕐᓗ 
ᐊᑑᑎᖃᕈᓐᓃᕋᔭᖅᐸᑦ ᑕᐃᒪᐃᖃᑦᑕᕐᓂᒃ 
ᑕᐃᒪᐃᑦᑐᓂᒃ ᐱᖁᑎᓂᑦ ᐊᑐᕋᔭᖅᐸᑕ ᐃᓕᓴᐃᓗᓂ 
ᐅᕝᕙᓘᓐᓃᑦ ᑲᑎᒪᓪᓚᑦᑖᕐᓗᑎᒃ 
ᐃᓱᒫᓘᑎᒋᔭᖏᓐᓂᒃ ᐅᖃᖃᑎᒌᕈᓘᔭᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ ᑕᐃᒪᓐᓇ 
ᐲᖅᓯᒐᔭᓐᖏᑦᑐᒍᑦ ᐃᒪᓐᓇ ᐊᑑᑎᓕᖕᓂᒃ ᒫᓐᓇ 
ᐊᑐᐃᓐᓇᕈᖅᑕᐅᓯᒪᔪᑦ ᐱᓕᕆᐊᓄᑦ. ᑭᓯᐊᓂ ᑖᒃᑯᐊ 
ᑲᑎᖃᑎᒌᖃᑦᑕᕐᓂᕐᒧᑦ ᐅᑭᐅᖅᑕᖅᑐᒥ 
ᐃᓕᓐᓂᐊᖅᑏᑦ ᐊᒻᒪ ᐃᓕᓴᐃᔩᑦ ᐱᔪᓐᓇᕋᔭᕐᒪᑕ 
ᐅᖃᐅᓯᒃᓴᓂᑦ ᐃᓕᓴᕈᑎᒃᓴᓂᒃ. ᐊᒻᒪᓗ ᐊᓯᖏᑦ 
ᐃᔾᔪᐊᕋᒃᓴᐅᔪᑦ ᐱᖁᑏᑦ ᐊᑐᖅᑕᐅᔪᓐᓇᖅᑐᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓂᒃ 
ᑲᑎᒍᑕᐅᖃᑦᑕᕐᒪᑕ ᐊᒃᑐᐊᖃᑎᒌᓕᖅᖢᑎᒃ. ᒪᑯᐊ 
ᖃᓄᑐᐃᓐᓇᖅ ᐃᓕᓴᕐᕕᒻᒥ ᐊᑐᖅᑕᑦ ᐃᓕᓴᖅᑕᐅᓲᑦ 
ᐊᒻᒪ ᐅᑎᕐᓗᑎᒃ ᐃᓕᓴᐃᔩᑦ ᖃᐅᔨᒪᒃ. . .  
 
ᐃᓛᒃ ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ 
ᐱᓕᒻᒪᒃᓴᖅᑕᐅᓂᒃᑯᑦ. ᑖᒃᑯᐊ 
ᐊᒃᑐᐊᖃᑎᒌᖃᑦᑕᖅᑐᑦ ᐅᑭᐅᖅᑕᖅᑐᒥ ᑲᑎᒃᖢᑎᒃ 
ᐅᖃᓪᓚᖃᑎᒌᒃᖢᑎᓪᓗ ᐊᒻᒪ ᑕᑯᔭᖏᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 
ᐊᑎᕐᓃᓕᕐᒥᔪᖅ ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔪᒪᔭᕋ ᒥᔅ ᐊᕐᓇᒃᑲᐅᑉ ᐊᐱᖅᑯᑎᖓ. ᐊᒻᒪ 
ᐅᐊᑦᓯᐊᖅ ᒥᔅ ᓇᑲᓱᒃ ᓴᖅᑭᑎᑦᑎᖅᑲᐅᖕᒪᑦ ᐃᓱᒪᒥᒃ 
ᐅᖃᖅᑲᐅᖕᒪᑦ ᐊᐃᑉᐸᕆᓗᓂ ᐊᑐᐊᒐᖅᑕᖃᕐᒪᖔᑦ 
ᖃᑦᓯᓂᒃ ᐃᓕᓴᐃᒋᐊᖃᕐᒪᖔᖅ ᐊᑕᐅᓯᖅ ᐃᓕᓴᐃᔨ 
ᐊᑕᐅᓯᖅ. ᐃᖅᑲᐅᒪᓐᖏᑦᑐᖓ ᒥᓂᔅᑕ 
ᑭᐅᓚᐅᕐᒪᖔᖅ ᖃᓄᖅ ᐊᐱᕆᒃᑲᓐᓂᕈᒪᔭᕋ. ᒫᓐᓇ 
ᐃᓕᖓᔪᖃᖅᐸ ᐊᑐᐊᒐᒥ ᖃᑦᓯᐅᔭᕆᐊᖃᕐᒪᖔᑕ 
ᐃᓕᓴᖅᑕᐅᔪᖅ ᐊᑕᐅᓯᕐᒧᑦ ᐃᓕᓴᐃᔨᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 
ᐊᐱᕆᒐᕕᑦ ᑕᐃᒫᒃ. ᐊᑐᐊᒐᖅᑕᖃᓐᖏᑦᑐᖅ 
ᑕᐃᒪᐃᓕᖓᔪᒥᒃ ᐋᖅᑭᔅᓯᒪᔪᒥᒃ. ᐃᓪᓗᕈᓯᕐᒥ 
ᖃᑦᑎᓂᒃ ᐃᓱᖃᕐᓗᒍ ᐊᑕᐅᓯᖅ ᐃᓕᓴᐃᔨ 
ᐃᓕᓐᓂᐊᖅᑎᖃᕆᐊᖃᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᑐᓕᖁᔭᓕᐅᕈᒪᔪᖓᓕ ᒥᓂᔅᑕᒧᑦ 
ᐊᑐᐊᒐᓕᐅᖁᓗᒋᑦ. ᐊᒻᒪ ᓯᕗᓕᖅᑏᑦ 
ᑲᑎᒪᔨᕋᓛᖏᓐᓅᕈᑎᓗᒍ.  
 
ᒥᔅ ᐊᕐᓇᒃᑲᖅ ᐅᖃᖅᑲᐅᒻᒪᑦ ᖃᓪᓗᓈᑎᑐᑦ 
ᐃᓕᓐᓂᐊᖅᑐᐃᑦ 40-ᓗᐊᖅᑐᓂᒃ ᐃᓪᓗᕈᓯᕐᒥ 
ᑲᑎᒻᒪᒻᒪᑕ. ᑕᐃᑲᓂᓗ ᕿᒥᕐᕈᕕᒻᒥ ᑭᓯᐊᓂ 
ᐃᓪᓗᕈᓯᖃᕈᓐᓇᖅᐸᓕᖅᑐᑦ ᐃᓄᒋᐊᓗᐊᕐᓂᑯᒧᑦ. 
ᖃᓄᖅ ᑕᐃᒪᑭᐊᕐᖓᐃ ᐃᓕᑉᐸᓪᓕᐊᑎᒋᓇᖅᑲ 
ᑕᐃᒪᓐᓇᓂᑦ ᐃᓄᒋᐊᕌᓘᓗᓂ? ᒥᓂᔅᑕᒧᑦ ᑕᒪᓐᓇ 
ᓱᒋᐊᖅᑕᐅᖁᓪᓚᕆᑦᑕᕋᓗᐊᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᔭᕇᖅᐸᓪᓕᐊᓪᓚᕆᓕᖅᑐᒍᑦ 
ᒪᓕᑦᑕᐅᖃᑦᑕᓂᐊᖅᑐᓂᑦ ᓈᓴᐃᔾᔪᓯᕐᓂᒃ 
ᕿᒥᕐᕈᔭᑦᑎᓐᓂ ᐃᓕᓐᓂᐊᖅᑎᓂᑦ. ᒫᓐᓇ ᑖᓐᓇ 
ᐅᖃᐅᓰᑦ ᐅᖃᐅᔾᔨᒋᐊᕈᑕᐅᓗᒍ 
ᑐᓴᑲᐃᓐᓇᓐᖑᓱᓕᖅᑲᕗᑦ ᐅᕙᑦᑎᓐᓄᑦ 
ᐅᖃᐅᔾᔨᒋᐊᕈᑕᐅᓗᒍ.  
 
ᐃᓕᓴᕖᑦ ᑕᐃᒪ ᐃᓄᒋᐊᓗᐊᖅᑐᖃᓕᕋᐃᑉᐸᑕ 
ᐃᓪᓗᕈᓯᕐᒥ ᐃᓄᒋᐊᓗᐊᖅᑲᑕᓘᓐᓃᑦ ᐃᓛᒃ 
ᐆᑦᑑᑎᒋᔭᐅᕋᑖᖅᑐᖅ ᐃᓱᒪᒋᓪᓗᒍ 
ᐃᖅᑲᓇᐃᔭᖅᑎᕗᑦ ᐃᓛᓐᓂᒃᑯᑦ ᐊᖓᔪᖅᑳᖓᑕ 
ᑐᖏᓕᖓ ᐊᖓᔪᖅᑳᖓᓗ 
ᐃᓕᓴᐃᔨᐅᑲᐃᓐᓇᖃᑦᑕᓲᑦ ᑕᐃᒪᐃᒋᐊᖃᕐᓂᖓᓂᒃ 
ᑕᐃᒪᐃᒋᐊᖃᕐᓂᖏᓐᓂᑦ ᐃᓕᓴᐃᔨᐅᑲᐃᓐᓇᖃᑦᑕᓲᑦ. 
ᐃᖅᑲᓇᐃᔭᖅᑏᑦ ᐊᒥᒐᖅᑑᔮᖅᑎᓪᓗᒋᑦ. ᐃᓛᓐᓂᒃᑯᑦ 
ᐃᓕᓴᐃᔩᑦ ᐋᓐᓂᐊᓲᖑᖕᒪᑕ. ᑕᒪᔾᔭ 
ᑕᐃᒪᐃᓕᐅᖅᑎᐅᔪᓐᓇᖅᑐᐃᑦ, ᐱᔾᔪᑕᐅᔪᓐᓇᖅᑐᐃᑦ.  
 
ᒫᓐᓇᓕ ᑕᐃᒪ ᖃᐅᔨᓂᐊᖅᑯᒍᑦ ᖃᓄᖅ ᑖᓐᓇ 
ᑕᐅᑦᑐᖃᕐᓂᐊᕐᒪᖔᖅ 
ᓈᓴᐃᔾᔪᓯᕆᖃᑦᑕᕐᓂᐊᓕᖅᑕᕗᑦ. ᑕᕝᕙᓂᖃᐃ 
ᐋᖅᑭᒋᐊᕈᑎᑕᖃᑦᑕᐅᑎᒋᓂᐊᖅᑐᖅ. ᑭᓯᐊᓂ 
ᐋᖅᑭᒋᐊᖅᑕᐅᒋᐊᖃᖅᑐᕐᖏᓛᒃ 
ᓈᓴᐃᔾᔪᓯᐅᖃᑦᑕᖅᑐᖅ ᖃᑦᑎᓂᒃ 
ᐃᓕᓐᓂᐊᖅᑎᖃᕆᐊᖃᕐᖓᑦ ᐊᑕᐅᓯᖅ ᐃᓕᓴᐃᔨ. 
ᕿᒥᕐᕈᓂᐊᖅᑕᕗᑦ ᑕᒪᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᓯᐊᓄᖔᖅ ᐊᐱᕆᒋᐊᓕᕐᓚᖓ. 
ᑐᓂᕐᕈᓯᒋᖃᑦᑕᖅᑕᓯ ᐃᑲᔫᑎᒋᖃᑦᑕᖅᑕᓯ ᑮᓇᐅᔭᑦ 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᐊᑖᓃᒻᒪᑕ. ᓄᓇᕗᒻᒥ 
ᐊᑐᕈᓐᓇᓂᕐᒧᑦ ᐱᓕᕆᐊᖅ. ᑭᓲᒻᒪᑦ ᑖᓐᓇ 
ᓇᓗᓇᐃᖅᑐᑦᑎᐊᕈᓐᓇᖅᑭᐅᒃ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑮᓇᐅᔭᑦ 
ᑐᓂᕐᕈᑎᒋᔭᐅᒐᔭᖅᑐᐃᑦ ᓄᓇᓕᓐᓂ ᓄᓇᓕᓐᓂ 
ᑎᑭᐅᑎᒍᓐᓇᓂᕐᒧᖅᑲᐃ ᐱᓕᕆᓂᐅᔪᓂᑦ ᑕᒪᒃᑯᐊ 
ᖃᕋᓴᐅᔭᓄᑦ ᐊᑐᖅᑕᐅ ᓄᓇᖃᖅᑐᓄᑦ ᓄᓇᓕᓐᓂ 
ᐃᓕᓐᓂᐊᖅ ᐊᑐᖅᑕᐅᖃᑦᑕᕈᓐᓇᕋᔭᖅᑐᓂᒃ 
ᖃᕋᓴᐅᔭᕐᓂᑦ. ᐋᖅᑭᑦᑎᕆᓂᐅᒐᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑐᕌᖓᔪᖅ ᑭᒃᑯᑐᐃᓐᓇᕐᓄᑦ ᐱᓕᕆᑎᑦᑎᑎᓪᓗᒋᑦ 
ᖃᕆᓴᐅᔭᒃᑯᑦ ᐃᑭᐊᖅᓯᕕᓐᓅᖃᑦᑕᕈᓐᓇᓂᐊᕐᖓᑖ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓄᓇᕗᑦ ᑕᐃᒪ ᐱᕙᓪᓕᐊᑎᓪᓗᒍ ᐅᑉᐱᕈᓱᒃᑲᒪ 
ᖃᕆᓴᐅᔭᕐᒧᑦ ᒪᑐᐃᖅᓯᒍᓐᓇᕐᓂᖅ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᕈᖅᐸᓪᓕᐊᔫᔮᕐᖓᑦ ᓄᓇᕗᒻᒥ ᑕᒪᒃᑯᐊ 
ᖃᕆᓴᐅᔭᕐᒧᑦ ᑎᑭᐅᑎᒍᓐᓇᕐᓂᖅ 
ᐱᑕᖃᕆᐊᖃᖅᑐᖅ. ᐊᕐᕌᒍᓂᑦ ᐊᓂᒍᖅᓯᒪᔪᓂᑦ 
ᑕᑯᓐᓈᖅᑐᓂ 2017-18, 2016-17 ᑕᐃᔅᓱᒪᓂ 
ᑮᓇᐅᔭᓂᑦ ᐊᑐᖅᑐᖃᕐᓂᓐᖏᑦᑎᐊᕐᖓᑦ ᑕᕝᕘᓇ. 
ᓱᒻᒪᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᓯᒪᔫᓐᓂᒃ 
ᑮᓇᐅᔭᐃᔭᖅᓯᒪᓐᖏᑎᐊᖅᑐᖃᖅᑲ ᑕᕝᕗᖓ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᐱᔪᓐᓇᖅᑎᒃᑯᕕᐊᒃ ᒥᔅᑕ 
ᓲᓕᒪᓐ ᑭᐅᖁᔭᕋᓗᐊᕋ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᓕᒪᓐ. 
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 
ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑖᓐᓇ ᑎᒥᐅᔪᖅ 
ᐃᓗᐊ ᐊᐅᓚᑦᑎᐊᖅᓯᒪᓐᖏᒻᒪᑦ. ᑕᐃᒪᓕ 2019-20-
ᒥ ᐋᖅᑭᒋᐊᒻᑕᐅᓪᓗᓂ ᑭᖑᓪᓕᖅᐹᖑᓂᐊᓕᖅᑐᖅ 
ᑮᓇᐅᔭᖃᖅᑎᑕᐅᓂᖓ. ᐊᑐᖅᑕᐅᓐᖏᒻᒥᑉᐸᑦ 
ᐊᓯᖔᖓᓄᑦ ᑮᓇᐅᔭᐃᑦ ᐊᑐᖅᑕᐅᓕᕋᔭᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓕᐊᑦ ᑎᒥᐅᔪᖅ ᐅᖃᐅᓯᕆᒐᕕᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᐅᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ. ᑎᒥᐅᔪᖅ ᑕᐃᔭᐅᕙᑉᐳᖅ ᓄᓇᕗᒻᒥ 
ᐊᑐᐃᓐᓇᖃᕐᓂᕐᒧᑦ ᐃᑲᔫᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐊᐱᖅᑯᑎᒋᓂᐊᓕᕐᒥᔭᕋ 
ᐊᐅᓪᓚᖃᑦᑕᕈᑎᔅᓴᓯ ᐃᖏᕐᕋᔾᔪᑎᒃᓴᓯ 
ᑮᓇᐅᔭᓕᕆᔨᒃᑯᓐᓂᔅᓴᖅ. ᑖᓐᓇ $500,000 
ᓱᕐᕋᓚᐅᖅᓯᒪᓐᖏᒻᒪᑦ ᐊᕐᕌᒍᓂᑦ ᑎᓴᒪᓂᑦ 
ᐊᓂᒍᖅᑐᓂᒃ. ᑭᓯᐊᓂ ᐊᕐᕌᒍᑕᒫᑦ $200,000-ᓂᑦ 
ᐃᓚᓐᖓᖅᑕᐅᕙᒃᑐᑎᒃ ᒥᑭᓪᓕᕙᓪᓕᐊᔫᔮᖅᑐᑎᓪᓗ. 
ᐊᐱᕆᔪᒪᕙᒋᑦ ᓱᒻᒪᑦ ᑮᓇᐃᔭᐃᑦ ᑖᒃᑯᐊ 
ᒥᑭᓪᓕᒋᐊᖅᑕᐅᓯᒪᓐᖏᓚᑦ ᐊᑐᖅᑕᐅᓪᓚᕆᓂᕆᔭᖓ 
ᑕᑯᓐᓈᖅᑐᒍ. ᑭᓱᒥᒃ ᐱᔾᔪᑎᖃᖅᑐᑎᑦ  $500,000 
ᑭᓱᒧᑦ ᑐᕌᖓᓂᐊᖅᑐᒍ ᐋᖅᑭᒃᑕᐅᓯᒪᕙᑦ 1-2019-
2020-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐅᑯᐊ 
(ᑐᓵᔨᑎᒍᑦ) $551,000 ᓴᓂᕐᕙᖅᑕᕗᑦ ᐊᒡᒍᕈᑦᑎᒍ, 
$50,000 ᐱᓕᒻᒪᖅᓴᐃᒍᑎᒃᓴᐃᑦ ᐊᒻᒪ ᖃᕆᓴᐅᔭᓄᑦ 
ᐊᕙᓗᒨᒐᕐᓄᑦ ᖃᕆᓴᐅᔭᖅᐸᑯᔅᓱᓐᓄᑦ ᑕᕝᕙᐅᒋᕗᖅ 
ᐊᒻᒪᓗ ᓴᓇᒋᐊᖅᑎᑦᑎᖃᑦᑕᓂᕐᒧᑦ $70,000; ᐊᒻᒪ 
$80,000 ᐋᖅᑭᒋᐊᕆᓂᕐᒧᑦ; ᑖᒃᓯᕈᑎᒃᓴᐃᓪᓗ 
$2,500, ᓄᓇᓕᓐᓄᑦ ᐳᓛᕆᐊᕈᑎᒃᓴᐃᑦ $50,000 
SIS ᓄᓇᓕᓐᓂ ᐳᓛᕆᐊᕐᓂᕐᒧᑦ $63,000-ᑕᐅᖅ 
ᖃᕆᓴᐅᔭᓕᕆᒋᐊᖅᑐᖅᑐᑎᒃ ᓄᓇᓕᓐᓄᑦ 
ᐳᓛᕆᐊᕈᑎᒃᓴᐃᑦ $94,000.  
 
ᐊᐱᖅᑯᑎᒋᖃᑖᖅᑕᖓ ᑭᐅᒐᓱᓪᓗᒍ ᓱᒻᒪᑦ ᑖᒃᑯᐊ 
ᓄᖑᖃᑦᑕᖏᒻᒪᖔᑦᑎᒍ ᓄᖑᖃᑦᑕᖅᓯᒪᒻᒥᒻᒪᖔᑦᑎᒍ 
ᒥᔅᑕ ᓲᓕᒪᒻᒧᑦ ᑖᓐᓇ ᓇᓗᓇᐃᖅᓯᖅᑕᐅᖁᔭᕋᓗᐊᕋ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᓕᒪᓐ. 
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᕆᓯᒪᒻᒪᑕ ᑖᓐᓇ 
ᐱᔾᔪᑎᒋᓪᓗᒍ 11-ᓂᑦ ᐃᖅᑲᓇᐃᔮᖁᑎᖃᓕᖅᐳᒍᑦ 
ᖃᕆᓴᐅᔭᓕᕆᔨᓂᑦ. ᑖᒃᑯᓇᓐᖓᓪᓗ 11-ᓂᒃ 6-
ᓗᑎᒃ ᐃᓐᓄᑦᑕᐅᓯᒪᓐᖏᑦᑐᑦ. ᑖᒃᑯᐊ 
ᐊᐅᓪᓚᖃᑦᑕᕐᓂᖏᑦ ᖃᕆᓴᐅᔭᓕᕆᔨᑦᑕ 
ᐃᓕᓴᕕᓐᓄᑦ ᐊᐅᓪᓚᖃᑦᑕᕈᑎᒋᒐᔭᖅᑕᖏᑦ 
ᐱᔨᑦᑎᕆᐊᖅᑐᕐᓗᑎᑦ ᑲᓱᖅᓯᒪᓂᐅᔪᓂᑦ 
ᖃᕆᓴᐅᔭᒃᑯᑦ ᐃᓕᓴᕕᑦᑎᓐᓄᑦ 
ᓴᖅᑭᔮᖏᓐᓇᕈᓐᓇᕋᓗᐊᕐᒪᖔᑕ ᑲᒪᔨᐅᓪᓗᑎᑦ. 
ᑖᒃᑯᐊ ᐃᓚᒃᑲᓐᓂᖏᑦ ᐃᖅᑲᓇᐃᔮᑦ 
ᐃᓐᓄᑦᑕᐅᓂᐊᓕᖅᑐᑦ ᑕᕝᕙᓂ ᐊᕐᕌᒍᑦᑎᓐᓂ. 
ᑮᓇᐅᔭᕗᑦ ᓄᖑᒍᓐᓇᖅᓯᓛᖅᐸᓪᓚᐃᓕᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ ᓅᒋᐊᕐᓗᖓᑦᑕᐅᖅ. ᓱᓇᒃᑯᑖᖅᑖᕆᓲᓯ  

ᐊᑭᑦᑐᕆᐊᑲᓪᓚᓯᒪᒻᒪᑕ ᑮᓇᐃᔭᐃᕈᑎᓪᓚᕆᒥᓃᑦ  
2017-18-ᖑᑎᓪᓗᒍ. ᐊᕐᕌᒍᓂᒃ ᓯᕗᓂᐊᒍᑦ 
$100,000 ᐊᓐ, $200,000 ᐊᑯᓐᓂᖓᓂ ᐊᒻᒪ  
2017-18-ᖑᑎᓪᓗᒍ $500,000-ᓂᕐᒪᑕ. ᓱᒻᒪᓄᑯᐊ 
ᖁᕝᕙᕆᐊᓪᓗᐊᑲᓪᓚᔅᓯᒪᔪᐊᓘᕙᑦ 
ᓱᓇᒃᑯᑖᖅᑖᕈᑎᒃᓴᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᔾᔭᐅᔪᖓ ᑖᒃᑯᐊ 
ᐃᓕᓴᕕᒻᒥ ᓱᓇᒃᑯᑖᖁᑎᔅᓴᐃᑦ ᑖᒃᑯᐊ 
ᐱᔾᔪᑎᖃᖅᑐᐃᑦ ᐃᓕᓴᕕᐅᑉ ᐃᓗᐊᓂ 
ᓱᓇᒃᑯᑖᒃᓴᓂᑦ ᑭᓐᖓᕐᓄᑦ ᐊᒻᒪ ᑰᒑᕐᕈᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒍᒥ 2019-2020-ᒥ ᐃᓕᓴᕖᑦ 
ᓱᓇᒃᑯᑖᖅᑖᕆᐊᖃᓛᕆᕙᑦᑕᐅᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 
(ᑐᓵᔨᑎᒍᑦ) ᒫᓐᓇ ᑮᓇᐅᔭᖃᓗᐊᓐᖏᓂᖅᓴᐅᔪᒍᑦ 
ᑕᕝᕗᖓ ᑐᕌᖓᔪᓂᒃ ᐊᕐᕌᒍᓂ ᐊᓂᒍᖅᓯᒪᔪᓂᒃ. 
ᑕᐃᒃᑯᐊ ᐃᑭᑦᑐᖃᕐᓂᖏᖅᐸᑦ 
ᐃᑭᑦᑐᖃᓐᖏᓐᓂᕈᓘᔭᖅᑲᑦ ᑖᒃᑯᐊ ᑮᓇᐅᔭᐃᑦ 
ᑕᐃᒪᓐᓈᓗᒃ ᑮᓇᐅᔭᐃᔭᕆᐊᖃᔾᔮᓛᖅᑐᓴᐅᓐᖏᓚᒍᑦ 
ᓱᓇᒃᑯᑖᖅᑖᕈᑎᔅᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᐃᖁᓇᓐᖏᑦᑑᒐᓗᐊᖏᓛᖅ.  

ᑭᖑᓪᓕᖅᐹᖑᓂᐊᓕᖅᑐᖅ ᐊᐱᖅᑯᑎᒐ. ᑳᓐᑐᕌᒃᑯᑦ 
ᐱᔨᑦᑎᕋᖅᑕᐅᓂᕆᕙᑦᑕᓯᓐᓂ 2017-18-ᖑᑎᓪᓗᒍ 
ᐊᑭᑦᑐᕆᐊᓪᓗᐊᑕᑲᓪᓚᑦᑐᐊᓗᓐᓂᖓᑕ $700,000-
ᒥᓂᐅᓪᓗᑎᒃ $2 ᒥᓕᐊᖑᓗᐊᖅᑐᕆᓐᓄᑦ 
ᖁᕝᕙᕆᐊᕐᓂᕐᖓᑕ. ᐊᐱᕆᔪᒪᔪᖓ ᓱᒻᒪᓄᑯᐊ 
ᑕᐃᒪᓐᓈᓗᒃ ᑳᓐᑐᕌᒃᑯᑦ ᐱᔨᑦᑎᕋᕐᓂᐅᖃᑦᑕᖅᑐᑦ 
ᐊᑭᑦᑐᕆᐊᖅᓯᒪᕙᑦ ᐊᒻᒪᓗ ᑖᒃᑯᐊ 2019-2020-ᒧᑦ 
ᑲᔪᓯᔪᖃᕐᓂᐊᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒥᔅᑕ ᓱᓕᒪᓐ ᑖᔅᓱᒪᓐᖓᑦ 
ᑭᐅᑎᒍᓐᓇᕈᒃᑯ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᓕᒪᓐ.  
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 
ᑮᓇᐅᔭᔅᓴᕆᔪᔭᕗᑦ 2017-18 $536,000 ᐊᒻᒪ 
$2.2 ᒥᓕᐊᖑᓪᓗᓂ 2018-19-ᒥ.  
 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔾᔨᐊᓪᓚᓚᐅᖅᓯᒪᔪᑦ 
ᐋᓐᓂᐊᖅᑕᐃᓕᔪᓕᕆᔨᒃᑯᑎᒍᑦ ᐊᒥᕐᔪᐊᕌᓗᓐᓂᒃ 
ᐊᑦᑕᓇᖅᑐᓂ ᓱᕈᕐᓇᖅᑐᓂᒃ ᐱᑕᖃᕐᓂᕐᖓᑕ 
ᐃᓕᓴᕕᒻᒥ. ᑕᐃᒃᑯᐊ ᖃᐅᔨᓴᕐᓂᓕᕆᓂᕐᒧᑦ 
ᐃᓕᓴᑎᑦᑎᕕᐅᖃᑦᑕᖅᑐᓃᑦᑐᑦ. ᑕᐃᒃᑯᐊ 
ᐲᔭᖅᑕᐅᒋᐊᖃᖅᑎᓚᐅᖅᓯᒪᒐᑦᑎᒍ ᐃᓕᓴᕕᒻᒥ 
ᐊᑦᑕᓇᓐᖏᔾᔫᒥᓂᐊᕐᖓᑕ. ᑕᐃᒪᓕ ᐊᑕᐅᓯᕐᒥ 
ᑳᓐᑐᕌᒍᓐᓇᖅᑐᒥ ᐃᖅᑲᓇᐃᔭᖅᑎᑦᑎᔪᔪᑦ ᐊᓯᐊᓂᒃ 
ᕿᓂᓐᖏᑎᐊᖅᑐᑎᑦ ᐲᔭᐃᔭᖅᑐᑎᑦᑎᔨᔪᔪᑦ $1 
ᒥᓕᐊᓂᒃ ᑕᕝᕗᖓ ᐃᓚᕐᖓᖅᓯᒪᕗᑦ $1.7 
ᒥᓕᐊᓃᓐᖔᖅᑐᓂᒃ 
 
ᐃᓚᖏᑦᑕᐅᖅ ᑮᓇᐅᔭᖃᖅᑎᑕᐅᓂᕗᑦ ᒪᓕᑦᑐᒍ 
ᐸᔅᓯᓕᕆᓂᕐᒥᑦᑕᐅᖅ ᕿᒥᕐᕈᓂᐅᔪᒦᖓᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑦᑐᒍᑦ 
G-6 ᒪᒃᐱᒐᖅ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᓕᕆᔨᖏᑦ. ᒥᓯᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ 
ᐃᓱᒫᓗᑎᒋᔭᕋ ᒫᓐᓇ ᐃᓕᓐᓂᐊᕐᕖᑦ 
ᓇᓪᓕᐅᒃᑯᒫᖅᑖᕈᓐᓇᓐᖏᒻᒪᑕ ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᓯᕗᒡᒍᔾᔨᑎᒋᔪᒪᔭᖓ 
ᐅᑭᐅᕆᓂᐊᖅᑕᑎᓐᓂ 2019−2020 
ᐱᓕᕆᖃᑎᖃᕐᓂᐊᕐᒪᑕᒎᖅ ᑖᒃᑯᐊ ᓄᓇᓖᑦ ᐊᒻᒪᓗ 
ᒐᕙᒪᒃᑯᓐᓄᑦ ᓄᓇᓕᓐᓂ ᐱᔨᑦᑎᕋᖅᑎᓂᑦ ᓄᑖᓂᒃ 
ᓴᖅᑭᑎᑦᑎᕙᓪᓕᐊᓗᑎᒃ ᐃᓕᓐᓂᐊᕐᕕᒻᒧᑦ. New 
Buildings Standards for Schools. ᐅᓇᓕ 
ᐊᐱᖅᑯᑎᒐ ᑖᒃᑯᐊ ᓄᑖᑦ New Standards 
ᐋᖅᑭᓱᖅᓯᒪᕚᑦ ᐱᕋᔭᖃᑦᑕᖅᑐᓄᑦ ᐅᕝᕙᓘᓐᓃᑦ 
ᐃᑯᐊᓪᓚᑦᑎᑕᐅᓇᓱᓕᖅᐸᑕ ᐃᑯᐊᓪᓚᓂᕐᒧᑦ 
ᓴᐳᔾᔨᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖃᕐᒪᑦ 
ᑕᒪᑦᓱᒨᓇ. ᑖᒃᑯᐊ ᓄᑖᖑᔪᑦ ᐃᓕᓐᓂᐊᕐᕖᑦ 
ᓴᓇᒪᑎᑕᐅᒐᓱᐊᖃᑦᑕᖅᑐᑦ ᑕᒪᒃᑯᐊ ᓲᕐᓗ 
ᐃᑭᑦᑐᖃᕋᔭᕐᓂᖅᐸᑦ ᑕᒪᐃᓐᓂ ᓄᖑᓐᓂᐊᖁᓇᒍ 
ᐊᒻᒪᓗ ᐅᓇ ᐅᑦᑑᑎᒋᓗᒍᖃᐃ ᑭᓐᖓᕐᓂ 
ᓴᓇᔭᐅᓚᐅᖅᑐᖅ ᑕᐃᓐᓇ ᓄᑖᖅ ᑕᐅᓄᖓ 
ᐊᑖᓅᕐᕕᓴᐅᓐᖏᑦᑎᐊᖅᑐ ᓯᓚᑕᖓᓃᖔᕐᓗᓂ 
ᐊᑖᓅᕐᕕᔅᓴᐅᒐᓂ ᐊᒻᒪᑦᑕᐅᖅ ᑭᓯᐊᓂ ᑖᓐᓇ 
ᐃᓕᓐᓂᐊᕐᕕᐅᑉ ᑕᐅᓇᓂ 
ᐃᒪᖃᐅᑎᖃᕆᓪᓗᑎᑦᑕᐅᖅ ᖃᑦᑎᕈᑎᓄᑦ ᐊᒻᒪᓗ 
ᑖᓐᓇ ᐃᓪᓘᑉ ᓴᓇᒪᓂᕆᔭᖓ ᖃᓄᖅ ᐃᑯᒪᒧᑦ 
ᑕᒪᒃᑯᓄᖓ ᐱᓂᐊᓗᑕᐅᖁᓇᒋᑦ ᓴᓇᒪᖃᑦᑕᖅᑐᐃᑦ 
ᐊᒻᒪᓗ ᑕᐃᒪᐃᖏᓐᓇᕐᓂᐊᖁᔭᕋᓗᐊᕗᑦ 
ᐱᕋᔭᑕᐅᖁᓐᖏᓇᑦᑎᒍ ᑕᒪᒃᑯᐊ 
ᐃᓕᓐᓂᐊᕐᕕᖁᑎᕗᑦ.  
 
ᐊᒻᒪᓗ ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᒐᕙᒪᐅᑉ 
ᐱᖁᑎᒋᔭᖏᑦ ᐊᑭᑐᔪᐊᓗᑎᓪᓗᒋᑦ 
ᓇᓪᓕᐅᒃᑯᒫᖃᕈᓐᓇᓐᖏᑎᓪᓗᑕ ᐃᓕᓐᓂᐊᕐᕕᓐᓄᑦ.  

ᑖᓐᓇ ᐊᖏᔪᐊᓗᒻᒥ ᑮᓇᐅᔭᑎᒍᑦ 
ᐊᑐᑐᐃᓐᓇᖃᓲᖑᒻᒪᑦ ᐸᕐᓇᓯᒪᒐᓱᐊᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 
ᒥᓂᔅᑕ ᑭᐅᑦᑎᐊᕐᒪᑦ. ᐊᒻᒪ ᑕᕝᕙᓂ 
ᐃᖅᑲᖅᓴᐅᑎᒋᔭᐅᓯᒪᔪᒥᒃ ᐸᕐᓇᐅᑎᐅᔪᒥ 114, 
ᐃᓕᓐᓂᐊᖅᓵᓕᓂᖅ ᐊᒻᒪ ᐸᐃᕆᕕᓕᕆᔪᖑᓇ.  
ᖃᐅᔨᒪᒐᒪ ᐃᒡᓗᓕᒑᕐᔪᒻᒥ ᐸᐃᕆᕝᕕᒃ 
ᐃᑦᑕᕐᓂᑕᒻᒪᕆᐊᓘᒻᒪᑦ. ᐅᓇ ᓱᓇᒥᒃ ᐅᖃᐅᓯᖃᖅᑐ 
ᐃᓕᓐᓂᐊᕈᑕᐅᑐᐃᓐᓇᓂᐊᖅᑐᓂᒃ ᐊᑐᐊᒐᒃᓴᓂᑦ 
ᓄᑕᕋᓄᑦ ᐅᑭᐅᖃᖅᑐᓂᒡᒎᖅ 0. ᑐᑭᓯᓐᖏᓇᒃᑯ.  
ᓄᑕᕋᓛᑯᓗᖃᐃ ᑎᑭᓪᓗᒍ 6. ᑖᒃᑯᐊᒎᖅ 
ᐋᖅᑭᓱᐃᓂᐊᕐᒪᑕ ᖃᓄᖅ ᑕᒪᓐᓇ 
ᐊᑭᓗᓐᓂᖅᓴᐅᒐᔭᕐᒪᖔᑦ ᐊᒻᒪ ᐊᑐᒃᑲᓂᖅᑕᐅᓗᓂ 
ᐊᖓᔪᖅᑳᕆᔭᐅᔪᓄᑦ. ᑐᑭᓯᒋᐊᕈᒪᔪᖓ 
ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᒪᒥᐊᓇᖅ, ᐃᒃᓯᕙᐅᑖᖅ. ᓇᓗᓕᕋᒪ G-
6-ᒦᑉᐱᑖ ᐅᕝᕙᓘᓐᓃᑦ G-7?  
 
ᑕᐃᓐᓇ ᐊᐱᖅᑯᑎᒋᔭᖓ Young Parents Stay 
Learning-ᖑᓇᖃᐃ ᐊᐱᖅᑯᑎᒋᔭᖓ? ᑖᓐᓇ 
ᕿᒥᕐᕈᓇᓱᐊᖅᑕᕗᑦ ᐊᓯᔾᔨᕆᐊᕈᒪᓪᓗᑎᒍ 
ᐊᑲᐅᓈᓂᖅᓴᐅᒍᓐᓇᖁᓪᓗᒍ ᐊᒻᒪᓗ 
ᑮᓇᐅᔭᐃᑦᑕᐅᖅ ᐊᖏᓂᖅᓴᐅᒍᓐᓇᖁᓪᓗᒋᑦ. ᑖᒃᑯᐊ  

ᐃᓕᓐᓂᐊᕆᐊᖃᑦᑕᖅᑐᐃᑦ ᕿᑐᕐᖓᒥᓂᒃ ᑖᒃᑯᐊ 
ᕿᑐᕐᖓᖏᑦ ᐅᑭᐅᖃᓐᖏᑦᑐᑦ 6-ᒧᑦ ᑎᑭᓪᓗᒍ 
ᐸᐃᕆᕕᒃᑯᑎᒍᑦ ᐃᑲᔪᖅᑕᐅᒍᓐᓇᖅᑎᑕᐅᓯᒪᑎᓪᓗᒋᑦ. 
ᑖᓐᓇ ᕿᒥᕐᕈᔭᕗᑦ ᐊᒻᒪᓗ ᑐᑭᑖᕈᒪᓪᓗᑕ ᖃᓄᖅ 
ᐊᑲᐅᓯᕚᓪᓕᕈᓐᓇᕋᔭᕐᒪᖔᖅ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑕᕝᕙᓃᓐᖏᑦᑑᒐᓗᐊᖅ 
ᑭᕼᐃᐊᓂ ᑲᔪᕼᐃᐊᓂᒥᐊᕐᒪᑦ. ᐊᑎᖁᑎᒃᑲ 
ᒪᓕᒃᖢᒋᑦ, ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᖅᑐᒐᖅ 112, ᐃᓕᓴᖅᑎ ᐊᒻᒪᓗ ᐃᓕᓴᐃᔩᑦ 
ᐅᓄᕐᓂᖏᑦ ᐋᖅᑭᓯᒪᓂᖏᑦ 
ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓪᓗ. 
ᖃᐅᔨᓴᐃᖃᑦᑕᓂᐊᖅᑐᒡᒎᖅ ᐅᑭᐊᔅᓵᖅ 2019-ᒥ. 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑐᑭᖃᕐᒪᖔᑦ 
ᐆᒃᑐᕋᖅᑕᐅᓂᐊᕐᒪᖔᒃ ᐆᒃᑐᕋᐅᓗᓂᒎᖅ ᐱᔪᒫᕐᒪᑦ. 
ᓇᓂ ᐆᒃᑐᕋᖅᑕᐅᓂᐊᕐᒪᖔᖅ ᑐᑭᕼᐃᒍᐊᖅᑐᖓ 
ᐊᒻᒪ ᖃᓄᖅ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓱᓕ ᐱᓕᕆᐊᕆᒐᑦᑎᒍ 
ᕿᒥᕐᕈᓪᓗᑎᒍ ᐊᒻᒪᓗ 
ᐱᐊᓂᓕᒑᑦᑎᐊᖅᑰᓕᕋᓗᐊᖅᑎᓪᓗᒍ ᑭᓯᐊᓂ ᒫᓐᓇ 
ᒫᓐᓇᐅᔪᖅ ᐅᑭᐊᔅᓵᖑᓂᐊᖅᑐ 
ᑕᐃᒪᐃᓕᖓᑐᐃᓐᓇᑲᓚᐅᕐᓂᐊᖅᑐᖅ. ᓲᕐᓗ ᑖᓐᓇ 
Formula ᓄᑖᖅ ᐊᑐᓕᔾᔮᓐᖏᑦᑐᖅ 
ᐊᖏᖅᑕᐅᓂᖅᐸᑦ ᒥᓂᔅᑑᖃᑎᒃᑲᓄᑦ. ᑭᓯᐊᓂ 
ᐸᕐᓇᒐᓱᐊᕐᓂᐊᖅᑐᒍᑦ ᖃᓄᖅ ᑖᓐᓇ 
ᐊᑦᑐᐃᓂᖃᕐᓂᐊᕐᒪᖔᖅ ᐃᓕᓐᓂᐊᕐᓇᐅᑉ 
ᐱᒋᐊᕐᓂᖓᓂ ᖃᓄᖅ ᑖᓐᓇ 
ᑲᔪᓯᒋᐊᒃᑲᓐᓂᕈᑎᒋᔭᐅᒐᔭᕐᒪᖔᖅ ᓯᕗᓂᔅᓴᑎᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  
 
ᒪᐃᓐ: ᐃᒃᕼᐃᕙᐅᑖᖅ, ᒪ’ᓇ. ᒪ’ᓇ, ᒥᓂᔅᑕ. ᖃᑯᒍ 
ᑕᐃᒪ ᓂᕆᐅᓐᓇᔭᖅᐱᑕ ᐊᑐᓕᖅᑎᑕᐅᓇᔭᕐᓂᖓᓂ  



ᐊᐃᑉᐱᖅ, ᕕᕝᕗᐊᕆ 26, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᓗᑦᑖᒥ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ ᐊᖏᖅᑕᐅᓐᓂᖅᐸᑦ 
ᒥᓂᔅᑕᐅᑏᑦ ᑲᑎᒪᔨᖏᓐᓄᑦ 2020 ᐃᓕᓐᓂᐊᕐᓇᐅᑉ 
ᐱᒋᐊᕐᓂᖓᓂ ᑕᐃᑲᓂ ᐊᕐᕌᒍᓛᖅᑐᒥ ᑭᓯᐊᓂ 
ᐊᑐᓕᕈᒫᕐᓂᐊᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᑕᒪᓐᓇᖃᐃ ᐃᓱᒪᒋᔭᐅ 
… ᐃᓛᒃ ᐃᓚᒋᔭᐅᓂᐊᖅᐸ ᑖᓐᓇ ᓄᑖᖅ 
ᐋᖅᑭᒃᓱᖅᑕᓯ ᑕᒪᓐᓇ ᐃᓚᒋᔭᐅᓂᐊᖅᐸ ᓄᓇᓖᑦ 
ᐊᔾᔨᒌᖏᓐᓂᖏᑦ? ᐆᒃᑑᑎᒋᓗᒍ ᐊᕐᕕᐊᓂᑦ 
ᐅᑭᐊᒃᓵᖑᓕᕌᖓᑦ ᐅᑭᐊᕐᒥᓗ ᑐᒃᑐᑦ ᖃᓂᑦᑕᕌᖓᑕ 
ᐃᓕᓐᓂᐊᖅᑎᑦᓯᔩᑦ ᑐᓴᖅᑕᖅᓯᒪᒐᒪ 
ᐃᓕᓐᓂᐊᕆᐊᖅᑐᓐᖒᖅ ᒪᒃᑯᒃᑐᑦ 
ᐊᒥᓲᓗᐊᕈᓐᓃᖅᑕᓱᕐᒪᑕ ᑐᒃᑐᑦ ᐱᔾᔪᑎᒋᖢᒋᑦ ᐊᒻᒪ 
ᐃᒻᒪᖄ ᓄᓇᓖᑦ ᐊᓯᖏᑦ ᓂᕐᔪᑎᓂᒃᑕᐅᖅ 
ᐊᔾᔨᒌᖏᑦᑐᓂᒃ ᐃᓕᖅᑯᓯᕐᒥᒃ ᐱᔾᔪᓯᖅᖢᑎᒃ 
ᐃᓕᓐᓂᐊᕆᐊᖅᑕᕐᓂᖅ ᑕᒪᓐᓇ attendance 
ᐊᔾᔨᒌᓱᐃᑦᑑᖕᒪᑦ ᓄᓇᓕᖕᓂ ᐊᔾᔨᒌᖏᑦᑐᓂᒃ ᑕᐃᒪ 
ᑕᒪᓐᓇ ᐃᓱᒪᒋᔭᐅᓯᒪᕚ ᐅᔾᔨᕆᔭᐅᓯᒪᕚ ᒫᓐᓇᒧᑦ 
ᑕᒪᓐᓇ ᐱᓕᕆᐊᖑᓂᐊᖅᑎᓪᓗᒍ 
ᐃᓕᓐᓂᐊᖅᑐᓕᕆᔨᒃᑯ’ᓄᑦ? ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑖᓐᓇ SER 
ᖃᐅᔨᒪᒐᑦᑎᒍᑦ ᐊᓯᔾᔨᖅᑕᖃᑦᑕᓲᖑᒻᒪᑦ 
ᐅᐸᒍᑎᖃᑦᑕᖅᑐᑦ ᐃᓕᓐᓂᐊᖅᑏᑦ ᐅᓄᕐᓂᖏᑦ 
ᒪᓕᑦᓱᒋᑦ. ᐊᒻᒪᓗ ᑖᓐᓇ ᓯᑎᐱᕆ 30 
ᐊᑐᖅᑕᐅᒐᔪᖃᑦᑕᕐᒪᑦ, ᑕᐃᒪᐃᖃᑦᑕᓲᖑᒋᓪᓗᑎᑦ 
ᐊᓯᖏᓐᓂᒃ ᓄᓇᕗᑦ ᓯᓚᑖᓂ. ᑖᓐᓇ ᓇᐅᒃᑯᑦ 
ᐅᕝᕙᓗ ᑖᒃᑯᐊ ᐅᖃᐅᓯᕆᔭᖏᑦ 
ᐃᓱᒪᒃᓴᖅᓯᐅᕈᑎᒋᒐᓱᐊᖃᑦᑕᕐᓂᐊᕐᒥᔭᕗᑦ. 
ᑭᓯᐊᓂᑦᑕᐅᖅ ᐅᖃᒃᑲᓐᓂᕐᓗᖓᖃᐃ ᐅᑯᐊ 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᐅᔪᑦ ᑕᒪᐃᓐᓂ 
ᑕᐅᑐᒃᑯᑎᒍ, ᑕᒪᒃᑯᐊ ᒫᓐᓇᐅᔪᖅ 
ᐊᒡᒍᖅᑐᐃᖃᑦᑕᕋᑦᑕ ᐃᖅᑲᓇᐃᔭᖅᑎᓂᒃ 
ᐃᓕᓴᐃᔨᐅᓂᐊᖅᑐᓄᑐᐊᖅ, ᐃᓕᓐᓂᐊᕐᕕᒻᒥ 
ᐊᖓᔪᖅᑳᑦ, ᐃᓕᓐᓂᐊᕐᕕᒻᒥ ᐊᖓᔪᖅᑳᖓᑕ  

ᑐᖏᓕᐊ, ᑕᐃᒃᑯᐊ ᐊᓯᓕᒫᖏᑦ 
ᐃᓚᖃᓯᐅᑎᓯᒪᓐᖏᒻᒪᑕ ᐃᑲᔪᖅᑎᐅᔫᒐᓗᐊᓂᒃ 
ᐃᓕᓐᓂᐊᖅᑎᓄᑦ, ᐊᓯᖏᑦ ᐃᓕᓐᓂᐊᕐᕕᒻᒥ 
ᐃᓅᓯᓕᕆᔩᑦ, learning coaches. ᑕᐃᒃᑯᐊ 
ᑕᒪᐃᓐᓂᓕᒫᖅ ᑕᐅᑐᓪᓗᒍ ᑖᓐᓇ formula 
ᐋᖅᑭᒋᐊᕋᓱᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᐋᖅᑭᒋᐊᖅᑕᐅᑉᐸᑦ, ᐃᓱᒪᒋᖃᓯᐅᔾᔭᐅᓂᐊᖅᐸᑦ 
ᐃᖅᑲᓇᐃᔭᖅᑐᓕᕆᓂᖅ? ᓲᕐᓗ 
ᓄᖅᑲᖅᑎᑕᐅᓂᐊᓐᖏᓐᓂᖓ ᖁᕝᕙᖅᑕᖅᖢᑎᒡᓗ 
ᐊᑦᑎᒃᓰᑦᑕᖅᖢᑎᒡᓘᖃᑦᑕᕐᒪᑕᐃᒃᑯᐊ. 
ᐃᓕᓐᓂᐊᖅᑐᓕᕆᔨᒃᑯᑦ ᐃᒪᐃᓕᒍᓐᓇᓐᖏᓚᑦ 
ᐃᓕᓴᐃᔨᒥᒃ ᑎᑭᑎᑦᑎᒋᔅᓯ ᐊᑕᐅᓯᕐᒥᒃ 
ᐃᓂᒃᓴᖅᑖᖅᑎᑕᐅᓐᓂᕈᑦᑕ? ᑕᐃᒫᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᒃᓯᒪᖕᒪᑦ. ᑕᒪᓐᓇᖃᐃ 
ᐃᓱᒪᒋᔭᐅᖃᐅᓯᐅᔾᔭᐅᓂᐊᖅᐳᖅ ᑖᒃᑯᐊ ᓄᑖᑦ 
ᐋᖅᑭᒃᓱᖅᑕᐅᑎᓪᓗᒋᑦ? (ᑐᓵᔨᑎᒍᑦ) ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑭᓱᕈᓘᔮᓗᖕᓂᒃ 
ᕿᒥᕐᕈᓇᒃᑐᒍᑦ ᐃᓕᓐᓂᐊᕐᓂᓕᕆᓂᖅ ᐃᓕᓴᖅᑏᑦ 
ᐅᓄᕐᓂᖏᑦ. ᐄ, ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᑐᑦ.  
ᐋᖅᑭᒋᐊᖅᐸᓪᓗ ᐱᐅᓂᖅᓴᐅᓕᕐᓂᐊᖅᖢᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐃᓕᓴᐃᔩᑦ 
ᐃᓕᓴᖅᑎᓪᓗ ᐅᓄᕐᓂᖏᑦ ᐅᐸᖃᑦᑕᖅᑐᓄᓄᑯᐊ  

ᑐᓐᖓᕕᖃᖅᑑᑦ ᐅᕝᕙᓘᓐᓃᑦ ᐊᓯᖏᓐᓂᑦ 
ᐃᓱᒪᒋᔭᖃᖃᓯᐅᔾᔨᓯᖃᑦᑕᖅᐸᑦ ᓲᕐᓗ ᐊᕐᕌᒍᖏᑦ 
ᓄᓇᓕᖕᓂ, ᐃᓕᓴᖅᑏᑦ ᐊᕐᕌᒍᖏᑦ? ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᕐᕕᐊᓂ 
ᐃᓱᒪᒋᔭᐅᖃᓯᐅᔾᔭᐅᐸᑦᑕ ᐃᓕᓴᖅᑏᑦ ᐅᓄᕐᓂᖏᑦ 
ᐅᐸᖃᑦᑕᓐᖏᑉᐸᑦ ᐃᓕᓐᓂᐊᕐᓂᖓᓄᑦ ᑐᕌᖓᔪᓂᒃ 
ᑮᓇᐅᔭᓂᒃ ᓴᓂᕝᕙᐃᓯᒪᖃᑦᑕᕐᓗᑎᑦ 
ᐅᐸᖃᑦᑕᓕᕐᓂᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 
ᓇᓖᕌᕈᑎᓂᒃ ᕿᒥᕐᕈᓇᒃᑐᒍᑦ ᑮᓇᐅᔭᑦ ᑕᐃᒪᓐᓇ 
ᐋᖅᑭᒋᐊᖅᑕᐅᓂᐊᖅᑎᓪᓗᒋᑦ. 
ᐱᔭᕇᖅᑕᐅᓯᒪᓐᖏᒻᒪᑦ ᐅᖃᐅᓯᕆᓗᐊᕈᒪᓐᖏᑕᕋ 
ᖃᓄᐃᓕᐅᕐᓂᐊᕐᒪᖔᑦᑕ ᒥᒃᓵᓄᑦ 
ᐃᓱᒪᓕᐅᕈᑎᒋᓂᐊᕋᑦᑎᒃᑯᑦ ᐊᒻᒪᓗ ᓂᕆᐅᑉᐳᖓ 
ᒫᓐᓇᕈᓘᓂᐊᖅᑐ ᓄᑖᓂᒃ ᓴᖅᑭᑦᑎᓛᕐᓂᐊᓂᓐᓂ 
ᑕᑯᓛᕋᔅᓯᐅᒃ ᐊᒻᒪᓗ ᓄᓇᕗᒻᒥᐅᓄᑦ ᑕᑯᔭᐅᓂᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓂᕆᐅᑦᑐᖓᑦᑕᐅᖅ 
ᐱᕚᓪᓕᕈᑕᐅᓂᐊᕐᓂᖓᓂᒃ ᑕᒪᓐᓇ.  
 
ᐅᕙᓂᓗ ᐅᖃᖅᕼᐃᒪᓪᓗᓂ ᒪᒃᐱᒐᖅ 112 
(ᑐᓵᔨᑎᒍᑦ) ᑖᒃᑯᐊᒎᖅ ᐱᔭᕇᖅᑕᐅᓚᐅᖅᑐᑦ 
(ᑐᓵᔨᑎᒎᕈᓐᓃᖅᑐᖅ) ᑐᑭᕼᐃᐅᒪᔭᒃᑯᑦ 
ᐋᖅᑭᒃᕼᐃᒫᓂᑦᑐᖅ in the formula. So, ᖃᑯᒍ 
ᐅᕝᕙᓘᓐᓃᑦ ᖃᑯᒍ ᑕᑯᔫᓪᓗᐊᕋᔭᖅᐱᑎᒍ 
ᐱᐊᓂᒃᕼᐃᒪᓐᓂᖅᐸᑦ? ᒪ’ᓇ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑎᑎᕋᖅᓯᒪᒻᒪᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓛᖅᑕᖓᓄᑦ ᑕᐃᒪᓐᓇ 
ᐋᖅᑭᓯᒪᕗᖅ. ᓂᕆᐅᑉᐳᒍᑦ ᐸᕐᓇᓯᒪᓪᓗᑕ ᒫᑦᓯ 31-
ᖑᓚᐅᓐᖏᓐᓂᖓᓂ ᐱᐊᓂᒃᓯᒪᒐᔭᕆᐊᖓᓂᒃ 
ᑕᐃᑲᓂᖃᐃ ᐊᑭᐊᔅᓵᖅᓯᐅ ᐅᐱᕐᖔᒥ 
ᑲᑎᒪᓂᖃᓕᕈᑦᑕ ᓯᕗᓂᐊᒍᓘᓐᓃᑦ ᑐᑭᓯᓇᖅᓯᑉᐸᑦ 
ᑐᓴᖅᑎᒍᒫᖅᐹᒃᑲ ᒪᓕᒐᓕᐅᖅᑎᐅᖃᑎᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᖅᑐᒐᖅ 
112 ᐃᓱᐊᓂ ᐅᖃᐅᓯᖃᖅᐳ 
ᐊᑐᐃᓐᓇᕈᖅᑎᑕᐅᓯᒪᓗᑎᒃ ᒪᑯᐊ ᐸᐃᕆᕖᑦ ᐊᒻᒪᓗ 
ᐅᑯᓇᓂ ᖃᓄᐃᓕᖓᓕᕐᓂᖓᓂ ᐅᓪᓗᓕᒫᖅ 
ᐱᐊᓕᓵᖅᑐᑯᓗᐃᑦ ᐃᓕᓐᓂᐊᖅᑎᑕᐅᖃᑦᑕᓂᐊᖅᑐᑦ? 
ᑖᓐᓇᑐᐊᑲᓪᓚᖑᓈ ᐱᓕᕆᐊᕆᔭᐅᓚᐅᖅᑐᖅ 
ᑕᒪᑐᒪᓂ ᐊᕐᕌᒍᒥ ᐊᑐᓚᐅᖅᑐᒥ ᐊᒻᒪᓗ ᐸᐃᕆᕖᑦ 
ᐃᓚᒋᔭᐅᖃᑕᐅᓚᐅᖅᐸᑦ ᑕᒪᓐᓇ 
ᐱᓕᕆᐊᖑᑎᓪᓗᒍ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 
ᐅᑕᖅᑭᑲᐃᓐᓇᕈᓐᓇᖅᐸᑦ.  
 
ᐄ, ᑖᓐᓇ (ᑐᓵᔨᑎᒍᑦ) ᑐᑭᓯᑦᑎᐊᕈᒃᑯ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐊᖏᕈᑎᑕᖃᓚᐅᖅᓯᒪᔪᖅ 
ᐊᕐᕌᒎᓐᓄᒃ ᒪᕐᕉᓐᓄᒃ ᐊᑐᖅᑐᒥᒃ $7-ᒥᓕᐊᓐᓂᒃ 
ᐱᖓᓱᓄᑦ ᐊᕐᕌᒍᓄᑦ ᐸᐃᕆᕕᓐᓄᑦ ᐊᑐᖅᑐᒃᓴᑦ  

ᐊᒻᒪ ᑖᒃᑯᓇᓂ RFP-ᓕᕆᒻᒥᔪᒍᑦ ᑕᐃᒃᑯᐊ ᒪᒃᑯᑦᑐᑦ 
ᕿᑐᕐᖓᓕᓐᓄᑦ ᑐᕌᖓᔪᓂᒃ. ᑖᒃᑯᐊ ᒪᕐᕈᓪᓗᐊᑖᒃ 
ᑕᕝᕙᓃᑦᑑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᓕᒫᖅ 
ᐃᓕᓐᓂᐊᓕᓵᖅᑐᑯᓗᐃᑦ 
ᐃᓕᓐᓂᐊᖅᑎᑕᐅᖃᑦᑕᓕᖅᐸᑕ, ᖁᔭᓐᓇᒦᒃ 
ᑲᑎᒪᔨᕋᓛᑦ ᐅᑯᓇᓐᖓᑦ ᑐᓴᐅᒪᔾᔪᑎᓂᒃ 
ᖃᐃᑦᑎᓚᐅᕋᕕᑦ. ᐅᑯᐊ ᐃᑲᔫᑎᖃᕐᓂᐊᕈᓇᖅᑐᑦ 
ᓱᕈᓰᑦ ᐃᓕᓐᓂᐊᕐᓂᖏᓐᓄᑦ ᐊᒻᒪᓗ ᑳᖏᓪᓗᑎᓪᓗ 
ᐃᓕᓐᓂᐊᕆᐊᖅᑐᑯᓗᐃᑦ. ᖃᐅᔨᒪᓐᓇᕐᒪᑦ 
ᐃᓕᓐᓂᐊᑦᑎᐊᓂᖅᓴᐅᓲᖑᒻᒪᑕ ᑳᖏᒃᖢᑎᒃ.  
 
ᐅᓪᓗᓕᒫᖅᑕᐅᖃᑦᑕᓕᖅᐸᑕ ᐃᓕᓐᓂᐊᖅᑐᑯᓗᐃᑦ 
ᓇᓖᕋᕈᑎᓂᒃ ᕿᓂᖅᐸᓪᓕᐊᓗᑎᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐅᑯᓇᓂ 
ᑎᑎᕋᖅᓯᒪᔪᑦ ᓇᓖᕌᕈᑦ ᓇᓖᕌᕈᑏᑦ ᐅᑯᐊ 
ᑕᑯᓚᐅᖅᑕᒃᑲ ᐱᔾᔪᑎᓖᑦ ᐊᑭᑐᔪᖅᑐᕈᑎᔅᓴᐃᑦ 
ᐊᑐᖅᑕᐅᔭᕆᐊᖃᕐᓂᐊᕐᒪᑕ 
ᓄᑖᓐᖑᕆᐊᖅᑎᑕᐅᓗᑎᓪᓗ. ᒥᓂᔅᑕᖃᐃ 
ᑐᑭᓕᐅᕆᔪᓐᓇᖅᐸ ᖃᓄᐃᓕᖓᒻᒪᖔᑦ ᑖᒃᑯᐊ 
ᓇᓖᕌᕈᑏᑦ ᐅᖃᐅᓯᕆᔭᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓗᓗᑦᑖᖅ 
ᐃᓕᓐᓂᐊᕆᐊᓕᓵᖅᑐᐃᑦ ᐃᓕᓐᓂᐊᓕᖅᑎᑯᑉᑎᒍ 
ᖃᐅᔨᒪᔭᕆᐊᖃᖅᑐᒍᑦ ᑕᒪᒃᑯᐊ ᐃᓚᖏᑦ 
ᐃᓕᓐᓂᐊᕐᕖᑦ ᐋᖅᑭᒋᐊᖅᑕᐅᓗᑎᓘᓐᓃᑦ 
ᐃᓕᓐᓂᐊᕐᕕᖓ ᐅᕝᕙᓘᓐᓃᑦ ᐃᑳᖑᔪᐃᑦ 
ᐊᒥᓱᓐᖑᕆᐊᖅᑕᐅᑐᐃᓐᓇᕆᐊᖃᕐᖓᑕ. ᑖᓐᓇ 
ᑕᑯᒋᐊᕆᐊᖃᕋᑉᑎᒍ. ᑖᒃᑯᐊ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓱᒪᒋᒋᐊᕐᓗᒍ 
ᒥᑭᓛᖑᔪᑦ ᐃᓕᓐᓂᐊᕆᐊᓕᓵᖅᑐᑦ 
ᐅᑉᓗᓗᑦᑖᕈᓐᓇᖁᓪᓗᒋᑦ. ᑕᒪᒃᑯᐊ ᐊᖏᔪᓄᑦ  

ᐊᑭᖃᕐᒥᒻᒪᑦ ᐊᒻᒪᓗ ᐊᐅᓪᓛᕈᑎᖏᓐᓄᑦ 
ᖃᐅᑕᒫᖅᓯᐅᑎᓂᒃ ᐊᑕᒻᒪᑦ. 
ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᓕᕐᓗᓂ 
ᐃᓕᓐᓂᐊᑎᑦᑎᔨᖃᒃᑲᓐᓂᖃᕐᓗᓂ. ᑖᓐᓇ ᐊᑭᖏᑦ 
ᐱᐅᓛᖑᓇᔭᕐᒪᖔᖅ ᐃᓱᒪᔅᓴᖅᓯᐅᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᕝᕙᓂ 
ᐱᓕᕆᐊᕆᔭᐅᓂᐊᕐᓂᕋᖅᕼᐃᒪᔪᓂᒃ 2019−2020 
ᑕᒪᑦᑐᒪ ᒥᒃᕼᐋᓄᑦ. 
ᐱᓕᕆᐊᖑᑐᐃᓐᓇᓂᐊᕐᓂᕋᖅᕼᐃᒪᒻᒪᔾᔪᒃ. ᖃᑯᒍ 
ᑐᕼᐊᕈᒫᖅᐱᑕ ᑕᒪᓐᓇ ᑲᔪᕼᐃᓂᐊᕐᒪᖔᖅ 
ᑲᔪᕼᐃᓂᐊᓐᖏᒻᒪᖔᑦ ᐅᑉᓗᓗᑦᑖᖅ ᐃᓕᓐᓂᐊᖅᑐᑦ 
ᐅᑯᐊ ᒪᒃᑯᓂᖅᐹᑦ ᐅᑉᓗᓗᑦᑖᖅ 
ᐃᓕᓐᓂᐊᔪᖅᑭᓇᔭᓐᖏᒻᒪᖔᑕ ᓄᓇᕗᑦ ᐃᓗᐊᓂ? 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᐃᓛᒃ ᑖᒃᑯᐊ ᐃᓚᖏᑦ 
ᕿᒥᕐᕈᓯᒪᒐᑦᑎᒍ ᐃᓕᓐᓂᐊᕐᕖᑦ ᐃᒻᒪᖃ ᒫᓇᑲᐅᑎᒋ 
ᐱᒋᐊᕈᓐᓇᖅᑑᔮᕋᓗᐊᖅᑎᓪᓗᒋᑦ ᑭᓯᐊᓂᑦᑕᐅᖅ 
ᐃᓚᖏᑦ ᐃᒻᒪᖃ ᐋᖅᑭᒋᐊᕆᐊᖃᖅᓱᑎᑦ 
ᐃᓚᒋᐊᕆᐊᖃᖅᓱᑎᓪᓗ. ᑭᓯᐊᓂ ᑖᓐᓇ 
ᐊᖏᓂᖅᐹᖑᖃᑕᐅᒻᒪᑦ ᐊᑭᑐᔫᑎᓄᑦ 
ᐱᖁᑎᕐᔪᐊᓕᕆᓂᕐᒧᑦ ᐊᑭᒋᔭᐅᒐᔭᖅᑐᑦ.  
 
ᑕᐃᒪᓐᓂᑯᖓᓄᑦ ᒫᓐᓇ ᐃᓛᖃᐃ 
ᐅᐸᓗᖓᐃᔭᐅᑎᓕᐅᕋᓱᐊᖅᑐᒎᒐᓗᐊᖅ 
ᑐᑭᒧᐊᒍᑎᔅᓴᒥᒃ ᖃᓄᖅ ᑖᓐᓇ 
ᐊᑐᓕᖅᑎᑕᐅᒐᔭᕐᒪᖔᖅ ᐅᓪᓗᓕᒫᖅ ᑖᒃᑯᐊ ᒥᑭᔪᑦ 
ᑕᕝᕙᓂ 2019-2020 ᐃᓗᐊᓂ ᐋᖅᑭ ᓲᕐᓗ 
ᓇᓗᓇᐃᖅᓯᒪᑦᑎᐊᕈᓐᓇᓕᖁᓪᓗᑕ ᓇᓕᐊᓐᓂ 
ᓄᓇᓖᑦ ᐊᒻᒪᓗ ᖃᐅᔨᒪᓪᓗᖓ ᐃᓚᖓᓐᓂᒃ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 
ᐅᖃᐅᔾᔭᐅᓯᒪᓕᕇᖅᓱᑕ ᐆᑦᑐᕋᕈᒪᔪᑐᐊᕈᔅᓯ Pilot 
ᑖᔅᓱᒪᓐᖓᑦ Full Day Kindergarten-ᒥ 
ᒪᑐᐃᖓᓂᕋᖅᓯᒪᒻᒪᑕ. ᑕᐃᒫᒃ ᒫᓐᓇᐅᔪᖅ 8-ᖑᔪᑦ 
ᐃᒻᒪᖃ ᑖᔅᓱᒪᓐᖓᑦ ᐱᒋᐊᑲᐅᑎᒋᔪᓐᓇᕋᔭᖅᑐᑦ 
ᐃᓕᓐᓂᐊᕐᕖᑦ ᑖᔅᓱᒪᓐᖓᑦ Full Day 
Kindergarten-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ 
ᒪ’ᓈᕼᐃᓐᓇᓕᖅᐸᕋ. ᐅᑯᓂᖓ ᑎᑎᖅᑲᓂᒃ 
ᑐᓂᕼᐃᓚᐅᕐᒪᑦ ᑐᑭᕼᐃᕚᓪᓕᕈᑎᒋᓚᐅᕋᑉᑎᒍᓪᓗ 
ᑲᑎᒪᔨᐅᔪᑎᒍᑦ ᕼᐊᒃᑯᐃᒃᑲᐅᖏᑦᑐᖅ 
ᐅᖃᐅᒃᕼᐊᒥᐊᖅ. ᑕᐃᒫᖅᑐᖓ, ᐃᒃᓯᕙᐅᑖᖅ. ᒪ’ᓇ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐅᖃᐅᓯᔅᓴᑐᐃᓐᓇᐅᒻᒪᑦ. ᐊᑎᖁᑎᒃᑲ ᒪᓕᒃᖢᒋᑦ, 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᑦᑎᒋᐊᕈᒪᓕᖅᑐ 
ᐅᓂᒃᑳᖁᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 
ᐊᐃᕙᐅᑕᐅᔪᓐᓇᕐᓇᓂ. ᐱᖁᔨᕗᖔᕈᒻᒧᑦ 
ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 
ᑲᔪᓯᕗᖅ. ᓂᑯᕕᓐᓂᐊᓕᖅᐳᖓ ᐅᓂᒃᑳᕐᓂᐊᓕᕋᒪ 
ᐅᖃᖅᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, 
ᐃᖅᑲᓇᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 
 
ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 
ᒥᑭᓐᖑᐊᖅ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑎᑦᑎᔩ, 
ᑲᑎᒪᔨᕋᓛᖁᑎᑎᑦ ᐱᖁᔭᒃᓴᖅ 15-ᒥ, 2019-2020 
ᑮᓇᐅᔭᓄᑦ ᐊᑐᕈᑎᔅᓴᐃᑦ ᐊᒻᒪ ᐅᖃᖅᑎᑦᑎᔩ, 
ᓅᑦᓯᒋᐊᖅᐳᖓ ᑖᒃᑯᐊ ᑲᑎᒪᔨᒃᑯᑦ 
ᐱᓕᕆᐊᕆᖅᑲᐅᔭᖏᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 
ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᓯᔅ ᑕᐅᑐᓐᖏ. 
ᐱᖁᔨᕗᖔᕈᑦ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ  

ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᔅᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᔪᒪᓪᓗᖓ ᖃᐅᑉᐸᑦ ᐅᑉᓛᒃᑯᑦ 9-
ᒧᐊᖅᐸᑦ ᑲᑎᒪᓛᕐᒥᔪᐃᑦ ᑖᒃᑯᐊ ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᖏᑦ ᓇᓄᖅ ᑲᑎᒪᕕᖓᓂ.  
 
ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 27-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᓴᖅ 13 

• ᒪᓕᒐᓴᖅ 15 

• ᒪᓕᒐᓴᖅ 16 

• ᒪᓕᒐᓴᖅ 17 

• ᒪᓕᒐᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 
ᓄᖅᑲᖔᑲᐃᓐᓇᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 
ᐱᖓᔪᐊᓐᓂ, ᕖᕗᐊᕆ 27, ᐅᓐᓄᓴᒃᑯᑦ 1:30.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 20:00ᒥ



 

 

 


